
ᓯᕗᓪᓕᕐᒥ ᑎᑎᕋᖅᑕᐅᓚᐅᖅᑐᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ: ᓄᓇᓕᖕᓂ ᐊᑐᖅᑕᐅᕙᓚᐅᖅᑐᓂ 1950–1975 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᐊᐃᑉᕆᓕ 2013.

ᑕᒪᕐᒥᒃ ᐱᔪᓐᓇᐅᑎᑕᐅᔪᑦ ᐸᐸᑕᐅᕗᑦ. ᐊᑐᖅᑕᐅᓂᕐᒥ ᓇᓕᐊᑐᐃᓐᓇᖅ ᐃᓚᖓᓐᓂ ᐆᒥᖓ ᑎᑎᕋᖅᑕᐅᓯᒪᓂᐅᔪᒥ 
ᓴᖅᑭᑎᑕᐅᒃᑲᓐᓂᕐᓂᖓᓂ, ᓇᒃᓯᐅᔾᔭᐅᓗᓂ ᖃᓄᑐᐃᓐᓇᖅ ᐋᖅᑭᒃᓯᒪᓗᓂ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᒃᑯᑦ, 
ᖃᕋᓴᐅᔭᑎᒍᑦ, ᐊᐅᓚᓂᐅᔪᒥ, ᐊᔾᔨᓕᐅᖅᑕᐅᓂᖓᓂ, ᓂᐱᓕᐅᖅᑕᐅᓂᖓᓂ, ᐅᕝᕙᓘᓐᓃᑦ ᐊᓯᐊᒎᖅᑐᒥ, ᐅᕝᕙᓘᓐᓃᑦ 
ᑐᖅᑯᖅᑕᐅᓗᓂ ᐅᑎᖅᑎᒐᒃᓴᐅᔪᒥ ᐱᓕᕆᔾᔪᓯᐅᔪᒥ, ᑎᑎᕋᖅᓯᒪᔪᒥ ᐊᖏᖅᑕᐅᓯᒪᓇᓂ ᑎᑎᕋᖅᑎᐅᔪᒥ, ᓱᕋᐃᓂᐅᕗᖅ 
ᐊᔾᔪᐊᖅᑕᐅᔾᔭᐃᒃᑯᒻᒥ ᒪᓕᒐᖓᓐᓂ.

ᑐᕌᖅᑎᑕᐅᔪᖅ
ᑖᓐᓇ ᐅᖃᓕᒫᒐᖅ ᑐᕌᖅᑎᑕᐅᕗᖅ ᕿᑭᖅᑕᓂ ᐃᓄᖏᓐᓄᑦ. ᐳᐃᒍᖅᑕᐅᓚᐅᖅᓯᒪᖁᙱᓚᕗᑦ ᑕᐃᔅᓱᒪᓂᑕᐃᑦ ᓂᐱᕗᓪᓗ 
ᓴᙱᔫᒃᑲᓐᓂᖁᓪᓗᒍ.

ᐆᒥᖓ ᐅᓂᒃᑳᓕᐊᒥ ᒥᒃᓵᓄᑦ  
(2024−ᒥ ᑎᑎᕋᖅᑕᐅᓂᐅᔪᖅ)
ᐅᓇ ᐅᓂᒃᑳᓕᐊᖅ ᓯᕗᓪᓕᕐᒥ ᓴᖅᑭᑎᑕᐅᓚᐅᖅᐳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA)  ᐅᓂᒃᑳᓕᐊᓂᑦ 
ᑎᑎᕋᖅᑕᐅᒋᐊᙵᖅᑐᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ (QTC) 2010−ᒥ ᐊᒻᒪ ᓴᖅᑭᑎᑕᐅᓪᓗᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ 2013−ᒥ. 2024−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓄᑖᙳᕆᐊᖅᑎᑦᑎᓚᐅᖅᐳᑦ ᐅᓂᒃᑳᓕᐊᓂᑦ 
ᐃᓕᓯᒃᑲᓐᓂᖅᖢᑎᒃ ᐊᑖᓂ ᓇᓗᓇᐃᖅᓯᔾᔪᑕᐅᔪᓂ, ᐋᖅᑭᒋᐊᖅᓯᓪᓗᑎᒃ ᑕᒻᒪᖅᓯᒪᔪᓂ ᐃᓂᐅᔪᓂ ᐊᑎᓪᓚᕆᖏᓐᓂ, ᒥᑭᑦᑐᓂ 
ᐋᖅᑭᒋᐊᖅᓯᓪᓗᑎᒃ ᑕᒻᒪᖅᓯᒪᔪᓂ ᐅᖃᐅᓯᐅᔪᒥ ᐊᒻᒪ ᐅᖃᐅᓯᕐᓂ ᐋᖅᑭᒃᓯᒪᓂᖏᓐᓂ, ᑕᒻᒪᖅᓯᒪᔪᓂ ᐋᖅᑭᒃᓱᐃᓪᓗᑎᒃ ᓄᓇᙳᐊᓂ, 
ᐊᒻᒪ ᐊᓯᔾᔨᖅᓯᓪᓗᑎᒃ ᐃᓚᖏᓐᓂ ᐊᔾᔨᙳᐊᓂ. ᐃᓄᒃᑎᑐᑦ ᑎᑎᕋᖅᓯᒪᓂᐅᔪᓂ ᐃᓕᓯᓚᐅᖅᐳᑦ ᐊᑖᓂ ᓇᓗᓇᐃᖅᓯᔾᔪᑕᐅᔪᓂ. 

ᓇᐃᑦᑐᒥᒃ ᐱᒋᐊᕈᑎᖓ ᐊᒻᒪ ᐱᒋᐊᕈᑎᖓᑕ ᑎᑎᕋᖅᓯᒪᓂᖏᑦ 2013−ᒥ ᑎᑎᕋᖅᑕᐅᓯᒪᓂᐅᔪᒥ ᓇᓂᔭᐅᔪᓐᓇᖅᐳᑦ ᐃᓱᐊᓂ 
ᐅᓂᒃᑳᓕᐊᒥ ᑐᓂᓯᓂᕐᒥ ᖄᒃᑲᓐᓂᐊᒍᑦ ᑎᑎᕋᖅᓯᒪᓂᐅᔪᒥ.

ᓴᖅᑭᑎᑦᑎᓂᕐᒥ ᐃᖃᓗᖕᓂᑦ
ᓄᓇᓖᑦ ᐃᖃᓗᓐᓂ, ᐃᓄᖃᖅᑐᑎᒃ 6,699ᓂᑦ, ᓄᓇᓕᐅᒻᒪᑕ ᐊᔾᔨᐅᒐᓂ ᐊᓯᖏᓐᓄᑦ ᓄᓇᓕᓐᓄᑦ ᓄᓇᕗᒥ. ᑕᒪᓐᓇ 
ᖃᓂᒋᔭᖓ ᖃᐅᔨᒪᔭᐅᔾᔪᑎᖃᕐᓯᒪᑦᑎᐊᖅᑐᓂ ᐃᖃᓗᒐᓱᕝᕕᓴᑦᑎᐊᕙᐅᓂᖓᓂᒃ ᐊᐅᔭᒃᑯᑦ, ᐊᒻᒪᓗᑦᑕᐅᖅ ᓯᓈᓂᒥᐅᑕᐃᑦ 
ᐃᓄᐃᑦ ᐃᖃᓗᒻᒥᐅᑦ ᑕᒪᐅᓇ ᐊᖅᑯᓵᖅᐸᑦᑐᒥᓃᑦ ᑐᑦᑐᓕᐊᖅᑐᑎᒃ ᕿᑭᖅᑖᓘᑉ ᕿᑎᐊᓄᑦ. ᑕᒫᓂ ᒥᑦᑕᕐᕕᓕᐅᖅᑕᐅᒻᒪᑕ 
ᐊᒥᐊᓕᒐᐃᑦ ᐅᓇᑕᖅᑐᔅᓴᐃᑦ ᐊᒻᒪᓗ ᑕᒪᐅᙵᖅᑎᑕᐅᓂᖏᑦ ᒫᓐᓇ ᐱᐅᓯᕆᔭᐅᕙᑦᑐᑦ ᓄᓇᓕᓕᕆᓂᕐᒧᑦ ᐊᐅᓚᑦᑎᔾᔪᓰᑦ 
ᐃᓄᐃᑦ ᓄᓇᖓᓐᓄᑦ, ᐃᓄᓕᕆᔨᒃᑰᖔᕋᑎᒃ ᐅᕝᕙᓘᓐᓃᑦ ᓂᐅᕕᖅᑎᒃᑯᑎᒍᑦ ᐱᓇᓱᐊᕋᔅᓴᐃᑦ, ᐃᓄᓐᓂᑦ ᑕᒪᐅᙶᑎᑦᑎᔪᒥᓃᑦ 
ᐃᖃᓗᐃᑦ ᓵᖓᓄᑦ 1940ᖏᓐᓂ. ᑕᐃᒪ, ᑭᖑᓕᕇᑦᑐᒥᒃ ᓱᒃᑲᓕᔪᐊᓗᒻᒥᒃ ᐊᓯᔾᔨᐸᓪᓕᐊᑎᓪᓗᒍ, ᐃᖃᓗᐃᑦ (ᑕᐃᔅᓱᒪᓂ 
ᕗᕉᐱᓴ ᐸᐃᓚᔭᐅᖃᑦᑕᕐᓯᒪᒧᖅ) ᐅᓇᑕᖅᑐᔅᓴᓄᑦ ᓈᓚᕝᕕᐅᓯᔪᒥᓂᖅ, ᐊᕕᑦᑐᕐᓯᒪᕕᒻᒥ ᑐᖅᑲᑕᕐᕕᓪᓗᐊᑕᐅᓪᓗᓂ, ᐊᒻᒪᓗ 
ᒐᕙᒪᒃᑯᓐᓂ ᐊᖏᔪᖅᑳᖃᕐᕕᕈᖅᑐᓂ. ᐱᕙᓪᓕᐊᓂᖏᓐᓂ, ᐃᖃᓗᐃᑦ ᑕᒫᓂ ᖃᓂᒋᔮᓂᒥᐅᑕᑑᙱᑦᑐᓄᑦ ᑭᒃᑯᑐᐃᓐᓇᕐᓄᑦ 
ᐅᐸᑦᑕᐅᖃᑦᑕᓕᕐᓂᕐᖓᑦ, ᑕᒪᒃᑯᓄᖓᑦᑕᐅᖅ ᐊᖑᓇᓱᑦᑎᓄᑦ ᐃᓚᖏᓐᓄᓪᓗ ᓱᓪᓗᐊᓗᒻᒥᐅᑦ ᐊᒻᒪᓗ ᐸᓐᓂᖅᑑᑉ 
ᑲᖏᖅᑐᐊᓗᐊᓂᒥᐅᑦ. ᑕᐃᒪᐃᓯᒪᒻᒪᑕ ᓄᓇᓖᑦ ᐃᓪᓗᒐᓴᓕᕐᔪᐊᖑᓂᕐᓴᐃᑦ ᐊᓯᖏᓐᓂ ᐅᐊᓐᓇᖓᓂ ᑲᓇᑕᒥᐅᓂᑦ, ᓄᓇᓖᑦ 
ᓇᓕᒧᑎᑦᑎᒐᓱᐊᓲᖑᒻᒪᑕ ᐱᓇᓱᐊᒐᕆᔪᒪᔭᖏᓐᓂᒃ ᓄᓇᖃᖅᑳᕐᓯᒪᔪᖁᑎᖏᑕ, ᑕᒪᕐᒥᓕᒫᐸᓗᓪᓗ ᐃᓄᐃᓐᓇᕈᔫᓪᓗᑎᒃ, 
ᐃᖏᕐᕋᑎᐊᖅᑐᓂ, ᐊᒻᒪᓗ ᐊᓯᔾᔨᑕᐃᓐᓇᖅᑐᑎᒃ, ᑎᑭᑉᐸᑦᑐᑦ ᒐᕙᒪᒃᑯᑎᒍᑦ ᐃᖅᑲᓇᐃᔮᖏᑎᒍᓪᓘᓐᓃᑦ.1

ᐃᖃᓗᐃᑦ ᐃᓂᖃᕐᖓᑦ ᑕᒪᓐᓇ ᓵᖓ ᑎᓂᓲᖑᓪᓗᓂ ᐊᕗᖔᓗᒃ, ᐃᖃᓗᐃᑦ (ᐅᕝᕙᓗᑭᐊᖅ ᑕᓯᐅᔭᕐᔪᐊᖅ), ᐊᒻᒪᓗ 
ᐃᓂᖃᖅᑐᓂ ᑰᔾᔨᓯ ᑲᖏᖅᑐᖓᑕ ᐃᓚᖓᓂ. ᑎᓐᓂᒐᐃᒻᒪᑦ ᖃᐃᙳᖓ ᐅᔭᕋᖃᐅᖅᑐᐊᓘᕚᑦᑐᖅ ᐊᒻᒪᓗ ᒪᕐᕋᐅᓪᓗᓂ 
ᑲᖏᖅᑐᖓ. ᓂᒋᐊᓂ ᐱᖓᓐᓇᕐᐸᓯᕐᒧᑦ, ᑭᙵᐃᑦ ᐊᑯᓐᓂᖓᓃᓐᓂᖏᓐᓄᑦ ᐊᑦᑐᐊᖏᑦᑐᑦ ᐃᒪᖓ ᐊᒻᒪᓗ 
ᓄᓇᓖᑦ ᓱᓪᓗᐊᓗᒻᒧᑦ, ᐅᐊᓐᓇᖓᓂ ᑲᓇᓐᓇᕐᐸᓯᐊᓂ, ᓴᐅᒥᐊ ᐊᑯᓐᓂᖓᓃᑦᑐᖅ ᐃᖃᓗᐃᑦ ᐊᒻᒪᓗ ᐸᓐᓂᖅᑑᑉ 
ᑲᖏᖅᑐᐊᓗᐊᑕ. ᐃᖃᓗᐃᑦ ᓇᓛᓃᓪᓗᐊᑎᐊᖅᑐᖅ ᐅᐊᓐᓇᖓᓂ ᐱᖓᓐᓇᕐᐸᓯᐊᓂᑦ ᓂᒋᐊᓄᑦ ᑲᓇᓐᓇᕐᐸᓯᐊᓄᑦ, ᐹᖓ 
ᓱᓪᓗᐊᓗᒻᒨᖓᓪᓗᓂ. ᑕᒪᐅᙵᐸᓪᓕᐊᓪᓗᓂ ᐃᖃᓗᐃᑦ ᓵᖓᓄᑦ, ᕿᑭᖅᑕᕋᓛᖃᐅᖅᑐᖅ ᓇᒥᑐᐃᓐᓇᑦᑎᐊᖅ. ᓯᕐᒦᑦ 
ᖃᖅᑲᖏᓐᓃᑦᑐᑎᒃ ᓂᒋᐊᓂ; ᑕᒪᒃᑯᐊᖑᒐᓗᐊᖅᑎᓪᓗᒋᑦ, ᑕᒪᓐᓇ ᖁᕝᕙᓯᓗᐊᙱᒻᒪᑦ ᑕᓯᖃᐅᖅᑐᖅ ᖃᐃᕐᓱᒑᖃᐅᖅᑐᓂᓗ. 
ᐃᓚᖏᓐᓂ, ᐱᕈᖅᑐᖃᐅᑦᑎᐊᐸᑦᑐᖅ ᖃᖅᑲᖏᑦ ᐅᑭᐅᖅᑕᖅᑐᒥ ᐱᕈᓲᓂᑦ ᐱᕈᖅᑐᓂᑦ ᐊᐅᔭᒃᑯᑦ. ᓯᑯᓲᖅ ᑕᒫᓂ ᓄᕕᐱᕆᒥ 
ᑐᕙᖃᕐᐸᑦᑐᓂ ᔫᓂᒧᑦ ᑎᑭᑦᑐᒍ.

ᓄᓇᕗᒥ ᓄᓇᓖᑦ ᓴᓂᐊᓂ, ᐃᖃᓗᐃᑦ ᓂᐅᕐᕈᔪᒧᑦ ᐃᒪᐃᓕᖓᔫᔮᖅᑐᖅ ᓇᑭᑐᐃᓐᓈᕐᓯᒪᔪᑦ ᓄᓇᖅᑲᑎᒌᓕᕐᓯᒪᔪᑦ. 
ᐱᕙᓪᓕᐊᑎᑦᑎᒋᐊᙵᖅᑐᒥᓃᑦ ᐅᐊᑦᑎᐊᕈ ᓯᕕᑐᔪᒥ, ᒪᓂᕋᕐᒥ ᓄᓇᖏᓐᓂ ᒥᔅᓵᓂ ᑰᔾᔨᓯ ᑲᖏᖅᑑᑉ ᐊᒻᒪᓗ ᑲᓇᓐᓴᖓᓂ 
ᓯᐅᓪᕕᐊ ᒍᕆᓂᐅᓪ ᑰᖓᑕ (ᐃᖃᓗᐃᑦ ᑰᖓ). ᑕᒫᓂ ᑐᐊᐸᓕᐊᓗᒻᒥ ᐱᖓᓐᓇᖓᓂ ᓄᓇᓖᑦ, ᐊᒥᐊᓕᒐᐃᑦ 
ᐅᓇᑕᖅᑐᔅᓴᖁᑎᖏᑦ ᖃᖓᑕᓲᒃᑯᑦ (ᑭᖑᓂᐊᒍᑦ ᑕᐃᔭᐅᓕᕐᓂᑯᐃᑦ ᐃᒫᒃ ᐊᒥᐊᓕᒐᐃᑦ ᖃᖓᑕᓲᒃᑯᑦ ᐅᓇᑕᖅᑐᔅᓴᖁᑎᖏᑦ, 
ᑕᕝᕙᓂ ᑕᐃᔭᐅᓯᒪᖃᑦᑕᓂᐊᖅᑐᑦ ᐃᒫᒃ ᓇᐃᓪᓕᑎᕐᓯᒪᓗᒍ USAF) ᒥᑦᑕᕐᕕᓕᐅᕆᐊᓯᓚᐅᕐᓯᒪᔪᑦ 6,000ᓂᑦ-ᐃᓯᒐᓐᓂᑦ 
ᑕᑭᓂᓕᒻᒥᒃ ᐊᒻᒪᓗ ᖃᖓᑕᓲᒃᑯᕕᒋᓂᐊᖅᑕᖏᓐᓂᒃ, ᐊᐅᓚᐅᓯᕆᕕᒋᓂᐊᖅᑕᖏᓐᓂᒃ ᐊᒻᒪᓗ ᓯᓂᑦᑕᕐᕕᔅᓴᖏᓐᓂᒃ 1941ᒥ. 
ᑐᖅᑲᑕᕐᕕᓪᓗᐊᑕᖓ, ᐃᑲᔪᕐᓯᒪᔪᖅ ᒥᑦᑕᕐᕕᒻᒥ ᑎᑭᑦᑐᓄᑦ ᐃᓪᓗᒥᒃ, ᐃᖃᓗᓐᓂ ᓯᕗᓪᓕᐹᑦᑎᐊᒥ ᐊᑕᐃᓐᓇᕈᒫᕐᓂᐊᓕᖅᑐᓂ 
ᓴᓇᔭᐅᓚᐅᕐᓯᒪᔪᒥᓂᖅ ᐊᒻᒪᓗ ᐊᖏᓪᓕᒋᐊᖅᑕᐅᑲᓐᓂᓚᐅᕐᓯᒪᓪᓗᓂ ᒫᓐᓇ ᑕᐃᔭᐅᕙᓕᖅᑐᖅ ᓄᓇᖓ “ᐊᑦᑎᓂᕐᓴᒥᐅᑦ”.

ᐊᐃᑉᐹ ᐃᓪᓗᖃᕐᕕᐅᓕᓚᐅᕐᓯᒪᒻᒥᔪᖅ “ᐃᑲᓗᐃᑦ”, ᐃᓂᖃᖅᑐᓂ ᐃᖃᓗᒐᓱᕝᕕᐅᕙᑦᑐᒥ. 1940ᖏᓐᓂ, ᑖᓐᓇ ᐊᑎᖓ 
ᐊᑐᖅᑕᐅᖃᑦᑕᕐᓯᒪᔪᖅ, ᐸᕐᓇᓯᒪᒐᑎᒃ ᑕᒫᓂᒥᐅᑕᐅᓛᕐᓂᐊᕆᐊᔅᓴᖅ ᑕᒫᓃᓕᓚᐅᕐᓯᒪᒻᒪᑕ ᐊᒥᓲᙱᑦᑐᑦ ᐃᓄᐃᑦ ᑐᐱᕐᓯᒪᔪᑦ, 
ᖃᒻᒪᓖᑦ ᐊᒻᒪᓗ ᕿᔪᒻᒥᒃ ᓴᓇᓯᒪᔪᓂᑦ ᐃᓪᓗᓖᑦ ᓂᒋᐊᓂ ᑲᓇᓐᓇᕐᐸᓯᐊᓂ ᓵᑦᑎᐊᖓᓂ ᑰᔾᔨᓯ ᑲᖏᖅᑑᑉ. ᐃᑲᓗᐃᑦ ᑕᐃᒫᒃ 
ᑕᐃᔭᐅᖃᑦᑕᓚᐅᕐᓯᒪᔪᖅ 1987ᒧᑦ ᑎᑭᑦᑐᒍ ᐃᖃᓗᐃᑦ ᑕᐃᒫᒃ ᑕᐃᔭᐅᑦᑎᐊᑦᑕᓕᖅᑯᖅ ᓄᓇᓖᑦ ᐃᓄᒋᐊᓐᓂᕐᓴᐅᓕᕐᖓᑕ.



4ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᐱᖓᔪᐊᑦ ᐃᓂᒋᔭᐅᔪᔪᖅ, ᐹᓂ ᐅᐊᓐᓇᖓᓃᔪᔪᖅ 
ᑲᓇᓐᓇᕐᐸᓯᐊᓂ ᒥᑦᑕᕐᕕᐅᑉ ᐅᓇᑕᓚᐅᖅᑐᒥᓂᕐᓄᑦ ᑐᕌᖓᔪᒥᓂᖅ. 
ᓴᓇᔭᐅᓚᐅᕐᓯᒪᔪᒥᓂᖅ ᐅᐊᓐᓇᕐᐸᓯᐅᓂᕐᐹᖓᓃᑦᑐᓂ ᓇᐹᖅᑐᓖᑦ 
ᑭᓪᓕᖓᑕ ᐅᖓᑖᓂ. ᑖᒃᑯᐊ ᐊᑐᐊᖓᓚᐅᕐᓯᒪᒻᒪᑕ ᓈᓚᕝᕖᑦ 
ᐱᒋᐊᕐᓯᒪᓪᓗᑎᒃ ᖃᖅᑲᖏᓐᓂᑦ ᑲᓇᑕᓕᒫᒥ ᓛᐸᑐᐊᒧᑦ ᐊᒻᒪᓗ 
ᑲᓇᓐᓇᕐᒧᑦ ᐅᑭᐅᖅᑕᖅᑐᒥ ᓂᒋᐊᓂ ᖃᐅᔨᒪᔭᐅᔾᔪᑎᖃᕐᐸᑦᑐᖅ 
ᐅᖓᓯᑦᑐᒥ ᓈᓚᕝᕕᒥᓂᖅ (ᐅᓇᑕᖅᑐᔅᓴᖃᕐᕕᒥᓃᑦ). 
ᖃᐅᔨᒪᔭᐅᔾᔪᑎᓕᒃ “Upper Base” ᖁᑦᑎᓂᕐᓴᒥᐅᑦ, 
ᑕᒪᓐᓇ ᐅᐸᑦᑕᐅᔭᕆᐊᖃᕐᐸᓂᙱᑦᑐᖅ ᓄᓇᓕᓐᓄᑦ ᑭᓯᐊᓂ 
ᐃᖅᑲᓇᐃᔭᖅᑏᑦ ᑕᒪᐅᙵᕈᓐᓇᐸᑦᑐᒥᓃᑦ. ᒪᑐᓚᐅᕐᓯᒪᔪᖅ 1961ᒥ.

ᓴᓇᔭᐅᓚᐅᖅᑎᓪᓗᒍ ᐅᓇᑕᖅᑐᔅᓴᖃᕐᕕᒃ ᖁᓪᓕᕐᒥᐅᑦ 1950ᖏᓐᓂ, 
ᑲᓇᑕᒥ ᐊᐅᓚᑦᑎᔩᑦ ᓴᓇᒪᓂᕆᓂᐊᖅᑕᖓᓂᒃ ᐋᖅᑭᔅᓱᐃᓚᐅᕐᓯᒪᔪᑦ 
ᓴᓇᓪᓗᑎᓪᓗ ᑎᓴᒪᖓᓐᓂᒃ ᐃᓪᓗᖃᕐᕕᐅᓂᐊᓕᖅᑐᒥᒃ 
ᐃᓄᓐᓄᑦ ᑐᕌᖓᓪᓗᓂ. ᐊᑦᑎᖅᑕᐅᓪᓗᓂ Apex ᓂᐅᖁᙴᑦ 
(ᑕᐃᔭᐅᒐᔪᑦᑐᖅ ᖃᓪᓗᓈᑎᑦᑐᑦ ᐃᒫᒃ “Apex Hill” ᓂᐊᖁᙴᑦ 
ᖃᖅᑲᖓ”), ᓴᓇᓚᐅᕐᓯᒪᔪᑦ ᖃᓂᒋᔭᖓᓂ ᓂᐅᕕᖅᑎᒃᑯᑦ 
(HBC) ᓂᐊᖁᙴᒥ ᐃᓱᐊᓃᑦᑐᖅ ᐊᑐᕆᐊᑉ ᐊᑐᕆᐊᖃᖅᑐᓂ 
ᑕᐅᕗᖓᓕᒫᖅ ᒥᑦᑕᕐᕕᒻᒧᑦ 5 ᑭᓛᒥᑕᓂᒃ ᐅᖓᓯᓐᓂᓕᒃ ᑕᒫᙶᑦ.2 
ᐃᓕᓐᓂᐊᖅᑐᑦ ᐃᓕᓐᓂᐊᖅᑐᒥᓃᑦ ᒪᕐᕉᒃ ᐃᓄᐃᑦ ᓄᓇᓖᑦ 
ᒥᔅᓵᓄᑦ, ᓂᐊᖁᙴᓪᓗ ᐃᖃᓗᐃᓪᓗ ᒥᔅᓵᓄᑦ, 1960ᖏᓐᓂ 
ᖃᐅᔨᓕᓚᐅᕐᓯᒪᔪᑦ ᑖᒃᑯᐊ ᐊᑐᓂᑦ ᓄᓇᓖᑦ ᐃᓄᐃᑦ, ᓂᐊᖁᙴᕐᒥᓗ 
ᐃᑲᓗᓐᓂᓗ, 1960ᖏᓐᓂ ᐃᓄᐃᑦ ᐊᑐᓂᑦ ᓄᓇᓖᑦ ᐊᔾᔨᒌᓂᑦ 
ᐃᓕᖅᑯᓯᖃᖃᑦᑕᓂᕐᖓᑕ ᓂᕆᐅᒋᔭᖃᕐᐸᑦᑐᑎᓪᓗ, ᐃᑲᓗᐃᑦ 
ᐊᖏᖅᑕᐅᓯᒪᙱᒃᑲᓗᐊᖅᑎᓪᓗᒍ ᐊᒥᓱᓂᑦ ᐃᓪᓗᔅᓴᓂᑦ ᓂᐊᖁᙴᑦ 
ᑕᐃᒫᒃ ᐱᑕᖃᕐᖓᑦ ᐊᑲᐅᒋᔭᕐᓱᕈᑎᖏᓐᓂᒃ.

1966ᒥ, ᒐᕙᒪᑐᖃᒃᑯᑦ ᐲᕐᓯᓕᓚᐅᕐᓯᒪᔪᑦ ᓂᐊᖁᙴᒥ 
ᐱᔨᑦᑎᕋᐅᑎᒋᕙᑦᑕᖏᓐᓂᒃ ᐊᒻᒪᓗ ᑲᒪᒋᔭᖃᕐᐸᓪᓕᐊᖔᓯᓚᐅᕐᓯᒪᔪᑦ 
ᐱᕙᓪᓕᐊᑎᑦᑎᓂᕐᒥᒃ ᐃᓄᓕᒫᓄᑦ (ᐃᓄᓐᓄᑦ ᖃᓪᓗᓈᕐᓄᓪᓗ) 
ᐃᓄᒋᐊᔅᓯᕙᓪᓕᐊᓕᖅᑎᓪᓗᒋᑦ ᑲᓇᓐᓇᖓᓂ ᒥᑦᑕᕐᕕᐅᑉ 
ᑕᒫᓂ ᖃᐅᔨᒪᔭᐅᔾᔪᑎᖃᖅᑐᒥᒃ ᐃᒫᒃ “Astro Hill” ᐋᔅᑐᕈ 
ᖃᖅᑲᖓ. ᑕᒪᓐᓇ ᐃᓪᓗᖃᕐᕕᒃ ᐃᓂᒋᔭᐅᔪᔪᖅ ᒐᕙᒪᑐᖃᒃᑯᓐᓂ 
ᑭᓱᑐᐃᓐᓇᕐᓄᑦ-ᑐᕌᖓᔪᓂᑦ ᑲᒪᒋᕙᑦᑕᖏᓐᓂᒃ, ᑕᐃᔭᐅᒐᔪᑦᑐᖅ 
ᐃᓪᓗᐊᓗᒃ. ᓄᑖᕐᒥᒃ ᓂᐅᕕᖅᑎᒃᑯᑦ ᓂᐅᕕᕐᕕᑖᓚᐅᕐᓯᒪᔪᑦ ᐊᒻᒪᓗ 
ᐃᓕᓴᕖᑦ ᓄᑖᑦ ᓴᖅᑭᖅᑐᑎᒃ ᐊᑖᓂ ᖃᖅᑲᐅᑉ, ᐊᓯᖏᓪᓗ ᐃᓪᓗᐃᑦ 
ᓴᓇᔭᐅᓪᓗᑎᒃ ᑭᖑᓂᐊᒍᑦ.

1970ᖏᓐᓂᑦ, ᐋᓐᓂᐊᕕᑦᑖᓕᓚᐅᕐᓯᒪᒻᒥᔪᑦ ᐊᒻᒪᓗ ᓄᓇᕗᒥ 
ᐅᑭᐅᖅᑕᖅᑐᒥ ᓯᓚᑦᑐᓴᕐᕕᑦᑖᖅᑐᑎᒃ ᐅᐊᓐᓇᖓᓂ ᐊᑐᕆᐊᖓᑕ 
ᓂᐊᖁᙴᓯᐊᕆᐊᑉ, ᐊᒻᒪᓗ ᓄᓇᓕᓐᓄᑦ ᐃᓪᓗᖃᕐᕖᑦ 
ᓇᒥᑐᐃᓐᓈᓕᖅᑐᑎᒃ ᓂᒋᐊᓂ ᑲᓇᓐᓇᕐᐸᓯᐊᓂ Hᐊᐱ ᕚᓕᒧᑦ, 
ᓂᐊᖁᙴᓯᐊᕆᐊᕐᒨᖓᔪᑦ ᐊᑦᑎᓂᕐᓴᐃᑦ ᖁᑦᑎᓂᕐᓴᐃᓪᓗ, 
ᐊᒻᒪᓗ ᐅᐊᓐᓇᖓᓄᑦ ᐱᖓᓐᓇᕐᐸᓯᕐᒧᑦ ᖁᑦᑎᓂᕐᓴᐃᑦ ᒥᔅᓵᓄᑦ 
(ᓯᓚᑦᑐᓴᕐᕕᐅᑉ ᐅᖓᑖ). ᐃᓅᓴᓪᓕᑲᓐᓂᕐᓯᒪᒐᓗᐊᖅᑎᓪᓗᒋᑦ 
ᓄᓇᓖᑦ ᐊᒻᒪᓗ ᓱᓕ ᑲᑎᒻᒪᖏᒃᑲᓗᐊᖅᑎᓪᓗᒋᑦ ᓄᓇᓕᓐᓄᑦ, 
ᓂᐊᖁᙴᑦ ᓱᓕ, 2013ᒥ, ᓄᓇᒋᔭᖅ 60ᓄᑦ ᕿᑐᕐᖓᕇᒡᒍᑎᓄᑦ, 
ᑐᔅᓯᐊᕐᕕᖃᖅᑐᓂ, ᓇᒻᒥᓂᖅ ᐃᓕᓴᕕᖃᖅᑐᓂ, ᐊᒻᒪᓗ 
ᐊᑐᕆᐊᖃᖅᑐᓂ ᐃᖃᓗᓐᓅᖓᔪᒥᒃ.

ᑖᒃᑯᐊ ᓄᓇᖅᑲᑎᒌᑦ ᒫᓐᓇ ᓄᓇᕗᒥ ᑐᖅᑲᑕᕐᕕᓪᓗᐊᑕᐅᓕᖅᑐᑦ 
ᐊᖏᔪᖅᑳᖃᕐᕕᐅᓪᓗᓂ, ᐊᐅᓚᑦᑎᕕᐅᓪᓗᓂᓗ, 
ᐋᓐᓂᐊᖅᑐᓕᕆᕕᐅᓪᓗᓂᓗ ᐃᓕᓐᓂᐊᕐᕕᐅᓪᓗᓂᓗ. 20ᒋᔭᖅ 
ᒥᑦᑕᕐᕕᓐᓂᑦ ᑎᑭᐅᕝᕕᐅᒐᔪᓐᓂᕐᐹᖑᖃᑕᐅᔪᓂᑦ ᑲᓇᑕᒥ ᐊᒻᒪᓗ 
ᒪᓕᒐᓕᕆᓂᕐᒧᑦ ᐃᖅᑲᖅᑐᐃᓂᕐᒧᓪᓗ ᑐᖅᑲᑕᕐᕕᐅᓪᓗᓂ 
ᓄᓇᕗᒥ. ᐃᖃᓗᐃᑦ ᐃᖃᓗᒐᓱᕝᕕᑦᑎᐊᕙᐅᓂᕐᐹᖑᓂᖓᓂᒃ 
ᖃᐅᔨᒪᔭᐅᔾᔪᑎᖃᕐᓯᒪᑎᓪᓗᒍ ᐊᑕᐅᑦᓯᕐᒥ ᓄᓇᖅᑲᑎᒌᓄᑦ 
ᓂᕆᐅᓇᓚᐅᕐᓯᒪᙱᑦᑐᖅ ᐊᖏᔪᖅᑳᖃᕐᕕᕈᓛᕆᐊᔅᓴᖓᓂᒃ. 
ᐊᓪᓛᑦ ᐅᓇᑕᖅᑐᔅᓴᖃᕐᕕᓪᓚᕆᐅᓂᐊᖅᑐᖅ ᓴᓇᔭᐅᒻᒪᑦ 1941ᒥ 
ᓂᕆᐅᓚᐅᕐᓯᒪᙱᑦᑐᑦ ᐃᖃᓗᐃᑦ ᓄᓇᖃᕐᕕᕈᓛᕆᐊᔅᓴᖓᓂᒃ 
ᐱᒻᒪᕆᐅᓕᕐᓗᓂ ᐊᕐᕌᒍᐃᑦ 50 ᓈᑉᐸᑕ. ᑭᓯᐊᓂᓕ 
1960ᓕᕐᖓᑦ, ᑲᓇᑕᐅᑉ ᒐᕙᒪᒃᑯᖏᑦ ᖃᐅᔾᔨᐊᓪᓚᓕᓚᐅᕐᓯᒪᔪᑦ 
ᐊᑑᑎᖃᓪᓚᕆᓐᓂᖓᓂᒃ ᖃᖓᑕᓲᒃᑯᕕᐅᑉ ᐊᒻᒪᓗ ᐊᓯᖏᑦ 
ᐱᖁᑎᕐᔪᐊᑦ ᑕᒫᓃᑦᑐᑦ, ᐱᔨᑦᑎᕋᐅᑏᑦ ᐃᖅᑲᓇᐃᔭᕐᕖᓪᓗ 
ᑐᖅᑲᑕᕐᕕᒻᒧᑦ ᑕᒫᓂᒥᐅᓄᑦ ᑲᓇᑕᒥ ᑲᓇᓐᓇᖓᓂ ᐅᑭᐅᖅᑕᖅᑑᑉ 
ᐋᖅᑭᓱᖅᑕᐅᓯᓚᐅᕐᓯᒪᔪᑦ.

ᐅᓪᓗᒥ, ᐃᓚᖏᑦ ᐃᓚᒌᑦ ᐃᖃᓗᓂ ᓄᓇᓖᑦ ᐃᖃᓗᒻᒥᐅᑕᐅᕗᑦ, 
ᑭᖑᕚᖏᑦ ᐃᓄᐃᑦ ᑕᒫᓂᒥᐅᑕᐅᖃᑦᑕᕐᓯᒪᔪᑦ Hᐊᓐᓇᓚᐅᓗᐊᖅᑐᓂᑦ 
ᐊᕐᕌᒍᓂᑦ ᐊᒻᒪᓗ ᑕᐅᒪᖓ ᓄᓇᓕᓐᓅᖃᑦᑕᕐᓯᒪᔪᑦ 
ᐊᔾᔨᒌᙱᑐᒡᒍᑎᓂᑦ ᐱᔾᔪᑎᖃᖅᑐᑎᒃ, ᓲᕐᓗ ᐃᖅᑲᓇᐃᔭᕆᐊᖅᑐᑎᒃ 
ᐅᕝᕙᓘᓐᓃᑦ ᐋᓐᓂᐊᕕᓕᐊᖅᑐᑎᒃ ᐃᓕᓐᓂᐊᕆᐊᖅᑐᑎᓪᓗ.3 
ᐊᒥᓱᒃᑲᓐᓃᑦ ᐃᓄᐃᑦ ᑕᒫᓂ ᓄᓇᓖᑦ ᖃᐅᔨᓇᓱᐊᕋᐃᒐᒥᒃ 
ᖃᐅᔨᕙᑦᑐᑦ ᓯᕗᓕᖏᑦ ᑕᒪᐅᙶᓚᐅᕐᓯᒪᓂᖏᓐᓂᒃ 
1950ᖏᓐᓂ ᐊᒻᒪᓗ ᑭᖑᓂᐊᒍᑦ ᓇᑭᑐᐃᓐᓈᕐᓯᒪᓪᓗᑎᒃ 
ᐅᑭᐅᖅᑕᖅᑐᒥ. ᑕᐃᒃᑯᐊ ᐅᓂᒃᑳᕐᓯᒪᔪᑦ ᐊᑐᕐᓯᒪᔭᖏᓐᓂᒃ 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓄᑦ (ᑭᓪᓕᓯᓂᐊᖅᑏᑦ), 
ᐃᓚᖏᑦ ᑕᒪᐅᖓ ᓂᐊᖁᙴᒧᑦ ᐃᖅᑲᓇᐃᔭᕆᐊᕐᓯᒪᔪᑦ ᐊᒻᒪᓗ 
ᐃᓪᓗᖃᖅᑎᑕᒥᓂᐅᓪᓗᑎᒃ; ᐊᓯᖏᑦ ᒪᒥᓴᕐᕕᓕᐊᕐᑎᑕᐅᓪᓗᑎᒃ 
ᐋᓐᓂᐊᕕᓕᐊᕐᓯᒪᓚᐅᖅᑐᑎᒃ ᖃᓪᓗᓈᑦ ᓄᓇᖓᓐᓄᑦ 
ᐊᒻᒪᓗ ᑕᒪᓂᒥᐅᑕᐅᓯᒋᓐᓇᖅᑐᒥᓂᐅᓪᓗᑎᒃ ᐃᖃᓗᓐᓂ; 
ᐊᓯᖏᓪᓗ ᑕᒪᐅᖓ ᐃᓕᓐᓂᐊᕆᐊᖅᑐᒥᓃᑦ. ᐊᒥᓱᑦ 
ᐊᓯᖏᑦ ᓄᓇᕗᒥᐅᑦ ᓄᓇᓖᑦ ᐊᓯᖏᓐᓂ ᓄᓇᓕᓐᓂᑦ 
ᓄᓇᕗᒥ ᑲᓲᒪᔪᑦ ᐃᖃᓗᓐᓄᑦ. ᐊᒥᓱᓂᑦ ᐊᕐᕌᒍᓂᑦ, 
ᐃᓕᓐᓂᐊᕐᕕᐊᓗᐊᑦ ᐃᓕᓐᓂᐊᑎᑦᑎᔾᔪᑎᖃᕐᐸᑦᑐᒥᓂᖅ 
ᓈᒪᑦᑎᐊᖅᑐᓂᒃ ᐊᔾᔨᒌᙱᑐᒡᒍᑎᓂᑦ ᐃᓕᓐᓂᐊᕋᔅᓴᓂᑦ 
ᕿᑭᖅᑕᓂ, ᐊᒻᒪᓗ ᐃᓕᓐᓂᐊᖅᑎᓄᑦ ᓇᔪᒐᐅᕙᑦᑐᒥᓂᖅ 
ᐃᓕᓐᓂᐊᕆᐊᕐᓯᒪᓂᖏᓐᓂ, ᐅᑮᕕᒃ (“ᐅᑭᐅᖑᓂᖓᓂ 
ᐅᑭᐊᓪᓕᕕᒃ”), ᐊᖏᕐᕋᕆᔭᐅᑲᐃᓐᓇᐸᑦᑐᒥᓂᖅ ᐊᒥᓱᓄᑦ 
ᐃᓅᓱᑦᑐᓄᑦ Hᐊᓐᓇᓚᖏᓐᓃᑦᑐᓄᑦ ᓇᑭᑐᐃᓐᓈᕐᓯᒪᔪᓄᑦ 
ᓄᓇᕗᒥ ᐊᑯᓐᓂᖏᓐᓂ ᐊᕐᕌᒍᐃᑦ 1971 1996ᓗ. ᐊᒥᓱᑦ 
ᐱᐊᕋᐃᑦ ᐃᓅᓯᒪᔪᑦ ᐃᖃᓗᓐᓂ ᐱᔾᔪᑎᒋᓪᓗᒍ ᐊᑐᐊᒐᐃᑦ 
ᐃᒪᐃᒋᐊᖃᕐᓂᕋᐃᓯᒪᓐᓂᕐᖓᑕ ᓇᔾᔨᔪᑦ ᐊᕐᓇᐃᑦ ᐃᕐᓂᔭᕋᔅᓯᒍᑎᒃ 
ᐃᕐᓂᔭᖅᑐᖃᑦᑕᖁᓪᓗᒋᑦ ᐋᓐᓂᐊᕕᒻᒧᑦ ᓘᑦᑖᖅᑕᓕᒻᒧᑦ. 
ᐋᓐᓂᐊᓯᐅᖅᑎᓄᑦ ᑐᖅᑲᑕᕐᕕᐅᓪᓗᓂ ᐊᒻᒪᓗ ᖃᖓᑕᓲᓄᑦ 
ᑲᓇᓐᓇᖓ ᐅᑭᐅᖅᑕᖅᑐᒥ, ᐃᖃᓗᐃᑦ ᑐᔪᕐᒥᕕᖃᖅᑎᑦᑎᕙᑦᑐᒥᓂᖅ 
ᑎᑭᑉᐸᑦᑐᓄᑦ ᓇᑭᑐᐃᓐᓇᖅ, ᐱᒋᐊᕈᑎᒥᓂᐅᓪᓗᑎᒃ 
ᐅᑎᕐᐸᓪᓕᐊᔪᑦ ᐳᕙᓪᓗᒋᐊᕐᓯᒪᔪᒥᓃᑦ 1950-ᕿᑎᖏᓐᓂ ᐊᒻᒪᓗ 
ᐱᕙᓪᓕᐊᓯᒪᓪᓗᓂ ᑕᒪᓐᓇ ᐅᓪᓗᒥᒧᑦ ᑎᑭᑦᑐᒍ.



5ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᑭᓪᓕᓯᓂᐊᖅᑏᑦ ᓄᓇᓕᓐᓂᑦ ᑕᐃᔅᓱᒪᓂ ᐊᑐᖅᑕᐅᓯᒪᔪᓂᑦ 
ᑲᒪᒋᓯᒪᓗᐊᖅᑕᖏᑦ ᐃᓅᓯᕐᒨᖓᒻᒪᑕ ᐊᒻᒪᓗ ᒪᑭᒪᔾᔪᑎᔅᓴᐃᑦ 
ᐊᓯᔾᔨᕐᓂᒥᓂᖏᓐᓂᒃ. ᐅᑭᐅᖅᑕᖅᑐᒥ ᓇᒥᑐᐃᓐᓇᖅ, 
ᑕᒪᕐᒥᒃ ᐃᓄᐃᑦ ᐊᑯᓂᐊᓗᒃ ᓄᓇᒥᐅᑕᐅᓯᒪᔪᑦ ᑕᕆᐅᕐᓗ 
ᓄᓇᓗ ᐱᔭᕆᐊᖃᖅᑕᓕᒫᖏᓐᓂᒃ ᐃᓄᓕᒫᑦ ᐱᕕᒋᕙᑦᑐᒍ. 
ᑭᓪᓕᓯᓂᐊᖅᑏᑦ ᐅᓂᒃᑳᖏᓐᓂ ᑕᐃᓯᓯᒪᔪᑦ ᑕᒪᑐᒥᖓ 
“ᑕᐃᔅᓱᒪᓂ ᓄᓇᒥᐅᑕᐅᑎᓪᓗᑕ”. ᐱᖃᓯᐅᔾᔨᔪᖅ ᐃᓚᖏᓐᓂᒃ 
ᐅᐊᑦᑎᐊᕈᐊᓗᒃ ᑕᒫᓂᒥᐅᑕᐅᙱᑦᑐᓂᒃ ᖃᐅᔨᖃᑦᑕᓕᖅᑎᓪᓗᒋᑦ 
ᖁᕕᐊᓇᕈᓇᖅᑐᒥᓂᐊᓗᒃ ᑕᐃᔅᓱᒪᓂ, ᑭᓯᐊᓂ 
ᐅᓚᕕᑦᑎᕙᓐᓂᕆᓪᓗᑎᒃ ᐃᓄᓐᓂᑦ ᐃᓚᖓᓂ.

ᑕᒪᑐᒪ ᑭᖑᓂᐊᒍᑦ ᓇᒥᓕᒫᖅ ᑕᐃᒪᐃᖃᑦᑕᖅᑐᒥᓃᑦ 
ᐅᓚᕕᑕᐅᖃᑦᑕᖅᑐᑎᒃ, ᐊᒥᓱᑦ ᓈᒻᒪᖏᑦᑑᓯᒪᓪᓗᑎᒃ ᐊᒻᒪᓗ 
ᑕᒪᕐᒥᒃ ᕿᓄᔾᔪᑎᖃᖃᑦᑕᖅᑐᑎᒃ ᐋᖅᑭᒋᐊᖅᑕᐅᑦᑎᐊᕆᐊᓕᓐᓂᑦ 
ᐃᓄᓐᓄᑦ. ᑕᕝᕙᓂ ᑎᑎᕋᖅᑕᐅᓯᒪᔪᑦ ᓇᓗᓇᐃᕐᓯᒪᓪᓗᑎᒃ 
ᐃᒫᒃ “ᓴᖑᓴᖅᑕᐅᓕᖅᑎᓪᓗᑕ”, ᐃᒫᒃ ᑐᑭᓕᒃ ᑭᒃᑯᑐᐃᓐᓇᐃᑦ 
ᐱᐅᓯᕆᕙᑦᑕᖏᓐᓂᒃ ᓴᖑᑎᑕᐅᕙᓪᓕᐊᓕᖅᑎᓪᓗᒋᑦ ᐊᔅᓱᐊᓗᒃ 
ᐸᓚᖅᑐᒥᓪᓘᓐᓃᑦ. ᐃᖃᓗᓐᓂ, ᐱᒋᐊᓚᐅᕐᓯᒪᔪᒥᓂᖅ ᑕᒪᓐᓇ 
1941ᒥ, ᐃᓚᖏᓐᓂᓗ, ᓴᖑᓴᖅᑕᐅᓕᖅᑎᓪᓗᑕ ᐃᖃᓗᓐᓂ 
ᑕᐃᒫᔅᓴᐃᓐᓇᐅᓯᒪᔪᖅ ᑭᓯᐊᓂ ᑭᖑᓂᐊᒍᑦ ᐊᓯᔾᔨᐸᓪᓕᐊᓕᖅᑐᒥᓃᑦ 
ᕿᑭᖅᑖᓗᒻᒥ ᓇᒥᑐᐃᓐᓇᓕᒫᖅ. 

ᑕᐃᒫᒃ ᑕᒪᕐᒥᓕᒫᐸᓗᒃ ᕿᑭᖅᑖᓗᒻᒥᐅᑕᐃᑦ ᐊᑕᐅᑦᓯᕐᒥᑦ 
ᓄᓇᖃᓯᓚᐅᕐᓯᒪᔪᑦ, ᓯᓚᑖᓃᙶᕐᓯᒪᔪᑦ ᐋᖅᑭᔅᓱᐃᓪᓗᑎᒃ 
ᒫᓐᓇ 13ᓂᑦ ᓄᓇᓕᐅᔪᓂᑦ. ᑕᐃᔅᓱᒪᓂ - ᑕᐃᔭᐅᓪᓗᓂ 
“ᓄᓇᓕᙳᖅᑎᑕᐅᑎᓪᓗᑕ” - ᐱᔭᕆᐊᑐᓯᒪᔪᖅ ᐃᖃᓗᓐᓂ, 
ᓄᓇᖅᑲᑎᒌᒡᒍᑏᑦ ᐊᔾᔨᒌᙱᕕᐅᑎᑦᑐᑎᒃ ᐱᐅᓯᖃᐅᕐᓂᕐᖓᑕ 
ᐊᒻᒪᓗ ᓇᑭᙶᕐᓯᒪᓂᖏᑦ ᐊᒻᒪᓗ ᐃᓅᓯᕐᒥ-ᒪᑭᒪᔾᔪᑎᒋᕙᑦᑕᖏᑦ 
ᐊᕕᑦᑐᕐᓯᒪᐅᖅᑐᑎᒃ.

ᐃᖃᓗᐃᑦ ᓄᓇᓕᙳᐸᓪᓕᐊᑎᓪᓗᒍ ᐊᑐᕐᓯᒪᔭᖓᑦ 
ᐊᔾᔨᒋᔭᐅᙱᑦᑐᖅ ᕿᑭᖅᑖᓗᒻᒥ, ᐃᓄᒋᐊᓐᓂᕐᓴᐅᓂᖏᓐᓅᖏᑦᑐᖅ 
ᐅᕝᕙᓘᓐᓃᑦ ᒫᓐᓇ ᐊᖏᔪᖅᑳᖃᕐᕕᖓᓅᙱᑦᑐᖅ, ᑭᓯᐊᓂᓕ 
ᐊᒥᓱᕈᒃᑲᓂᕐᓯᒪᓂᖏᓐᓄᑦ ᖃᓪᓗᓈᑦ ᐊᒻᒪᓗ ᐃᓅᓯᓕᕆᓂᕐᒧᑦ, 
ᐊᐅᓚᑦᑎᓂᕐᒧᑦ ᒪᑭᒪᔾᔪᑎᔅᓴᓄᓪᓗ ᐃᖅᑲᓇᐃᔭᕐᕖᑦ. 
ᖃᓪᓗᓈᑦ ᑕᒪᐅᙵᕆᐊᙵᖅᑐᒥᓃᑦ ᐅᓇᑕᖅᑐᔅᓴᐃᑦ 
ᐅᓇᑕᖅᑐᔅᓴᖃᕐᕕᒻᒥᐅᑕᒥᓃᑦ. ᐊᒥᓲᙱᑦᑐᓂᑦ ᐃᓄᓐᓂᑦ 
ᖃᐅᔨᔭᒥᓂᑦ ᐃᖅᑲᓇᐃᔮᔅᓴᖅᑖᕈᑕᐅᔪᓐᓇᕐᓯᔪᒥᓃᑦ ᐊᒻᒪᓗ 
ᓂᕆᐅᒋᔭᖃᖅᑎᑎᓪᓗᑎᒃ ᐃᖅᑲᓇᐃᔭᕈᓐᓇᕋᔭᕆᐊᔅᓴᖏᓐᓂᒃ 
ᐊᔾᔨᐅᖏᑦᑐᓂᑦ ᐃᓄᓐᓄᑦ ᑕᒫᓂ ᑕᐃᔅᓱᒪᓂ. 
ᐱᕙᓪᓕᐊᓂᖏᓐᓂ ᑭᖑᓂᐊᒍᑦ 1950ᖏᓐᓂ 1960ᖏᓐᓂᓗ 
ᓄᓇᖅᑲᑎᒌᒍᑕᐅᓯᒃᑲᓐᓂᓚᐅᕐᓯᒪᔪᖅ ᓇᑭᑐᐃᓐᓈᕐᓯᒪᕈᓘᔭᖅᑐᓄᑦ 
ᑕᐃᒫᒃ ᐱᐅᓯᖃᕋᔪᙱᒻᒪᑕᓕ ᐊᓯᖏᓐᓂᑦ ᓄᓇᓖᑦ 
ᑕᒫᓂ ᕿᑭᖅᑕᓂ. ᑕᒪᓐᓇ ᐱᔾᔪᑎᒋᓪᓗᒍ, ᐃᖃᓗᖕᒥᐅᑦ 
ᑕᒫᓂᒥᐅᖑᖅᑳᖅᑐᒥᓃᑦ ᐊᒥᓲᙱᓂᕐᓴᐅᕗᑦ ᓄᓇᓕᓐᓂᑦ, ᐊᓪᓛᑦ 
85%ᖑᒐᓗᐊᕐᖓᑕ ᐃᓄᐃᑦ ᑕᒫᓂᒥᐅᑕᐃᑦ.

ᑖᒃᑯᐊ ᐊᕐᕌᒍᐃᑦ ᐊᑐᕐᓂᖏᓐᓂ, ᐊᔅᓱᕈᕐᓇᖅᑐᑦ ᐱᔾᔪᑎᒋᓪᓗᒋᑦ 
ᐃᓄᐃᑦ ᐱᐅᓯᖏᑦ ᐊᒻᒪᓗ ᖃᓪᓗᓈᑦ ᒪᓕᒐᖏᑦ ᐱᐅᓯᖏᓪᓗ 
ᑕᑯᔅᓴᐅᓪᓚᕆᖃᑦᑕᕐᓯᒪᔪᑦ. ᐃᓄᐃᑦ ᐊᔅᓱᕈᕐᓯᒪᔪᑦ ᑕᒪᒃᑮᓐᓂᒃ 
ᓇᓕᒧᑎᑦᑎᓇᓱᓐᓂᕐᒥᒃ ᓅᓯᒪᖃᑦᑕᓂᕐᒥᒃ ᓄᓇᒧᑦ ᐊᒻᒪᓗ 
ᐊᕙᑎᒥᐅᑕᖏᓐᓂᒃ ᐊᑐᖃᑦᑕᓂᕐᒧᑦ ᐊᒻᒪᓗ ᐃᓕᑦᑐᕋᓱᓐᓂᕐᒧᑦ 

ᖃᐅᑕᒫᑦ ᐃᖅᑲᓇᐃᔭᕆᐊᖃᑦᑕᕆᐊᖃᕐᓂᕐᒥᒃ, ᐃᓕᓐᓂᐊᖃᑦᑕᓂᕐᒥᒃ 
ᐊᒻᒪᓗ ᓄᓇᖅᑲᑎᑖᖃᑦᑕᓂᕐᒥᒃ ᐊᓯᔾᔨᑕᐃᓐᓇᖅᑐᓂᑦ 
ᖃᐅᔾᔨᑎᒋᙱᑕᖏᓐᓂᒃ ᐃᓄᒋᐊᔅᓯᕙᓪᓕᐊᑎᓪᓗᒍ ᓄᓇᖓᑦ 
ᑐᖅᑲᑕᕐᕕᓪᓗᐊᑕᐅᓪᓗᓂᓗ.

ᑕᐃᔅᓱᒪᓂ 
ᓄᓇᒥᐅᑕᐅᑎᓪᓗᑕ
ᐃᓚᒌᑦ ᓄᓇᒋᕙᒃᑕᖏᑦ
ᓄᓇᖓ ᐃᒪᖓᓕ ᐃᖃᓗᐃᑦ ᐃᓄᓐᓄᑦ ᓄᓇᒋᔭᐅᓯᒪᒻᒪᑦ 
ᓅᓯᒪᕕᐅᖃᑦᑕᖅᑐᓂᓗ ᓯᕗᓕᖏᓐᓂᓪᓗ ᑕᐃᒪᙵᓂᑐᖄᓗᒃ 
4,000ᖏᓐᓂ ᐊᕐᕌᒍᓂᑦ. ᐃᒪᕐᒥᐅᑕᕐᓂᑦ ᐊᖑᓂᖃᑦᑕᕈᓐᓇᕐᓂᖏᑦ 
ᑐᑦᑐᒐᓱᖃᑦᑕᕐᓂᖏᓪᓗ ᑐᑭᓯᓯᒪᓇᖅᑐᖅ ᑭᒃᑯᑐᐃᓐᓇᐃᑦ 
ᑕᒫᓂ ᐃᓅᓯᒪᒻᒪᑕ 1900ᖏᓐᓄᑦ ᑎᑭᑦᑐᒍ, ᐊᒻᒪᓗ ᓱᓕ 
ᐊᐅᓪᓚᖃᑦᑕᕐᓂᖏᑦ ᐊᓯᕙᖅᑐᑎᒃ ᐊᖑᓇᓱᒋᐊᖅᑐᑎᒃ 
ᐊᑐᖅᑕᐅᓪᓚᕆᖃᑦᑕᕐᖓᑦ ᖃᐅᔨᒪᔭᐅᓂᖓ ᒪᓕᑦᑐᒍ 
ᖃᐅᔾᔨᑎᒋᔭᐅᖏᓐᓇᕐᓯᒪᓪᓗᓂᓗ ᑕᐃᒪᙵᓂᑐᖄᓗᒃ. 
ᐃᑦᑕᕐᓂᓴᓕᕆᔩᑦ ᐃᓄᒋᐊᙵᒥᓂᕐᓂᑦ ᑕᐃᓯᓯᒪᔪᑦ 
ᑲᓇᑕᒥ ᑲᓇᓐᓇᕐᒥ ᐅᑭᐅᖅᑕᖅᑐᒥ ᐃᒪᐃᓕᖓᓂᕋᖅᑐᒋᑦ 
ᑐᓃᑦ, ᐃᓄᒋᐊᙵᒥᓃᑦ, ᑭᖑᓪᓖᓪᓗ, ᐊᒻᒪᓗ ᑖᒃᑯᐊ 
ᐊᑐᓂᑦ ᕿᒪᐃᓂᑰᓪᓗᑎᒃ ᐃᑦᑕᕐᓂᓴᕐᓂᑦ ᐱᒥᓂᖏᓐᓂᒃ 
ᖃᐅᔨᒪᔭᐅᓂᐊᕐᖓᑕ ᓇᒥᒥᐅᑕᐅᕙᓐᓂᕐᒪᖔᑕ. ᐃᓚᖏᑦ ᐊᓪᓛᑦ 
ᕿᒪᐃᓯᒪᔪᑦ ᓇᔪᒐᕆᕙᑦᑕᒥᓂᖏᓐᓂᒃ ᐃᖃᓗᐃᑦ ᖃᓂᒋᔮᓂ. 
ᐃᓚᖏᑦ ᐱᑐᖃᐅᓂᕐᐹᑦ ᑎᑎᕋᕈᑕᐅᓯᒪᔪᑦ ᐃᑦᑕᕐᓂᓴᓕᕆᔨᓂᑦ 
ᐅᐊᓐᓇᖓᓃᑦᑐᑦ ᐱᖓᓐᓇᕐᐸᓯᐊᓂ ᓄᕗᐊᓂ ᐃᖃᓗᐃᑦ, 
ᑰᑉ ᐹᖓᑕ ᖃᓂᒋᔮᓂ ᐃᖃᓗᐃᑦ ᑰᖓᑕ ᐊᒻᒪᓗ ᒫᓐᓇ 
ᓄᓇᒋᔭᐅᓕᖅᑑᑉ ᖃᓂᒋᔮᓂ ᐃᖃᓗᐃᑦ. ᐊᑯᓂᐅᙱᑦᑐᖅ ᑎᑭᑕᔅᓴᖅ 
ᐅᒥᐊᒃᑯᑦ ᓄᓇᓕᓐᓂᑦ, ᑭᒃᑯᑐᐃᓐᓇᐃᑦ ᑕᑯᔭᖅᑐᕈᓐᓇᖅᑐᑦ 
ᐃᓄᒋᐊᙵᒥᓂᕐᓄᑦ ᓄᓇᒥᓂᖅ ᖃᐅᒻᒫᕐᕖᑦ ᒥᕐᖑᐃᓯᕐᕕᒃ. 
ᑕᒪᕐᒥᓕᒫᐸᓗᒃ ᐃᑦᑕᕐᓂᓴᖃᕐᕖᑦ ᒥᔅᓵᓄᑦ ᑎᑎᖅᑲᐃᑦ ᐱᔾᔪᑎᖃᕐᖓᑕ 
ᐅᐊᓐᓇᖓᓂ ᑲᓇᓐᓇᕐᐸᓯᐊᓂ ᐃᒪᖓᑕ (ᓂᒋᐊᓂ ᓴᐅᒥᐊᑕ), 
ᐱᔾᔪᑎᖃᕐᓯᒪᓗᐊᕋᑎᓪᓕ ᓂᒋᐊᓂ ᐱᖓᓐᓇᕐᐸᓯᐊᓃᑦᑐᒥᒃ 
(ᐅᐊᓐᓇᖓᓂ ᑭᙵᐃᑦ). ᑎᑎᖅᑲᐃᑦ ᐱᔾᔪᑕᐅᓯᒪᔪᑦ ᒥᔅᓵᓄᑦ 
ᓇᓗᓇᐃᕐᓯᒪᑦᑎᐊᖅᑐᑯᓘᙱᒃᑲᓗᐊᖅᑎᓪᓗᒋᑦ ᓇᒥ 
ᓄᓇᖃᖃᑦᑕᓂᕐᒪᖔᑕ, ᓅᓯᒪᕕᒋᕙᑦᑕᒥᓂᖏᑦ ᐊᑐᖅᐸᑦᑕᒥᓂᖏᓪᓗ 
ᑕᐃᔅᓱᒪᓂ ᐊᔾᔨᒌᑐᐃᓐᓇᐸᓗᖏᑦ ᒫᓐᓇᓕᓴᐅᓂᕐᓴᐃᑦ 
ᑕᐃᔅᓱᒪᓂᓴᐃᑦ. 

ᓄᓇᙳᐊᑎᒍᑦ ᓱᑯᑦᑎᐊᓃᖃᑦᑕᓂᕐᒪᖔᑕ ᐃᓄᐃᑦ ᖃᐅᔨᒪᔭᖏᑎᒍᑦ 
ᖃᐅᔨᔭᔅᓴᖅ ᓇᒥᒥᐅᑕᔅᓴᔭᐅᒻᒪᖔᑕ ᐊᒥᓱᑦ ᐃᖃᓗᒻᒥᐅᑦ 
ᑕᒪᐅᙵᓚᐅᕐᓯᒪᔪᒥᓂᐅᓪᓗᑎᓪᓗ ᐃᓐᓇᐅᓪᓗᑎᒃ, ᑕᐅᕙᓂ 
ᓱᓕ ᓄᓇᖃᖅᑐᒥᓂᐅᓪᓗᑎᒃ ᑕᒫᓂ 1970-ᕿᑎᖏᓐᓂ. 
ᖃᐅᔨᒪᔾᔪᑎᔅᓴᐃᑦ ᓄᓇᙳᐊᑎᒍᑦ ᒥᑭᒋᐊᕐᓂᐊᕐᕕᒋᕙᑦᑕᒥᓂᖏᑦ 
ᐊᒻᒪᓗ ᐃᒫᓂ ᓇᒥ ᐊᖑᓇᓱᑉᐸᓂᕐᒪᖔᑕ ᑕᒫᙵᑦ ᐱᓯᒪᔪᑦ ᑭᙵᐃᑦ 
ᐱᖓᓐᓇᖓᓂ, ᑕᑉᐸᐅᖓ 80 ᑭᓛᒥᑕᓂᑦ ᐅᖓᓯᓐᓂᓕᒻᒧᑦ 
ᐸᓐᓂᖅᑑᑉ ᑲᓇᓐᓇᖓᓂᑦ. ᑖᒃᑯᐊᓕ ᖃᐅᔨᔾᔪᑕᐅᓯᒪᙱᑦᑐᑦ 
ᐅᖓᓯᑦᑐᐊᓗᒻᒧᑦ ᐃᖏᕐᕋᖃᑦᑕᕐᓂᕆᐊᖏᑕ ᐃᖃᓗᓐᓂᑦ, ᑭᓯᐊᓂ 



6ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᓅᖃᑦᑕᕐᓂᒥᓂᖏᓐᓂᒃ ᓄᓇᒋᕙᑦᑕᖏᓐᓂᒃ ᐊᓯᐊᓄᑦ. ᓱᓕᓗ 
ᑖᒃᑯᐊ ᓄᓇᙳᐊᑦ ᓇᓗᓇᐃᕈᑕᐅᓯᒪᒋᓪᓗᑎᒃ ᓱᓕ ᓄᓇᐃᑦ 
ᐊᑐᖅᑕᐅᖃᑦᑕᕐᓂᖏᓐᓂᒃ ᐃᖃᓗᐃᑦ ᐊᕙᑖᓃᑦᑐᑦ. 1885ᒥ, 
ᑭᒃᑯᑐᐃᓐᓇᐃᑦ ᒥᔅᓵᓄᑦ ᖃᐅᔨᓇᓱᐊᖅᑎ ᕗᕌᓐᔅ ᕗᐊᔅ ᑎᓴᒪᓂᑦ 
ᐅᑭᐊᓪᓕᕕᐅᕙᑦᑐᒥᓂᕐᓂᑦ ᑕᐃᔭᐅᓪᓗᓂ “ᑐᕐᓇᐃᑦ” (ᑑᕐᖓᐃᑦ), 
“ᐅᐱᕐᓂᕕᖕ (ᐅᐱᕐᖏᕕᖕ) ᐊᒻᒪᓗ ᑐᐊᐸᕐᔪᐊᖅ”, ᐊᒻᒪᓗ “ᓄᒍᒥᐅᑦ” 
(ᓄᕗᒥᐅᑦ), ᑖᒃᑯᐊ ᑕᒪᕐᒥᒃ ᓱᓪᓗᐊᓘᑉ ᖃᓂᔮᓃᑦᑐᑎᒃ ᖃᓂᒋᔮᓂ 
ᓄᕗᐊᑕ ᓴᐅᒥᐊᓂ. ᕗᐊᔅ ᐊᑐᕐᓯᒪᒻᒥᔪᖅ ᐊᑎᖓᓂᒃ “ᓄᕗᒥᐅᑦ” 
ᐃᓄᓐᓂᑦ ᓄᕗᒻᒥᐅᖑᓂᕋᐃᓪᓗᓂ ᑕᒫᓂ ᕿᑭᖅᑕᓂ, ᐊᒻᒪᓗ 
ᓇᓗᓇᐃᕐᓯᓯᒪᓪᓗᓂ ᐅᑭᐅᒃᑯᑦ ᐱᐅᓯᕆᕙᑦᑕᒥᓂᖏᓐᓂᒃ ᐃᒫᒃ:

ᑕᒪᒃᑯᐊ ᑐᕙᐃᕋᐃᒻᒪᑕ ᓱᓪᓗᐊᓗᒻᒨᖓᔪᑦ 
ᓯᑰᑉ ᐊᐅᓚᓂᖓ ᑲᒪᓇᓪᓚᕆᑦᑐᐊᓘᕙᒻᒪᑦ 
ᑐᕙᖃᕐᓂᕆᖅᑲᐅᔭᖓᓗ ᓄᖑᑦᑐᓂ, ᐊᒻᒪᓗ 
ᑕᒪᓐᓇ ᐱᔾᔪᑎᒋᓪᓗᒍ ᐱᐅᓯᕆᕙᑦᑕᖏᑦ 
ᐃᓅᓯᖏᓐᓂ ᐃᓄᐃᑦ ᑕᑯᓐᓈᖅᑕᐅᓯᒪᓪᓗᑎᒃ. 
ᐱᐅᓯᑐᐊᖃᓲᑦ ᓄᕗᒥᐅᑦ ᐊᒻᒪᓗ 
ᐅᑲᓪᓕᕐᒥᐅᑦ ᓇᑦᑎᕋᓱᑉᐸᑦᑐᑎᒃ ᐅᓈᕐᒧᑦ 
ᓯᓈᖓᓂ ᐃᓗᐊᓂᒋᐊᒃᑲᓐᓂᖅ ᑕᓯᐅᔭᐅᑉ. 
ᖃᓂᒋᔮᓂ ᐅᑲᓪᓕᐅᑉ ᐊᓪᓗᖃᐅᓲᖑᒻᒪᑦ 
ᑲᓇᓐᓇᖓ ᐱᖓᓐᓇᖓᓗ ᐅᑲᓕᐊᓗᐃᑦ 
ᓇᑦᑎᓕᐊᓘᕙᑦᑐᓂ. ᐅᑭᐅᒃᑯᑦ, ᓇᑦᑏᑦ 
ᑕᒫᓂ ᐆᑦᑑᓕᕋᐃᒻᒪᑕ, ᓄᓇᓖᑦ ᑕᒫᓂ ᕌᔾᔫᑉ 
ᕿᑭᖅᑕᖓᓂᒥᐅᑕᐅᓯᓲᑦ, ᑕᒪᔅᓱᒪ ᐃᒪᐅᑉ 
ᐃᖏᕐᕋᓂᖓ ᐊᓯᕝᕙᕆᔭᐅᓯᕙᑦᑐᓂ.4 

ᔮᓄᐊᕆᕈᕋᐃᒻᒪᑦ, ᑕᐃᒪᐃᒃᑲᓗᐊᖅᑎᓪᓗᒍ, ᑕᒫᙶᑦ 
ᓅᑉᐸᑦᑐᒥᓃᑦ ᐃᓚᒌᑦ ᓄᓇᒋᕙᑦᑕᖏᓐᓄᑦ ᐃᖃᓗᐃᑦ ᐹᖓᓄᑦ 
ᑕᒫᓂ ᓇᑦᑎᕋᓱᑉᐸᑦᑐᑎᒃ ᐊᐃᕝᕙᒐᓱᑉᐸᑦᑐᑎᓪᓘᓐᓃᑦ ᓯᓈᖓᓂ. 
ᒫᑦᓯᐅᑉ-ᕿᑎᖏᓐᓂ, ᐃᓄᖏᑦ ᓅᑉᐸᑦᑐᒥᓃᑦ ᐅᐊᓐᓇᖓᓄᑦ 
ᐱᖓᓐᓇᕐᐸᓯᐊᓄᑦ ᑕᑉᐸᐅᖓ ᐃᖃᓗᒐᓱᓛᓕᕐᒥᒻᒪᑕ ᓇᒥᑐᐃᓐᓇᖅ 
ᐃᖃᓗᓐᓂ ᐊᓪᓛᑦ, ᓄᓇᕐᐸᓯᒻᒧᑦ ᐃᑯᕐᓯᒪᔭᖅᑐᐸᑦᑐᑎᒃ 
ᑐᑦᑐᒐᓱᖃᑦᑕᓂᐊᕐᒥᒐᒥᒃ ᐊᒫᕐᔪᐊᕐᒥ ᐊᒻᒪᓗ ᐊᓯᖏᓐᓂ ᓄᓇᕐᐸᓯᒻᒥ 
ᓇᒥᑐᐃᓐᓇᖅ. 

ᑕᒫᓂ 40ᓂᑦ ᐊᕐᕌᒍᐸᓗᓐᓂᑦ ᕗᐊᔅ ᖃᐅᔨᔭᖏᓐᓂᒃ 
ᑎᑎᕋᖃᑦᑕᓚᐅᖅᑎᓐᓇᒍ ᓱᓕ, ᑕᕆᐅᑉ ᐊᑭᐊᓂᒥᐅᑕᔅᓴᔭᐃᑦ 
ᐊᕐᕙᓂᐊᖅᑏᑦ ᑎᑭᓐᓂᒥᓂᖏᑦ ᐸᓐᓂᖅᑑᑉ ᑲᖏᖅᑐᐊᓗᐊᓄᑦ 
1840ᒥ ᐱᒋᐊᕈᑎᒥᓂᖅ ᓄᓇᓕᓐᓄᑦ ᐊᐅᓪᓛᖃᑦᑕᓂᕐᒥᒃ ᓱᓪᓗᐊᓘᑉ 
ᐊᕙᑖᓂ ᐊᒻᒪᓗ ᐃᖃᓗᐃᑦ. ᐊᕙᑎᓂᑦ ᐊᕐᕌᒍᓂᑦ, ᐋᓐᓂᐊᓂᕐᒧᑦ 
ᑐᖁᕋᓚᐅᖅᑎᓪᓗᒋᑦ ᐃᓅᓴᓪᓕᔪᒥᓃᑦ ᐃᓄᖏᑦ ᑕᐃᒫᓪᓗ ᐃᓚᖏᑦ 
ᓄᕗᒥᐅᑦ ᓅᑦᑐᒥᓂᐅᓪᓗᑎᒃ ᐸᓂᖅᑑᑉ ᑲᖏᖅᑐᐊᓗᐊᓄᑦ. 
ᑐᓴᕈᒥᓇᖅᑐᓂᓗ, ᑕᐃᒃᑯᐊ ᐸᓐᓂᖅᑑᑉ ᑲᖏᖅᑐᐊᓗᐊᓃᑦᑐᓂᑦ 
ᓄᕗᒻᒥᐅᓄᑦ ᓅᕝᕕᒥᓃᑦ ᐊᐅᓚᔾᔭᐃᒋᐊᕐᓂᕆᕙᑦᑕᖏᑦ ᓱᓕ 
ᐊᑑᑎᑦᑎᐊᑎᓪᓗᒋᑦ 1880ᖏᓐᓂ ᐅᐊᑦᑎᐊᕈᒃᑲᓐᓂᐅᓕᕐᖓᑦ 

ᑕᒪᐅᙶᓛᐅᕐᓯᒪᔪᒥᓂᕐᓂᑦ ᑎᓕᐅᕆᓕᓚᐅᕐᓯᒪᓐᓂᕐᒥᔪᑦ 
ᑕᐅᓄᖓᖔᖅ ᐃᖅᑲᓇᐃᔭᕆᐊᖁᔨᓪᓗᑎᒃ ᐃᖃᓗᓐᓂᓗ 
ᓄᓇᖃᕆᐊᖅᑐᖁᓕᖅᑐᒋᑦ 1950ᖏᓐᓂ 1960ᖏᓐᓂᓗ.

1900 ᑭᖑᓂᐊᒍᑦ, ᐃᖃᓗᒻᒥᐅᑦ ᓴᖑᕙᓪᓕᐊᓯᓚᐅᕐᓯᒪᓐᓂᕐᒥᔪᑦ 
ᐅᑭᐅᒃᑯᑦ ᐃᓚᒌᑦ ᓄᓇᒋᕙᒃᑕᖏᓐᓂ ᑕᑉᐸᐅᖓ ᐃᒪᖓᓄᑦ 
ᐱᔾᔪᑎᖃᖅᑐᑎᒃ ᑎᕆᒐᓐᓂᐊᑦ ᓂᐅᕕᐅᑕᐅᖃᑦᑕᕐᓂᖏᑦ. 
ᐅᐊᓐᓇᖓᓂ ᐃᒪᖓᑕ, ᑎᕆᒐᓂᐊᖃᑦᑕᕈᓐᓇᕐᓯᒪᒻᒪᑕ ᐃᓄᖏᑦ, 
ᑭᓯᐊᓂᑦᑕᐅᖅ ᓂᕿᒋᔭᐅᕙᒃᑭᓪᓗᑎᒃ ᐊᓯᖏᓐᓂᑦᑕᐅᖅ 
ᓂᕿᒋᕙᑦᑕᖏᓐᓂᒃ ᐊᖑᓇᓱᖃᑦᑕᕐᓂᕆᓪᓗᑎᒃ ᑕᐃᔅᓱᒪᓂ. 
ᑕᓰᑦ ᑰᓪᓗ ᐃᖃᓗᒐᓱᕝᕕᑦᑎᐊᕙᐅᓂᕐᐹᖑᖃᑦᑕᕐᓯᒪᒋᓪᓗᑎᒃ 
ᓂᒋᐊᓂ ᕿᑭᖅᑖᓘᑉ ᐊᐅᔭᒃᑯᑦ. ᖃᐃᕈᓕᒐᓱᖃᑦᑕᕐᓯᒪᔪᑦ 
ᓇᑦᑎᕋᓱᖃᑦᑕᖅᑐᑎᓪᓗ ᑕᒫᓂ ᐃᒪᖓᓂ ᐊᒻᒪᓗ ᓯᔾᔭᕐᐸᓯᖏᓐᓂ, 
ᐊᐃᕝᕙᒐᓱᑉᐸᑦᑐᑎᓪᓕ ᑭᓯᐊᓂ ᐅᑭᐊᔅᓵᖑᓕᕋᐃᒻᒪᑦ ᐃᖃᓗᓐᓂ 
ᐊᒻᒪᓗ ᖃᓂᒋᔭᖓᓂ ᕿᑭᖅᑕᐃᑦ ᐅᓪᓕᖃᕐᕕᒋᓲᖏᑕ. 
ᕿᓚᓗᒐᐃᑦ ᐊᖑᓇᓱᑦᑕᐅᓲᑦ ᑕᒪᒃᑮᓐᓂᒃ ᓯᓈᖓᓂ ᐅᐱᕐᖔᒃᑯᑦ 
ᐊᒻᒪᓗ ᐃᒪᐅᓕᖅᑎᓪᓗᒍ ᐊᐅᔭᒃᑯᑦ ᐅᑭᐊᔅᓵᑯᓪᓗ. ᐊᐅᔭᒃᑯᑦ, 
ᑐᑦᑐᒐᓱᑉᐸᑦᑐᑎᒃ ᓇᒥᑐᐃᓐᓇᓕᒫᖅ ᓄᓇᒥ ᐊᕙᑖᓂ ᐃᒪᖓᑕ 
ᐊᓪᓛᑦ ᑕᑉᐸᐅᖓ ᑎᑭᐅᒪᓪᓗᓂ ᐊᒻᒫᕐᔪᐊᕐᒧᑦ ᓇᑦᑎᓕᒻᒧᓪᓗ. 
ᐅᑭᐅᒃᑯᑦ, ᑐᑦᑐᓯᕙᑦᑐᒥᓃᑦ ᓴᐅᒥᐊᓂ. ᓇᓐᓄᒐᓱᓲᖑᓪᓗᑎᒃ 
ᓇᒥᓕᒫᖅ ᕿᑭᖅᑖᓗᒻᒥ.5 ᓱᓕ ᑕᒪᒃᑯᓂᖓ ᐊᖑᓇᓱᓲᑦ ᐊᒻᒪᓗ 
ᒪᓐᓂᑦᑕᕆᐊᓲᖑᓪᓗᑎᒃ, ᐃᖃᓗᐃᑦ ᐅᖓᓯᒃᑲᓗᐊᖅᑐᓂ 
ᓯᓈᖓᓂ ᐊᒻᒪᓗ ᓇᓗᓇᓲᖑᓪᓗᓂ ᓯᑰᑉ ᖃᓄᐃᑦᑑᓂᖓ ᓯᓚ 
ᐊᓯᔾᔨᐸᓪᓕᐊᖏᓐᓇᑎᓪᓗᒍ ᒫᓐᓇᐅᓕᖅᑐᖅ ᐊᖑᓇᓱᓐᓂᐅᕙᑦᑐᓂᑦ 
ᐱᔭᕆᐊᑐᓂᕐᓴᐅᑎᑦᑎᕙᓕᕐᖓᑦ ᑕᐃᔅᓱᒪᓂᐅᕙᓚᐅᖅᑐᖅ 
ᐃᓱᒪᒋᓪᓗᒍ. 

ᑎᑭᑕᐅᖃᑦᑕᕆᐊᙵᕐᓂᒥᓂᖏᑦ
ᐃᓄᐃᑦ ᑕᒫᓂᒥᐅᑦ ᖃᐅᔨᓚᐅᕐᓯᒪᔪᒥᓂᐅᔪᔅᓴᐅᔫᒐᓗᐊᑦ 
ᐅᒥᐊᕐᔪᐊᒃᑯᑦ ᖃᐅᔨᔭᕆᐅᕋᓱᐊᖅᑐᓂᑦ ᑎᑭᑉᐸᑦᑐᒥᓂᕐᓂᑦ 
ᑕᐃᔅᓱᒪᓂ 1,000 ᐊᕐᕌᒍᐃᑦ ᐊᓂᒍᖅᑐᑦ, ᑭᓯᐊᓂ 
ᑎᑭᑕᐅᖃᑦᑕᕆᐊᙵᓕᖅᑎᓪᓗᒋᑦ ᐃᖅᑲᐅᒪᔭᐅᓗᐊᙳᐊᖅᑐᑦ 
ᑕᐃᒃᑯᐊ ᑕᒪᔅᓱᒪᙵᑦ ᖃᐅᔨᔭᕆᐅᕆᐊᖅᑐᖅᑐᒥᓃᑦ 
ᒫᑎᓐ ᕗᕈᐱᓴ 1576-78ᒥ. ᖃᓪᓗᓈᖅ ᑐᑭᒧᐊᑦᑎᑦᑎᔨ 
ᐅᒥᐊᕐᔪᐊᕐᒥ, ᕗᕈᐱᓴ ᓱᓪᓗᐊᓗᓕᐊᕈᓐᓇᓚᐅᕐᓯᒪᔪᒥᓂᖅ 
ᓂᐅᕐᕈᕙᑦᑐᓂ ᐱᖓᓱᐊᖅᑎᖅᑐᓂ ᐊᕐᕌᒍᓂᑦ ᑐᖏᓕᕇᓂᑦ. 
ᑕᒪᐅᙵᓚᐅᕐᓯᒪᔪᒥᓂᖅ ᖃᐅᔨᓇᓱᐊᖅᑐᓂ ᐅᑭᐅᖅᑕᖅᑐᒃᑯᑦ 
ᓱᓪᓗᐊᓗᒻᒥᑦ ᓴᐃᓇᒨᖓᔪᒥᑦ ᐊᒻᒪᓗ ᒎᓗᓯᐅᕆᐊᖅᑐᓂ. ᑕᒪᒃᑮᓐᓂᒃ 
ᖃᐅᔨᙲᓇᕐᓯᒪᒐᓗᐊᖅᑐᓂ, ᐊᒥᓲᓂᕐᐹᓂᑦ ᐃᓄᓐᓂᑦ ᖃᐅᔨᔪᒥᓂᖅ 
ᖃᓪᓗᓈᖑᖃᑎᖏᑕ ᖃᐅᔨᓯᒪᔭᖏᑕ ᓴᓂᐊᓂ ᒪᕐᕉᓐᓂᒃ 
Hᐊᓐᓇᓛᓐᓂᒃ ᐅᑭᐅᓂᑦ.

1576ᒥ, ᕗᕈᐱᓴ ᑎᑭᐅᑎᓚᐅᕐᓯᒪᔪᒥᓂᖅ ᒫᓐᓇ 
ᑕᐃᔭᐅᕙᓕᖅᑐᒧᑦ ᐃᖃᓗᓐᓄᑦ, ᐊᒻᒪᓗ ᑐᓴᖅᑎᑦᑎᓚᐅᕐᓯᒪᓪᓗᓂ 
ᑖᓐᓇᐅᑐᐃᓐᓇᕆᐊᖃᕐᓂᖏᓐᓂᒃ “ᐃᑭᕋᓴᕐᒥᒃ” ᐅᐊᓐᓇᕐᒥ 
ᐱᖓᓐᓇᕐᒨᖓᔪᒥᒃ. ᐅᒥᐊᕋᓛᖓ, ᒐᐃᕗᕆᐅᓪ, 
ᑎᑭᐅᑎᓪᓚᑐᓚᐅᕐᓯᒪᔪᒥᓂᖅ ᐃᖃᓗᐃᑦ ᖃᓂᒋᔮᓄᑦ, 
ᐊᒻᒪᓗ ᑐᖏᓕᐊᓂ ᐊᕐᕌᒍᒥ ᑕᒪᐅᙵᓯᒻᒥᒻᒪᑦ ᑕᒪᐅᖓ 

ᑎᑭᐅᑎᑦᑎᐊᖅᑐᒥᓂᖅ ᓱᓕ. ᐱᖓᔪᐊᓐᓂ, ᐊᒥᓲᓂᕐᓴᐅᓕᖅᑐᑎᒃ 
15 ᐅᒥᐊᕐᔪᐊᑦ ᐸᐅᖓᐅᓗᐊᖅᑐᖔᕋᓘᕐᓂᕐᖓᑕ 
ᓴᓪᓗᐊᓗᒻᒧᑦ ᐃᖃᓗᐃᑦ ᐹᖓᓅᕐᓂᐊᑐᐃᓐᓇᖅᑐᑎᒃ. ᐊᑐᓂᑦ 
ᑕᒪᐅᙵᕋᐃᒻᒪᑕ, ᕗᕈᐱᓴ ᓇᓂᓯᖃᑦᑕᓂᕐᖓᑦ ᕿᕐᓂᖅᑕᓂᑦ 
ᐅᔭᖅᑲᓂᑦ ᖃᐅᔨᓴᖅᑎᖏᓐᓄᑦ, ᒪᖓᑕᐃᓪᓗᑎᒃ ᐅᕝᕙᓘᓐᓃᑦ 
ᑕᒻᒪᓪᓚᕆᑦᑐᐊᓘᓪᓗᑎᒃ, ᓇᓗᓇᐃᕐᓯᓚᐅᕐᓯᒪᓐᓂᕐᖓᑕ 
ᒎᓗᔅᓴᔭᓪᓚᕆᐅᓂᕋᖅᑐᒍ. ᐊᑐᓂᑦ ᑕᒪᐅᙵᕐᓂᕆᕙᑦᑕᖏᓐᓂ 
ᓇᓂᓯᖃᑦᑕᓂᙱᒻᒪᑕ, ᐊᒻᒪᓗ ᐊᖏᔪᐊᓗᒻᒥᒃ ᐊᑑᑎᖃᙱᑦᑐᒥᒃ 
ᐅᔭᕋᑦᑕᖅᑐᒥᓂᐅᓪᓗᑎᒃ ᐄᙵᓚᓕᐊᕈᔾᔨᓪᓗᑎᓪᓗ, ᐱᓗᐊᖅᑐᒥᒃ 
ᐱᖓᔪᐊᓐᓂ ᐊᕐᕌᒍᖓᓂ. 

ᖃᐅᔨᖃᑎᒌᓐᓂᒥᓂᖏᑦ ᐃᓄᐃᓪᓗ ᕗᕈᐱᓴᓗ ᑕᐃᔭᐃᒐᔭᖅᑐᖅ 
ᓈᒻᒪᓚᐅᙱᑦᑐᖅ. ᐅᒥᐊᖅᑐᖅᑏᑦ ᑎᑎᕋᖃᑦᑕᕐᓯᒪᔭᖏᑦ ᑕᐃᔅᓱᒪᓂ 
ᖃᐅᔨᖃᑦᑕᖅᑕᒥᓂᖏᓐᓂᒃ ᐊᒻᒪᓗ ᐅᓂᒃᑳᕆᖃᑦᑕᕐᓯᒪᔭᖏᑦ 
ᐃᓄᐃᑦ ᑕᐃᒫᔅᓴᐃᓐᓇᖅ ᐅᓂᒃᑳᖃᑦᑕᕐᓯᒪᒻᒪᑕ. ᓯᕗᓪᓕᕐᐹᒥ 
ᑎᑭᑕᐅᒋᐊᙵᕋᒥᒃ ᖃᓂᒋᔮᓂ ᐃᒪᖓᑕ ᓵᖓᓂ 
ᐱᙳᐊᖅᑑᔮᖅᑐᒥᓃᑦ, ᐃᓄᐃᑦ ᒐᐃᕗᕆᐅᓪᒧᑦ ᐃᑭᔪᒥᓃᑦ 
ᐅᓪᓘᓐᓂᓪᓗ ᒪᕐᕉᓐᓂᒃ ᖃᐅᔨᔭᕆᐅᕐᐸᓪᓕᐊᔪᒥᓃᑦ 
ᐅᒥᐊᕐᔪᐊᕐᒥᒃ ᐊᒻᒪᓗ ᑕᐅᕐᓰᔪᒥᓂᐅᓪᓗᑎᒃ ᓂᕿᓂᑦ 
ᕿᓯᓐᓂᓪᓗ ᐊᓕᒍᕐᓄᑦ ᓴᕕᕋᔭᕐᓄᓪᓗ ᑭᓱᑐᐃᓐᓇᕐᓄᑦ. 
ᑕᒪᓐᓇ ᓈᒻᒪᒍᓐᓃᖅᑕᐅᑎᒋᓚᐅᕐᓯᒪᔪᖅ ᑕᓪᓕᒪᑦ ᕗᕈᐱᓴᐅᑉ 
ᐃᖅᑲᓇᐃᔭᖅᑎᖁᑎᖏᑦ ᐅᒥᐊᕋᓛᒃᑯᑦ ᐃᖏᕐᕋᓯᓐᓂᕋᒥᒃ 
ᐅᑎᒃᑲᓐᓂᓚᐅᕐᓯᒪᓐᓂᖏᒻᒪᑕ. ᖃᓪᓗᓈᑦ ᑲᖐᓱᓕᕐᓂᕐᖓᑕ 
ᐃᓄᓐᓄᑦ ᑐᖁᑕᒥᓂᐅᒋᐊᔅᓴᖏᓐᓂᒃ ᑕᒪᕐᒥᒃ ᑕᓪᓕᒪᐃᑦ ᑕᐃᒫᒃ 
ᑎᒍᓯᓯᒪᓕᖅᑐᒥᓃᑦ - ᐊᖑᒻᒥᒃ 1576ᒥ, ᐊᖑᒻᒥᓪᓗ, ᐊᕐᓇᒥᓪᓗ 
ᓱᕈᓯᕐᒥᓪᓗ 1577ᒥ. ᑕᒪᕐᒥᒃ ᑖᒃᑯᐊ ᑎᓴᒪᑦ ᑐᖁᔪᒥᓃᑦ ᐄᖓᓚᒥ 
ᑎᑭᕋᑖᒥᓂᐅᓪᓗᑎᒃ, ᐊᒻᒪᓗ ᐱᖓᓲᔪᖅᑐᑦ ᑎᓴᒪᐅᔪᙱᒐᖅᑐᓪᓗ 
ᐃᓄᐃᑦ ᑐᖁᔪᒥᓃᑦ ᓂᙵᐅᑎᖃᑎᖃᖅᑐᑎᒃ ᖃᓪᓗᓈᕐᓂᑦ 1577ᒥ. 

ᐃᓄᐃᑦ ᑐᑭᓯᐅᒪᔾᔪᑎᔅᓴᖃᑦᑎᐊᖅᑐᒥᓂᐊᓗᐃᑦ ᑕᐃᒃᑯᐊ 
ᐋᓪᓚᐃᑦ ᒥᔅᓵᓄᑦ. 300 ᐊᕐᕌᒍᑦ ᐊᓂᒍᕐᖓᑕ, ᑭᖑᕚᖏᑦ 
ᐅᖃᐅᔾᔨᔪᒥᓃᑦ ᐊᒥᐊᓕᒐᕐᒥᐅᒥᑦ ᐱᕙᓪᓕᐊᔪᓕᕆᔨᒥᑦ, 
ᓴᐅᓗ ᕗᕋᓐᓯᔅ Hᐊᓪᒥᒃ, ᑕᐃᒃᑯᐊ ᔭᒐᐃᔭᒥᓃᑦ ᐅᒥᐊᖅᑐᖅᑏᑦ 
ᑲᒪᒋᔭᐅᑦᑎᐊᖅᑐᒥᓃᑦ ᐊᐅᔭᐅᓂᖓᓄᑦ ᑎᑭᑦᑐᒍ ᐊᒻᒪᓗ 
ᐅᒥᐊᖅᑐᓯᔪᒥᓂᐅᓪᓗᑎᒃ. ᐃᓄᐃᑦ ᐅᓂᒃᑳᖃᑦᑕᕐᓯᒪᔪᑦ 
ᑕᐃᒫᔅᓴᐃᓐᓇᖅ ᑎᑎᕋᖅᑕᐅᓯᒪᓪᓗᑎᒃ ᐃᖅᑲᐅᒪᔭᖏᑦ, 
ᓇᓗᓇᐃᕐᓯᓯᒪᑦᑎᐊᖅᑐᑎᒃ ᓱᑯᑦᑎᐊᓂ ᖃᓄᐃᖃᑦᑕᓂᕐᒪᖔᑕ. Hᐊᓪ 
ᐊᐅᓪᓚᐅᔾᔨᔨᖏᒃ ᖃᓪᓗᓈᑦ ᕿᑭᖅᑕᖓᓐᓅᕈᔾᔨᔪᒥᓃᑦ, ᑕᒫᓂ 
ᕗᕈᐱᓴ ᐅᔭᕋᓐᓂᐊᕐᓂᖃᓪᓚᕆᓐᓂᕐᖓᑦ 1578ᒥ. ᐅᔭᕋᓐᓂᐊᖅᑐᑦ 
ᕿᒪᐃᓐᓇᐃᑐᐃᓐᓇᓚᐅᕐᓯᒪᔭᒥᓂᑦ ᕿᔪᐃᑦ ᓴᕕᕋᔭᐃᓪᓗ 
ᐊᑐᖅᑕᐅᓪᓚᕆᓕᕐᓂᑯᐃᑦ ᑭᖑᕚᕆᔭᐅᔪᓄᑦ.6

ᕗᕈᐱᓴᐅᑉ ᑭᖑᓂᐊᒍᑦ, ᐃᓄᐃᑦ ᑕᒫᓂᒥᐅᑕᐃᑦ ᖃᓪᓗᓈᕐᓂᑦ 
ᖃᐅᔨᖃᑦᑕᓂᙱᑦᑐᑦ ᑭᓯᐊᓂ ᑕᐅᓄᖓ ᓱᓪᓗᐊᓗᓕᐊᕋᐃᒐᒥᒃ 
ᐊᐅᔭᕋᑖᒃᑯᑦ ᖃᐅᔨᓕᐊᕿᑦᑕᓂᐊᕐᒪᖔᕐᒥᒃ ᐃᓱᒪᓪᓗᑎᒃ 
ᓂᐅᕐᕈᑎᖃᕆᐊᔅᓴᕐᓗ ᓂᐅᕕᖅᑎᒃᑯᑦ ᐅᒥᐊᕐᔪᐊᖏᓐᓂ 
ᐅᓯᔭᐅᔪᓂᑦ ᑕᓯᐅᔭᕐᔪᐊᓕᐊᕈᔾᔭᐅᔪᓂᑦ ᐊᒻᒪᓗ ᔭᐃᒥᓯ 
ᐸᐃᒧᑦ. ᑎᑭᑕᐅᖃᑦᑕᓗᐊᙳᐊᑲᓐᓂᓕᓚᐅᕐᓯᒪᒻᒥᔪᑦ 1850 
ᑭᖑᓂᐊᒍᑦ, ᓯᒃᑳᑦᑏᑦ ᐊᒥᐊᓕᒐᕐᒥᐅᓪᓗ ᐊᕐᕙᒐᓱᑦᑏᑦ ᑕᒫᓂ 
ᐊᕐᕙᒐᓱᓗᐊᙳᐊᕐᓂᖏᓐᓂ ᐸᓐᓂᖅᑑᑉ ᑲᖏᖅᑐᐊᓗᐊᓂ. 

ᐊᔾᔨᒌᙱᑐᒡᒍᑏᑦ ᐃᑲᔫᓯᐊᖅᑖᕈᑏᑦ ᐊᕐᕙᒐᓱᓐᓂᕐᒥ ᐊᑯᓂᐅᙱᑦᑐᖅ 
ᓅᒍᑕᐅᓯᒪᒻᒪᑕ ᑕᒫᓂ. ᐊᒥᓱᑦ ᑭᒃᑯᑐᐃᓐᓇᐃᑦ ᓅᓯᒪᔪᑦ 
ᐅᐊᓐᓇᖓᓄᑦ ᐅᐊᓐᓇᖓᓂ ᐱᖓᓐᓇᕐᐸᓯᐊᓂ ᐸᓐᓂᖅᑑᑉ 
ᑲᖏᖅᑐᐊᓗᐊᓂ ᖃᓂᔅᓴᓂᕐᓴᐅᓂᐊᕋᒥᒃ ᐊᕐᕙᒐᓱᑦᑎᓂᑦ, 
ᓅᖃᑦᑕᐃᓐᓇᓚᐅᕐᓯᒪᔪᑦ ᑭᓯᐊᓂ ᑕᐃᒪ ᐊᕐᕙᒐᓱᑦᑏᑦ 
ᐃᓪᓗᓕᐅᕐᖓᑕ ᓯᖓᐃᔭᕐᒥ 188ᒥ ᓅᖃᑦᑕᐃᓐᓇᕈᓐᓃᓚᐅᕐᓯᒪᔪᑦ.7 
ᒪᑐᒻᒪᑦ ᑖᓐᓇ 1896ᒥ, ᓅᒃᑲᐃᓐᓇᓕᓚᐅᕐᓯᒪᓐᓂᕐᒥᔪᑦ 
ᐆᒪᓇᕐᔪᐊᕐᒧᑦ ᐸᓐᓂᖅᑑᑉ ᑲᖏᖅᑐᐊᓗᐊᓂ. 

ᓅᖃᑦᑕᕐᓯᒪᒐᓗᐊᖅᑎᓪᓗᒋᑦ ᐊᕐᕙᒐᓱᖃᑦᑕᕐᓂᖅ ᒪᓕᑦᑐᒍ, 
ᐃᓄᑦᑕᖃᐃᓐᓇᕐᓯᒪᔪᖅ ᓄᓇᓕᓐᓂᑦ ᐊᑐᕐᐸᑦᑐᓂᓪᓗ ᑕᒫᓃᑦᑐᓂᑦ 
ᐃᖃᓗᓐᓂ ᐊᒻᒪᓗ ᐃᑭᖓᓂᒃ ᓵᙵᔪᓂᑦ ᓱᓪᓗᐊᓗᒻᒧᑦ 
ᐊᑯᓐᓂᖓᓂ ᑕᖁᓕᔾᔪᐊᖅ (Loks Land) ᐊᒻᒪᓗ ᕿᑭᖅᑕᕐᔪᐊᖅ 
(Brevoort Island). 1900ᖏᑦ ᐱᒋᐊᓕᕋᑖᖅᑎᓪᓗᒋᑦ, ᓯᖓᐃᔭᖅ 
ᐊᕐᕙᓂᐊᖅᑎᓄᑦ ᐃᓂᒋᔭᐅᕙᑦᑐᒥᓂᖅ ᒪᑐᐃᒃᑲᓐᓂᓚᐅᕐᓯᒪᔪᒥᓂᖅ, 
ᑭᓯᐊᓂ ᑎᕆᒐᓂᐊᕋᓱᖃᑦᑕᕐᓂᖅ ᖃᓪᓗᓈᕐᓂᑦ ᑎᒥᐅᔪᓂᑦ 
ᒪᑐᐃᕐᓯᑎᑦᑎᒍᑕᐅᓚᐅᕐᓯᒪᔪᖅ ᒥᖑᐊᕐᑐᕐᒥ, ᐃᓄᒃ 
ᓂᐅᕕᖅᑎ, ᒥᑦᓯᒐ, ᐊᐅᓚᑦᑎᓚᐅᕐᓯᒪᔪᒥᓂᖅ ᐊᖏᔫᙱᑦᑐᒥᒃ 
ᓂᐅᕕᖃᑦᑕᓂᕐᒥᒃ ᐊᒥᓲᙱᑦᑐᓂᑦ ᐊᕐᕌᒍᓂᑦ 1920ᖏᓐᓂ.8 ᑖᓐᓇ 
ᐃᖃᓗᓐᓅᕈᑕᐅᖃᑦᑕᕈᓐᓇᓚᐅᕐᓯᒪᔪᖅ ᑭᒻᒥᕈᕐᒥ ᐊᒻᒪᓗ ᐅᑭᐅᒃᑯᑦ 
ᐸᓐᓂᖅᑑᒥᑦ ᐊᒻᒪᓗ ᐸᓐᓂᖅᑑᑉ ᑲᖏᖅᑐᐊᓗᐊᓂ. 

ᐊᓯᔾᔨᐸᓪᓕᐊᔪᑦ ᐃᓅᓯᕐᒥ 
ᐱᐅᓯᕆᔭᐅᕙᑦᑐᑦ
ᑕᒪᕐᒥᒃ ᖃᓪᓗᓈᑦ ᐱᖁᑎᖏᑦ - ᓂᐅᕕᖅᑏᑦ, ᐊᔪᕆᕐᓱᐃᔩᑦ 
ᐸᓖᓯᒃᑯᓪᓗ - ᐅᐊᑦᑎᐊᕉᓕᕐᖓᑦ ᑭᓯᐊᓂ ᐃᖃᓗᓐᓅᓚᐅᕐᓯᒪᒧᑦ 
ᐃᓱᒪᒋᓪᓗᒋᑦ ᐊᓯᖏᑦ ᓄᓇᓖᑦ ᕿᑭᖅᑖᓗᒻᒥ. ᓂᐅᕕᖅᑎᒃᑯᑦ 
HBC ᓂᐅᕕᕐᕕᓕᐅᓚᐅᕐᓯᒪᔪᑦ ᓴᐅᓗ ᕗᕋᓐᓯᔅ Hᐊᓪ 
ᐃᒪᖓᓂ ᖃᓂᒋᔭᖓᓂ ᒍᕆᓂᐅᓪ ᓯᕐᒥᐅᑉ 1914ᒥ. 1920ᒥ, 
ᓅᓯᓚᐅᕐᓯᒪᒻᒥᔪᑦ Hᐊᒻᓕᓐ ᐃᒪᖓᓄᑦ, ᓅᒃᑲᓐᓂᓕᓚᐅᕐᓯᒪᒋᓪᓗᑎᒃ 
ᒪᕐᕉᒃ ᐊᕐᕌᒎᒃ ᓈᒻᒪᑎᒃ ᑕᑉᐸᐅᖓ “ᐃᖃᓗᒑᕐᔪᐃᑦ” ᐅᕝᕙᓘᓐᓃᑦ 
ᐃᖃᓗᒑᕐᔪᓐᓄᑦ”.9 ᓂᐅᕕᖅᑎᒃᑯᑦ ᐋᖅᑮᓯᓚᐅᕐᓯᒪᒻᒥᔪᑦ 
ᐊᑐᖅᑕᐅᖏᓐᓇᓂᕐᓴᐅᓂᐊᖅᑐᒥᒃ ᓂᐊᖁᙴᒥ (ᓂᐊᖁᙴᑦ 
ᐃᖃᓗᐃᑦ ᖃᓂᒋᔭᑦᑎᐊᖓᓃᑦᑐᖅ) 1948ᒥ.10 

ᖃᓪᓗᓈᕐᓂᑦ ᑲᑎᒻᒪᑦᑎᑲᐃᓐᓇᖃᑦᑕᕐᓯᒪᔪᑦ ᐊᑯᓂᐅᙱᑦᑐᖅ 
1940ᖏᓐᓄᑦ ᑎᑭᑦᑐᒍ, ᐃᓄᐃᑦ ᓄᓇᖃᕐᐸᑦᑐᑎᒃ ᑕᒫᓂ 20ᓂᑦ 
ᐃᓛᒃᑰᖓᔪᓂᑦ ᐃᓚᒌᑦ ᓄᓇᒋᕙᑦᑕᖏᓐᓂ ᑕᒫᓂ ᕿᑭᖅᑕᓂ.11 
ᐸᓖᓯᒃᑯᑦ ᖃᐅᔨᓴᕐᐸᑦᑐᒥᓃᑦ ᐅᑎᖅᑕᕋᕐᐸᑦᑐᑎᒃ ᑭᒻᒥᕈᕐᒥ 
ᐸᓐᓂᖅᑑᒥᓘᓐᓃᑦ 1920ᖏᓐᓂ ᐱᒋᐊᖅᑐᑎᒃ ᓯᕗᓂᑦᑎᓐᓄᑦ, 
ᐊᓪᓚᕕᔅᓴᖓᓐᓂᒃ ᓱᓕ ᓴᓇᓚᐅᕋᑎᒃ 1945 ᑐᖔᓂ. 
ᐊᔪᕆᕐᓱᐃᔩᓪᓕ ᐱᔭᕆᐊᑐᓂᕐᓴᐅᓯᒪᔪᑦ ᐅᓂᒃᑳᕆᓗᒋᑦ. ᐃᖃᓗᐃᑦ 
ᐅᑎᖅᑕᕋᖃᑦᑕᕐᓯᒪᔪᑦ ᐆᒻᒪᓇᕐᔪᐊᕐᒥ ᐅᐊᓐᓇᖓᓄᑦ ᐊᒻᒪᓗ ᑭᒻᒥᕈᕐᒥ 
ᓂᒋᐊᓄᑦ. ᐊᒥᓱᑦ ᓄᕗᒻᒥᐅᑦ ᐋᖓᓕᒃᑲᒥᐅᖑᓯᒪᔪᑦ, ᐃᒻᒪᖄ ᐊᓪᓛᑦ 
ᐅᑉᐱᕐᓂᖃᓪᓚᕆᑦᑐᑎᒃ ᐋᖓᓕᒃᑲᒥᐅᑎᑐᑦ 1930 ᖃᓂᒋᔮᓂ, 
ᑭᓯᐊᓂ ᓯᕗᓪᓕᕐᐹᖅ ᐃᖃᓗᓐᓂ ᑐᔅᓯᐊᕐᕕᒃ ᓇᑉᐸᖅᑕᐅᓚᐅᕐᓯᒪᔪᖅ 
1957ᒥ. (ᐃᓪᓗᓕᐊᖑᓯᒪᔪᖅ ᐲᔭᖅᑕᐅᓚᐅᕐᓯᒪᔪᖅ 
ᐊᒥᓲᙱᑦᑐᑦ ᐊᕐᕌᒍᑦ ᐊᓂᒍᕐᖓᑕ ᐊᒻᒪᓗ ᐊᐅᓪᓚᖅᑎᑕᐅᓪᓗᓂ 



8ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᑲᖏᖅᑐᒑᐱᒻᒧᑦ. ᐃᖃᓗᓐᓂ, ᐊᓯᐊᓂᒃ ᓴᓇᓯᓚᐅᕐᓯᒪᔪᑦ ᓴᐃᓐᑦ 
ᔫᑎᐅᑉ ᑐᔅᓯᐊᕐᕕᖁᑎᒋᓂᐊᖅᑕᖓᓐᓂᒃ, ᓄᓇᓕᓐᓂᑦ ᐊᖏᔪᒥᒃ 
ᑲᔪᓯᑎᑦᑎᒍᑎᒥᓂᖅ ᐊᒻᒪᓗ ᓇᓗᓇᐃᒃᑯᑕᐅᓕᓚᐅᕐᓯᒪᓪᓗᓂ 
ᐊᕐᕌᒍᒐᓴᓐᓂᑦ ᑭᓯᐊᓂ ᐃᑯᐊᓪᓚᒻᒪᑦ ᓄᖑᓚᐅᕐᓯᒪᔪᖅ 2005ᒥ.)12 
ᐃᒃᓯᕋᕐᔪᐊᖅᑕᖃᙱᒃᑲᓗᐊᖅᑎᓪᓗᒍ ᐃᓄᓐᓂᑦ ᑕᒫᓂ 1950 
ᑐᖔᓂ, 1960ᓕᖅᑎᓪᓗᒍ ᓈᒻᒪᓯᓚᐅᕐᓯᒪᔪᑦ ᖃᓪᓗᓈᑦ ᐃᒃᓯᕋᕐᔪᐊᑦ 
ᑐᔅᓯᐊᕐᕕᑦᑖᑎᑦᑎᒍᓐᓇᖅᑐᑦ ᒪᕆᐅᑉ ᒪᔪᕋᕐᑎᑕᐅᕝᕕᐊᓂ ᐃᒃᓯᕋᕐᔪᐊᑦ 
ᑐᔅᓯᐊᕕᔅᓴᖓᓐᓂᒃ. ᐊᒥᓱᑦ ᐃᓄᐃᑦ ᐅᑉᐱᖅᑑᖃᑎᒌᑦ, ᐱᓗᐊᖅᑐᒥᒃ 
ᑕᓯᐅᔭᕐᔪᐊᕐᒥ ᐊᒻᒪᓗ ᓴᓂᕋᔭᐅᑉ ᐃᑭᕋᓴᖓᓂ, ᑖᒃᑯᓄᖓ 
ᐃᓚᒋᔭᐅᓕᕐᓯᒪᔪᑦ.

ᓴᖑᓴᖅᑕᐅᓕᖅᑎᓪᓗᑕ, 
1941-1960
ᑐᖏᓕᐊᓂ ᐅᓇᑕᕕᔾᔪᐊᕐᓂᖅ ᐱᔭᕇᓕᖅᑎᓪᓗᒍ, ᑕᐃᔅᓱᒪᓂ 
ᐃᓄᐃᑦ ᓄᓇᒋᕙᑦᑕᖏᓐᓂᒃ ᓄᓇᖃᓱᖓᕐᐸᓪᓕᐊᓕᖅᑎᓪᓗᒋᑦ. 
ᐅᓇᑕᖅᑎᓪᓗᒋᑦ ᐊᒻᒪᓗ ᐅᓇᑕᕇᕐᓯᒪᓕᖅᑎᓪᓗᒋᑦ ᐅᑭᐅᖅᑕᖅᑐᒥ 
ᖃᖓᑕᓲᖃᖃᑦᑕᓂᕐᒥᒃ ᐱᓇᓱᐊᕈᒪᓪᓚᕆᓕᓚᐅᕐᓯᒪᒻᒪᑕ, 
ᐊᒻᒪᓗ ᐊᑯᓂ ᐊᔅᓱᕈᐊᖑᓂᐊᖅᑐᑦ ᐋᖅᑭᒋᐊᕈᑕᐅᔪᓪᓗ 
ᐱᕙᓪᓕᐊᓚᐅᕐᓯᒪᓪᓗᑎᒃ. ᑕᑯᔪᒥᓇᕋᔭᖅᑐᓂᑦ 
ᑕᑯᑲᐃᓐᓇᒐᓛᖃᑦᑕᕐᓂᖅ ᐊᓯᔾᔨᕈᒫᖅᑐᓂᑦ 
ᑎᑎᕋᖅᑕᐅᓯᕗᑦ ᑲᓇᓐᓇᖓᓂ ᐅᑭᐅᖅᑕᖅᑑᑉ ᓄᓇᓕᓐᓂᑦ 
ᐅᐸᓗᖓᐃᔭᖅᑕᐅᓯᒪᔪᓂᑦ 1943ᒥ ᐅᓇᑕᖅᑐᔅᓴᓄᑦ 
ᐊᑐᖅᑕᐅᖃᑦᑕᓂᐊᕐᖓᑕ. ᑕᐃᓯᔪᒥᓃᑦ ᒪᕐᕈᐃᓈᓐᓂᒃ 
ᓄᓇᖃᕐᕕᐅᔫᓐᓂᒃ ᐃᖃᓗᓐᓂ, ᒪᓕᑦᑐᒍ ᐊᑐᖅᑕᐅᒐᔪᑦᑐᒥᓂᖅ 
ᒐᕙᒪᒃᑯᓐᓂ ᐱᐅᓯᕆᔭᐅᔪᓂᑦ ᕿᔪᓐᓂᑦ ᐃᓪᓗᑕᖃᑐᐊᖅᑲᑦ 
“ᓄᓇᓕᐅᓂᕋᖅᑕᐅᖃᑦᑕᕐᓯᒪᔪᑦ”. ᓄᓇᒋᔭᐅᕙᑦᑐᑦ 
ᐃᓄᑦᑕᖃᕋᔪᑦᑐᒥᓃᑦ, ᐃᓄᒋᐊᒃᑲᓗᐊᖅᑲᑕ ᓄᓇᓖᑦ, 
ᑕᐃᔭᐅᕙᑦᑐᒥᓃᑦ “ᓅᓯᒪᕖᑦ”. ᐊᑕᐅᓯᖅ “ᓄᓇᖃᕐᕕᒃ” 
ᓇᓗᓇᐃᖅᑕᐅᓯᒪᔪᖅ ᑎᑎᕋᖅᑕᐅᓯᒪᔪᓂᑦ ᒪᑐᐃᖓᔪᓐᓇᕐᓯᒐᐃᒻᒪᑦ 
ᒪᑐᐃᖓᕙᑦᑐᒥᓂᖅ ᓂᐅᕕᖅᑎᒃᑯᑦ ᓂᐅᕕᕐᕕᖁᑎᖓᑦ ᑯᐊᒫᒃ ᐸᐃᒥ 
ᑲᓇᓐᓇᖓᓃᑦᑐᖅ ᐃᖃᓗᒑᕐᔪᓐᓅᕆᐊᑉ. ᐊᐃᑉᐹ “ᑯᕆᔅᑐᓪ 2”, 
ᐊᒥᐊᓕᒐᕐᒥᐅᑦ ᐃᓪᓗᖁᑎᖓᑦ ᓴᓇᔭᐅᓚᐅᕐᓯᒪᔪᒥᓂᖅ 1941-42ᒥ. 
ᐊᔾᔨᒌᙱᓐᓂᖏᑦ ᑖᒃᑯᐊ ᐅᔾᔨᓇᕐᓯᒪᓪᓚᕆᑦᑑᒃ. 

ᓂᐅᕕᖅᑎᒃᑯᑦ ᓂᐅᕕᕐᕕᖃᕐᕕᖓᓐᓂ ᓄᓇᓖᑦ ᐃᒫᒃ 
ᑎᑎᕋᖅᑕᐅᓯᒪᔪᒥᓃᑦ “1 ᖃᓪᓗᓈᖅ ᓄᓇᓕᓐᓂᑦ 
(ᒪᑐᐃᖓᓇᕐᓯᒐᐃᒻᒪᑦ), 183 ᐃᓄᐃᑦ ᓄᓇᓕᓐᓂᑦ.” 13ᐊᕐᕌᒍᑕᒫᑦ 
ᓂᐅᕕᖅᑎᒃᑯᑦ ᐅᒥᐊᕐᐸᖓᑦ, ᓇᓐᓄᒃ, ᑎᑭᖃᑦᑕᓚᐅᕐᓯᒪᒻᒪᑦ 
ᑭᒻᒥᕈᕐᒦᙶᖅᑐᓂ, ᐊᒻᒪᓗ ᒪᕐᕉᒃ ᕿᒧᔅᓯᒃᑯᑦ ᑎᑭᑉᐸᑦᑐᑎᒃ. 
ᐸᓖᓯᒃᑯᑦ ᖃᐅᔨᓴᕆᐊᖅᑐᑎᒃ ᑎᑭᖃᑦᑕᔪᔪᑦ ᐅᐱᕐᖓᔅᓵᑕᒫᑦ, ᐊᒻᒪᓗ 
ᓂᐅᕕᖅᑎᒃᑯᑦ ᓂᐅᕕᖅᑎᖓᑦ ᑎᑭᖃᑦᑕᔪᔪᖅ ᕿᒧᔅᓯᒃᑯᑦ ᑎᓯᒻᕙ 
ᓄᙳᖏᓐᓂ ᐅᕝᕙᓘᓐᓃᑦ ᔮᓐᓄᐊᓕ ᐱᒋᐊᙵᕐᓂᖏᓐᓂ ᐊᒻᒪᓗ 
ᐊᐅᓪᓚᐸᑦᑐᑎᒃ ᐅᐱᕐᖔᖑᓕᕋᐃᒻᒪᑦ. 

ᐊᔾᔨᒋᙱᑎᐊᖅᑕᖓᓂᓪᓕ, ᑯᕆᔅᑐᓪ 2 
(ᓇᓗᓇᐃᒃᑯᑕᖃᖅᑎᑕᐅᓪᓗᓂ-ᐊᑎᖓ ᓵᑉᓚᑦ ᐅᕝᕙᓘᓐᓃᑦ 
ᐊᐃᓵᒃ) ᐅᐊᓐᓇᖓᓂ ᖃᖓᑕᓲᖅᑎᒋᔭᐅᓪᓗᓂ ᖃᖓᑕᓲᓕᕆᔨᓂᑦ, 
ᐊᒥᐊᓕᒐᕐᒥᐅᓂᑦ USAF. ᑖᓐᓇ ᖃᖓᑕᓲᓄᑦ ᑐᖅᑲᑕᕐᕕᒃ 

ᐃᖃᓗᓐᓂ, ᐊᑯᓐᓂᖓᓂ ᑰᔾᔨᓯ ᑲᖏᖅᑑᑉ ᐊᒻᒪᓗ ᓯᐅᓪᕕᐊ 
ᒍᕆᓂᐅᓪ ᑰᖓᑕ ᒫᓐᓇ ᐃᖃᓗᐃᑦ ᑕᐃᒫᒃ ᑕᐃᔭᐅᕙᓕᖅᑐᖅ. 
“ᐃᖅᑲᓇᐃᔭᖅᑏᑦ” 12ᖑᓪᓗᑎᒃ ᓯᕗᓕᖅᑎᖏᑦ ᐊᒻᒪᓗ 144 
ᐃᖅᑲᓇᐃᔭᖅᑎᖏᑦ ᐊᖑᑏᑦ. ᑕᒫᓂ 25ᓂᑦ-ᐃᓪᓕᓕᓐᓂᑦ 
ᐋᓐᓂᐊᕕᖃᔪᔪᑦ ᐱᖓᓲᓪᓗᑎᒃ ᐋᓐᓂᐊᓯᐅᖅᑏᑦ, “ᑎᑭᒐᔪᑦᑐᑎᒃ” 
ᖃᖓᑕᓲᑦ ᐊᐅᓪᓚᐸᑦᑐᑎᓪᓗ ᒪᕐᕉᓪᓗᑎᒃ ᖁᐊᖅᑕᖅᑐᒥᒃ 
ᓴᓇᓯᒪᔫᒃ ᒥᑦᑕᕐᕕᖏᒃ 6,000ᓂᑦ ᐊᒻᒪᓗ 5,000ᓂᑦ 
ᐃᓯᒐᓐᓂᑦ ᑕᑭᓂᖃᖅᑐᑎᒃ, ᐊᒻᒪᓗ “ᐅᖄᓚᕕᐅᓚᐅᕐᐸᑦᑐᑎᒃ” 
ᐅᒥᐊᕐᔪᐊᖏᓐᓄᑦ ᐊᒥᐊᓕᒐᐃᑦ ᐅᓇᑕᖅᑐᔅᓴᖁᑎᖏᓐᓄᑦ ᐊᒻᒪᓗ 
ᐊᒥᐊᓕᒐᐃᑦ ᐅᒥᐊᒃᑯᑦ ᐅᓇᑕᖅᑐᔅᓴᖁᑎᖏᓐᓄᑦ. ᐋᓐᓂᐊᕖᑦ 
ᐱᑕᖃᕐᓂᕐᓴᐅᓯᒪᔪᑦ ᑭᓱᓕᒫᑦ ᓴᓂᐊᓂ ᓇᒥᑐᐃᓐᓇᖅ ᕿᑭᖅᑖᓗᒻᒥ.

ᐅᓇᑕᖅᑐᔅᓴᐃᑦ ᐱᕙᓪᓕᐊᓂᖏᑦ
ᐱᕙᓪᓕᐊᓂᖏᑦ ᒐᕙᒪᒃᑯᑦ ᐊᒻᒪᓗ ᓅᑉᐸᓪᓕᐊᓂᖏᑦ ᐃᓄᐃᑦ 
ᐱᓕᕆᔪᓄᑦ ᐅᓇᑕᖅᑐᔅᓴᖃᕐᕕᒻᒥ ᒪᓕᑦᑐᒥᓃᑦ ᐅᓇᑕᖅᑐᔅᓴᑦ 
ᐊᐅᓚᓂᖏᓐᓄᑦ. ᑖᒃᑯᐊ ᐊᓯᔾᔨᕐᓂᐅᔪᑦ ᐋᖅᑭᒋᐊᕈᑎᒥᓃᑦ 
ᑕᒪᐃᓐᓄᑦ ᑭᒃᑯᑐᐃᓐᓇᕐᓄᑦ ᐊᕙᑎᑦᑎᖓᓐᓄᓪᓗ 
ᐃᖃᓗᐃᑦ.14 ᐊᑐᐊᒐᓪᓚᕆᖏᑦ ᐅᓇᑕᖅᑐᔅᓴᓂᑦ ᐊᖑᑎᓂᑦ 
ᐃᓄᓐᓂᑦ ᑲᑎᒻᒪᑦᑎᒋᐊᖃᕈᑕᐅᓐᓂᖏᑦᑐᑦ, ᑭᓯᐊᓂ ᑖᓐᓇ 
ᒪᓕᑦᑕᐅᖏᓐᓇᖃᑦᑕᕐᓯᒪᙱᒻᒥᔪᖅ. ᐃᖅᑲᓇᐃᔭᕐᓂᒃᑯᑦ 
ᐊᒻᒪᓗ ᐃᓅᖃᑎᒌᑦ ᐊᑐᖃᑦᑕᖅᑕᖏᑦ ᐃᓄᐃᓪᓗ 

ᐃᓄᖕᒥ ᐅᓂᒃᓯᒪᔪᒥ ᐃᑲᔪᖅᑕᐅᕗᖅ RCAF ᖃᖓᑕᓲᒧᑦ ᐋᓐᓂᐊᕕᖕᒧᑦ 
ᖃᖓᑕᑎᑕᐅᓂᐊᖅᑐᒥ ᒪᓐᑐᕆᐋᓪᒧᑦ, [1951].
ᓇᑭᙶᕐᓂᖓ: ᐅᐃᓪᕗᕋᑦ ᑑᓴᑦ / ᑲᓇᑕᒥ ᑕᕐᕆᔭᓕᐅᖅᑏᑦ ᑲᑎᒪᔨᖏᑦ. 
Photothèque ᑲᑎᙵᓂᐅᔪᓂ / ᐅᖃᓕᒫᒐᖃᕐᕕᒃ ᐊᒻᒪ ᐃᑦᑕᕐᓂᓴᓕᕆᔨᒃᑯᑦ 
ᑲᓇᑕᒥ / PA-189642.

ᖃᓪᓗᓈᓪᓗ ᐊᑐᖅᑕᐅᒐᔪᓯᓚᐅᕐᓯᒪᔪᑦ. ᐃᓄᐃᑦ ᓄᓇᓖᑦ 
ᐃᓄᒋᐊᔅᓯᕙᓪᓕᐊᑐᐃᓐᓇᓚᐅᕐᓯᒪᔪᑦ ᕿᓚᒥᐊᓗᒃ; ᑖᓐᓇ 
ᐱᔾᔪᑎᒋᓪᓗᒍ, ᐊᒥᓱᑦ ᐱᐅᓯᕆᔭᐅᕙᑦᑐᑦ ᑭᒃᑯᑐᐃᓐᓇᕐᓄᑦ 
ᑲᑎᒻᒪᖃᑦᑕᑎᓪᓗᒋᑦ ᐋᖅᑭᐅᒪᑏᓐᓇᕋᔅᓴᐅᒍᓐᓃᓚᐅᕐᓯᒪᔪᑦ. 
ᐃᓄᐃᑦ ᐃᓕᙵᓚᐅᕐᓯᒪᒻᒪᑕ ᐃᓅᓯᖃᕐᓂᕐᒥᒃ ᐃᓄᒋᐊᙱᑦᑐᓂᑦ, 
ᑭᒃᑯᑐᐃᓐᓇᐃᑦ-ᐃᓚᒌᒡᒍᑏᑦ ᓄᓇᖅᑲᑎᒌᓕᖅᑎᓪᓗᒋᑦ 
ᖃᐅᔨᓕᓚᐅᕐᓯᒪᒧᑦ ᓄᓇᖅᑲᑎᖃᓕᕐᓂᖏᓐᓂᒃ 
ᐊᓯᒃᑲᓐᓂᐊᓗᖏᓐᓂᒃ Hᐊᓐᓇᓚᖏᓐᓃᑦᑐᓂᑦ ᐃᓄᓐᓂᑦ, 
ᑕᒪᕐᒥᓕᒫᐸᓗᓪᓗ, ᐋᓪᓚᐅᖏᒃᑯᑎᒃ ᖃᓪᓗᓈᖅᑎᑐᑦ, 
ᐃᓚᓪᓚᑦᑖᕆᒻᒥᓇᒋᑦ. 

ᑕᐃᔅᓱᒪᓂ ᓴᖑᓴᖅᑕᐅᓕᖅᑎᓪᓗᑕ (“ᑕᐃᔅᓱᒪᓂ 
ᓴᖑᓴᖅᑕᐅᓕᖅᑎᓪᓗᑕ, ᐅᕝᕙᓘᓐᓃᑦ, ᓴᖑᑎᑕᐅᓕᖅᑎᓪᓗᑕ, 
ᐊᑐᕐᓂᐊᖅᑲᐅᙱᑕᑎᓐᓂᒃ ᐊᑐᕆᐊᖃᓕᖅᑎᓪᓗᑕ ᐅᕝᕙᓘᓐᓃᑦ 
ᐃᓕᖅᑯᓯᕆᙱᑕᑎᓐᓂᒃ ᐊᑐᕆᐊᖃᓕᖅᑎᓪᓗᑕ”) ᐊᒥᓱᐊᓗᐃᑦ 
ᐊᓯᔾᔨᓚᐅᕐᓯᒪᒻᒪᑕ ᕿᓚᒥᐊᓗᒃ. ᑐᕌᕈᑕᐅᕙᓪᓕᐊᔪᖅ ᐊᓯᔾᔨᖅᑐᓄᑦ 
ᓱᕋᐃᒍᑕᐅᓪᓗᓂ ᐃᓅᓯᕐᒥᒃ ᐱᓇᓱᐊᒐᖃᐃᓐᓇᕐᓯᒪᑎᓪᓗᒋᑦ 
ᕿᑐᕐᖓᕇᑦ ᐃᓚᒌᓕᒫᓪᓗ ᓂᕿᔅᓴᓂᖃᑦᑕᓂᕐᒥᒃ ᐊᒻᒪᓗ 
ᐋᖅᑭᐅᒪᑎᑦᑎᓂᕐᒥᒃ ᐃᓅᓯᖏᓐᓂᒃ ᐊᑕᐅᓯᐅᖃᑎᒌᑦᑐᑎᒃ. 
ᑕᐃᔅᓱᒪᓂ ᓄᓇᒥᐅᑕᐅᑎᓪᓗᑕ, ᑐᖅᑲᑕᕐᕕᒃ ᐃᖃᓗᒑᕐᔪᓐᓂ 
(Ward Inlet) ᓂᐅᕕᕐᕕᑎᑐᑦ ᐃᖃᓗᓐᓂ ᐊᑐᕐᓯᒪᒻᒪᑦ ᑭᓯᐊᓂ 
ᓂᐅᕕᕐᕕᐅᖃᑦᑕᓂᐊᕐᖓᑦ ᑭᓱᑐᐃᓐᓴᕐᓂᑦ ᐊᓯᖏᓐᓂᓪᓗ 
ᑎᑭᑎᑕᐅᕙᑦᑐᓂᑦ ᐃᑲᔫᑕᐅᕙᑦᑐᓂᑦ ᑭᒃᑯᑐᐃᓐᓇᕐᓄᑦ ᓱᓕ 
ᓄᓇᖃᖃᑦᑕᖅᑐᓄᑦ ᓇᒥᑐᐃᓐᓇᖅ ᓄᓇᒋᕙᑦᑕᖏᓐᓂ. ᑕᐃᔅᓱᒪᓂ 
ᓴᖑᓴᖅᑕᐅᓕᖅᑎᓪᓗᑕ, ᐊᒥᓱᑦ ᑭᒃᑯᑐᐃᓐᓇᐃᑦ ᐊᑕᐅᑦᓯᕐᒥ 
ᓄᓇᖅᑲᑎᒌᓯᓚᐅᕐᓯᒪᔪᑦ ᐃᖃᓗᓐᓂ, ᐊᒻᒪᓗ ᑕᒫᙶᓪᓗ 
ᓅᑉᐸᑦᑐᑎᒃ ᐱᖅᑯᓯᖏᓐᓂᒃ ᐊᑐᕆᐊᖅᑐᖅᑐᑎᒃ. ᑕᒪᕐᒥᒃ 
ᑕᒫᓂᒥᐅᑕᐅᓯᑐᐃᓐᓇᕐᓯᒪᙱᑦᑐᑦ; ᐃᓚᖏᑦ ᐃᖃᓗᓐᓅᖅᑐᒥᓃᑦ 
ᑮᓇᐅᔾᔭᔅᓴᐅᑎᔅᓴᓂᑦ ᐱᔾᔪᑎᖃᖅᑐᑎᒃ ᐅᕝᕙᓘᓐᓃᑦ 
ᐊᐅᓪᓚᕐᓯᒪᔭᖅᑐᖅᑐᑎᒃ ᐅᑎᖅᐸᑦᑐᑎᒃ ᐊᒥᓲᙱᑦᑐᑦ ᑕᖅᑮᑦ 
ᓈᒐᐃᒻᒪᑕ ᓄᓇᒥᓐᓄᑦ.15 ᑎᑭᑉᐸᑦᑐᑦ ᐊᒥᓲᒐᔪᖃᑦᑕᖅᑐᒥᓃᑦ 
ᓂᒋᐊᓃᙶᖅᑐᓂᑦ ᐸᓐᓂᖅᑑᑉ ᑲᖏᖅᑐᐊᓗᐊᑕ (ᐸᓐᓂᖅᑑᑉ 
ᖃᓂᒋᔭᖓᓂ) ᐊᒻᒪᓗ ᐃᓚᒌᑦ ᓄᓇᒋᕙᑦᑕᖏᓐᓃᖔᕐᐸᑦᑐᑎᒃ 
ᖃᓂᒋᔭᖓᓂ ᑭᒻᒥᕈᑦ ᓱᓪᓗᐊᓗᒻᒥ.  

ᐱᕙᓪᓕᐊᑎᑦᑎᔪᒪᓯᒪᓪᓚᕆᓐᓂᖏᓐᓄᑦ ᐅᓇᑕᖅᑐᔅᓴᓕᕆᔨᒃᑯᑦ 
ᐊᒻᒪᓗ ᐊᐅᓚᑦᑎᕕᒻᒥ ᐱᓕᕆᓂᐅᕙᑦᑐᑦ, ᐃᖃᓗᐃᑦ 
ᐊᔾᔨᒋᔭᐅᙱᑦᑐᒥᒃ ᐊᑐᕐᓯᒪᔪᖅ ᐊᔅᓱᕈᐊᖑᓯᒪᔪᑦ ᐱᔾᔪᑎᒋᓪᓗᒋᑦ 
1950ᖏᓐᓂ 1960ᖏᓐᓂᓪᓗ. ᐊᓯᖏᑦ ᕿᑭᖅᑖᓗᒻᒥ 
ᓄᓇᓖᑦ ᓄᓇᓕᕈᕐᐸᓪᓕᐊᓂᑯᐃᑦ ᐅᖓᓯᑦᑐᒥᐅᑕᐅᓪᓗᑎᒃ 
ᓂᐅᕕᕐᕕᖃᖅᑐᑎᒃ, ᐃᓅᔭᕆᐊᖃᓚᐅᖅᑐᑦ ᐅᓚᕕᑕᐅᓪᓚᕆᑦᑐᑎᒃ, 
ᐊᒻᒪᓗ ᑕᕝᕙᓂᔅᓴᐃᓐᓇᖅ ᓄᓇᖃᓯᓪᓗᑎᒃ ᐊᒥᓲᙱᑦᑐᑦ ᐊᕐᕌᒍᑦ 
ᓈᒻᒪᑕ ᑕᐃᒃᑯᐊ ᐃᓅᓯᖃᓚᐅᕐᓯᒪᔪᑦ ᐊᖑᓇᓱᖃᑦᑕᖅᑐᑎᒃ 
ᒥᑭᒋᐊᕐᓂᐊᖃᑦᑕᖅᑐᑎᓪᓗ ᓇᒥᑐᐃᓐᓇᑦᑎᐊᖅ ᓄᓇᕗᒥ. ᐃᖃᓗᐃᑦ 
ᐊᔾᔨᒋᓚᐅᙱᑕᖓ. ᓄᓇᓖᑦ ᐊᕙᑖᓂ ᐊᒥᓲᓚᐅᙱᑦᑐᑦ. 
ᐃᓄᒋᐊᔅᓯᕙᓪᓕᐊᖑᔭᓚᐅᕐᓯᒪᔪᑦ ᑕᒪᐅᖓ ᐊᖅᑯᓵᕐᐸᑦᑐᓂᑦ 
ᕿᑭᖅᑖᓗᒻᒦᙶᕐᓯᒪᔪᓂᑦ, ᐊᒻᒪᓗᑦᑕᐅᖅ ᑎᑭᖃᑦᑕᖅᑐᓂᑦ 
ᖃᓪᓗᓈᕐᓂᑦ ᓇᑭᑐᐃᓐᓇᖅ ᑲᓇᑕᒥ, ᑕᒪᐅᙵᓗᐊᖃᑦᑕᓚᐅᕐᓯᒪᔪᑦ, 
ᒥᑦᑕᕐᕕᖃᕐᓂᖓ ᐱᔾᔪᑎᒋᓪᓗᒍ. 

ᐃᓄᒋᐊᔅᓯᕙᓪᓕᐊᖑᔭᕐᓂᖓ ᐃᖃᓗᐃᑦ ᐊᒥᓲᓂᕐᐹᓄᑦ ᐃᓄᓐᓄᑦ 
ᓇᑭᑐᐃᓐᓈᕐᓯᒪᔪᓄᑦ ᓄᓇᓕᕈᕐᐸᓪᓕᐊᔾᔪᑎᒋᓚᐅᖅᑕᖓ ᐊᒻᒪᓗ 
ᐊᒥᓲᓂᕐᐹᓂᑦ ᖃᓪᓗᓈᓂᑦ ᓄᓇᓕᑦᑕᖃᖅᑐᓂ ᓄᓇᓖᑦ ᓴᓂᐊᓂ 
ᓄᓇᕗᒥ. ᑎᓴᒪᑦ ᐅᔾᔨᕐᓇᓗᐊᕐᓯᒪᔪᑦ ᐱᐅᓯᑐᖃᐃᑦ ᐊᓯᕈᖅᑕᐅᒻᒪᑕ. 
ᓯᕗᓪᓕᕐᐹᖅ ᐅᓇᑕᖅᑐᔅᓴᖅᑕᖃᓕᓚᐅᕐᓯᒪᓂᖓ, ᐱᒋᐊᕈᑕᐅᓪᓗᓂ 
ᓴᓇᓂᖓᑦ ᒥᑦᑕᕐᕕᒻᒥᒃ 1941-42ᒥ. ᑭᖑᓂᐊᒍᑦ ᑕᐃᒫᕌᓗᓪᓕ 
ᓇᔪᖅᑕᐅᖏᓐᓂᕐᓴᐅᓕᓚᐅᕐᓯᒪᒧᑦ. ᑐᖏᓕᐊ, ᐊᒥᐊᓕᒐᕐᒥᐅᑦ 
ᓴᓇᓚᐅᕐᓯᒪᔪᑦ ᐅᓇᑕᖅᑐᔅᓴᓄᑦ ᓈᓚᕝᕕᐅᓂᐊᖅᑐᓂᑦ 
ᓇᒥᑐᐃᓐᓇᖅ ᐅᑭᐅᖅᑕᖅᑐᒥ 1950-ᕿᑎᖏᓐᓂ ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᑦ ᓴᓇᓚᐅᕐᓯᒪᔪᑦ ᓂᐊᖁᙴᒥᑦ 1955ᒥ. ᐱᖓᔪᐊᑦ, 
ᐊᒥᓱᐊᓗᐃᑦ ᐃᓄᐃᑦ ᓅᓚᐅᕐᓯᒪᔪᑦ ᐸᓐᓂᖅᑑᑉ ᑲᖏᖅᑐᐊᓗᐊᓂᑦ 
ᐊᒻᒪᓗ ᓱᓪᓗᐊᓗᒻᒥᑦ 1957 ᐱᒋᐊᖅᑐᑎᒃ. ᒐᕙᒪᒃᑯᓐᓂ 
ᖃᐅᔨᓇᓱᐊᖅᑎ ᐱᔭᕇᕈᑎᖃᕐᓯᒪᔪᖅ ᑎᑎᕋᖅᑕᒥᓂᖏᓐᓂ, “1960 
ᖃᓂᒋᔮᓂ, ᐃᓄᐃᑦ ᓄᓇᒋᕙᓚᐅᖅᑕᖏᓐᓃᑦᑐᖃᕈᓐᓃᓚᐅᕐᓯᒪᔪᖅ 
ᑕᒫᓂ ᐊᕙᑖᓂ - ᐃᓄᓕᒫᑦ ᓄᓇᓕᓐᓂᒥᐅᑕᐅᓕᓚᐅᕐᓯᒪᔪᑦ.”16 
ᑭᖑᓪᓕᕐᐹᖓᑦ, ᐃᓪᓗᓕᐅᓗᐊᙳᐊᓕᓚᐅᕐᓯᒪᔪᑦ 1966ᒥ 
ᒐᕙᒪᒃᑯᑦ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎᖓ ᒪᓕᑦᑐᒍ ᑖᓐᓇ 
ᓇᓗᓇᐃᕈᑕᐅᓯᒪᔪᖅ ᐃᖃᓗᐃᑦ ᐊᑐᕐᓯᒪᔭᖓᓐᓂ ᐊᖏᓂᕐᐹᒥᒃ 
ᒐᕙᒪᒃᑯᑦ-ᑮᓇᐅᔭᓕᐅᕋᓱᓐᓂᕐᒧᑦ ᓄᓇᖃᕐᕕᖓᑦ ᑲᓇᓐᓇᖓᓂ 
ᐅᑭᐅᖅᑕᖅᑑᑉ..

1941ᒥ, ᐊᒥᐊᓕᒐᕐᒥᐅᑦ ᐊᓪᓛᑦ ᑕᒪᐅᙵᑎᑦᑎᓚᐅᖅᑎᓐᓇᒋᑦ 
ᓱᓕ ᐅᓇᑕᖅᑐᔅᓴᓂᑦ ᐅᓇᑕᕆᐊᕐᓂᐊᖅᑐᓂᑦ ᑐᖏᓕᐊᓂ 
ᐅᓇᑕᖅᑐᖃᕕᔾᔪᐊᑎᓪᓗᒍ, ᑲᓇᑕᒥᐅᑦ ᐊᒥᐊᓕᒐᕐᒥᐅᓂᑦ USAF 
ᓴᓇᒍᓐᓇᑎᑦᑎᓚᐅᕐᓯᒪᔪᑦ ᓯᓚᓕᕆᕕᐅᖃᑦᑕᓂᐊᖅᑐᒥᒃ ᐊᒻᒪᓗ 
ᖃᖓᑕᓲᓄᑦ ᑐᖅᑲᑕᕐᕕᐅᓂᐊᖅᑐᒥᒃ ᑕᒫᓂ ᑯᕈᐊᓪ ᕿᑭᖅᑕᒥ 
(Crowell), 56 ᑭᓛᒥᑕᓂᑦ ᐅᖓᓯᓐᓂᓕᒃ ᒫᓐᓇ ᐃᖃᓗᓐᓂ. ᑖᓐᓇ 
ᕿᑭᖅᑕᖅ ᐊᑯᓂᐅᙱᑦᑐᖅ ᕿᒪᐃᓐᓇᖅᑕᐅᑐᐃᓐᓇᓚᐅᕐᓯᒪᔪᖅ 
ᓅᑦᑐᑎᒃ ᖃᓂᒋᔭᖓᓄᑦ ᐃᖃᓗᐃᑦ ᑰᖓᑕ, ᓇᓗᓇᐃᒃᑯᑕᖃᖅᑐᓂ 
ᑯᕆᔅᑐᓪ 2 (ᖃᐅᔨᒪᔭᐅᔾᔪᑎᖃᕐᒥᔪᖅ ᐃᒫᒃ ᓵᑉᓚᑦ ᐅᕝᕙᓘᓐᓃᑦ 
ᐊᐃᓵᒃ). ᐃᓚᒋᔭᐅᓯᒪᔪᖅ ᑯᕆᒻᓴᓐ ᐊᖅᑯᑎᓕᐊᒥᓂᖓᓐᓄᑦ 
ᐋᖅᑭᓱᖅᑕᐅᓂᑯ ᐊᒥᐊᓕᒐᕐᒥᐅᓄᑦ ᐅᓇᑕᖅᑐᖃᕐᓂᖓᓂ 
ᐅᓯᓂᐊᕋᒥᒃ ᓱᓇᒃᑯᑖᓂᑦ ᕿᑎᐊᓂ ᐊᒥᐊᓕᒐᐃᑦ ᑕᐅᕗᖓ 
ᑕᕆᐅᑉ ᐊᑭᐊᓄᑦ.17 ᐃᓄᐃᑦ ᐃᓚᒋᔭᐅᓯᒪᔪᑦ ᐅᓇᑕᖅᑐᔅᓴᐃᑦ 
ᐋᖅᑭᔅᓱᐃᑎᓪᓗᒋᑦ ᐱᒋᐊᙵᕐᓂᖓᓂ ᐃᑲᔪᖅᑐᑎᒃ ᓈᒻᒪᑦᑐᒥᒃ 
ᐃᓂᒋᔪᓐᓇᕋᔭᖅᑕᖓᓂᒃ ᑐᖅᑲᑕᕐᕕᔅᓴᖓᑕ. ᐃᓚᖓᑦ ᐃᓄᒃ, 
ᐸᐅᓗᓯ ᓇᑲᓱᒃ, ᐃᖅᑲᓇᐃᔭᖃᑎᓕᒥᓂᖅ ᐊᒥᐊᓕᒐᕐᒥᐅᓂᑦ 
ᐅᓇᑕᖅᑐᔅᓴᓂᑦ ᐋᖅᑭᔅᓱᐃᓂᖏᓐᓂ ᐅᓇᑕᖅᑐᔅᓴᖃᕐᕕᒻᒥᑦ.18 ᔫ 
ᑎᑭᕕᒃ ᐅᖃᖅᑐᒥᓂᖅ ᑭᓪᓕᓯᓂᐊᖅᑎᓄᑦ, “ᓇᑲᓱᒃ ᒪᑐᐃᕐᓯᓯᒪᔪᖅ 
ᐃᖃᓗᓐᓂᑦ. ᑖᓐᓇ ᐃᓚᒋᔭᐅᓚᐅᕐᓯᒪᒻᒪᑦ ᑕᒪᐅᙵᖅᑐᓄᑦ 
ᐅᒥᐊᒃᑯᑦ. ᑕᐃᓐᓇ ᒪᐅᙵᖃᐅᑕᐅᒋᐊᙵᕐᓯᒪᔪᖅ ᓄᓕᐊᖓᓗ 
ᕿᑐᕐᖓᖏᓪᓗ. ᑕᐃᑲᙵᑦ ᐱᒋᐊᖅᑐᒍ, ᐊᒥᐊᓕᒐᕐᒥᐅᑦ ᑕᒫᓂ 
ᐃᓂᑖᓯᓚᐅᕐᓯᒪᔪᑦ ᐊᒻᒪᓗ ᐃᖃᓗᓐᓂ ᐱᒋᐊᖅᑎᑎᓪᓗᑎᒃ.”19 
ᓇᑲᓱᒃ ᓱᕈᓯᕐᓄᑦ ᐃᓕᓐᓂᐊᕐᕕᒃ ᐊᑦᑎᖅᑕᐅᓯᒪᔪᖅ ᑕᐃᔅᓱᒪ 
ᐊᑎᖓᓂᒃ.



10ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᐅᖓᑖᓃᑦᑐᑦ 5,000 ᐊᒥᐊᓕᒐᕐᒥᐅᑦ ᐃᖅᑲᓇᐃᔭᖅᑏᑦ 
ᐃᖃᓗᓐᓅᖅᑐᒥᓃᑦ ᓴᓇᔭᖅᑐᖅᑐᑎᒃ ᒥᑦᑕᕐᕕᒻᒥᑦ. ᐃᓚᖏᑦ ᐃᓄᐃᑦ 
ᓱᖅᑯᐃᓱᑦᑐᑦ ᑲᑉᐱᐊᓱᓚᐅᕐᓯᒪᓂᕋᖅᑐᑎᒃ ᓯᕗᓪᓕᕐᐹᒥ ᖃᖓᑕᓲᕐᓂᑦ 
ᑕᑯᔭᕆᐊᕋᒥᒃ, ᖃᐅᔨᒪᙱᒧᑦ ᑭᓲᒻᒪᖔᑕ, ᐅᕝᕙᓘᓐᓃᑦ 
ᐃᓱᒪᓪᓗᑎᒃ ᑎᑭᑖᓘᓕᕆᐊᔅᓴᖅ ᑕᒫᓂᒥᐅᑕᐅᙱᑦᑐᓄᑦ.20 
ᐊᒥᐊᓕᒐᕐᒥᐅᑦ ᐃᖅᑲᓇᐃᔭᖅᑎᑖᓚᐅᕐᓯᒪᔪᑦ 53ᓂᑦ ᐃᓄᓐᓂᑦ 
ᐃᑲᔪᕐᓂᐊᖅᑐᓂᑦ ᓴᓇᑎᓪᓗᒋᑦ ᐅᓇᑕᖅᑐᔅᓴᖃᕐᕕᒻᒥᑦ, ᑭᓯᐊᓂ 
ᐃᓄᐃᑦ ᑲᔪᖏᕈᓐᓃᓚᐅᕐᓯᒪᔪᑦ ᑕᒫᓂ ᓄᓇᑖᕆᐊᔅᓴᖅ 
ᐊᖏᙱᒻᒪᑕ ᐃᓛᒃᑯᑦ ᐃᓪᓗᖃᖅᑎᑕᐅᔪᒪᑎᓪᓗᒋᑦ 
ᐃᓄᐃᑦ ᐃᖅᑲᓇᐃᔭᖅᑏᑦ. RCAF, “ᐊᐅᓚᑦᑎᔨᐅᑎᓪᓗᒋᑦ” 
ᐊᖏᕈᑎᖓᓐᓂᒃ ᑲᓇᑕᒥᐅᑦ ᐊᒥᐊᓕᒐᕐᒥᐅᓪᓗ, ᐃᓄᓐᓂᑦ 
ᐃᖅᑲᓇᐃᔭᖅᑎᓂᑦ ᑐᐱᕐᒥᐅᑕᐅᑎᑦᑎᓚᐅᕐᓯᒪᔪᑦ ᐊᒻᒪᓗ 
ᐃᒡᓗᓂᑦ ᑕᒫᓂ, ᐃᓪᓗᕋᓛᓕᐅᖅᑎᑦᑎᒍᓐᓇᖅᑐᑎᓪᓗ ᕿᔪᓐᓂᑦ 
ᐊᒥᐊᒃᑯᒥᓂᕐᓂᑦ.21,22 ᑯᕆᔅᑐᓪ 2 ᐱᔭᕇᖅᑕᐅᓚᐅᕐᓯᒪᔪᖅ 
ᑎᓯᒻᕙ 1943ᒥ, ᐊᒻᒪᓗ ᒪᕐᕉᓐᓂᒃ ᒥᑦᑕᕐᕕᖃᖅᑐᓂ. 
ᓴᓇᒌᑐᐊᕐᖓᑕ, ᐊᑕᐅᓯᑐᐊᑦ ᐃᓄᐃᑦ ᐃᓚᒌᑦ 
ᐃᖅᑲᓇᐃᔭᖅᑎᑕᑑᓕᓚᐅᕐᓯᒪᔪᑦ.23 ᑕᐃᔅᓱᒪᓂᐅᓕᖅᑎᓪᓗᒍ, 
ᐊᒥᐊᓕᒐᕐᒥᐅᑦ ᐅᓇᑕᖅᑐᔅᓴᐃᑦ ᖃᐅᔨᓕᓚᐅᕐᓯᒪᔪᑦ 
ᑲᓇᓐᓇᖓᓂ ᑯᕆᒻᓴᓐ ᐊᖅᑯᑖᓂ, ᐱᖃᓯᐅᑎᓪᓗᒍ 
ᐃᖃᓗᐃᑦ, ᐊᑐᖅᑕᐅᖏᓐᓂᕐᓴᐅᖃᑦᑕᕐᓂᐊᕆᐊᔅᓴᖓᓂᒃ 
ᐃᓱᒪᒋᔭᐅᓚᐅᕐᓯᒪᔫᒐᓗᐊᑦ ᓴᓂᐊᓂ ᐱᔾᔪᑎᒋᓪᓗᒋᑦ 
ᐃᓱᕐᕆᐅᑏᑦ ᐱᓇᓱᐊᕈᑕᐅᒐᓱᖃᑦᑕᕐᓯᒪᒧᑦ ᖃᖓᑕᓲᕐᓄᑦ ᐊᒻᒪᓗ 
ᐊᑦᑕᓇᙱᓂᕐᓴᒥᒃ ᑕᕆᐅᒃᑯᑦ ᐊᖅᑯᑕᐅᔪᓐᓇᖅᑐᑦ.24 ᑐᖅᑲᑕᕐᕕᒃ 
ᒪᑐᐃᖓᑎᑕᐅᓚᐅᕐᓯᒪᔪᖅ ᓈᒻᒪᑐᐃᓐᓇᖅᑐᓄᑦ ᐃᖅᑲᓇᐃᔭᖅᑎᓄᑦ. 
ᒪᓕᑦᑐᒋᑦ ᓄᓇᕐᔪᐊᓕᒫᒥ ᐊᖏᕈᑏᑦ, ᑲᓇᑕᒥᐅᑦ ᒐᕙᒪᒃᑯᖏᑦ 
ᓂᐅᕕᖅᑐᒥᓃᑦ ᐊᒥᐊᓕᒐᕐᒥᐅᓂᑦ $6.8 ᒥᓕᐊᓐᖏᓐᓃᑦᑐᓄᑦ 
1944ᒥ (ᑕᒫᓂ $91 ᒥᓕᐊᓐᓂᒃ ᐊᑭᖃᕋᔭᙳᐊᖅᑐᖅ 2013ᒥ), 
RCAF-ᑯᑦ ᐊᐅᓚᑦᑎᖔᓯᓚᐅᕐᓯᒪᔪᑦ ᒥᑦᑕᕐᕕᒻᒥᑦ ᑐᖅᑲᑕᕐᕕᒻᒥᑦ.25

ᑲᓇᑕᐅᑉ ᒐᕙᒪᒃᑯᖏᑦ ᐃᓱᒪᓚᐅᕐᓯᒪᒐᓗᐊᕐᖓᑕ ᐃᓄᐃᑦ 
ᐃᖅᑲᓇᐃᔭᖅᑐᑦ ᓴᓇᔪᓂᑦ ᐅᑎᑐᐃᓐᓇᕋᔭᕆᐊᔅᓴᖏᓐᓂᒃ 
ᓄᓇᒋᕙᑦᑕᖏᓐᓄᑦ ᐃᖅᑲᓇᐃᔭᕇᕐᓯᒪᓕᕈᑎᒃ. ᐃᓚᖏᑦ ᐃᓄᐃᑦ 
ᑐᑭᑖᕈᑎᖃᕐᓂᕐᖓᑕ ᐊᕐᕌᒍᓕᒫᖅ ᑕᒫᓃᖃᑦᑕᕈᒪᓂᕋᓕᖅᑐᑎᒃ 
ᐃᓪᓗᕋᓛᖏᓐᓂ ᓴᓇᔭᒥᓂᖏᓐᓂᒃ ᑕᐃᔅᓱᒪᓂ ᐃᑲᓗᓐᓂ 
ᓄᓇᓕᙳᐸᓪᓕᐊᓕᖅᑎᓪᓗᒋᑦ ᓄᓇᓕᓪᓚᑦᑖᖑᑎᓐᓇᒋᑦ 
ᓱᓕ, ᑭᓯᐊᓂ ᐃᓚᒌᑦ ᐅᑎᕈᒪᓯᒪᔪᒥᓃᑦ ᐃᖅᑲᓇᐃᔭᕆᐊᕐᓗᑎᒃ 
ᐃᖅᑲᓇᐃᔮᔅᓴᖅᑕᖃᓕᕋᐃᒻᒪᑦ. ᐊᑭᓱ ᔪᒥ ᐅᖃᐅᔾᔨᓯᒪᔪᖅ 
ᑭᓪᓕᓯᓂᐊᖅᑎᓂᑦ 2008ᒥ ᐃᒫᒃ:

1941 ᖃᓂᒋᔮᓂ ᐊᒻᒪᓗ 40ᖏᓐᓂ, 
ᖃᓪᓗᓈᖅᑕᖃᐅᓚᐅᕐᓯᒪᒻᒪᑦ; 
ᑕᐃᔅᓱᒪᓂ ᖃᓪᓗᓈᕐᓂᑦ 
ᖃᐅᔨᓕᓚᐅᕐᓯᒪᔪᒍᑦ. ᑕᒪᐅᙵᖃᑦᑕᔪᔪᒍᑦ 
ᐃᖅᑲᓇᐃᔮᔅᓴᕐᓯᐅᕆᐊᖅᑐᑕ ᐊᐅᔭᒃᑯᑦ. 
ᑕᒪᓂᖃᐃ ᐱᖓᓱᓂᑦ ᑕᖅᑭᓂᑦ, 
ᐃᓚᒋᔭᐅᓪᓗᓂ ᑮᓇᐅᔾᔭᔅᓴᐅᑎᔅᓴᓄᑦ, 
ᓂᐅᕕᕆᐊᕐᓇᕐᓯᑎᓪᓗᒍ, ᑕᒪᐅᙵᖃᑦᑕᔪᔪᒍᑦ 

ᐊᐅᔭᒃᑯᑦ. ᐅᒃᑑᕝᕙᒥ, ᐅᑭᐊᓪᓕᕕᒋᕙᑦᑕᑎᓐᓄᑦ 
ᐅᑎᕐᐸᑦᑐᑕ. ᐅᒥᐊᒃᑯᑦ ᐊᐅᓪᓚᖃᑦᑕᖅᑐᑕ, 
ᑕᐃᒫᒃ ᑭᓯᐊᓂ ᓄᓇᒋᕙᑦᑕᑎᓐᓄᑦ 
ᐅᑎᕈᓐᓇᖃᑦᑕᔪᒐᑦᑕ.26

1947ᒥ, ᐊᒥᐊᓕᒐᕐᒥᐅᑦ ᐅᑎᓚᐅᕐᓯᒪᔪᑦ ᓴᓇᑦᑎᐊᕆᐊᖅᑐᖅᑐᑎᒃ 
ᒥᑦᑕᕐᕕᒻᒥᑦ. ᑕᒫᓂ ᓴᓇᔭᖅᑐᕐᓯᒪᓂᖏᓐᓂ ᐃᓚᖃᕆᐊᖃᓚᐅᕐᓯᒪᔪᑦ 
ᐊᒥᓱᐊᓗᓐᓂᑦ ᐊᕗᕆᑲᒥᐅᑕᔅᓴᔭᓂᑦ-ᐊᒥᐊᓕᒐᕐᒥᐅᓂᑦ 
(ᕿᕐᓂᖅᑐᓂᑦ) ᐅᓇᓕᔅᓴᓂᑦ ᑕᐃᔅᓱᒪᓂ ᐃᓛᒃᑰᖓᑎᓪᓗᒋᑦ 
ᓱᓕ, ᑕᐃᔅᓱᒪᓂᓗ ᐃᓱᒪᒋᔭᖏᓐᓂᒃ ᐊᑭᕋᖅᑐᓪᓚᕆᓐᓂᒃ 
ᓴᖅᑭᔮᖅᑎᑎᑦᑎᐊᒻᒪᕆᖃᑦᑕᑎᓪᓗᒋᑦ ᖃᓪᓗᓈᖑᙱᑦᑐᓄᑦ, 
ᐱᖃᓯᐅᑎᓪᓗᒋᑦ ᐃᓄᐃᑦ.27 ᕿᕐᓂᖅᑐᑦ ᐅᓇᑕᖅᑐᔅᓴᐃᑦ 
ᐃᓛᒃᑰᖓᔪᒥᒃ ᐃᓂᖃᖅᑎᑕᐅᓚᐅᕐᓯᒪᔪᑦ ᓄᓇᓕᓐᓂᑦ, 
ᐊᒥᐊᓕᒐᕐᒥᐅᑦ USAF ᐃᓄᓐᓂᑦ ᓅᑦᑎᓚᐅᕐᓯᒪᔪᑦ 
ᐅᑲᓕᖅᑐᓕᒻᒧᑦ, ᖃᓂᒋᔮᓃᑦᑐᖅ ᕿᑭᖅᑕᒥ, ᐊᐅᔭᐅᓂᖓᓂ. 
ᐃᓄᐃᑦ ᐊᖑᑏᑦ ᐃᖅᑲᓇᐃᔭᖅᑐᑦ ᐅᓇᑕᖅᑐᔅᓴᖃᕐᕕᒻᒥ ᖃᐅᑕᒫᑦ 
ᐃᖅᑲᓇᐃᔭᕆᐊᖃᑦᑕᔪᔪᑦ ᕿᑭᖅᑕᒦᙶᖅᑐᑎᒃ. ᐃᓚᖏᑦ ᐃᓄᐃᑦ 
ᐃᓄᑐᖃᐃᑦ ᐅᖃᐅᔾᔨᓯᒪᔪᑦ ᐊᐱᕐᓱᕐᓯᒪᔪᒥᒃ ᒥᓚᓂ ᒑᖕᓈᓐᒥᒃ 
ᑕᐃᔅᓱᒪᓂ ᓯᕗᓪᓕᐹᑦᑎᐊᒥ ᐃᑉᐱᒍᓱᓚᐅᕐᓯᒪᓂᖏᓐᓂᒃ 
ᐃᓅᓯᖏᓐᓂᒃ ᐊᐅᓚᑦᑎᖏᓐᓂᖏᓐᓂᒃ.28 ᓯᒥᐅᓂ ᒪᐃᑯ 
ᐅᖃᐅᔾᔨᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ (QIA): 

ᑐᓴᓕᓚᐅᕐᓯᒪᒻᒥᔪᒍᑦ 
ᐃᖅᑲᓇᐃᔭᕆᐊᕐᓂᐊᖅᑐᓂᑦ ᑕᒪᐅᖓ 
ᖃᓪᓗᓈᖑᙱᑦᑐᓂᒡᒎᖅ! ᐅᖃᐅᔾᔭᐅᓪᓗᑕ 
ᖃᓪᓗᓈᑦ ᓄᓇᖓᓐᓃᙶᓛᕐᖓᑕᒎᖅ! 
ᑕᒫᓂ 200ᖏᓐᓃᓚᐅᕐᓯᒪᒧᑦ, ᑭᓯᐊᓂ 
ᖃᓪᓗᓈᖑᓂᕋᓚᐅᕐᓯᒪᖏᑕᕗᑦ, 
ᑕᐃᖃᑦᑕᔪᔭᕗᑦ ᐃᒫᒃ ᐳᐊᑎᑭ 
[ᕿᕐᓂᖅᑐᖅ]…ᕿᑭᖅᑕᒧᑦ ᓅᑎᑕᐅᒐᑦᑕ, 
ᐊᑲᐅᙱᓕᐅᕈᑎᖃᓪᓚᕆᓕᓚᐅᕐᓯᒪᔪᒍᑦ 
ᐊᒻᒪᓗ ᐃᓱᒪᔅᓴᕐᓯᐅᓕᓚᐅᕐᓯᒪᔪᒍᑦ 
ᖃᓄᐃᓕᐅᕆᐊᖃᕐᓂᐊᕐᒪᖔᑦᑕ. …
ᐅᖃᖅᑐᖓ, “ᑕᒪᓐᓇ ᐊᔪᕐᓇᓪᓚᕆᙳᓱᒻᒪᑦ…”. 
ᐃᒪᖃᕋᓂ ᑐᓚᑦᑕᕐᕕᑕᖃᕋᓂᓗ 
ᐅᒥᐊᑦᑎᓐᓄᑦ. ᑕᐅᕗᖓ ᓅᑕᐅᓪᓗᑕ 
ᐃᖏᕐᕋᔾᔪᑎᖃᙱᑎᐊᖅᑎᓪᓗᑕ 
ᐅᑎᖅᑕᕈᑎᔅᓴᑎᓐᓂᒃ ᓄᓇᒧᑦ. ᑕᒪᒃᑯᓂᖓ 
ᐊᑲᐅᙱᓕᐅᕈᑎᖃᓪᓚᕆᓕᕋᑦᑕ, 
ᐅᖃᐅᓯᖃᓯᓚᐅᕐᓯᒪᔪᒍᑦ 
ᖃᓄᐃᓕᐅᕆᐊᖃᕐᓂᐊᕐᒪᖔᑦᑕ!29



11ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᓴᒥ ᔫᓯᐱ ᐅᖃᐅᔾᔨᔪᒻᒥᔪᖅᑕᐅᖅ ᑭᓪᓕᓯᓂᐊᖅᑎᓂᑦ, “ᐊᒥᓱᑲᓪᓚᐃᑦ 
ᐃᓄᐃᑦ ᓅᑕᐅᓚᐅᓯᒪᔪᑦ ᕿᑭᖅᑕᒧᑦ ᐃᓂᖃᕐᓂᐊᕐᖓᑕ 
ᐊᒥᐊᓕᒐᕐᒥᐅᑦ. ᐃᓄᑦᑕᖃᕈᓐᓃᓚᐅᕐᓯᒪᒧᖅ ᐃᖃᓗᓐᓂ. 
ᐊᕝᕙᐃᖁᔭᐅᓚᐅᕐᓯᒪᔪᒍᑦ ᐃᓂᖃᕐᓂᐊᕐᖓᑕ ᐅᓇᑕᖅᑐᔅᓴᐃᑦ.”30 
ᐃᓄᐃᑦ ᖃᐅᔾᔨᑎᖃᓚᐅᕐᓯᒪᒻᒪᑕ ᕿᕐᓂᖅᑐᓂᒃ ᖃᐅᔨᖃᑦᑕᕐᓯᒪᒐᒥᒃ 
ᐳᐊᑎᑭᑎᑐᑦ-ᐅᖃᓲᓂᑦ ᐊᔪᐊᕆᐊᓐ ᐊᕐᕙᓂᐊᖅᑎᓂᑦ 1900 ᑐᖔᓂ, 
ᑭᓯᐊᓂ ᐊᒥᓲᙱᑦᑐᑦ ᑕᒫᓂᒥᐅᑦ - ᖃᓪᓗᓈᑦ ᐃᓄᐃᓪᓘᓐᓃᑦ 
- ᑐᑭᓯᐅᒪᑦᑎᐊᓚᐅᖅᑐᑦ ᐊᒥᐊᓕᒐᕐᒥᐅᑦ ᐅᓇᑕᖅᑐᔅᓴᖏᑦ 
ᐃᓛᒃᑰᖓᑎᑦᑎᓂᐅᓴᒻᒪᑕ ᕿᕐᓂᖅᑐᓂᑦ ᐅᓇᑕᖅᑐᔅᓴᓂᑦ 
ᓄᓇᓕᓐᓄᑦ ᓇᑭᑐᐃᓐᓇᖅ. 

ᐊᒥᐊᓕᒐᕐᒥᐅᑦ ᐅᓇᑕᖅᑐᔅᓴᐃᑦ ᑐᖏᓕᐊᓂ ᑕᒫᓃᓐᓂᖓᑦ 
ᐱᔭᕇᕐᖓᑦ 1949ᒥ, ᑕᒪᕐᒥᒃ ᑭᓯᐊᓂ ᑕᓪᓕᒪᑦ 21ᓂᑦ 
ᐃᓄᓐᓂᑦ ᐃᖅᑲᓇᐃᔭᖅᑎᒥᓂᕐᓂᑦ ᐊᒻᒪᓗ ᑕᒪᕐᒥᒃ 25 ᐃᓄᐃᑦ 
ᐃᖅᑲᓇᐃᔭᖅᑐᑦ ᐃᖅᑲᓇᐃᔭᕆᐊᖃᕈᓐᓃᖅᑎᑕᐅᓚᐅᕐᓯᒪᔪᑦ. 
ᐃᖅᑲᓇᐃᔮᖃᕈᓐᓃᕐᓂᖏᑦ ᐊᑦᑐᐃᓂᖃᓪᓚᕆᓚᐅᕐᓯᒪᔪᖅ 
ᐃᓚᒌᓄᑦ ᐃᖃᓗᓐᓂ, ᐱᓗᐊᖅᑐᒥᒃ ᑕᐃᒃᑯᓄᖓ 21ᓄᑦ 
ᐃᖅᑲᓇᐃᔭᖅᑎᒋᔭᐅᖏᓐᓇᖅᑐᒥᓂᕐᓄᑦ 79ᓂᑦ ᐃᓚᖏᓐᓂᒃ 
ᐱᒪᔨᒋᔭᐅᓚᐅᕐᖓᑕ ᓄᓇᓕᓐᓂᑦ..31

1951ᒥ, ᐃᖃᓗᐃᑦ ᐅᑭᐅᖅᑕᖅᑐᒥ ᑐᖅᑲᑕᕐᕕᑦᑖᖑᓚᐅᕐᓯᒪᒻᒪᑦ 
ᓇᐹᖅᑐᖃᖏᑦᑐᒥ, ᓄᑖᕐᒥᒃ ᐅᓇᑕᖅᑐᔅᓴᓄᑦ ᐃᓪᓗᓕᐅᕐᓂᕐᒥᒃ 
ᐱᒋᐊᓚᐅᕐᓯᒪᔪᑦ ᖃᖅᑲᒥ ᖃᓂᒋᙱᑕᖓᓂ ᑐᖅᑲᑕᕐᕕᐅᑉ. 
ᓴᓇᓂᖏᓐᓂ ᓴᓇᓚᐅᕐᓯᒪᔪᑦ ᓈᓚᕝᕕᓐᓂᑦ ᓇᒥᑐᐃᓐᓇᖅ 
ᖃᐅᔨᓴᕐᕕᐅᖃᑦᑕᓂᐊᖅᑐᓂᑦ ᐅᑭᐅᖅᑕᖅᑑᑉ ᓯᓚᖓᓂ 
ᖃᐅᔨᒃᑲᐃᔪᒫᕐᓂᐊᖅᑐᑎᒃ ᐅᓛᓵᒃᑯᓐᓂ ᖄᖅᑎᑦᑎᔭᖅᑐᖅᑐᓄᑦ 
ᑎᑭᑕᐅᓕᕐᒪᖔᑕ. ᐋᖅᑭᓱᖅᑕᐅᓯᒪᔪᑦ ᐊᑐᐊᖓᓚᐅᕐᓯᒪᔪᑦ ᕿᑎᖓᒍᑦ 
ᑲᓇᑕᐅᑉ ᐊᒻᒪᓗ ᓴᖑᖓᓪᓗᑎᒃ ᐅᑭᐅᖅᑕᖅᑐᒃᑯᑦ ᑕᐅᕙᙵᑦ 
ᓂᐅᕙᓐᓛᓐᒥᑦ ᓛᐸᑐᐊᒥᓗ, ᐃᖃᓗᓐᓄᑦ ᑎᑭᐅᒪᓪᓗᓂ. ᓈᓚᕝᕕᒃ, 
ᐃᖅᑲᓇᐃᔭᖅᑎᖃᖅᑐᓂ ᑕᒫᓂ 150ᖏᓐᓃᑦᑐᓂᑦ ᐊᒥᐊᓕᒐᕐᒥᐅᓂᑦ 
ᐃᖅᑲᓇᐃᔭᖅᑎᓂᑦ, ᖃᐅᔨᒪᔭᐅᔾᔪᑎᖃᓕᓚᐅᕐᓯᒪᔪᖅ ᐃᒫᒃ 
ᖃᓪᓗᓈᑎᑐᑦ ᑕᐃᔭᐅᕙᑦᑐᓂ Upper Base ᖁᑦᑎᓂᕐᓴᒥᐅᑦ 
ᐊᔾᔨᒌᓐᓂᐊᖏᒻᒪᑎᒃ ᐊᑎᖏᒃ ᒥᑦᑕᕐᕕᐅᓪᓗ, ᑖᓐᓇᓕ 
ᑕᐃᔭᐃᖃᑦᑕᓯᓚᐅᕐᓯᒪᔪᖅ ᐊᐃᑉᐹ ᐃᒫᒃ ᖃᓪᓗᓈᑎᑐᑦ 
Lower Base ᐊᑦᑎᓂᕐᓴᒥᐅᑕᐃᑦ. ᖁᓖᑦ ᑎᓴᒪᓪᓗ ᐃᓄᐃᑦ 
ᐃᖅᑲᓇᐃᔭᖅᑎᐅᖏᓐᓇᓂᐊᖅᑐᑦ ᐃᖅᑲᓇᐃᔭᖅᑎᑖᖑᓚᐅᕐᓯᒪᔪᑦ 
ᐃᑲᔪᕐᓂᐊᕐᖓᑕ ᓴᓇᑎᓪᓗᒋᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒥᒃ 
ᖁᑦᑎᓂᕐᓴᒥᐅᓂᑦ, ᐊᒻᒪᓗ ᐃᓪᓗᖃᖅᑎᑕᐅᓪᓗᑎᒃ ᕿᔪᓐᓂᒃ 
ᐊᒻᒪᓗ ᐅᓪᓗᕐᒥᒃ ᐊᑕᐅᓯᕐᒥᒃ ᕿᑲᕐᕕᖃᖅᑎᑕᐅᕙᑦᑐᑎᒃ 
ᐱᓇᓱᐊᕈᓯᑕᒫᑦ ᐊᖑᓇᓱᖃᑦᑕᕈᓐᓇᓂᐊᕐᖓᑕ.32 ᐃᖃᓗᓐᓂ 
ᑐᖅᑲᑕᕐᕕᒃ ᐃᓂᒋᔭᐅᓯᓚᐅᕐᓯᒪᒻᒥᔪᖅ ᐊᐅᓚᑦᑎᕕᐅᓪᓗᓂ, 
ᓱᓇᒃᑯᑖᖃᖅᑎᑦᑎᕕᐅᓪᓗᓂ ᐊᒻᒪᓗ ᑕᕝᕙᙶᖅᑐᓂᑦ 
ᐋᑎᕆᕕᐅᓪᓗᓂ ᓴᓇᓪᓚᕆᓐᓂᖏᓐᓂ, ᐅᓇᑕᖅᑐᔅᓴᓄᑦ 
ᓈᓚᕝᕕᒻᒥᑦ, ᐊᐅᔭᐅᑎᓪᓗᒍ 1955ᒥ, ᐊᒻᒪᓗᑦᑕᐅᖅ ᐴᓪᕚᓪᑦ 
ᑐᖅᑲᑕᕐᕕᒃ (Polevault Station).33 ᐊᓯᖏᑦ ᐃᓄᐃᑦ 
ᐃᖅᑲᓇᐃᔭᖅᑏᑦ ᑕᒫᓂ ᐃᖅᑲᓇᐃᔭᕆᐊᖅᑎᑕᐅᓚᐅᕐᓯᒪᔪᑦ 
ᐅᓇᑕᖅᑐᔅᓴᖃᕐᕕᓐᓄᑦ ᐊᓛᔅᑲᒧᑦ ᐅᕝᕙᓘᓐᓃᑦ ᐱᖓᓐᓇᖓᓄᑦ 
ᐅᑭᐅᖅᑕᖅᑑᑉ.34 

ᐅᓇᑕᖅᑐᔅᓴᐃᑦ ᐱᕙᓪᓕᐊᓯᒻᒪᑕ ᑕᒫᓂ 
ᐊᑲᐅᙱᓕᐅᕈᑎᖃᖃᑦᑕᓚᐅᕐᓯᒪᒻᒥᔪᑦ ᓱᓕ ᐅᐱᓐᓇᕋᓂ 
ᐃᓄᐃᑦ. ᑑᒪᓯ ᓇᒡᓕᖕᓂᖅ ᐃᖅᑲᐅᒪᔭᒥᓂᒃ ᐅᖃᐅᓯᖃᔪᔪᖅ 
ᑎᑎᕋᖅᑕᐅᓛᖅᑐᒥᒃ, ᐃᖅᑲᐅᒪᔭᖏᑦ ᑕᐃᔅᓱᒪᓂᓗ 
ᐊᑐᓚᐅᖅᑕᒥᓂᖏᑦ ᓄᓇᕗᒥ: ᐃᓄᐃᑦ ᐃᖅᑲᐅᒪᔭᖏᑦ 
ᐅᓇᑕᖅᑐᓴᖅᑕᖃᓕᖅᑎᓪᓗᒍ ᐃᖃᓗᓐᓂ ᑕᐃᔅᓱᒪᓂ ᑖᓐᓇ 
ᐊᓯᖏᓪᓗ ᐃᓅᓱᑦᑐᐃᑦ ᐊᕿᒡᒍᕐᓯᐅᓚᐅᕐᓯᒪᓐᓂᕐᖓᑕ 
ᖃᓂᒋᔮᓂ ᖁᑦᑎᓂᕐᓴᒥᐅᑕᐃᑦ ᐊᒻᒪᓗ ᖃᓪᓕᓗᐊᕐᓂᕐᖓᑕ 
ᐅᓇᑕᖅᑐᔅᓴᖃᕐᕕᒻᒧᑦ. ᑎᒍᔭᒥᓃᑦ ᐅᒥᐊᓕᒐᕐᒥᐅᓄᑦ ᐅᓇᑕᖅᑐᔅᓴᓄᑦ 
ᑖᒃᑯᐊ ᐊᕿᒡᒋᖅᑕᒥᓂᖏᑦ ᐱᔭᐅᓪᓗᑎᒃ ᐅᖄᓚᓪᓗᑎᓪᓗ 
ᐸᓖᓯᒃᑯᓐᓄᑦ ᑖᒃᑯᐊ ᐸᓖᓯᒃᑯᓐᓄᑦ ᐊᖏᕐᕋᐅᔾᔭᐅᓯᓚᐅᕐᓯᒪᔪᒥᓃᑦ. 
ᖃᐅᒻᒪᑦ ᐅᓇᑕᖅᑐᔅᓴᐃᑦ ᑐᓂᓯᓚᐅᕐᓯᒪᔪᒥᓃᑦ ᓄᑲᑉᐱᐊᓄᑦ 
ᐃᒥᒐᓂᑦ ᑯᑯᓂᓪᓗ, ᑭᓯᐊᓂ ᐊᕿᒡᒋᖅᑕᒥᓂᖏᑦ 
ᐅᑎᖅᑎᑕᐅᓐᓂᖏᑦᑐᑦ.35 ᐃᓚᖏᑦ ᑲᑎᕙᑦᑕᒥᓂᖏᑦ 
ᑐᙵᓇᕐᓂᕐᓴᐅᖃᑦᑕᕐᓯᒪᔪᑦ. ᐃᓄᐃᑦ ᑕᕐᕆᔭᕆᐊᖃᑦᑕᕐᓯᒪᔪᑦ 
ᑐᖅᑲᑕᕐᕕᒻᒧᑦ ᑕᑯᓐᓈᖃᑦᑕᖅᑐᒥᓂᐅᓪᓗᑎᓪᓗ ᐊᐅᓪᓚᕐᓯᒪᔪᓂᑦ 
ᑕᑯᕋᓐᓈᑎᑦᑎᓲᓂᑦ.36 ᐃᓚᖏᑦ ᐅᓇᑕᖅᑐᔅᓴᐃᑦ ᕿᒪᐃᕙᑦᑐᒥᓃᑦ 
ᐸᓚᐅᒑᓂᑦ ᐅᕝᕙᓘᓐᓃᑦ ᐊᓯᖏᓐᓂᒃ ᐱᐅᒍᓐᓃᕐᓯᒪᙱᑦᑐᓂᑦ 
ᓂᕿᓂᑦ ᓯᓚᒧᑦ ᐃᓄᓐᓄᑦ ᐱᔭᐅᓂᐊᖅᑐᓂᑦ.37 ᑕᒪᕐᒥᒃ ᑕᑯᓪᓗᒋᑦ, 
ᐃᓄᐃᑦ ᐊᑲᕐᓴᓂᕐᓴᒥᓃᑦ ᓄᓇᖅᑲᑎᖃᕆᐊᔅᓴᖅ ᐊᒥᐊᓕᒐᕐᒥᐅᓂᑦ 
ᐅᓇᑕᖅᑐᔅᓴᓂᑦ, ᐅᐊᑦᑎᔭᐅᖏᓐᓇᖅᑐᐊᓘᕙᓐᓂᕐᖓᑕᓕ 
ᐊᐅᓚᑕᐅᓪᓚᕆᑦᑐᑎᓪᓗ ᑲᓇᑕᒥᐅᓄᑦ ᐃᖅᑲᓇᐃᔭᖅᑎᓄᑦ. 

ᑐᖅᑲᑕᕐᕕᖓᑦ ᐱᒻᒪᕆᐅᓯᒪᔪᖅ ᐃᖅᑲᓇᐃᔭᕐᓂᕐᒧᑦ. 
ᐃᖃᓗᐃᑦ ᐱᖁᑎᕐᔪᐊᖃᐅᓕᕐᖓᑦ, ᐃᖅᑲᓇᐃᔭᕐᓯᓐᓈᑦ 
ᐃᓕᓐᓂᐊᖅᑎᑕᐅᕙᑦᑐᒥᓃᑦ ᐃᓄᐃᑦ ᐃᓪᓗᓕᐅᕐᓂᕐᒥ 
ᐊᒻᒪᓗ ᖃᖓᑕᓲᒃᑯᕕᒻᒥᑦ.38 1957ᒥ, ᑐᖅᑲᑕᕐᕕᒃ 
ᐊᒻᒪᓗ ᒥᑦᑕᕐᕕᒃ ᐊᐅᓚᑕᐅᓯᓚᐅᕐᓯᒪᔪᖅ ᑲᓇᑕᒥᐅᑦ 
ᐃᖏᕐᕋᖃᑦᑕᖅᑐᓕᕆᔨᖏᓐᓄᑦ (ᒫᓐᓇ ᑕᐃᔭᐅᕙᓕᖅᑐᑦ 
ᐃᖏᕐᕋᔪᓕᕆᔩᑦ ᑲᓇᑕᒥ), ᑭᓯᐊᓂ ᓱᓕ ᐊᒥᓱᑦ ᐅᓇᑕᖅᑐᔅᓴᐃᑦ 
ᖃᖓᑕᓲᖏᑦ ᑎᑭᖃᑦᑕᐃᓐᓇᓚᐅᕐᓯᒪᔪᑦ ᐊᐅᓪᓚᐸᑦᑐᑎᓪᓗ 
ᒥᑦᑕᕐᕕᒻᒥᑦ. ᐃᓄᐃᑦ ᖃᐅᔨᖃᑦᑕᖏᓐᓂᕐᓴᐅᓕᓚᐅᕐᓯᒪᔪᑦ 
ᑭᓪᓕᖃᖅᑎᑕᐅᑎᓪᓗᒋᑦ ᐃᓪᓗᐃᑦ ᐱᖓᓐᓇᖓᓂ 40ᒦᑦᑐᓄᑦ, 
ᐃᖏᕐᕋᔪᓕᕆᔨᒃᑯᑦ ᐊᐅᓚᑦᑎᕕᒋᕙᑦᑕᖓᓐᓂ ᓯᓚᓕᕆᕕᒻᒥᑦ 
ᐊᒻᒪᓗ ᑲᓇᑕᒥᐅᑦ ᐅᒥᐊᕐᔪᐊᒃᑯᑦ ᐅᓇᑕᖅᑐᔅᓴᖁᑎᖏᓐᓂᒃ, 
1968ᒧᑦ ᑎᑭᑦᑐᒍ, ᑐᓴᐅᒪᖃᑦᑕᐅᑎᓕᕆᕕᖃᔪᒻᒪᑕ ᑕᒫᓂ.39 ᑖᓐᓇ 
ᓴᓇᒍᑕᐅᓚᐅᕐᓯᒪᔪᖅ ᐊᒥᓲᓕᖅᑲᖓᔪᒥᒃ ᐃᓪᓗᒥᒃ 1958ᒥ, ᑖᓐᓇ 
ᖃᐅᔨᒪᔭᐅᔾᔪᑎᓕᒃ ᒐᕙᒪᑐᖃᒃᑯᑦ ᐃᓪᓗᖁᑎᖓᑦ ᐅᕝᕙᓘᓐᓃᑦ 
ᐅᐊᓐᓇᖓᓂ 40. ᓇᐹᖅᑐᖃᙱᑦᑐᒦᑦᑐᖅ ᑐᖅᑲᑕᕐᕕᒃ ᒪᑐᒻᒪᑦ 
1961ᒥ, ᐊᒥᐊᓕᒐᕐᒥᐅᑦ ᐊᒥᓲᒍᓐᓃᐸᓪᓕᐊᓕᓚᐅᕐᓯᒪᔪᑦ 
ᐃᖃᓗᓐᓃᑦᑐᑦ.40 ᐊᒥᐊᓕᒐᕐᒥᐅᑦ ᑕᒫᓃᖏᓐᓇᖏᒃᑲᓗᐊᖅᑎᓪᓗᒋᑦ, 
ᐊᓄᒑᖅ ᐊᕐᓇᖅᑯᖅ ᐅᖃᓚᐅᕐᓯᒪᔪᑦ ᐅᐊᑦᑎᐊᕈᒋᐊᒃᑲᓂᕐᓕ, ᐊᒥᓱᑦ 
ᐃᓄᐃᑦ ᐃᓱᒪᓚᐅᕐᓯᒪᓐᓂᕐᖓᑕ “ᐊᒥᐊᓕᒐᕐᒥᐅᑦ ᐅᕙᑦᑎᓐᓂᒃ 
ᐃᑲᔪᕐᓯᒪᓪᓚᕆᑦᑐᐊᓗᐃᑦ”.41 



12ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᓄᓇᓕᑦᑖᖅᑲᐅᑦ ᐊᒻᒪᓗ 
ᐊᑦᑐᐃᓂᕆᓚᐅᖅᑕᖏᑦ ᕿᒻᒥᓄᑦ 
ᐅᓇᑕᖅᑐᔅᓴᑕᖃᕐᓂᖓ ᐃᑉᐱᓇᕐᓂᕐᐹᒥᒃ ᐋᓐᓂᓇᖅᑐᒥᒃ 
ᐊᑐᕈᑕᐅᓐᓂᕐᒥᔪᖅ ᑕᐃᔅᓱᒪᓂ ᐅᓚᕕᑕᐅᓕᖅᑎᓪᓗᒋᑦ. 
ᑕᒪᓐᓇ - ᑲᒪᒋᔭᐅᓚᐅᕐᓯᒪᔪᖅ ᐸᓖᓯᒃᑯᓐᓂ - ᕿᒻᒥᓂᐊᕐᐸᑦᑐᑎᒃ 
ᐱᑐᔅᓯᒪᙱᑦᑐᓂᑦ (ᐃᓄᐃᑦ ᕿᒧᔅᓯᖁᑎᖏᓐᓂᒃ) ᓄᓇᓕᓐᓂᑦ.42 
1960 ᓄᙳᖏᓐᓂ ᑎᑭᑦᑐᒍ, ᕿᒻᒦᑦ ᐊᑑᑎᖃᕐᓯᒪᓪᓚᕆᒻᒪᑕ 
ᖃᐅᑕᒫᑦ ᒪᑭᒪᔾᔪᑎᔅᓴᖏᓐᓄᑦ ᐊᑐᖅᑕᐅᕙᑦᑐᑎᒃ 
ᑕᒪᕐᒥᓕᒫᐸᓗᒃ ᕿᑭᖅᑖᓗᒻᒥᐅᓄᑦ. ᐊᑐᖅᑕᐅᓪᓗᐊᑕᕐᐸᑦᑐᒥᓃᑦ 
ᐃᖏᕐᕋᔾᔪᑕᐅᓪᓗᑎᒃ ᐊᒻᒪᓗ ᐊᖑᓇᓱᒍᑕᐅᓪᓗᑎᒃ, ᑭᓯᐊᓂ 
ᓂᕿᒋᔭᐅᓯᓐᓈᐸᓐᓂᕐᒥᔪᑦ ᐱᕐᓕᕋᕐᓂᐅᓴᑎᓪᓗᒋᑦ ᐊᒻᒪᓗ 
ᕿᒻᒥᓱᒃ ᐊᓐᓄᕌᔅᓴᐅᔪᓐᓇᐸᑦᑐᒥᓂᐅᓪᓗᓂ. ᐊᖑᓇᓱᑦᑐᑎᒃ 
ᐃᓚᒋᔭᐅᖃᑦᑕᕐᓂᒥᓂᖏᓐᓄᑦ, ᕿᒻᒦᑦ ᐃᓕᙵᕙᑦᑐᒥᓃᑦ 
ᐊᒡᓗᓯᐅᕐᓂᕐᒥᒃ ᓯᑯᒥ ᐊᒻᒪᓗ ᑐᔾᔭᐃᑎᓪᓗᒋᑦ ᓇᓄᕐᓂᑦ. 
ᐊᕗᖔᓗᓪᓗ ᐱᓱᒍᓐᓇᐸᑦᑐᒥᓃᑦ ᓇᒻᒪᑦᑐᑎᒃ ᓄᓇᕐᐸᑎᓪᓗᒋᑦ 
ᑐᑦᑐᓯᐅᖅᑐᑎᒃ. ᓯᓚᕈᔪᐊᓘᑎᓪᓗᒍ ᐅᕝᕙᓘᓐᓃᑦ ᐱᕐᓯᑎᓪᓗᒍ, 
ᖃᐅᔨᒪᕙᑦᑐᒥᓃᑦ ᓇᐅᒃᑯᑦ ᐊᖏᕐᕋᐅᓂᐊᕐᒪᖔᕐᒥᒃ. ᐊᐃᓴᒃ 
ᓲᔪᖅ ᐃᒃᐱᐊᕐᔪᒻᒥᐅᑕᔅᓴᔭ ᐅᖃᕐᓯᒪᔪᖅ ᑭᓪᓕᓯᓂᐊᖅᑎᓄᑦ 
ᖃᓄᖅ ᕿᒻᒦᑦ “ᐅᕙᓐᓂᒃ ᐊᖏᕐᕋᐅᔾᔨᒍᓐᓇᖃᑦᑕᓚᐅᖅᑐᑦ 
ᓱᑲᓴᙱᒃᑲᓗᐊᖅᑎᓪᓗᖓ.”43 ᐊᒥᓱᒃᑲᓐᓃᑦ ᐃᓄᐃᑦ ᓄᓇᓕᓐᓄᑦ 
ᓄᑦᑎᐸᓪᓕᐊᓕᕐᖓᑕ, ᐊᒥᓱᕈᕐᐸᓪᓕᐊᑐᐃᓐᓇᓚᐅᕐᓯᒪᒻᒪᑕᑦᑕᐅᖅ 
ᕿᒻᒦᑦ ᖃᓂᒋᔭᖏᓐᓃᐸᑦᑐᑦ ᐃᓄᖏᑕ - ᑕᒪᒃᑮᒃ ᐃᓄᐃᑦ 
ᖃᓪᓗᓈᓪᓗ. ᑕᒪᓐᓇ ᐱᔾᔪᑎᒋᓪᓗᒍ, ᕿᒻᒦᑦ−ᐃᓄᐃᓪᓗ 
ᐊᑲᐅᙱᓕᐅᕈᑎᖃᕈᓐᓇᕐᓂᖏᑦ ᐱᕙᓪᓕᐊᑐᐃᓐᓇᓚᐅᕐᓯᒪᔪᖅ, 
ᐋᖅᑭᓱᖅᑕᐅᕙᓪᓕᐊᓯᓚᐅᕐᓯᒪᓪᓗᑎᓪᓗ ᐊᑐᐊᒐᐃᑦ 
ᑲᒪᔾᔪᑕᐅᖃᑦᑕᓂᐊᖅᑐᑦ ᐱᑐᔅᓯᒪᙱᑦᑐᓂᑦ ᕿᒻᒥᓂᑦ. 

ᒪᓕᒐᖁᑎᖓᑦ ᓄᓇᑦᓯᐊᕐᒥᐅᑦ, ᖃᐅᔨᒪᔭᐅᓪᓗᓂ 
ᐃᒫᒃ ᒪᓕᒐᖅ ᐃᑉᐱᒍᓱᑦᑎᐊᓂᕐᒧᑦ ᕿᒻᒥᓂᑦ (ᑕᕝᕙᓂ 
ᑕᐃᔭᐅᖃᑦᑕᓂᐊᖅᑐᖅ ᐃᒫᒃ “ᕿᒻᒦᑦ ᒥᔅᓵᓄᑦ ᒪᓕᒐᖅ”) 
ᕿᒻᒥᓂᑦ ᐱᑑᔾᔮᕐᓯᒪᑎᑦᑎᒋᐊᖃᕈᑕᐅᓐᓂᖏᑦᑐᖅ ᓄᓇᓕᓐᓂᑦ. 
ᐃᒫᒃ ᑐᑭᖃᖅᑐᓂ ᑐᖁᑕᐅᖃᑦᑕᕈᒫᕐᓂᐊᖅᑐᑎᒃ ᕿᒻᒥᓕᒫᑦ 
ᐃᓄᓐᓄᑦ ᐱᒋᔭᑦ ᐃᑲᓗᓐᓂ ᓂᐊᖁᙴᒥᓗ, ᐱᖃᓯᐅᑎᓪᓗᒋᑦ 
ᐃᖅᑲᓇᐃᔭᖅᑐᑦ ᐃᓄᐃᑦ ᕿᒻᒥᖏᑦ, ᐱᑑᔾᔮᕐᓯᒪᑉᐸᑕ 
ᐅᕝᕙᓘᓐᓃᑦ ᐱᑑᔾᔮᓂᖅᑲᑕ.44 ᓄᕕᐱᕆ 1956ᒥ, ᓇᒻᒥᓂᓖᑦ 
ᑳᓐᑐᓛᒃᑕᐅᓯᒪᔪᑦ ᐊᐅᓚᑦᑎᔪᒥᓃᑦ ᐅᓇᑕᖅᑐᔅᓴᖃᕐᕕᒻᒥᑦ 
ᐊᑲᕐᓴᕋᓂ ᐅᓐᓂᕐᓗᒐᐃᒻᒪᑦ ᐋᓐᓂᐊᓯᐅᖅᑎᖓᑦ ᑮᓇᐅᔭᓂᒥᓂᕐᓂᑦ 
ᑲᒪᒋᐊᖃᖅᑐᒥᓂᐅᒐᐃᒻᒪᑦ “ᕿᒻᒥᕆᔭᐅᙱᑦᑐᓄᑦ ᒫᓂᖅᑭᔪᓄᑦ”.45 
ᑕᒪᒃᑯᐊ, ᕿᒻᒥᕆᔭᐅᕙᑦᑐᒥᓃᑦ ᐃᓄᓐᓄᑦ ᐃᖅᑲᓇᐃᔭᖅᑎᓄᑦ 
ᐅᓇᑕᖅᑐᔅᓴᖃᕐᕕᒻᒥ. ᓄᓇᓕᓐᓂᑦ ᐊᐅᓚᑦᑎᔩᑦ ᐋᑐᕚᒥ 
ᑕᒪᑐᒥᖓ ᐃᑉᐱᒍᓱᒍᒪᓚᐅᕐᓯᒪᙱᑦᑐᑦ ᐊᑲᐅᙱᓕᐅᕈᑕᐅᔪᒥᒃ, 
ᑲᒪᒋᔭᔅᓴᒫᖓᓐᓂᒃ ᐸᓖᓯᒃᑯᓐᓄᑦ ᑲᒪᒋᔭᐅᑎᑦᑎᖔᖅᑐᑎᒃ, 
ᐃᒪᐃᓕᖓᓪᓗᑎᒃ,” ᑕᒪᒃᑯᐊ ᒪᓕᒐᕐᓂᑦ ᐊᑐᖅᑎᑦᑎᒍᑕᐅᕙᑦᑐᑦ 
ᐃᖅᑲᓇᐃᔮᑦ ᑲᒪᒋᔭᐅᖃᑦᑕᖁᒐᑦᑎᒍ ᐸᓖᓯᒃᑯᓐᓄᑦ. [ᐅᑭᐅᖅᑕᖅᑐᒥ 
ᐱᔨᑦᑎᖃᖅᑎᕗᑦ] ᑲᔪᓯᑎᑎᑦᑎᐊᖃᑦᑕᕈᓐᓇᔾᔮᖏᒻᒪᑕ 
ᐱᓇᓱᐊᕋᔅᓴᖏᓐᓂᒃ ᓄᓇᓕᓐᓂᑦ ᐋᖅᑭᓯᒪᓂᖑᔪᓂᑦ ᐸᓖᓯᑎᑐᑦ 
ᐱᐅᓯᖃᕆᐊᖃᕐᓂᐊᖅᑲᑕ.”46 

ᐊᐅᓚᑦᑎᔩᑦ ᐊᔅᓱᕉᑎᖃᖃᑦᑕᔪᔪᑦ ᐊᑲᐅᙱᓕᐅᕈᑕᐅᕙᓪᓕᐊᔪᒥᒃ 
ᐊᕕᒍᑕᐅᕙᓪᓕᐊᔪᒥᒃ ᐃᓄᓐᓂᑦ ᖃᓪᓗᓈᕐᓄᑦ. ᐃᓚᖓᑦ ᐸᓖᓯ 
ᐃᒫᒃ ᐅᖃᓚᐅᕐᓯᒪᔪᖅ, “ᐊᒥᓱᑲᓪᓚᐃᑦ ᕿᒻᒦᑦ ᐱᑑᔾᔮᕐᓯᒪᖃᑦᑕᕐᖓᑕ 
ᐃᖃᓗᓐᓂ. …ᐃᓚᖏᑦ ᑕᒪᒃᑯᐊ ᒫᓂᖅᑭᔭᖃᑦᑕᖅᑐᑦ ᕿᒻᒦᑦ 
ᐃᓄᓐᓄᑦ ᐱᒋᔭᐅᒻᒪᑕ ᐃᖅᑲᓇᐃᔭᖅᑐᓄᑦ ᐅᒥᐊᓕᒐᕐᒥᐅᑦ 
ᐅᓇᑕᖅᑐᔅᓴᖁᑎᖏᓐᓄᑦ ᒫᓐᓇ. ᕿᒻᒥᓖᑦ ᐃᖅᑲᓇᐃᔭᖃᑦᑕᕐᖓᑕ 
ᐅᓪᓗᓕᒫᖅ ᐊᒻᒪᓗ ᓇᑦᑎᕐᓯᐅᕆᐊᖃᑦᑕᕈᓐᓇᕋᑎᒃ ᕿᒥᖅᑯᑎᔅᓴᓂᑦ 
ᕿᒻᒥᓄᑦ, ᑭᓯᐊᓂᓗ ᕿᒻᒥᖃᕈᓐᓃᑐᐃᓐᓇᕈᒪᒻᒥᓇᑎᒃ.” 
ᑎᑎᕋᕆᐊᒃᑲᓂᕐᓯᒪᓪᓗᓂ ᐃᒫᒃ: 

ᕿᒻᒥᓄᑦ ᐊᑲᐅᙱᓕᐅᕈᑕᐅᔪᖅ 
ᐊᑦᑐᐃᕙᓪᓕᐊᔪᖅ, ᐆᑦᑑᑎᒋᓗᒍ, 
ᒪᑭᒪᔾᔪᑎᒋᕙᑦᑕᖏᓐᓂᒃ ᐃᓄᐃᑦ. ᕿᒻᒦᑦ 
ᑐᖁᑕᐅᒐᐃᒻᒪᑕ ᑭᓇᒧᑦ ᐱᒋᔭᐅᒻᒪᖔᑦ 
ᖃᐅᔨᔭᐅᓇᓵᖅᑎᓪᓗᒍ ᐅᓪᓗᓂᑦ 
ᑕᓪᓕᒪᓂᑦ ᓄᖅᑲᕈᑕᐅᑐᐃᓐᓇᕆᐊᖃᕐᖓᑦ 
ᐃᖅᑲᓇᐃᔮᖓᓂ ᐅᓇᑕᖅᑐᔅᓴᖃᕐᕕᒻᒥ 
ᓄᓇᒋᕙᑦᑕᖏᓐᓄᑦ ᐅᑎᕐᓗᓂᓗ. ᑕᐃᒫᒃ 
ᐱᓂᐊᕐᓂᖃᑐᐃᓐᓇᕆᐊᖃᑦᑎᐊᕐᖓᑕ ᐊᓯᖏᑦ 
ᐱᓂᐊᕈᑕᐅᒍᓐᓇᕆᓪᓗᑎᒃ. ᐊᓯᖏᑦ ᐃᓄᐃᑦ 
ᓈᒻᒪᓴᙱᓂᕐᒥᓂᒃ ᖃᐅᔨᑎᑦᑎᒍᓐᓇᕆᓪᓗᑎᒃ 
ᖃᓄᑐᐃᓐᓇᑦᑎᐊᖅ ᐱᐅᓯᖃᕐᓗᑎᒃ… 

ᐃᖃᓗᒻᒥᐅᑦ ᐃᓄᐃᑦ ᑐᑭᓯᐊᙱᒻᒪᑕ 
ᕿᒻᒥᓄᑦ ᐊᑲᐅᙱᓕᐅᕈᑕᐅᔪᒥᒃ ᑕᒪᓐᓇ 
ᐱᒋᐊᕐᓯᒪᔪᖅ ᑕᐃᒪᙵᑦ ᖃᖓᑕᓲᒃᑯᕕᒃ 
ᓴᓇᔭᐅᔪᒻᒪᑦ. ᓈᒻᒪᔅᓴᕋᑎᓪᓗ ᑖᒃᑯᐊ 
ᐸᓖᓯᒃᑯᑦ ᑲᒪᒋᐊᖃᕐᐸᒻᒪᑕ ᑕᒪᑐᒥᖓ 
ᒪᓕᑦᑐᑎᒃ ᕿᒻᒦᑦ ᒥᔅᓵᓄᑦ ᒪᓕᒐᓕᐊᖑᓯᒪᔪᒥᒃ. 
ᐊᒥᓱᑦ ᐃᓄᐃᑦ ᕿᒻᒥᖏᓐᓂᒃ 
ᐱᑑᔾᔮᕐᓯᒪᑎᑦᑎᕙᒻᒪᑕ ᓂᕆᖃᑦᑕᓂᐊᕐᖓᑕ 
ᐊᔅᓯᕕᒻᒥᑦ ᐃᓄᖓ ᐃᖅᑲᓇᐃᔭᕐᓂᖓᓂ 
ᐅᓇᑕᖅᑐᔅᓴᖃᕐᕕᒻᒥᑦ. ᑖᓐᓇ ᐱᔾᔪᑎᔅᓴᑦᑎᐊᕙᒃ 
ᓇᓗᓇᐃᕐᓯᔾᔪᑎᒋᓗᒍ, ᐊᒻᒪᓗ ᑖᒃᑯᓄᖓ 
ᐋᖅᑭᓯᒪᒍᑎᔅᓴᖅᑕᖃᕋᓂ ᑭᓯᐊᓂ ᑕᐃᒪ 
ᐊᓯᖔᖏᓐᓂᒃ ᕿᒥᖅᑯᑎᔅᓴᖃᖅᑎᑦᑎᓂᕐᒥᒃ, 
ᓈᒻᒪᓂᕐᐹᖑᓂᐊᖅᑑᔮᖅᑐᖅ.47

ᑐᑭᑖᕈᑎᒥᓂᖅ ᕿᒻᒦᑦ ᓇᒻᒥᓂᖅ ᓂᕆᔭᔅᓴᕐᓯᐅᖃᑦᑕᓂᐊᕐᖓᑕ 
ᐱᑑᔾᔮᕐᓯᒪᑎᑕᐅᖃᑦᑕᕐᓗᑎᒃ ᐅᖃᐅᓯᐅᓚᐅᕐᓯᒪᔪᖅ ᒪᒃᒋᐅᓪ 
ᓯᓚᑦᑐᓴᕐᕕᔾᔪᐊᕐᒥ ᑭᒃᑯᑐᐃᓐᓇᐃᑦ ᒥᔅᓵᓄᑦ ᖃᐅᔨᓇᓱᐊᖅᑎᒧᑦ ᑐᓯᐅ 

ᔮᑦᓱᓯᕈ ᑖᒃᑯᓇᙵᑦ ᐃᓄᓐᓂᑦ ᐃᖅᑲᓇᐃᔭᖅᑐᓂᑦ 1959ᒥ. ᔮᑦᓱᓯᕈ 
ᑎᑎᕋᓚᐅᕐᓯᒪᔪᖅ ᐃᓅᑉ ᐅᖃᐅᓯᖓᓂᒃ: 

ᐃᓄᐃᑦ ᕿᒻᒥᖃᕈᒪᓲᖑᒻᒪᑕ 
ᐊᑐᖃᑦᑕᓂᐊᖅᑕᒥᓐᓂᒃ ᐅᑭᐅᒃᑯᑦ 
ᐊᖑᓇᓱᒋᐊᕐᓗᑎᒃ. ᐊᑲᕐᓴᖃᑦᑕᖏᑦᑐᑦ 
ᐸᓖᓯᒃᑯᓐᓄᑦ ᑐᖁᑕᐅᔭᕋᐃᒻᒪᑕ. 
ᐃᓚᖏᑦ ᕿᒻᒦᑦ ᐱᑑᔾᔮᕐᓯᒪᑎᑕᐅᕙᑦᑐᑦ 
ᐱᓇᓱᐊᕈᓯᓕᒫᖅ ᐅᖓᑖᓄᓪᓘᓐᓃᑦ 
ᐱᔾᔪᑎᒋᓪᓗᒍ ᐃᕐᓯᓇᕐᓯᓲᖑᒻᒪᑕ 
ᐱᑐᔅᓯᒪᐃᓐᓇᖅᑐᑎᒃ. ᐃᓄᐃᑦ ᑐᑭᓯᔪᑦ, 
ᐱᑑᔾᔮᕐᓯᒪᑉᐸᑕ ᖁᑭᖅᑕᐅᓂᐊᖅᑐᑦ, ᑭᓯᐊᓂ 
ᐱᑐᔅᓯᒪᑉᐸᑕ ᓂᕆᓚᐅᕐᓇᑎᓪᓗ, ᑕᐃᒫᒃ 
ᑐᖁᓂᐊᖅᑐᑦ ᓇᓪᓕᐊᓐᓄᑐᐃᓐᓇᖅ. ᐃᓄᐃᑦ 
ᕿᒥᖅᑯᑎᔅᓴᓂᑦ ᐃᒥᕐᒥᓪᓗ ᕿᒻᒥᖏᓐᓄᑦ 
ᕿᒥᕆᕙᑦᑐᑦ, ᑭᓯᐊᓂ ᐱᑕᖃᕋᔪᙱᑦᑐᑦ 
ᑕᒪᒃᑯᓂᖓ. ᑕᐃᒫᒃ ᕿᒻᒦᑦ ᐱᑑᔾᔮᕋᐃᒻᒪᑕ 
ᓂᕈᓲᑦ ᐊᑦᑕᑯᓂᑦ − ᐸᓖᓯᓄᑦ ᑕᑯᔭᐅᒐᐃᒻᒪᑕ 
ᖁᑭᖅᑕᐅᕙᑦᑐᑎᒃ ᑕᒪᓐᓇ ᓈᒻᒪᖏᑦᑐᖅ.48

ᐸᓖᓯᒃᑯᑦ ᐃᖅᑲᓇᐃᔭᕆᐊᖅᑎᑕᐅᓯᒪᔪᑦ 
ᐅᑭᐅᖅᑕᖅᑐᒧᑦ 1950ᖏᓐᓂ ᕿᒻᒥᓂᑦ ᐊᑐᕐᓗᑎᒃ 
ᑭᓯᐊᓂᐅᔭᕆᐊᖃᖃᑦᑕᓚᐅᕐᓯᒪᒻᒪᑕ ᓅᒋᐊᖃᕋᐃᒻᒪᑕ. 
ᐃᓕᙵᔪᒥᓃᑦ ᖃᓄᖅ ᑲᒪᒋᔭᖃᕆᐊᔅᓴᖅ ᕿᒧᔅᓯᓂᑦ 
ᐃᑲᔪᖅᑎᖃᖅᑐᑎᒃ ᐃᓄᓐᓂᑦ ᐸᓖᓯᒥᐅᓂᑦ ᐊᒻᒪᓗ 
ᑐᑭᓯᐅᒪᓚᐅᖅᑐᑦ ᐊᑑᑎᖃᓪᓚᕆᓐᓂᖏᓐᓂᒃ ᐃᓄᓐᓄᑦ. 
ᐊᒥᓱᑦ ᐸᓖᓰᑦ ᑭᖑᓂᐊᒍᑦ ᑎᖃᑦᑕᖅᑐᒥᓃᑦ ᐅᕝᕙᓘᓐᓃᑦ 
ᐃᖃᓗᒻᒥᐅᑕᒥᓃᑦ ᐊᐅᓪᓚᕆᐊᖃᓚᐅᕐᓯᒪᒐᑎᒃ 
ᐃᖃᓗᐃᑦ ᓯᓚᑖᓄᑦ, ᐊᑐᓚᐅᓱᖓᖃᑦᑕᖅᑐᒥᓃᑦ, 
ᐅᕝᕙᓘᓐᓃᑦ ᐊᑐᓚᐅᕐᓯᒪᒋᐊᑐᓐᓂᖏᑦᑐᑦ ᕿᒻᒥᓂᑦ. 
ᖃᐅᔨᓇᓱᐊᕈᒪᓂᐅᓴᓐᓂᖏᑦᑐᓘᓐᓃᑦ ᐋᖅᑭᐅᒪᒍᑎᔅᓴᓂᑦ 
ᐊᑲᐅᙱᓕᐅᕈᑎᑕᖃᖅᑎᓪᓗᒍ. ᓄᕕᐱᕆ 1956ᒥ, ᐊᐅᓚᑦᑎᔨ 
ᓛᓴᓐ ᐸᓖᓯᒃᑯᓐᓂᑦ “G”−ᒥ (ᔫᑳᓐᒥ, ᓄᓇᑦᓯᐊᕐᒥ ᐊᒻᒪᓗ 
ᑯᐸᐃᒃ ᐅᐊᓐᓇᖓᓂ) ᐋᑐᕚᒥ ᐅᖃᕆᐊᒃᑲᓐᓂᓚᐅᕐᓯᒪᔪᖅ 
ᐃᖅᑲᓇᐃᔭᖅᑎᖁᑎᖏᑦ ᐃᖃᓗᓐᓂ ᐸᓖᓯᒃᑯᓐᓄ “ᑲᒪᒋᔭᒐᖃᕐᖓᑕ 
ᒪᓕᑦᑎᑦᑎᒋᐊᖃᕐᓂᕐᒥᒃ ᕿᒻᒦᑦ ᒥᔅᓵᓄᑦ ᒪᓕᒐᕐᒥᒃ ᑕᒫᓂ” ᐊᒻᒪᓗ 
“ᐅᖃᐅᔾᔭᐅᓯᒪᓪᓗᑎᒃ ᒪᓕᑦᑎᑎᓪᓚᑦᑖᖁᔭᐅᓪᓗᑎᒃ” ᒪᓕᒐᕐᓂᑦ 
ᐊᒻᒪᓗ ᐸᓯᔭᔅᓴᕈᖅᑎᑦᑎᖃᑦᑕᕐᓗᑎᒃ ᒪᓕᒐᕐᓂᑦ ᒪᓕᙱᑦᑐᓂᑦ. 
ᑎᑎᕋᕐᓯᒪᒻᒥᔪᖅ ᐃᒫᒃ, “ ᐃᓄᓕᒫᐸᓗᐃᑦ ᐃᖃᓗᓐᓂ 
ᐃᖅᑲᓇᐃᔭᓕᕐᖓᑕ ᐅᓇᑕᖅᑐᔅᓴᖃᕐᕕᒻᒥ ᐊᒻᒪᓗ ᓄᓇᓕᓐᓂᑦ, 
ᐊᒻᒪᓗ ᕿᒻᒥᓂᑦ ᐊᑐᕆᐊᑐᒍᓐᓃᖅᑐᑎᒃ ᐃᓅᔾᔪᑎᒋᓇᓱᓪᓗᒋᑦ, 
ᑎᓕᐅᖅᑕᐅᖃᑦᑕᕆᐊᖃᙳᓱᑦᑐᑦ ᕿᒻᒥᖃᕆᐊᖃᕈᓐᓃᕐᓂᖏᓐᓂᒃ.”49 
ᓄᓇᓕᓐᓂᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐸᓖᓯᒃᑯᑦ ᐃᖃᓗᓐᓂ 
ᐸᕐᓇᐅᓯᐅᖅᑕᐅᑎᒋᓚᐅᕐᓯᒪᔪᑦ ᓴᓇᓯᓐᓈᖅᑐᑎᒃ 

ᑐᑭᓯᐅᒪᔾᔪᑕᐅᓂᐊᖅᑐᒥᒃ ᐊᕙᓗᒥᐅᑕᕐᒥᒃ ᐃᓄᑦᑎᑑᖓᔪᒥᒃ 
ᒪᓕᒐᖅᑕᖃᕐᓂᖓᓂᒃ ᕿᒻᒦᑦ ᐱᑐᔅᓯᒪᖃᑦᑕᕆᐊᖃᕐᓂᖏᓐᓂᒃ ᐊᒻᒪᓗ 
ᐃᓄᓕᒫᖅᑎᑦᑎᓗᑎᒃ ᑲᑎᒪᑎᑦᑎᒐᔭᕐᖓᑕ ᑕᒪᕐᒥᒃ ᐃᓐᓇᐃᑦ ᐃᓄᐃᑦ 
ᐅᖃᐅᔾᔪᖅᑕᐅᒐᔭᕐᖓᑕ ᕿᒻᒦᑦ ᐊᐅᓚᑕᐅᔾᔪᑎᒋᒋᐊᓕᖏᓐᓂᒃ. 
ᐸᕐᓇᐃᔪᒥᓃᑦ ᐊᓪᓛᑦ ᕿᒻᒥᒃᑯᕕᐅᖃᑦᑕᓂᐊᖅᑐᒥᒃ ᐊᒻᒪᓗ 
ᕿᒥᕆᖃᑦᑕᓂᐊᕐᓂᖏᓐᓂᒃ 12ᓂᑦ ᕿᒻᒥᓂᑦ ᐊᑐᓂᑦ. 

ᑕᖅᑮᓐᓂᒃ ᒪᕐᕉᓐᓂᒃ, ᒪᓕᒐᕐᒥᒃ ᐊᑐᖅᑎᑦᑎᕙᓪᓕᐊᔪᒥᓃᑦ 
ᕿᒻᒦᑦ ᒥᔅᓵᓄᑦ ᒪᓕᒐᕐᒥᒃ ᐊᒻᒪᓗ ᑐᓴᖅᑎᑦᑎᒍᑕᐅᓚᐅᕐᓯᒪᔪᖅ 
ᐋᑐᕚᒧᑦ ᐊᑐᓕᖅᑎᑕᐅᓯᒪᑦᑎᐊᕐᓂᖓᓂᒃ ᐱᔾᔪᑎᒋᓪᓗᒍ 
20 ᕿᒻᒦᑦ ᕿᒻᒥᒃᑯᕕᒻᒨᖅᑕᐅᕐᓂᕐᖓᑕ, ᒪᕐᕉᒃ 
ᐊᖑᑏᒃ ᐊᑭᓖᒋᐊᖃᓕᖅᑎᑕᐅᓪᓗᑎᒃ ᕿᒻᒥᖏᓐᓂᒃ 
ᐱᑑᔾᔮᕐᓯᒪᑎᑦᑎᓂᖏᓐᓄᑦ, ᐊᒻᒪᓗ “ᐱᖓᓱᑦ ᑎᓴᒪᓪᓗᑭᐊᖅ 
ᕿᒻᒦᑦ” ᖁᑭᖅᑕᒥᓂᐅᓪᓗᑎᒃ ᐅᓪᓗᐃᑦ ᑕᓪᓕᒪᑦ 
ᓈᒻᒪᑕ. ᑭᓯᐊᓂᓕ, ᐃᓄᐃᑦ ᐊᑲᕐᓴᖃᑦᑕᖏᓪᓚᕆᑦᑐᑦ 
ᓇᐃᓗᐊᖅᑐᐊᓗᓐᓂᑦ ᐱᑑᑕᖅᑖᖅᑎᑕᐅᓯᒪᓂᖏᓐᓂᒃ, ᐊᒻᒪᓗ 
ᐊᐅᓚᑦᑎᔨ ᐅᑉᐱᕈᓱᑦᑐᒥᓂᐅᓪᓗᓂ ᕿᒻᒥᓄᑦ ᕿᒥᖅᑯᑎᔅᓴᐃᑦ 
“ᐊᑲᐅᙱᓕᐅᕈᑕᐅᓪᓚᕆᓐᓂᖓᓂᒃ” ᐱᔾᔪᑎᒋᓪᓗᒍ 
ᓂᐅᕕᐊᖑᒋᐊᖃᕐᐸᑦᑐᑦ ᓂᖀᑦ ᐆᒻᒪᑦᑎᐊᕆᓐᓇᖏᓐᓂᕐᓴᐅᒻᒪᑕ, 
ᐱᓗᐊᖅᑐᒥᒃ ᐅᖅᓱᖅ. ᐃᒫᒃ ᑐᑭᓕᒃ ᐃᓄᐃᑦ ᕿᒻᒥᓂᑦ ᐱᑐᔅᓯᕙᑦᑐᑦ 
ᕿᒻᒥᖃᕈᓐᓃᖃᑦᑕᓕᕐᖓᑕ ᓂᓪᓚᓱᓐᓂᖓ ᐱᔾᔪᑎᒋᓪᓗᒍ 
ᐱᕐᓕᕋᕐᓂᒧᓪᓗ ᐊᓯᖏᓪᓕ ᕿᒻᒦᑦ, ᒫᓂᖅᑭᔭᑉᐸᑦᑐᑦ, 
ᖁᐃᑦᑎᑦᑐᐊᓘᖃᑦᑕᑎᓪᓗᒋᑦ ᐅᓇᑕᖅᑐᔅᓴᖃᕐᕕᐅᑉ ᐊᔅᓯᕕᖓᓂ. 
ᐊᐅᓚᑦᑎᔨ ᐱᔭᕇᕈᑎᒥᓂ ᑎᑎᕋᖅᑐᒥᓂᖅ ᐋᖅᑭᐅᒪᒍᑎᔅᓴᑑᓕᖅᑐᖅ 
ᐊᑲᐅᙱᓕᐅᕈᑕᐅᔪᒧᑦ ᐊᑭᑐᙳᓱᒻᒪᑦ − ᒪᕐᕉᒃ ᐊᖏᔪᐊᓘᒃ 
ᕿᒻᒥᒃᑯᕖᒃ ᖃᓂᒋᔮᓂ ᐅᓇᑕᖅᑐᔅᓴᖃᕐᕕᐅᑉ, ᕿᒻᒦᑦ 
ᕿᒥᕆᔭᕐᓂᓂᕐᓴᐅᖃᑦᑕᓂᐊᕐᖓᑕ ᐃᒥᖅᑎᑕᐅᖃᑦᑕᕐᓗᑎᓪᓗ.50 
ᑕᖅᑭᖅ ᓈᒻᒪᑦ, ᐸᓖᓯᒃᑯᑦ ᑐᓴᖅᑎᑦᑎᒍᑎᓕᒥᓃᑦ ᓱᓕ 
ᕿᒻᒥᓂᑦ ᕿᒻᒥᒃᑯᕕᒻᒨᕐᓯᖃᑦᑕᕐᓂᖏᓐᓂᒃ ᐊᒻᒪᓗ 
ᐸᓯᔭᔅᓴᕈᖅᑎᑦᑎᖃᑦᑕᕐᓂᖏᓐᓂᒃ ᐊᒻᒪᓗ ᕿᒻᒦᑦ ᐱᑑᔾᔮᕐᓯᒪᔪᑦ 
ᐊᑲᐅᙱᓕᐅᕈᑕᐅᖃᑦᑕᕈᓐᓃᕐᓂᕋᖅᑐᒍ ᐃᖃᓗᓐᓂ.51 

ᐊᑯᓐᓂᖏᓐᓂ 1956 ᐊᒻᒪᓗ 1958, ᖃᓪᓗᓈᑦ ᐊᐅᓚᑦᑎᔩᑦ 
ᐊᓂᒍᐃᔪᒥᓂᐅᔮᖅᑐᑦ ᑕᐃᔅᓱᒪᓂ ᓇᓗᖅᑯᑎᓂᒥᓂᖏᓐᓂᒃ 
ᐱᓕᕆᔾᔪᓯᐅᓂᐊᖅᑐᓂᑦ ᒪᓕᒐᖃᖅᑎᑦᑎᓂᕐᒧᑦ ᕿᒻᒦᑦ ᒥᔅᓵᓄᑦ 
ᐊᒻᒪᓗ ᐊᒥᓱᕐᔪᐊᕌᓗᓐᓂᑦ ᖁᑭᕐᓯᒋᐊᖃᖃᑦᑕᖅᑐᒥᓂᐅᑎᓪᓗᒋᑦ. 
ᐸᓖᓯᒃᑯᓐᓂ ᐸᓖᓯᐅᖃᑕᖅ ᐅᖃᖅᑐᒥᓂᖅ ᓂᐅᕐᕈᐊᕐᒧᑦ 
ᒪᐃ 1959ᒥ 286ᓂᒡᒎᖅ ᕿᒻᒥᓂᑦ ᖁᑭᕐᓯᓂᕐᖓᑕ ᐊᕐᕌᓂ 
(1958).52 ᓯᑎᐱᕆ 1959ᒥ, ᐃᖅᑲᓇᐃᔭᖅᑎ ᑎᑎᕋᖅᑐᒥᓂᖅ 
ᐃᖃᓗᓐᓂ, “ᑕᒫᓂ 200ᖏᓐᓃᑐᒡᒎᖅ ᕿᒻᒦᑦ ᐅᖓᑖᓂᓗᑭᐊᖅ 
ᑐᖁᑕᐅᓯᒪᓕᕐᖓᑕ ᑕᒫᓂ ᐊᕐᕌᒎᓚᐅᖅᑐᒥ ᐊᒻᒪᓗ ᑕᐃᒃᑯᐊ 
ᐊᒥᐊᒃᑯᐃᑦ ᐃᑉᐱᒋᔭᐅᓪᓚᕆᓐᓂᖏᓐᓂᒃ ᕿᒻᒥᓕᓐᓄᑦ.”53 ᑖᒃᑯᐊ 
200 ᕿᒻᒦᑦ ᑕᒫᓂ 14ᖏᓐᓂ 25ᖏᓐᓂᓪᓗ ᕿᒧᔅᓯᖁᑎᒥᓃᑦ. 
ᐃᒫᒃ ᑐᑭᓕᒃ ᑐᖁᕋᖅᑕᒥᓃᑦ ᐃᑲᔪᖅᑎᓪᓚᕇᑦ ᐊᖑᓇᓱᓐᓂᕐᒧᑦ 
ᑕᒫᓂ 70ᖏᓐᓄᑦ 100ᓄᓪᓗ ᑭᒃᑯᑐᐃᓐᓇᕐᓄᑦ. 286 ᒻᒦᑦ 
ᖁᑭᖅᑕᒥᓂᐅᓂᕋᖅᑕᐅᑎᓪᓗᒋᑦ, ᑖᒃᑯᐊ ᓈᓴᐅᑏᑦ ᑕᑯᓪᓗᒋᑦ ᑕᒫᓂ 
40ᖏᓐᓃᑦᑐᑦ ᕿᒧᔅᓰᑦ ᐊᑐᖅᑕᐅᕙᑦᑐᒥᓃᑦ 200ᓄᑦ ᑭᒃᑯᑐᐃᓐᓇᕐᓄᑦ 
ᐃᑲᔫᑕᐅᓪᓗᑎᒃ. 



14ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᐊᑦᑐᐃᓂᒥᓂᖓ ᐃᓄᐃᑦ ᐃᓅᓯᖓᓐᓂᒃ ᐃᕐᖐᓐᓇᖅ ᐊᑐᓯᔪᒥᓂᖅ 
ᓈᒻᒪᖏᑦᑐᕐᔪᐊᕌᓗᒻᒥᓪᓗ, ᐃᓄᐃᑦ ᐃᓕᕋᓱᑦᑐᒥᓂᐅᒐᓗᐊᖅᑲᑕ 
ᐅᖃᕆᐊᔅᓴᖅ ᐊᐅᓚᑦᑎᔨᓄᑦ ᖃᓄᖅ ᐃᑉᐱᒍᓱᒻᒪᖔᕐᒥᒃ ᐅᕝᕙᓘᓐᓃᑦ 
ᖃᓄᖅᑑᕈᑎᖃᕐᓂᐊᕐᒪᖔᕐᒥᒃ ᕿᒻᒦᔭᖅᑕᐅᓂᖏᓐᓄᑦ. ᐃᓚᖓᑦ 
ᖃᐅᔨᒃᑲᐃᓯᒪᔪᖅ, ᐊᑎᓕᒃ ᐸᐅᓗᓯᒥᒃ, ᐅᖃᕐᓯᒪᔪᖅ ᔮᓱᓯᕈᒧᑦ 
1958ᒥ ᐃᓄᐃᑦ “ᓈᒻᒪᓴᙱᑦᑐᑦ ᖁᑭᖅᑕᐅᖃᑦᑕᕐᓂᖏᓐᓂᒃ. 
ᐅᑭᐅᒃᑯᑦ ᐊᖑᓇᓱᒍᒪᓲᖑᒻᒪᑕ ᐊᒻᒪᓗ ᐊᖑᓇᓱᒍᓐᓇᔾᔮᖏᓐᓇᒥᒃ 
ᕿᒻᒥᖃᙱᒃᑯᑎᒃ.”54 ᐃᓚᖓᑦᑕᐅᖅ ᖃᐅᔨᒃᑲᐃᓯᒪᔪᖅ 
ᐊᐱᖅᑯᑎᖃᕐᓯᒪᒻᒥᔪᖅ: 

ᒐᕙᒪᒃᑯᑦ ᐃᓄᓐᓂᑦ ᕿᒻᒥᖃᖁᔨᒍᓐᓃᕐᓯᒪᒻᒪᑕ. 
ᐃᓄᐃᑦ ᐃᓛᓐᓂᒃᑯᑦ ᕿᒻᒥᓂᑦ 
ᐱᑑᔾᔮᕐᓯᒪᑎᑦᑎᓲᖑᒻᒪᑕ, ᑳᓕᕐᐸᑦᑐᑎᓪᓗ 
ᑳᓕᕋᐃᒻᒪᑕ ᓇᒧᑐᐃᓐᓈᑲᑕᓕᓲᖑᒻᒪᑕ. …
ᐃᓄᐃᑦ ᕿᒥᕆᔪᓐᓇᖃᑦᑕᖏᒻᒪᑕ ᖃᐅᑕᒫᑦ 
ᐱᔾᔪᑎᒋᓪᓗᒍ ᐊᖑᓇᓱᖃᑦᑕᕐᓂᖅ ᐃᖃᓗᐃᑦ 
ᖃᓂᒋᔮᓂ ᓈᒻᒪᒍᓐᓃᕐᖓᑦ. ᐃᓄᓕᒫᑦ 
ᐃᖅᑲᓇᐃᔭᓕᕐᖓᑕ ᑕᐃᒫᒃ ᕿᒥᖅᑯᑎᔅᓴᓂᑦ 
ᐊᖑᓇᓱᖃᑦᑕᕈᓐᓇᐃᓪᓕᒻᒪᑕ. ᑭᓯᐊᓂ 
ᕿᒻᒥᖃᕆᐊᓖᑦ ᐊᖑᓇᓱᒍᑎᔅᓴᓂᑦ ᐅᑭᐅᒃᑯᑦ.55 

ᐃᓚᖓᑦ ᐸᓖᓯ ᑐᓴᖅᑎᑦᑎᒍᑎᖃᕐᓯᒪᔪᖅ 1959ᒥ, 
“ᐱᐅᓯᖃᖃᑦᑕᕆᐊᓖᑦ ᐸᓖᓯᒃᑯᑦ ᑕᐅᕗᙵᓚᐅᖃᑦᑕᕐᓗᑎᒃ 
ᓂᐊᖁᙴᒧᑦ, ᐅᕝᕙᓘᓐᓃᑦ ᐅᓇᑕᖅᑐᔅᓴᖃᕐᕕᒻᒧᑦ, 
ᐅᕝᕙᓘᓐᓃᑦ ᐃᑲᓗᓐᓄᑦ ᖁᑭᕐᓯᖃᑦᑕᕐᓗᑎᓪᓗ ᒪᕐᕉᓐᓂᒃ 
ᐱᖓᓱᓂᓪᓗᑭᐊᖅ ᕿᒻᒥᓂᑦ ᐱᑐᔅᓯᒪᙱᑦᑐᓂᑦ. ᐃᓱᒪᓇᖅᑐᖅ 
ᑕᐃᒪᐃᖃᑦᑕᖅᑐᒥᓂᐅᒋᐊᖏᑕ ᖃᐅᔨᒃᑲᐃᓚᐅᖅᑐᑎᒃ ᕿᒻᒥᓕᒻᒥᒃ 
ᕿᒻᒦᑦ ᒥᔅᓵᓄᑦ ᒪᓕᒐᕐᒥᒃ ᒪᓕᙱᓐᓂᖏᓐᓂᒃ ᐅᕝᕙᓘᓐᓃᑦ 
ᕿᒻᒥᓐᓂᐊᓚᐅᕋᓗᐊᖅᑐᑎᒃ ᐱᔭᔅᓴᐅᙱᒐᐃᒻᒪᑕ ᐱᑑᔾᔮᕐᓯᒪᔪᑦ.” 
ᐅᖃᐅᓯᖅᑖᒃ ᐊᑐᖅᑕᐅᓯᒪᔫᒃ “ᑕᐅᕗᙵᓚᐅᖃᑦᑕᕐᓗᑎᒃ” ᐊᒻᒪᓗ 
“ᐃᓱᒪᓇᖅᑐᖅ” ᐃᓱᒪᓇᖅᑐᖅ ᐸᓖᓯᒃᑯᑦ ᐸᕐᓇᓯᒪᑦᑕᐅᑎᒋᒐᑎᒃ 
ᐊᑐᖃᑦᑕᖅᑐᒥᓂᐅᒋᐊᔅᓴᖏᓐᓂᒃ ᑕᒪᕐᒥᒃ ᒪᓕᒐᕐᓂᑦ ᐊᑐᐊᒐᕐᓂᓪᓗ, 
ᐱᖃᓯᐅᑎᓪᓗᒋᑦ ᑕᐃᒃᑯᐊ ᐃᒻᒥᓐᓄᑦ ᐊᑐᖅᑐᑦ. 

ᒪᓕᒐᕐᓂᑦ ᒪᓕᒐᖃᖅᑎᑦᑎᔪᒥᓃᑦ ᐊᕐᕌᒍᓂᑦ ᐊᒥᓱᓂᑦ, ᑭᓯᐊᓂ 
ᑭᒃᑯᑐᐃᓐᓇᕐᓄᑦ ᑐᑭᓯᐅᒪᔾᔪᑏᑦ ᓇᓗᓇᐃᕐᓯᒋᐊᕈᑕᐅᓪᓗᑎᒃ 
ᒪᓕᒐᕐᓂᑦ ᓈᒻᒪᖏᓪᓚᕆᖃᑦᑕᕐᓯᒪᔪᑦ. 1963ᒥ, ᐆᑦᑑᑎᒋᓗᒍ, 
ᐅᔾᔨᕐᓱᕆᐊᖁᔨᓪᓗᑎᒃ ᕿᒻᒦᑦ ᓄᐊᑕᐅᔭᕆᐊᖃᕐᓂᖏᓐᓂᒃ 
ᑐᓴᕐᓴᐅᑎᑦᑎᓂᕐᖓᑕ ᓄᓇᓖᑦ ᓈᓚᐅᑎᖓᒍᑦ, ᑭᓯᐊᓂ 
ᐊᒥᐊᓕᒐᕐᒥᐅᑦ ᑭᒃᑯᑐᐃᓐᓇᕐᓂᑦ ᖃᐅᔨᓇᓱᐊᖅᑎ ᑐᓵᔪᒥᓂᖅ 
ᐅᔾᔨᕐᓱᕆᐊᖁᔨᔪᓂᑦ ᐊᑕᐅᓯᐊᑐᐃᓐᓇᖅᑐᓂ ᐃᓄᑦᑎᑐᑦ, 
ᐅᔾᔨᕐᓱᕆᐊᖁᔨᔾᔪᑏᑦ ᐅᖃᖅᑕᐅᓕᖅᑭᖃᑦᑕᖅᑐᒥᓂᐅᒐᓗᐊᖅᑎᓪᓗᒋᑦ 
ᖃᓪᓗᓈᑎᑐᑦ ᐊᒥᓱᓂᑦ ᐅᓪᓗᓂᑦ.56 

ᓄᓇᓖᑦ ᐃᓅᓯᖏᑦ 1950 ᐊᕐᕌᒍᖏᓐᓂ 
ᕿᒻᒥᖃᖅᑎᓪᓗᒋᑦ ᕿᒻᒥᖃᖅᑎᓐᓇᒋᓪᓗ, ᐃᓄᐃᑦ 
ᖃᓄᓕᒫᖅ ᐃᓕᑦᑐᕋᓱᓚᐅᕐᓯᒪᔪᑦ ᐊᓯᔾᔨᐸᓪᓕᐊᔪᒥᒃ 
ᓄᓇᖃᐅᓯᖃᓕᕐᐸᓪᓕᐊᑎᓪᓗᒋᑦ ᐊᒻᒪᓗ 
ᓄᓇᖅᑲᑎᒌᒋᐊᖃᓕᖅᑎᓪᓗᒋᑦ ᐊᔾᔨᒋᙱᑕᖓᓂᒃ. ᓇᒻᒥᓂᖅ 
ᓴᓇᐅᒐᐃᑦ ᐃᓪᓗᐃᑦ ᓴᓇᔭᒥᓃᑦ ᐃᑲᓗᓐᓂ, ᐅᕝᕙᓘᓐᓃᑦ 
“ᓄᓇᓕᓐᓂᑦ”, ᑕᒫᓂᒥᐅᑕᐅᓂᖏᓐᓂᒃ ᐅᔾᔨᓇᕐᓂᕐᓴᐅᓕᓚᐅᕐᓯᒪᔪᑦ 
ᐊᒥᓲᓂᕐᓴᐃᑦ ᐃᓄᐃᑦ ᑕᒫᓃᓕᕋᒥᒃ ᐊᕐᕌᒍᓕᒫᖅ. ᐃᓄᐃᑦ 
ᓄᓇᑖᕐᐸᓪᓕᐊᓯᓚᐅᕐᓯᒪᒻᒥᔪᑦ ᓂᐅᕕᖅᑎᒃᑯᑦ ᓂᐅᕕᕐᕕᖃᕐᕕᖓᑕ 
ᖃᓂᒋᔮᓂ. ᐱᖓᓱᐃᓕᖅᑲᖓᔪᑦ ᐃᓅᓰᑦ ᓴᖅᑭᐸᓪᓕᐊᓯᓚᐅᕐᓯᒪᔪᑦ 
1950ᖏᓐᓂ, ᐃᒪᐃᓕᖓᓪᓗᑎᒃ: ᑕᒫᓂ 14 ᐃᖅᑲᓇᐃᔭᐃᓐᓇᖅᑐᑦ 
ᐊᖑᑏᑦ ᐃᓚᖏᓐᓂᒥᐅᑕᐅᕙᑦᑐᑎᒃ ᐊᕐᕌᒍᓕᒫᖅ ᖃᓂᒋᔭᖓᓂ 
ᐅᓇᑕᖅᑐᔅᓴᖃᕐᕕᐅᑉ; ᐊᒥᓲᓂᕐᓴᓄᑦ ᐃᓚᖏᓐᓄᑦ ᑲᑎᑕᐅᓗᑎᒃ 
ᐊᒻᒪᓗ ᐃᖅᑲᓇᐃᔭᑲᐃᓐᓇᐸᑦᑐᑎᒃ ᐊᐅᔭᐅᑎᓪᓗᒍ ᑭᓯᐊᓂ 
ᐅᑎᕐᐸᑦᑐᑎᒃ ᐃᓚᒌᑦ ᓄᓇᒋᕙᑦᑕᖏᓐᓄᑦ ᐅᑭᐅᒃᑯᑦ; ᐊᒻᒪᓗ 
ᐊᒥᓲᙱᑦᑐᑦ ᐊᕐᕌᒍᓕᒫᖅ ᓄᓇᒋᕙᑦᑕᖏᓐᓃᖏᓐᓇᐸᑦᑐᑎᒃ 
ᐊᒻᒪᓗ ᓂᐅᕐᕈᕙᑦᑐᑎᒃ ᓄᓇᓕᓐᓂᑦ ᐃᓅᖃᑎᖏᓐᓂᒃ 
ᑲᑎᓯᔭᖅᑐᑲᐃᓐᓇᖅᑐᑎᒃ ᐅᕝᕙᓘᓐᓃᑦ ᓂᐅᕕᕆᐊᖅᑐᑎᒃ.57 

ᐃᓄᒃ ᐊᖑᑦ ᐊᔾᔨᓕᐅᖅᑕᐅᔪᖅ ᕿᒻᒥᓂᑦ ᑯᐃᓐ ᑭᒡᒐᖅᑐᐃᔨᖓᑕ ᑲᓇᑕᒥ 
ᐅᑭᐅᖅᑕᖅᑐᒥ ᐳᓚᕋᕐᓂᐅᔪᒥ, [1956].
ᓇᑭᙶᕐᓂᖓ: ᒑᕐ ᓚᓂ / ᑲᓇᑕᒥ ᑕᕐᕆᔭᓕᐅᖅᑏᑦ ᑲᑎᒪᔨᖏᑦ. Photothèque / 
ᐅᖃᓕᒫᒐᖃᕐᕕᒃ ᐊᒻᒪ ᐃᑦᑕᕐᓂᓴᓕᕆᔨᒃᑯᑦ ᑲᓇᑕᒥ / e002265640.



15ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᐊᒥᐊᓕᒐᕐᒥᐅᑦ ᐃᖅᑲᓇᐃᔭᕐᓂᖏᓐᓂ ᑲᓇᑕᐅᑉ 
ᐃᓗᐊᓂ, ᑲᓇᑕᒥᐅᑦ ᒐᕙᒪᒃᑯᖏᑦ ᑲᑦᑐᖓᓚᐅᕐᓯᒪᒻᒪᑕ 
ᐱᔨᑦᑎᕋᐅᑎᖃᕈᒪᓪᓗᑎᒃ ᑲᓇᑕᒥᐅᓄᑦ ᐊᒻᒪᓗ 
ᑕᑯᔅᓴᐅᑎᑦᑎᔪᒪᓪᓗᑎᒃ ᓄᓇᖁᑎᖃᕐᓂᖏᓐᓂᒃ ᑕᒪᔅᓱᒪᙵᑦ. 
ᐃᖃᓗᐃᑦ ᐸᓖᓯᒃᑯᖏᑕ ᐊᓪᓚᕝᕕᖓᑦ ᓴᓇᔭᐅᓚᐅᕐᓯᒪᔪᖅ 
1945ᒥ. ᑎᑎᖅᑲᓂᐊᕐᕕᖃᓯᓪᓗᑎᓪᓗ ᐅᓇᑕᖅᑐᔅᓴᖃᕐᕕᐅᑉ 
ᖃᓂᒋᔭᖓᓂ, ᐊᒻᒪᓗ 1954ᒥ, ᐅᑭᐅᖅᑕᖅᑐᒥᐅᑕᓕᕆᔩᑦ 
ᐊᒻᒪᓗ ᓄᓇᒥᐅᑕᓕᕆᔩᑦ (ᒫᓐᓇ ᓄᓇᖃᖅᑳᕐᓯᒪᔪᓕᕆᔩᑦ 
ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔩᑦ (ᐃᓄᓕᕆᔨᑐᖃᒃᑯᑦ)) 
ᑐᖅᑲᑕᕐᕕᒋᓂᐊᖅᑕᖓᓐᓂᒃ ᐋᖅᑮᓚᐅᕐᓯᒪᔪᑦ ᕿᑭᖅᑖᓗᒻᒧᑦ 
ᑐᕌᖓᔪᒥᒃ. ᓈᓚᐅᑎᖃᕐᕕᓕᐅᓚᐅᕐᓯᒪᒻᒥᔪᑦ ᑕᐃᔭᐅᔪᒥᒃ ᓯᑭᒨ 
ᑐᓴᕐᓴᐅᕙᑦᑐᑎᒃ ᑕᑉᐹᙶᑦ ᐃᓪᓗᖁᑎᖓᓐᓂᒃ ᖁᑦᑎᓂᕐᓴᒥᐅᓂᑦ. 
ᐃᓚᖏᑦ ᓈᓚᐅᑎᒃᑰᕈᑕᐅᕙᑦᑐᑦ ᐃᓄᑦᑎᑑᖓᖃᑦᑕᖅᑐᒥᓃᑦ, 
ᐱᖃᓯᐅᑎᓪᓗᒋᑦ ᑐᑭᓯᐅᒪᔾᔪᑎᔅᓴᐃᑦ ᐃᓄᐃᑦ ᓄᓇᓖᑦ ᐱᔾᔪᑎᒋᓪᓗᒋᑦ 
ᐋᓐᓂᐊᕕᒻᒥᑦ ᐊᓂᔪᒥᓃᑦ ᖃᓪᓗᓈᑦ ᓄᓇᖓᓐᓂ.58 ᕕᐅᓪ 
ᑲᓇᑕᒃᑯᑦ ᐋᖅᑮᓚᐅᕐᓯᒪᔪᑦ ᓄᓇᓕᓐᓂᑦ ᐅᖄᓚᐅᑎᓂᑦ ᑕᒫᓂ 
1958, ᐊᒻᒪᓗ ᐅᑭᐅᖅᑕᖅᑐᒥ ᑲᓇᑕᐅᑉ ᖃᐅᒪᓯᐅᑎᓕᕆᔨᖏᑦ 
ᖃᐅᒻᒪᖅᑯᑎᓕᕆᔾᔪᑎᓂᑦ ᑕᒪᐅᙵᐅᔾᔨᓚᐅᕐᓯᒪᔪᑦ 1959ᒥ. 
ᑲᓇᑕᒥᐅᑦ ᑕᑯᓐᓇᕋᔅᓴᓕᕆᔩᑦ ᑲᓇᑕᒥ (ᓯᐱᓯ) ᐋᖅᑮᓚᐅᕐᓯᒪᔪᑦ 
ᓄᓇᓕᓐᓂᑦ ᓈᓚᐅᑎᖃᕐᕕᒻᒥ 1961ᒥ ᐃᓄᑦᑎᑐᑦ 
ᑐᓴᕐᓴᐅᖃᑦᑕᓂᐊᖅᑐᓂᑦ ᐃᓚᖃᖅᑐᓂ.59 

ᓄᓇᓖᑦ ᑐᖅᑲᑕᕐᕕᕈᕐᐸᓪᓕᐊᓯᓚᐅᕐᓯᒪᔪᖅ ᖃᓪᓗᓈᕐᓄᑦ 
ᐱᔪᒐᕆᔭᓕᓐᓄᑦ ᑕᒫᓂ. ᑮᓇᐅᔾᔭᔅᓴᔪᑦ ᑕᕆᐅᑉ ᐊᑭᐊᓃᙶᖅᑐᑦ 
ᖃᖓᑕᓲᖁᑎᖏᑦ ᐊᒥᐊᓕᒐᕐᒥᐅᓕᒫᓄᑦ ᖃᖓᑕᓲᖅᑏᑦ ᐊᒻᒪᓗ 
ᐊᓯᖏᑦ ᐊᖅᑯᓵᖃᑦᑕᕐᓯᒪᕗᑦ ᐃᖃᓗᓐᓄᑦ ᐅᕐᓴᒋᐊᖅᑐᖅᑐᑎᒃ, 
ᑕᒫᓂ ᐅᓐᓄᐊᒃᑰᒐᔪᖃᑦᑕᖅᑐᒥᓂᖅ. ᐃᑭᒪᔪᑦ, ᓂᐅᕋᕋᐃᒻᒪᑕ, 
ᓄᓇᓕᓐᓂᑦ ᐃᖅᑲᓇᐃᔭᕐᕕᖁᑎᓕᒃ ᕗᕋᐃᔭᓐ ᐱᐅᓴᓐ ᐊᒻᒪᓗ 
ᓴᓇᓯᐊᖅᑏᑦ ᒪᑭᖃᑦᑕᖅᑐᒥᓃᑦ ᓂᐅᕝᕕᐅᕆᐊᕐᓂᐊᕋᒥᒃ 
ᖃᖓᑕᓲᕐᒥᒃ ᓂᐅᕕᐊᔅᓴᖃᕆᐊᖅᑐᕐᓗᑎᒃ ᓴᓇᐅᒐᕐᓂᑦ, 
ᒥᕐᓱᒐᕐᓂᑦ ᓄᐃᓚᔅᓴᓂᓪᓗ. ᑕᒪᓐᓇ ᐊᑑᑎᖃᓪᓚᕆᑦᑐᓂ 
ᑮᓇᐅᔾᔭᔅᓴᒍᑕᐅᖃᑦᑕᓚᐅᕐᓯᒪᔪᖅ; ᑭᓪᓕᓯᓂᐊᖅᑎᓄᑦ, 
ᐱᐅᓴᓐ ᐅᓂᒃᑳᔪᔪᖅ ᖃᓄᖅ ᐱᙳᐊᖅᑎ ᕌᕗᑦ ᒥᑦᓴᒻ $500ᓂᑦ 
ᐊᑭᓖᓚᐅᕐᓯᒪᓂᖓᓂᒃ (ᑕᐃᔅᓱᒪᓂᐅᒻᒪᓪᓕ ᐅᓪᓗᒥ 
ᐊᑭᖃᕋᔭᙳᐊᖅᑐᖅ $4,000ᓂᑦ 2013ᒥ) ᓴᓇᐅᒐᕐᓄᑦ 
ᓄᐃᓚᔅᓴᓄᓪᓗ ᐊᖅᑯᓵᕐᓯᒪᓃᓐᓇᖏᓐᓂ ᐃᖃᓗᓐᓄᑦ.60 
ᐅᑉᐱᖅᑑᖃᑎᒌᑦ ᑕᒫᓂ ᓴᖅᑭᓚᐅᕐᓯᒪᒻᒥᔪᑦ. ᐋᖓᓕᒃᑲᒃᑯᑦ 
ᑐᔅᓯᐊᕐᕕᖁᑎᖓᑦ ᐊᒥᓱᐊᓗᓐᓄᑦ ᖃᓪᓗᓈᕐᓄᑦ ᐃᓄᓐᓄᓪᓗ 
ᐅᑉᐱᖅᑐᓄᑦ ᓴᓇᔭᐅᓚᐅᕐᓯᒪᔪᖅ 1957ᒥ ᐊᒻᒪᓗ ᐃᒃᓯᕋᕐᔪᐊᒃᑯᑦ 
ᑐᔅᓯᐊᕐᕕᖁᑎᖓᑦ ᓴᓇᔭᐅᓚᐅᕐᓯᒪᓪᓗᓂ 1960ᒥ.61 

ᑕᐃᔅᓱᒪᓂ, ᐃᖅᑲᓇᐃᔮᖓᑕ ᐃᓚᒋᓚᐅᕐᓯᒪᔭᖓ ᐸᓖᓯᒃᑯᑦ 
ᐃᓛᒃᑰᖓᑎᑦᑎᒋᐊᖃᕐᓂᖅ ᐃᓄᓐᓂᑦ ᖃᓪᓗᓈᕐᓂᓪᓗ 
ᓄᓇᓕᓐᓂᑦ ᑕᒫᓂ. ᐋᖅᑭᔅᓱᐃᔪᒥᓃᑦ ᑎᑎᖅᑲᓂᑦ 
ᖃᓪᓗᓈᑦ ᐃᑲᓗᓐᓅᕆᐊᖃᙱᓐᓂᖏᓐᓂᒃ ᐅᕝᕙᓘᓐᓃᑦ 
ᓂᐊᖁᙴᒨᕆᐊᖃᙱᓐᓂᖏᓐᓂᒃ. ᓴᐃᒨᓂ ᒪᐃᑯ ᐅᖃᕐᓯᒪᒻᒪᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ: 

ᖃᓪᓗᓈᑦ ᑕᑉᐹᓂᒥᐅᑕᐅᓪᓗᑎᒃ ᐊᒻᒪᓗ 
ᐅᓇᓂ ᓂᐊᖁᙴᒥᐅᑕᐅᓪᓗᑕ. ᐊᑕᐅᑦᓯᕐᒥ 
ᓄᓇᖅᑲᑎᒌᓚᐅᕐᓯᒪᙱᑦᑐᒍᑦ. …

ᐸᓖᓯᒃᑯᑦ ᑎᑎᖅᑲᓕᐅᓚᐅᕐᓯᒪᒻᒪᑕ 
ᐃᒪᐃᓕᖓᔪᒥᒃ “ᐃᓯᖅᑕᐃᓕᒋᔅᓯ ᐃᓄᐃᑦ 
ᓄᓇᖓᓐᓄᑦ” ᑭᓇᑐᐃᓐᓇᕐᒧᑦ ᐊᒻᒪᓗ 
ᑕᑉᐸᐅᖓᖅᑐᓂ ᑭᓪᓕᖓᓄᑦ ᐃᑲᓗᐃᑦ, 
ᑎᑎᖅᑲᖅᑕᖃᕆᓪᓗᓂ ᑕᐃᒪᐃᓕᖓᔪᒥᒃ ᓱᓕ, 
ᐃᓯᖅᑕᐅᔭᕆᐊᖃᙱᒻᒪᑦ ᐃᓄᐃᑦ ᓄᓇᖓᑦ.62 

ᐸᓖᓯᒃᑯᑦ ᐊᓪᓛᒃ ᓇᒻᒥᓂᖅ ᑲᒪᒋᔭᖃᖅᑎᖃᑦᑕᓚᐅᕐᓯᒪᔪᑦ 
ᐊᖅᑯᑕᐅᑎᑦᑐᑎᒃ ᐅᓇᓕᓄᑦ ᐃᓄᓐᓄᓪᓗ ᓴᓇᙳᐊᖅᑎᓄᑦ. 
ᓴᓇᐅᒐᖏᓐᓂᒃ ᐃᓄᐃᑦ ᐅᓇᑕᖅᑐᔅᓴᖃᕐᕕᒻᒨᕈᔾᔨᕙᑦᑐᒥᓃᑦ, 
ᓂᐅᕕᐅᑎᒋᓪᓗᒋᑦ, ᓂᐅᕕᐅᑕᐅᔪᓪᓗ ᐅᑎᐅᑎᕙᑦᑐᒋᑦ, 
ᐃᓛᓐᓂᒃᑯᑦ ᐊᑭᓕᖅᑕᐅᕙᑦᑐᒥᓃᑦ ᓯᒡᒐᓕᐊᓂᑦ ᓂᕿᓂᓪᓘᓐᓃᑦ.63 
ᖃᐅᔨᒪᔪᖃᙱᑦᑐᖅ ᑕᒪᒃᑯᐊ ᐊᑭᒋᕙᑦᑕᒥᓂᖏᑦ 
ᓈᒻᒪᐸᓐᓂᕋᓗᐊᕐᒪᖔᑕ ᐋᒡᒐᓘᓐᓃᑦ. ᐅᓇᓖᑦ ᐱᔪᒪᕙᑦᑐᒥᓃᑦ 
ᐊᒡᒐᒻᒧᑦ ᓴᓇᐅᒐᕐᓂᑦ ᐊᑎᒋᓂᑦ, ᐳᐊᓗᓂᑦ ᑲᒥᓐᓂᓘᓐᓃᑦ, 
ᐊᓪᓛᑦ ᑐᓂᓯᕙᑦᑐᒥᓃᑦ ᐆᑦᑑᑎᑎᒍᑦ ᖃᓄᑎᒋ ᐊᖏᓂᖃᕐᒪᖔᑦ 
ᑮᓇᐅᔭᓂᓪᓗ ᐊᖅᑯᑎᒋᓪᓗᒋᑦ ᐃᓄᐃᑦ ᐊᖑᑏᑦ ᐃᖅᑲᓇᐃᔭᕐᐸᑦᑐᑦ 
ᐅᓇᑕᖅᑐᔅᓴᖃᕐᕕᒻᒥ.

ᑐᑭᓯᐅᒪᔾᔪᑎᔅᓴᓂᑦ ᐅᖃᓕᒫᒐᕋᓛᕐᓂᑦ ᐊᒥᐊᓕᒐᕐᒥᐅᑦ 
ᐅᓇᑕᖅᑐᔅᓴᖁᑎᖏᑦ USAF 926th ᒥᐅᑦ 
ᐃᖅᑲᐃᑎᑦᑎᔪᒥᓃᑦ ᐃᖅᑲᓇᐃᔭᖅᑎᓂᑦ, “[ᐃᓄᐃᑦ] 
ᓄᓇᓕᖏᓐᓅᖃᑦᑕᕆᐊᖃᙱᓪᓚᕆᒻᒪᑕ ᑕᒪᕐᒥᒃ 
ᐅᓇᑕᖅᑐᔅᓴᐃᑦ ᐃᖅᑲᓇᐃᔭᖅᑎᖏᑦ ᖃᖓᓕᒫᖅ 
ᑭᓯᐊᓂ ᑕᐃᒪ ᐱᔪᓐᓇᕐᓂᕋᖅᑕᐅᒐᐃᒍᑎᒃ ᐸᓖᓯᒃᑯᓐᓄᑦ. 
ᐳᓚᕋᑦᑎᑕᐅᓚᐅᖃᑦᑕᕈᓐᓇᖅᑐᑦ ᐅᑭᐅᖑᑎᓪᓗᒍ 
ᐊᔾᔨᓕᐅᕆᖃᑦᑕᕈᓐᓇᕐᓂᖓᕋᔅᓯ [ᐃᓄᓐᓂᑦ].”64 ᑕᐃᒫᔅᓴᐃᓐᓇᖅ, 
ᐅᓇᑕᖅᑐᔅᓴᖃᕐᕕᒃ ᐅᐸᑦᑕᐅᖃᑦᑕᕆᐊᖃᙱᑦᑐᖅ ᐃᓄᓐᓄᑦ, ᑭᓯᐊᓂ 
ᑕᐃᒃᑯᐊ ᐃᖅᑲᓇᐃᔭᖅᑐᑦ ᑕᐅᕗᙵᖃᑦᑕᕈᓐᓇᖅᑐᑦ, ᐊᒻᒪᓗ 
ᑕᕐᕆᔭᕆᐊᖅᑐᑦ. 

ᑲᑎᒻᒪᔭᕆᐊᖃᖅᑎᑕᐅᙱᓐᓂᖏᓐᓂᑦ ᖃᓪᓗᓈᑦ 
ᐊᖑᑏᑦ ᐊᒻᒪᓗ ᐃᓄᐃᑦ ᐊᕐᓇᐃᑦ ᑲᒪᒋᔭᔅᓴᒫᖏᓐᓂᒃ 
ᐃᓚᒋᔭᐅᓪᓚᕆᖃᑦᑕᓚᐅᕐᓯᒪᒻᒥᔪᖅ ᐸᓖᓯᒃᑯᓐᓂᑦ. ᑎᐅᕆ ᔭᓐᑭᓐ, 
ᐸᓕᓯᒥᓂᖅ, ᐅᖃᕐᓯᒪᔪᖅ ᑭᓪᓕᓯᓂᐊᖅᑎᓄᑦ:

ᐅᓇᑕᖅᑐᔅᓴᐃᑦ 
ᑲᑎᒪᔭᕆᐊᖃᖅᑎᑦᑎᓚᐅᕐᓯᒪᙱᑎᐊᕐᖓᑕ. 
ᐃᖅᑲᓇᐃᔮᑦᑕ ᐃᓚᒋᓚᐅᕐᓯᒪᔭᖓ 
ᖃᐅᔨᓴᖃᑦᑕᕐᓗᑕ 
ᑲᑎᒻᒪᔪᖃᓕᙱᒃᑲᓗᐊᕐᒪᖔᖅ 
ᐊᐃᑉᐸᕇᑦᑐᖃᕐᓂᐊᖏᒻᒪᑦ ᖃᖓᑕᓲᒃᑯᑦ 
ᐅᓇᑕᖅᑐᔅᓴᓂᑦ ᐊᒻᒪᓗ ᐃᓅᓱᑦᑐᓄᑦ 
ᐃᓄᓐᓄᑦ ᐊᕐᓇᓂᑦ. ᖃᐅᔨᒐᐃᒐᑦᑕ, 
ᐊᖏᕐᕋᖅᑎᖃᑦᑕᔪᔭᕗᑦ ᐃᓄᒃ ᐊᕐᓇᖅ ᐊᒻᒪᓗ 
ᖃᖓᑕᓲᒃᑯᑦ ᐅᓇᑕᖅᑐᔅᓴᖅ ᐅᖃᐅᓯᕆᓪᓗᒍ 
ᑲᒪᔨᓄᑦ.65 



16ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

1959ᒥ, ᐸᓖᓯ ᕚᓐ ᓄᐊᒪᓐ ᐅᖃᐅᓯᖃᓚᐅᕐᓯᒪᔪᖅ 
ᖃᐅᔨᔭᒥᓂᕐᒥᓂᒃ ᓄᓕᐊᕐᓂᒃᑯᑦ ᐃᑉᐱᓐᓂᐊᓂᒃᑯᓪᓗ 
ᐊᑐᕐᓂᓗᑦᑕᐅᖃᑦᑕᕐᓂᖏᓐᓂᒃ ᐃᓄᐃᑦ ᐊᕐᓇᐃᑦ ᐅᓇᑕᖅᑐᔅᓴᑯᒻᓄᑦ 
ᐃᖅᑲᓇᐃᔭᖅᑎᓂᑦ.66 ᓄᓕᐊᕐᓃᑦ ᐊᒻᒪᓗ ᐊᐃᑉᐸᕇᖃᑦᑕᕐᓃᑦ 
ᐊᑐᖅᑕᐅᔭᕋᐃᒻᒪᑕ ᓈᒻᒪᓴᙱᒍᑕᐅᓪᓚᕆᖃᑦᑕᖅᑐᒥᓃᑦ 
ᐃᓅᖃᑎᒌᙱᓐᓂᑯᖏᓐᓄᑦ ᐊᒻᒪᓗ ᓇᓪᓕᐊᑦ ᐊᖑᑏᑦ ᐊᕐᓇᐃᓪᓗ 
ᐱᔪᓐᓇᕐᓂᖃᕐᓂᕐᓴᐅᒋᐊᖃᕐᓂᖏᓐᓂᒃ. ᓄᓕᐊᕐᓂᒃᑯᑦ 
ᖁᐱᕐᕆᓯᒪᓃᑦ ᓯᕗᓪᓕᕐᐹᒥ ᑐᓴᖅᑎᑦᑎᒍᑕᐅᓚᐅᕐᓯᒪᔪᑦ 
ᐃᖃᓗᓐᓂ 1953ᒥ, ᐊᒻᒪᓗ ᐅᖃᐅᓯᐅᓯᒪᓪᓗᑎᒃ ᐃᓄᐃᑦ ᐊᕐᓇᐃᑦ 
ᓄᓇᓕᓐᓅᖃᑦᑕᕐᓂᕆᐊᖏᑕ ᓄᓕᐊᖅᑕᐅᔭᖅᑐᖃᑦᑕᕆᐊᔅᓴᖏᓐᓂᒃ 
ᓂᕿᑖᕐᓂᐊᕋᒥᒃ ᐊᒻᒪᓗ ᐊᓯᖏᓐᓂᒃ ᐃᓱᒪᒋᔭᐅᓯᒪᔪᓂᑦ 
1957ᒥ.67 ᑕᐃᒫᒃ ᕋ. ᑯᐃᓐ ᑕᕕ ᐅᖃᕐᓯᒪᒻᒪᑦ, ᐃᖃᓗᐃᑦ 
“ᑐᖅᑲᑕᕐᕕᓪᓗᐊᑕᒥᓂᖅ ᐃᓄᓐᓄᑦ−ᖃᓪᓗᓈᕐᓄᑦ 
ᑲᑎᕕᐅᕙᑦᑐᓂ ᐅᑭᐅᖅᑕᖅᑑᑉ ᑲᓇᓐᓇᖓᓂ ᐊᒻᒪᓗ ᑕᒫᓂ 
ᖃᓄᐃᓕᐅᖅᑎᑎᑦᑕᐃᓕᒪᓂᖅ ᐅᕝᕙᓘᓐᓃᑦ ᐸᓚᕐᔫᒥᑎᑦᑎᒐᓱᓐᕐᓂᖅ 
ᐱᔭᕆᐊᑐᓂᕐᐹᖑᕙᑦᑐᒥᓂᖅ ᑲᑎᔭᕋᐃᒻᒪᑕ.”68 

ᓂᐊᖁᙴᑦ − ᒐᕙᒪᒃᑯᑦ 
ᓄᓇᖃᕐᕕᓕᐅᖅᑐᑦ ᐃᓄᓐᓄᑦ 
ᓄᓇᒋᔭᐅᓂᐊᖅᑐᒥᒃ
ᓄᓇᓕᕋᓛᑦ ᓂᐊᖁᙴᒥ ᒐᕙᒪᒃᑯᑦ ᑲᒪᒋᐊᕈᑕᒥᓂᖅ ᑕᒪᓐᓇ 
ᐃᓱᒪᒋᔭᐅᓯᒪᓪᓗᓂ ᑲᒪᒋᔭᔅᓴᒫᖃᖅᑎᑕᒥᓂᐅᒋᐊᔅᓴᖏᓐᓂᒃ 
ᐊᐅᓚᑦᑎᓂᐊᕐᖓᑕ ᐊᓯᔾᔨᐸᓪᓕᐊᓂᐅᔪᒥᒃ ᐅᓇᑕᖅᑐᔅᓴᐃᑦ 
ᑲᑎᓯᔪᒥᓂᐅᓂᖏᓐᓂᒃ ᐃᓄᓐᓂᑦ. ᐱᔭᕆᐊᑐᓂᖓ ᖃᓪᓗᓈᑦ 
ᑲᑎᒻᒪᕙᑦᑐᑦ ᐊᐅᓚᑦᑎᔪᒥᓃᑦ ᐊᐅᓚᓂᖓᓂᒃ ᐃᖃᓗᐃᑦ 
ᐃᓱᒫᓗᒋᔭᐅᓪᓚᕆᑦᑐᒥᓂᖅ ᓄᓇᓕᓐᓄᑦ, ᑐᔅᓯᐊᕐᕕᓐᓄᑦ 
ᒐᕙᒪᒃᑯᓄᓪᓗ. ᐊᒥᓱᑲᓪᓚᐃᑦ ᐋᖅᑭᐅᒪᒍᑎᔅᓴᐃᑦ 
ᐃᓱᒪᒋᔭᐅᒋᐊᖅᑐᒥᓃᑦ, ᑕᒪᕐᒥᓕᒫᐸᓗᒃ ᐊᕝᕕᐊᕈᑎᓕᐅᕈᑎᒥᓃᑦ 
ᐃᓅᖃᑎᒌᒡᒍᑎᓄᑦ. 1954ᒥ, ᐸᓖᓯᒃᑯᑦ ᖃᐅᔨᓴᖅᑎᖓᑦ 
ᓛᓴᓐ ᑐᔅᓯᕋᐅᑎᓕᒥᓂᖅ ᐋᖅᑭᔅᓱᐃᖁᔨᓪᓗᓂ “ᐃᓄᓐᓂᑦ 
ᓄᓇᓕᐅᓂᐊᖅᑐᓂᑦ” ᑕᒫᓂ ᓄᓇᒋᔭᐅᖃᑦᑕᕇᖅᑐᓂᑦ ᐃᓄᓐᓄᑦ, 
ᓲᕐᓗ ᐃᖃᓗᓐᓂ. ᑕᑯᓐᓇᙳᐊᓚᐅᕐᓯᒪᔪᒥᓂᖅ ᒐᕙᒪᒃᑯᑦ 
ᓄᓇᓕᓐᓂᑦ ᐃᓪᓗᖃᖅᑎᑦᑎᓗᑎᒃ ᐱᔨᑦᑎᕋᐅᑎᖃᕐᓗᑎᓪᓗ, 
ᐊᐅᓚᑦᑎᓗᑎᒃ ᓱᑯᑦᑎᐊᓂ ᓄᓇᓕᓕᐅᕋᔭᕐᒪᖔᑕ ᐊᒻᒪᓗ ᖃᓄᖅ 
ᐱᕙᓪᓕᐊᑎᑦᑎᒐᔭᕐᒪᖔᑕ ᓄᓇᓕᓐᓂᑦ.69 ᓛᓴᓐ ᐊᓯᖏᓪᓗ 
ᑕᑯᓐᓇᙳᐊᖅᑐᒥᓃᑦ ᓄᓇᓕᓐᓂᑦ ᓇᒥᓕᒫᖅ ᐅᑭᐅᖅᑕᖅᑐᒥ 
ᓄᓇᓕᓐᓂᑦ ᐃᓅᓯᖃᕐᓂᖅ ᐃᓛᒃᑰᖓᓗᓂ ᐊᖑᓇᓱᖃᑦᑕᕐᓗᕐᓂ 
ᐃᓅᓯᕐᒥᒃ, ᒪᓕᔅᓴᕐᓗᑎᒃ ᖃᓪᓗᓈᑦ ᓄᓇᖓᓐᓂ ᐱᐅᓯᕐᒥᒃ ᐊᕐᓇᐃᑦ 
ᕿᑐᕐᖓᖏᓪᓗ ᐊᖏᕐᕋᕐᓯᒪᖃᑦᑕᕐᓗᑎᒃ ᐃᖅᑲᓇᐃᔭᖅᑎᓪᓗᒋᑦ 
ᐊᖑᑏᑦ. ᑎᑎᕋᖅᑐᒥᓂᖅ ᐊᕐᓇᐃᑦ ᓱᕈᓰᓪᓗ ᓄᓇᓕᓐᓃᖃᑦᑕᕐᓗᑎᒃ 
ᐊᖑᑎᖏᑦ ᐊᖑᓇᓱᑦᑎᓪᓗᒋᑦ “ᕿᓄᔨᙱᓪᓗᑎᒃ.” ᒐᕙᒪᒃᑯᑦ 
ᖃᐅᔨᒪᔨᒋᔭᐅᓗᑎᒃ ᐃᓄᐃᑦ ᑲᑎᒻᒪᑦᑎᖃᑦᑕᓂᐊᙱᒻᒪᑕ 
ᖃᓪᓗᓈᕐᓂᑦ ᐱᔪᓐᓇᕐᕕᓕᒫᖏᑎᒍᑦ. 

ᓄᓇᓖᑦ ᓂᐊᖁᙴᒥ (ᑕᐃᔭᐅᕙᒻᒥᔪᖅ ᓂᐊᖁᙴᑦ ᖃᖅᑲᖓ) 
ᓄᓇᓕᓕᓕᐅᖅᑕᐅᓚᐅᕐᓯᒪᔪᑦ 1955ᒥ ᒐᕙᒪᑐᖃᒃᑯᓐᓂ 
ᑕᐅᕙᓂ ᓂᐊᖁᙴᒥ. ᑕᒫᓂ 5 ᑭᓛᒥᑕᓂᒃ (ᖃᓂᑦᑐᕕᔾᔪᐊᑯᓗᒻᒥ) 
ᐅᓇᑕᖅᑐᔅᓴᖃᕐᕕᒻᒥ, ᓂᐊᖁᙴᑦ ᓄᓇᓕᓕᐅᖅᑕᐅᓕᓚᐅᕐᓯᒪᔪᑦ 
ᖃᓂᒋᔭᖓᓂ ᓂᐅᕕᕐᕕᖓᑕ ᓂᐅᕕᖅᑎᒃᑯᑦ HBC 

ᓂᐅᕕᕐᕕᓕᐊᒥᓂᖓᑕ 1948ᒥ. ᖃᓂᑦᑐᓂᓗ ᐅᓇᑕᖅᑐᔅᓴᖃᕐᕕᒻᒧᑦ 
ᑭᒃᑯᑐᐃᓐᓇᐃᑦ ᑕᐅᕗᙵᖃᑦᑕᕈᓐᓇᓂᐊᕐᖓᑕ ᖃᐅᑕᒫᑦ 
ᓄᓇᒃᑰᕈᑎᒃᑯᑦ.70 ᑕᐃᒫᓪᓕ, ᓂᐊᖁᙴᑦ ᖃᐅᔨᒪᔭᐅᓕᓚᐅᕐᓯᒪᔪᖅ 
“ᐃᓄᒋᐊᓐᓂᕐᓴᓄᑦ ᓄᓇᖃᕐᕕᐅᒋᐊᔅᓴᖓᓂᒃ”, 
ᐃᑲᓗᐃᑦ ᓴᓂᐊᓂ, ᑖᓐᓇ ᖃᐅᔨᒪᔭᐅᔾᔪᑎᖃᓚᐅᕐᓯᒪᒻᒪᑦ 
“ᓄᓇᓕᕋᓛᖑᓂᕐᓴᐅᓂᖏᓐᓂᒃ”. 

ᓂᐊᖁᙴᒥ ᓄᓇᓖᑦ ᐱᔮᖅᑯᒻᒥᑦ 
ᓄᓇᓕᙳᖅᑎᑕᐅᕙᓪᓕᐊᓚᐅᕐᓯᒪᔪᑦ ᐅᖓᓯᔾᔫᒥᒋᐊᖅᑐᒍ 
ᐅᓇᑕᖅᑐᔅᓴᖃᕐᕕᒻᒥᑦ. ᒐᕙᒪᒃᑯᑦ ᐅᖃᖅᑕᐃᓕᙱᑎᐊᖅᑐᑎᒃ 
ᐅᖃᓚᐅᕐᓯᒪᔪᑦ ᐸᕐᓇᐅᑎᖏᑕ ᒥᔅᓵᓄᑦ ᓂᐊᖁᖒᒥ ᓂᐅᕕᖅᑎᑯᓐᓄᑦ 
1955ᒥ, ᑕᖅᑮᑦ ᐊᒥᓲᙱᑦᑐᑦ ᓈᑉᐸᑕ ᐅᒥᐊᕐᔪᐊᒃᑯᑦ−
ᑎᑭᓛᕐᓂᐊᑎᓪᓗᒋᑦ ᐃᓪᓗᔅᓴᐃᑦ ᑕᒪᐅᖓ ᓵᖓᓄᑦ:71

ᑲᒪᒋᔭᐅᓛᖅᑐᓂᑦ 1955 ᒪᑯᐊ 
ᓴᓇᔭᐅᓛᕐᖓᑕ ᐃᓕᓴᕕᒃ, ᓄᓇᓯᐅᓯᕆᕕᒃ−
ᓴᓇᕕᒃ, ᐊᐅᓚᐅᑎᖃᕐᕕᒃ ᐊᒻᒪᓗ 
ᐱᖓᓲᔪᖅᑐᑦ ᒥᑭᔪᑦ ᐃᓪᓗᐃᑦ, 
ᐱᖓᓱᑦ ᑖᒃᑯᓂᖓ ᐃᓪᓗᒋᔭᐅᓛᖅᑐᑦ 
ᐃᖅᑲᓇᐃᔭᖅᑎᓄᑦ. ᐊᒻᒪᓗᑦᑕᐅᖅ, ᑲᓇᑕᒥ 
ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᓴᓇᓛᕐᒥᔪᑦ ᑎᓴᒪᓂᑦ−ᐃᓪᓕᓕᒻᒥᒃ 
ᐋᓐᓂᐊᕕᒻᒥᑦ. ᐃᓕᓴᕕᒃ, ᓄᓇᓯᐅᓯᕆᕕᒃ−
ᓴᓇᕕᒃ, ᐊᐅᓚᐅᑎᖃᕐᕕᒃ ᐋᓐᓂᐊᕕᓪᓗ 
ᓴᓇᔭᐅᓛᖅᑐᑦ ᑳᓐᑐᓛᒃᑯᑦ, ᐱᖓᓲᔪᖅᑐᑦ 
ᒥᑭᔪᑦ ᐃᓪᓗᑦ ᓄᓇᓕᓐᓂᑦ ᐃᓄᓐᓄᑦ ᓴᓇᔨᓄᑦ 
ᑲᒪᔨᖃᕐᓗᑎᒃ ᐃᖅᑲᓇᐃᔭᖅᑎᖁᑎᑦᑎᓐᓂᒃ 
ᐊᒻᒪᓗ ᐃᑲᔪᖅᑎᖃᕐᓗᑎᒃ 
ᓴᓇᔨᓂᑦ ᑕᒫᓂᒥᐅᑕᐅᙱᑦᑐᓂᑦ 
ᑕᐃᒪᐃᒋᐊᖃᕐᓂᐊᕈᑎᒃ.

1955ᒥ 1958ᒧᑦ, ᑲᓇᑕᐅᑉ ᒐᕙᒪᒃᑯᖏᑦ ᑲᔪᖏᕐᓴᐃᔪᔪᑦ 
ᑎᓕᐅᕆᓪᓗᑎᓪᓗ ᐃᓄᓐᓄᑦ ᓂᐊᖁᙴᒥᐅᑕᐅᖁᓪᓗᒋᑦ 
ᐃᓪᓗᖃᕐᓗᑎᒃ ᐃᓪᓗᓂᑦ ᓴᓇᔭᐅᓯᒪᔪᓂᑦ ᐃᖅᑲᓇᐃᔭᖅᑐᓄᑦ 
ᐃᓄᓐᓄᑦ. ᐃᓄᐊᐱᒃ ᓵᒋᐊᖅᑐᖅ ᐅᖃᕐᓯᒪᔪᖅ ᑭᓪᓕᓯᓂᐊᖅᑎᓄᑦ, 
“ᒐᕙᒪᒃᑯᑦ ᑕᒪᐅᖓ ᓅᓯᒻᒪᑕ, ᓂᐊᖁᙴᒧᑦ ᓅᒋᐊᖃᓚᐅᕐᓯᒪᔪᒍᑦ.” 
ᐊᒥᓲᓂᖏᑦ ᓂᐊᖁᙴᒧᑦ ᓅᑦᑐᑦ ᐃᑲᓗᓐᓂᑦ, ᐅᓇᑕᖅᑐᔅᓴᖃᕐᕕᒻᒥᑦ, 
ᓇᑭᑐᐃᓐᓇᕐᓘᓐᓃᑦ ᓈᒻᒪᑐᐃᓐᓇᓚᐅᕐᓯᒪᔪᑦ. ᑕᐃᒃᑯᐊ ᑭᓯᐊᓂ 
ᐃᖅᑲᓇᐃᔭᖅᑐᑦ ᐊᑭᓕᕐᓱᐃᒍᓐᓇᓚᐅᕐᓯᒪᒻᒪᑕ ᐃᓪᓗᓄᑦ ᐊᒻᒪᓗ 
ᐊᒥᓱᑦ ᐊᕐᕌᒍᑦ ᑭᓯᐊᓂ ᓈᒻᒪᑕ ᐃᓪᓗᓕᐅᕐᐸᓪᓕᐊᓯᓚᐅᕐᓯᒪᒻᒪᑕ. 
1957ᒥ, 17 ᕿᑐᕐᖓᕇᒡᒍᑏᑦ ᓂᐊᖁᙴᕐᒥᐅᑕᐅᓚᐅᕐᓯᒪᔪᑦ, 
ᑕᑯᓪᓗᒋᑦ ᓴᓂᐊᓂ 42 ᐅᓇᑕᖅᑐᔅᓴᖃᕐᕕᒻᒥᐅᑕᐃᑦ 
ᐃᖅᑲᓇᐃᔭᖅᑐᖃᕐᓂᖏᓐᓄᑦ ᐃᓚᖏᓐᓂ ᐊᒻᒪᓗ 19 ᐃᑲᓗᓐᓂ 
ᐃᓪᓗᖃᖅᑐᑎᒃ ᓇᒻᒥᓂᖅ ᓴᓇᐅᒐᖏᓐᓂ ᐅᕝᕙᓘᓐᓃᑦ 
ᓅᑕᐅᓂᑯᓂᑦ ᐃᓪᓗᓂᑦ. ᐊᒥᓱᑦ ᐃᑲᓗᓐᓃᑐᐃᓐᓇᖃᑦᑕᓚᐅᕐᓯᒪᔪᑦ 
ᑐᐱᕐᓯᒪᓇᖅᑎᓪᓗᒍ ᑐᐱᕐᓂᑦ ᖃᒻᒪᓂᓪᓗ. 



17ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᐅᐊᑦᑎᐊᕉᓕᕐᖓᑦ, ᐋᖅᑭᑦᑎᑐᐃᓐᓇᕆᐊᓖᑦ ᐃᓪᓗᐃᑦ 
ᓴᓇᔭᐅᓚᐅᕐᓯᒪᔪᑦ ᓂᐊᖁᙴᒥ, ᑭᓯᐊᓂ ᒪᒥᓴᕐᕕᒃ 
ᑎᑭᒍᑕᐅᓗᐊᖃᑦᑕᓯᓚᐅᕐᓯᒪᔪᖅ ᑕᒪᐅᖓ ᓄᓇᓕᓐᓄᑦ. 
ᓴᓇᔭᐅᓚᐅᓯᒪᔪᖅ 1956ᒥ, ᒪᒥᓴᕐᕕᒃ, ᑕᐃᔭᐅᓯᓐᓈᖃᑦᑕᔪᔪᖅ 
ᐊᖅᑯᓵᕐᕕᒃ, ᐃᒫᒃ ᓂᕆᐅᒋᔭᐅᖃᑦᑕᔪᔪᖅ ᐃᑲᔪᕐᕕᐅᓪᓗᓂ ᐃᓄᓐᓂᑦ 
ᐃᓚᖏᓐᓂᓪᓗ ᐅᑎᕐᐸᓪᓕᐊᔪᓂᑦ ᖃᓪᓗᓈᑦ ᓄᓇᖓᓐᓂ ᐊᒻᒪᓗ 
ᐳᕙᓪᓗᒋᐊᕐᕕᐅᓯᒪᔪᓂᑦ. ᑲᒪᒋᔭᐅᔾᔪᑎᔅᓴᐃᑦ ᐳᕙᓪᓗᓂᕐᒧᑦ 
ᐊᓯᖏᓐᓂᓪᓗ ᐋᓐᓂᐊᒍᑕᐅᕙᑦᑐᓄᑦ ᐸᓚᕐᓯᐅᒥᒍᑎᒥᓂᖅ 
ᑐᖁᕙᑦᑐᑦ ᐊᒥᓲᓂᖏᓐᓄᑦ, ᑭᓯᐊᓂ ᐊᒥᓲᓂᕐᓴᐃᑦ ᑭᒃᑯᑐᐃᓐᓇᐃᑦ 
ᖃᓄᐃᒍᑎᖃᐃᓐᓇᖅᑐᑎᒃ ᐱᔾᔪᑎᒋᓪᓗᒋᑦ ᑕᐃᔅᓱᒪᓂ 
ᐊᐃᑦᑐᖅᑕᐅᒍᑎᒥᓂᖏᓐᓂᒃ. ᑕᒪᓐᓇ ᐱᔾᔪᑎᒋᓪᓗᒍ, ᒪᒥᓴᕐᕕᒃ 
ᑲᒪᒋᔭᖃᓪᓗᐊᑕᖃᑦᑕᖅᑐᒥᓂᖅ ᐃᓕᖅᑯᓯᕐᒥᒃ ᐊᓯᔾᔨᐸᓪᓕᐊᔪᒥᒃ 
ᐊᒻᒪᓗ ᐱᓕᒻᒪᔅᓴᐅᑎᔅᓴᓂᑦ ᐋᓐᓂᐊᕕᓕᐊᕐᓯᒪᔪᒥᓂᕐᓄᑦ 
ᐊᒻᒪᓗ ᕿᑐᕐᖓᖏᓐᓄᑦ, ᑖᔅᓱᒪ ᑕᐃᔭᐅᓂᖓ ᐊᒥᓱᑦ 
ᑭᒃᑯᑐᐃᓐᓇᕐᓄᑦ ᖃᓪᓗᓈᓃᑦᑐᓄᑦ ᐃᓱᒪᓇᖅᑐᔅᓴᐅᕙᑦᑐᒥᓂᖅ 
ᖃᓄᐃᑦᑐᑐᐃᓐᓇᑦᑎᐊᓂᑦ ᐃᑲᔫᑎᖃᖃᑦᑕᕐᓂᕆᐊᖏᑕ ᐊᒻᒪᓗ 
ᐃᓕᓯᒪᑦᑎᐊᖅᑐᓂᑦ ᐃᓅᓯᓕᕆᔨᖃᕆᐊᔅᓴᖏᑕ. ᑕᐃᒃᑯᐊ 
ᑎᑎᕋᖅᑕᐅᓯᒪᔪᒥᓃᑦ ᐊᑎᖏᑦ ᒪᒥᓴᕐᕕᒻᒥ 1958ᒥ ᑎᓴᒪᐅᔪᖅᑐᒥᓃᑦ 
ᐃᓚᒌᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᐃᑦ, ᑲᑎᑦᑐᒋᑦ 27 ᑭᒻᒥᕈᕐᒥᑦ, 
ᐃᖃᓗᓐᓂᑦ, ᐃᒃᐱᐊᕐᔪᒻᒥᑦ, ᖃᐅᓱᐃᑦᑐᕐᒥ, ᑯᐸᐃᒻᒥᓗ.72 
ᑖᒃᑯᓇᙵᑦ ᐊᒥᓲᓂᕐᓴᒥᓃᑦ ᓱᕈᓰᑦ. ᐊᒻᒪᓗᑦᑕᐅᖅ ᓄᓇᓕᓕᕆᓂᕐᒧᑦ 
ᐊᑐᖅᑕᒥᓂᖅ ᐊᒻᒪᓗ ᐊᖅᑯᓵᖅᑐᓄᑦ ᑭᒃᑯᑐᐃᓐᓇᕐᓄᑦ ᐊᕐᕌᒍᑕᒫᑦ 
ᖃᖓᑕᓲᖃᖃᑦᑕᑎᓪᓗᒍ ᐅᑎᕈᑎᒋᓂᐊᖅᑕᖏᓐᓂᒃ ᓄᓇᒥᓐᓄᑦ, 
ᒪᒥᓴᕐᕕᒻᒥ ᐃᓕᓐᓂᐊᑎᑦᑎᕙᑦᑐᒥᓃᑦ ᐃᓕᓐᓂᐊᑎᑦᑎᕙᑦᑐᑎᒃ 
ᓇᕿᑦᑕᓂᕐᒥᒃ, ᒥᕐᓱᓂᕐᒥᒃ, ᓴᓇᙳᐊᓂᕐᒥᒃ, ᕿᔪᓕᕆᓂᕐᒥᒃ 
ᓂᖅᑎᐅᓂᕐᒥᓪᓗ. ᒪᒥᓴᕐᕕᒃ ᐊᐅᓚᑕᐅᓚᐅᕐᓯᒪᔪᖅ 
1965ᒧᑦ ᑎᑭᑦᑐᒍ. (1973ᒥ, ᑖᓐᓇᓴᐃᓐᓇᖅ ᑐᑭᖓ 
ᐊᑐᖅᑕᐅᖃᑦᑕᓚᐅᕐᓯᒪᒻᒥᔪᖅ ᓄᓇᓕᓐᓂᑦ ᐃᑲᔪᖅᑕᐅᕕᒻᒧᑦ, 
ᑖᓐᓇᓕ ᐊᔾᔨᒋᙱᑎᐊᖅᑐᓂᐅᒃ ᐃᖅᑲᓇᐃᔭᕐᕕᐅᓯᒪᔪᖅ.) 

ᐊᒥᓱᑦ ᑭᒃᑯᑐᐃᓐᓇᐃᑦ ᐅᖃᖃᑎᖃᓚᐅᕐᓯᒪᔪᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᖃᐅᔨᓇᓱᐊᖅᑎᖏᓐᓂᒃ ᐊᒻᒪᓗ ᑭᓪᓕᓯᓂᐊᖅᑎᒥᒃ 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓄᑦ ᑎᑭᕋᓚᐅᕐᓯᒪᓂᖏᓐᓂᒃ 
ᑭᒃᑯᑐᐃᓐᓇᐃᑦ ᐃᖃᓗᓐᓄᑦ ᐋᓐᓂᐊᕕᓕᐊᖅᑐᑎᒃ. ᐃᖃᓗᒃ 
ᔪᕋᓚᒃ, ᑖᓐᓇ ᓴᓪᓕᕐᒥᐅᑕᔅᓴᔭ, ᐅᖃᕐᓯᒪᔪᖅ ᓅᖃᑎᖃᓚᐅᕐᓯᒪᒻᒪᑦ 
ᐅᐃᒥᓂᒃ ᕿᑐᕐᖓᒥᓂᓪᓗ ᓂᐊᖁᙴᒧᑦ ᕿᑐᕐᖓᖃᓕᕋᑖᖅᑐᓂ 
ᒐᕙᒪᒃᑯᓐᓄᑦ ᐅᖃᐅᔾᔭᐅᒐᒥᒃ ᓅᖁᔭᐅᓪᓗᑎᒃ ᐋᓐᓂᐊᕕᓕᐊᕐᓗᓂ 
ᐅᐃᖓ ᐆᒻᒪᑎᕐᓗᓐᓂᖓᓄᑦ.73 ᐃᓚᒌᑦ ᕿᒪᐃᓚᐅᕐᓯᒪᔪᑦ 
ᑭᓱᓕᒫᑦᑎᐊᖏᓐᓂᒃ ᐃᑭᙳᓱᓕᕋᒥᒃ ᒪᑦᑖᕐᕕᒻᒧᑦ CD Howe 
ᔪᓚᐃ 1959ᒥ. ᐃᖃᓗᓐᓄᑦ ᑭᓯᐊᓂ ᑎᑭᓚᐅᕐᓯᒪᔪᑦ ᓯᑎᐱᕆᒥ 
ᖃᐅᓱᐃᑦᑐᒃᑰᖅᑕᓚᐅᖅᑐᑎᒃ ᑭᓯᐊᓂ ᐅᑎᒧᓪᓗ. ᕿᑐᕐᖓᕇᑦ 
ᑎᑭᑦᑕᓯᓐᓇᓕᕋᒥᒃ ᐃᓪᓗᒧᑦ ᐃᓪᓗᒋᓂᐊᕐᓂᕋᖅᑕᐅᓯᒪᔪᒧᑦ 
ᓂᐊᖁᙴᕐᒥ, ᐃᓄᖃᙱᑦᑎᐊᓚᐅᕐᓯᒪᔪᖅ ᓂᐅᕕᐅᑎᔅᓴᖃᕋᑎᓪᓗ 
ᐱᒐᓚᔅᓴᖏᓐᓂᒃ ᐊᓯᖏᓐᓂᓪᓗ ᐊᑐᕆᐊᓕᓐᓂᑦ.

ᓴᐃᑐᑭ ᔫᒥ ᐅᖃᐅᓯᖃᕐᓯᒪᔪᖅ ᐊᑐᓚᐅᖅᑕᖏᓐᓂᒃ ᐊᓈᓇᖓᑕ 
ᐊᑐᓚᐅᕐᓯᒪᔭᖏᓐᓂᒃ ᒪᒥᓴᕐᕕᒻᒥᐅᑕᐅᓪᓗᑎᒃ ᐃᖃᓗᓐᓂ. 
ᐅᖃᕐᓯᒪᔪᖅ: 

ᐃᓚᖏᑦ ᐱᓇᓱᐊᕈᑎᔅᓴᖃᓚᐅᕐᓯᒪᙱᒻᒪᑕ 
ᑕᐃᒫᒃ ᐃᖃᓗᓐᓂᒥᐅᑕᐅᓯᓚᐅᕐᓯᒪᔪᑦ 
ᓂᐊᖁᙴᕐᒥᓗ ᐱᔾᔪᑎᒋᓪᓗᒍ 
ᐅᑎᐅᑎᔅᓴᖃᓚᐅᕐᓯᒪᙱᒻᒪᑕ ᓄᓇᒥᓐᓄᑦ. 
ᑕᐃᒫᔅᓴᐃᓐᓇᖅ ᑭᓇᑐᐃᓐᓇᖅ 
ᐊᐅᓪᓛᖅᑎᑕᐅᓚᐅᕐᓯᒪᒍᓂ ᐊᓯᐊᓂ 
ᓄᓇᖃᓚᐅᖅᑐᑎᒃ. ᑕᒪᐅᖓ 
ᓂᐅᔭᐅᑐᐃᓐᓇᖅᑐᑦ ᐋᓐᓂᐊᕕᓕᐊᖅᑐᑎᒃ 
ᐅᕝᕙᓘᓐᓃᑦ ᖃᓄᐃᒍᑎᖓ ᐱᔪᑎᒋᓪᓗᒍ. …
ᐊᒥᓱᐊᓗᐃᑦ ᑭᒃᑯᑐᐃᓐᓇᐃᑦ ᓄᓇᓖᑦ ᐅᓪᓗᒥ, 
ᑭᖑᕚᖏᓐᓄᑦ ᓄᓇᒋᔭᐅᔪᒪᙱᑦᑐᓂᑦ.74

ᐃᖃᓗᒃ ᔪᕋᓚᒻᒧᓪᓕ ᐊᓯᖏᓐᓄᓪᓗ ᐃᖃᓗᓐᓄᑦ ᓅᑎᑕᐅᓯᒪᔪᑦ 
ᐋᓐᓂᐊᕕᖃᙱᓐᓂᖏᓐᓄᑦ ᐊᓯᖏᓐᓂ ᓄᓇᓕᓐᓂᑦ 
ᐅᑭᐅᖅᑕᖅᑐᒥ ᑲᓇᓐᓇᕐᒥ, ᐱᔭᕆᐊᑐᔪᕐᓯᐅᕈᑎᖃᕐᓯᒪᓗᐊᖅᑐᑦ 
ᐃᓚᖏᓐᓂᒃ ᕿᒪᐃᒋᐊᖃᕐᓯᒪᒻᒪᑕ ᑕᑯᔭᖅᑐᑲᓐᓂᕈᒪᒐᓗᐊᖅᓯᑐᑎᒃ 
ᑕᑯᔭᖅᑑᑎᔅᓴᖃᕋᑎᓪᓗ. 

ᓯᕗᓂᑦᑎᓐᓂ ᐃᖃᓗᐃᑦ 
ᖃᓄᐃᑦᑑᒐᔭᕐᒪᖔᖅ 
ᑲᒪᒋᔭᖃᕐᓯᒪᒐᓗᐊᖅᑐᑎᒃ ᓂᐊᖁᙴᒥ ᓄᓇᓕᓐᓂᑦ 
ᒥᑦᑕᕐᕕᒻᒥᓪᓗ, ᑲᓇᑕᒥᐅᑦ ᐊᐅᓚᑦᑎᔩᑦ ᐅᖃᓕᖅᑭᑦᑖᕙᑦᑐᒥᓃᑦ 
ᐃᓱᒫᓘᑎᖏᓐᓂᒃ 1950 ᐊᕐᕌᒍᑦ ᐊᑐᖅᑎᓪᓗᒋᑦ ᐃᖃᓗᐃᑦ 
ᓯᕗᓂᑦᑎᓐᓂ ᖃᓄᐃᓕᖓᒐᔭᙳᐊᕐᒪᖔᖅ ᓇᓗᓇᖅᑎᓪᓗᒍ. 
ᑕᒪᓐᓇ ᐱᔾᔪᑎᒋᓪᓗᒍ, ᐱᖁᑎᕐᔪᐊᓂᑦ ᐱᔨᑦᑎᕋᐅᑎᓂᓪᓗ 
ᐋᖅᑭᔅᓱᐃᓯᔪᒥᓃᑦ ᐊᑐᖅᑐᑎᒃ “ᐊᑐᑲᐃᓐᓇᑐᐃᓐᓇᓂᐊᖅᑐᓂᑦ”. 
1958ᒥ ᒐᕙᒪᒃᑯᑦ ᑐᓴᖅᑎᑦᑎᒋᐊᕈᑎᖓᑦ ᐃᒪᐃᓕᖓᔪᒥᓂᖅ 
ᐃᖃᓗᓐᓂ “ᒪᑭᒪᓇᓱᐊᕈᑏᑦ ᓈᒻᒪᑐᐃᓐᓇᕐᖓᑕ ᐊᒻᒪᓗ 
ᐱᕙᓪᓕᐊᔾᔪᑎᒋᓂᐊᖅᑕᖏᓐᓂᒃ ᑕᑯᓐᓇᙳᐊᕈᓐᓇᖏᓐᓇᑦᑕ 
ᓇᒻᒥᓂᖅ−ᐋᖅᑭᐅᒪᓗᑎᒃ ᓄᓇᓕᐅᒍᓐᓇᓂᐊᕐᒪᖔᑕ ᒪᑭᒪᓇᓱᐊᕈᑏᑦ 
ᐃᓱᒪᒋᓪᓗᒋᑦ ᓯᕗᓂᑦᑎᓐᓂ ᓂᕆᐅᓇᕋᔭᙳᐊᖅᑐᓂᑦ.”75 
ᐃᖅᑯᓕᕐᓯᒪᔪᒥᓂᐅᒐᓗᐊᖅ, ᑕᐃᒪᐃᓕᖓᒐᓗᐊᖅᑎᓪᓗᒍ, 
“ᐃᓱᒪᓇᖅᑐᖅ ᑲᔪᓯᒐᔭᕆᐊᖏᑕ ᐊᖏᓪᓕᒋᐊᕋᔭᕆᐊᖏᑕᓗ 
ᒐᕙᒪᒃᑯᓐᓂ ᑲᒪᒋᔭᐅᕙᑦᑐᑦ” ᓄᓇᓕᓐᓂᑦ. ᒐᕙᒪᒃᑯᓐᓂ 
ᐃᖅᑲᓇᐃᔭᖅᑏᑦ ᑐᓴᖅᑎᑦᑎᓯᒪᔪᑦ ᐃᓄᐃᑦ ᓂᕆᐅᓐᓂᖃᑦᑎᐊᓂᕐᖓᑕ 
ᐊᓯᔾᔨᕐᓂᐅᒐᔭᙳᐊᖅᑐᓂᑦ, ᑭᓯᐊᓂ ᑎᑎᕋᖅᑕᐅᓯᒪᔪᑦ 
ᓇᓗᓇᖅᑐᒥᓃᑦ ᖃᓄᑎᒋ ᐊᑑᑎᓂᖃᕐᓂᐊᕐᒪᖔᑦ ᐱᕙᓪᓕᐊᓂᐅᔪᑦ 
ᐅᖃᐅᓯᒥᓂᐅᑎᓪᓗᒋᑦ ᑐᑭᓯᔭᐅᓂᒥᓂᖏᑦ.76 ᐊᑯᓐᓂᖓᓂ 
ᐊᓯᔾᔨᕐᓂᒥᓂᓕᒫᓂᑦ, ᒐᕙᒪᒃᑯᑦ ᕿᒪᐃᓐᓇᐃᕙᓪᓕᐊᓯᒪᔪᒥᓃᑦ 

ᓂᐊᖁᙴᕐᒥ ᐃᓄᓐᓄᑦ ᓄᓇᓕᐅᑎᓪᓗᒍ. 1966 
ᓄᙳᖏᓐᓂ, ᓂᐅᕕᖅᑎᒃᑯᑦ ᐅᑉᐱᕈᓱᑦᑐᒥᓃᑦ ᒐᕙᒪᑐᖃᒃᑯᑦ 
ᐲᕐᓯᒐᔭᕆᐊᖏᑕ ᐱᔨᑦᑎᕋᐅᑎᖏᓐᓂᒃ ᓂᐊᖁᙴᕐᒥ ᐊᒻᒪᓗ 
ᐱᕙᓪᓕᐊᑎᑦᑎᓂᕐᓴᐅᖔᕋᔭᕆᐊᖏᑕ ᐃᑲᓗᓐᓂ. 

ᑕᐃᔅᓱᒪᓂ, ᓂᐊᖁᙴᑦ ᐃᑲᓗᐃᓪᓗ ᑕᒪᒃᑮᒃ ᓇᑭᑐᐃᓐᓈᕐᓯᒪᔪᓂᑦ 
ᐃᓄᖃᓕᓚᐅᕐᓯᒪᔪᑦ ᓄᓇᓕᐅᓪᓗᑎᒃ, ᑲᑎᓪᓗᑎᒃ ᐃᓄᐃᑦ 
ᐅᖃᐅᓯᖃᖃᑎᒌᙱᑐᒡᒍᑏᑦ, ᐱᖅᑯᓯᓖᑦ ᐊᒻᒪᓗ ᐊᓐᓄᕌᕐᓯᒪᔾᔪᓯᓖᑦ 
ᐊᔾᔨᒌᙱᑐᒡᒍᑎᓂᑦ. ᓇᑉᐸᖏᑕ ᑐᖔᓃᕌᕐᔪᑦᑐᑦ 
ᑕᒫᓂᒥᐅᕈᖅᑐᒥᓃᑦ ᐃᓚᒌᑦ ᓄᓇᒋᕙᑦᑕᖏᓐᓃᙶᕐᓯᒪᔪᒥᓃᑦ 
160 ᑭᓛᒥᑕᓂᑦ ᐅᖓᓯᓐᓂᓕᒻᒥᒃ ᐃᖃᓗᓐᓂ. ᑕᒪᕐᒥᓕᒫᐸᓗᒃ 
ᑕᒪᐅᙶᓯᒪᔪᑦ ᐃᓚᒌᑦ ᓄᓇᒋᕙᑦᑕᖏᓐᓂᒃ ᖃᓂᒋᔭᖏᓐᓂ 
ᑭᙵᐃᑦ, ᑭᒻᒥᕈᑦ ᐅᕝᕙᓘᓐᓃᑦ ᓂᒋᐊᓂ ᐸᓐᓂᖅᑑᑉ 
ᑲᖏᖅᑐᐊᓗᐊᑕ.77 ᐊᒥᓲᙱᑦᑐᑦ ᓄᓇᑦᓯᐊᕐᒦᙶᕐᓯᒪᔪᑦ 
ᓇᑭᑐᐃᓐᓇᖅ ᐊᒻᒪᓗ ᑯᐸᐃᒃ ᐅᑭᐅᖅᑕᖅᑐᖓᓂ. 
ᐊᒥᓲᓂᕐᐹᖑᓯᒪᕙᓪᓚᐃᔪᑦ ᐃᓄᐃᑦ ᑎᑭᕋᖅᑐᑦ ᑭᒻᒥᕈᕐᒥ 
ᑎᑭᕋᖅᑐᒥᓃᑦ 1950 ᓄᙳᖏᓐᓂ.78 1956ᒥ 1957ᒥᓗ, 
ᐊᒥᓲᓂᖏᑦ ᐃᓄᐃᑦ ᒪᕈᐊᑎᖅᑐᑎᒃ ᐃᓄᒋᐊᔅᓯᑲᓐᓂᖅᑐᒥᓃᑦ, 
ᑕᒫᓂ 250ᖏᓐᓃᓚᐅᖅᑐᑎᒃ 500ᖏᓐᓃᓕᖅᑐᑎᒃ, 
225 ᓂᐊᖁᙴᕐᒥᐅᑕᐅᓪᓗᑎᒃ.79 1958ᒥ, ᑲᑎᑦᑐᒋᑦ 
624ᕈᖅᑐᒥᓃᑦ ᐃᓄᐃᑦ, ᑭᓯᐊᓂ ᐊᒥᓲᓂᖏᑦ ᓂᐊᖁᙴᒥ 
ᓱᕐᕋᓚᐅᕐᓯᒪᓗᐊᕐᓂᖏᑦᑐᑦ, ᐃᒫᒃ ᑐᑭᓕᒃ ᐊᒥᓲᓂᕐᓴᐃᑦ 
ᐱᔨᑦᑎᕋᕐᕕᐅᕙᙱᑦᑐᒥ ᓄᓇᓕᒥᓃᑦ ᐃᑲᓗᓐᓂ. 1959 ᖃᓂᒋᔮᓂ, 
ᐃᖅᑲᓇᐃᔭᖅᑐᑦ ᐊᒥᓱᕈᒃᑲᓂᖅᑐᒥᓃᑦ. 

ᓄᑖᕐᒥᒃ ᐱᐅᓯᖅᑖᖅᑐᒥᓃᑦ ᐱᔾᔪᑎᒋᓪᓗᒍ ᐊᖑᓇᓱᖃᑦᑕᕐᓂᖅ 
ᓱᓕ ᐱᒻᒪᕆᐊᓘᓐᓂᕐᖓᑦ, ᑭᓯᐊᓂ ᐊᑯᓂᐅᙱᑦᑐᖅ 
ᐊᖑᓇᓱᑦᑏᑦ ᐊᑕᐅᑦᓯᒦᑦᑐᐃᓐᓇᐅᑲᐃᓐᓇᓚᐅᕐᓯᒪᔪᑦ ᐃᖃᓗᓐᓂ. 
ᐊᒥᓱᓪᓗ ᑕᒪᓃᖃᑕᒥᓂᐅᓪᓗᑎᒃ ᐃᖅᑲᓇᐃᔭᖅᑐᑦ ᐃᓄᐃᑦ 
ᓂᐅᕕᕈᓐᓇᖅᑐᑦ ᖃᒧᑕᐅᔭᕐᓂᑦ ᐊᒻᒪᓗ ᓱᒃᑲᓕᔪᓂᑦ ᐊᐅᓚᐅᑎᓂᑦ. 
ᐃᓚᖏᑦ ᐃᓄᐃᑦ ᐅᑎᐊᔪᒥᓃᑦ ᐃᓚᒌᑦ ᓄᓇᒋᕙᑦᑕᖏᓐᓄᑦ 
ᓄᓇᒋᖃᑦᑕᕐᓯᒪᔭᖏᓐᓄᑦ.80 ᑕᐃᒃᑯᐊ ᐊᕐᕌᒍᓕᒫᖅ 
ᓄᓇᓕᓐᓃᐸᑦᑐᒥᓃᑦ ᐱᔭᕆᐊᑐᔪᒃᑰᖃᑦᑕᖅᑐᒥᓃᑦ ᐃᓕᑦᑐᕋᓱᑦᑐᑎᒃ 
ᓄᓇᓕᓐᓂᑦ ᐃᓅᓯᖃᓕᕐᓂᕐᒥᒃ. ᑮᓇᐅᔾᔭᔅᓴᕙᑦᑐᑎᒃ ᑕᐃᒪᓐᓇᑎᒋ 
ᑮᓇᐅᔾᔭᔅᓴᓲᖑᒻᒪᑕ ᐃᓕᓐᓂᐊᕐᓯᒪᒐᑎᒃ ᐃᖅᑲᓇᐃᔭᖅᑐᑦ 
ᖃᓪᓗᓈᑦ ᓄᓇᖓᓐᓂ ᑲᓇᑕᒥ, ᑭᓯᐊᓂ 1960ᓕᕐᖓᑦ ᐃᓄᐃᑦ 
ᐊᑭᓕᕐᓱᖅᑕᐅᓕᑕᐃᓐᓇᓚᐅᕐᓯᒪᔪᑦ ᐅᖓᓯᑦᑐᒥᐅᑕᐅᓂᖏᓐᓄᑦ 
ᐃᑲᔫᓯᐊᓂᑦ ᐱᔾᔪᑎᒋᓪᓗᒍ, ᖃᓪᓗᓈᑎᑐᑦ ᑕᒪᐅᖓ 
ᐃᖅᑲᓇᐃᔭᕆᐊᕐᐸᑦᑐᑎᑐᑦ, ᐊᑭᓖᒋᐊᖃᕐᐸᓂᕐᖓᑕ ᐊᑭᑐᔫᑎᓂᑦ 
ᓂᕿᓂᑦ ᐊᓯᖏᓐᓂᓪᓗ ᓂᐅᕕᐊᔅᓴᐅᕙᑦᑐᓂᑦ. ᐃᓚᖏᑦ 
ᐃᓄᐃᑦ ᖃᐅᔨᓕᓚᐅᕐᓯᒪᓐᓂᕐᒥᔪᑦ ᐱᕕᖃᖃᑦᑕᖏᓐᓂᕐᒥᓂᒃ 
ᐅᕝᕙᓘᓐᓃᑦ ᑮᓇᐅᔭᖃᖃᑦᑕᖏᓐᓂᕐᒥᓂᒃ ᐋᖅᑭᐅᒪᑎᑦᑎᒍᑎᔅᓴᓂᑦ 
ᐊᖑᓇᓱᑦᑐᕐᓯᐅᑎᓂᑦ, ᐋᖅᑭᒋᐊᕐᓯᓂᕐᒥᒃ ᐊᖏᕐᕋᖏᓐᓂᒃ 
ᐅᕝᕙᓘᓐᓃᑦ ᓴᓂᕐᕙᐃᖃᑦᑕᓂᕐᒧᑦ ᑮᓇᐅᔭᓂᑦ 
ᓄᐊᓐᓂᐊᖅᑕᖏᓐᓂᒃ.81 ᐃᓄᐃᑦ ᑲᔾᔮᖃᑦᑕᓕᓚᐅᕐᓯᒪᔪᑦ 
ᐃᓄᔅᓯᐅᑎᓂᑦ ᓂᕿᓂᑦ.82 

ᐊᑐᓯᕙᓪᓕᐊᓚᐅᕐᓯᒪᔪᑦ ᐃᖃᓗᓐᓂ 1950ᖏᓐᓂ 
ᐊᑕᐅᑦᓯᒦᖃᑎᒌᓕᖅᑐᑎᒃ ᐊᔾᔨᒌᙱᑐᒡᒍᑎᓂᑦ ᐃᓅᓯᓖᑦ ᐊᒥᓱᑦ 
ᐃᓄᐃᑦ. ᓴᐃᒨᓂ ᒪᐃᑯ, ᐊᖑᓇᓱᖃᑕᐅᖃᑦᑕᕈᓐᓇᕐᓯᒪᔪᖅ, 
ᐅᖃᕐᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ: 

ᓂᐅᕕᖅᑎᒃᑯᑦ ᐅᕙᑦᑎᓐᓂᒃ 
ᐃᑲᔪᓪᓚᕆᓚᐅᕐᓯᒪᔪᑦ ᑕᐃᔅᓱᒪᓂ; 
ᑕᒪᐅᖓ ᓅᓚᐅᕐᓯᒪᔪᑦ [ᓂᐊᖁᙴᕐᒥᑦ] 
ᐃᖃᓗᒑᕐᔪᓐᓂᑦ [Ward Inlet] 
ᓂᐅᕕᐊᔅᓴᖃᐅᖅᑐᑎᒃ, ᓲᕐᓗ ᓴᒃᑯᓂᑦ. …
ᖃᔭᖅᑐᖅᑏᑦ, ᐊᖑᑏᑦ ᐃᖅᑲᓇᐃᔭᕐᐸᑦᑐᒥᓃᑦ 
ᖃᔭᖃᐃᓐᓇᖅᑐᒥᓃᑦ ᐅᒥᐊᕋᓛᖏᓐᓂᓪᓗ, 
ᐊᖑᓇᓱᒋᐊᕐᐸᑦᑐᒥᓃᑦ ᐱᓇᓱᐊᕈᓯᐅᑉ 
ᓄᙳᐊᓂ ᐃᖅᑲᓇᐃᔭᙱᓐᓂᖏᓐᓂ! 
ᓇᑦᑎᓕᐊᓘᑎᓪᓗᒍ ᐃᖃᓗᐃᑦ ᐃᒪᖓᓂ 
− ᑕᒪᓐᓇ ᑕᐃᓲᕗᑦ ᑕᓯᐅᔭᕐᔪᐊᖅ, 
[ᐊᒻᒪᓗ] ᓄᓇᑕᖃᕐᒥᒻᒪᑦ ᐊᐅᓚᑦᑎᕕᒻᒥ, 
ᑖᓐᓇ ᐊᑭᓪᓗᐊᑦᑎᐊᑎᓐᓃᑦᑐᖅ − ᑕᒫᓂ 
ᐃᖏᕐᕋᕙᔪᔪᒍᑦ ᑕᓯᐅᔭᕐᔪᐊᕌᓗᒃᑯᑦ 
ᓇᑦᑎᕐᓯᐅᖅᑐᑕ. ᖃᔭᖅᑐᖅᑐᑕ 
ᐅᒥᐊᕋᓛᒃᑯᓪᓗ ᐊᖑᓇᓱᒋᐊᕐᐸᑦᑐᑕ 
ᐊᐅᓚᐅᑎᖃᓚᐅᕐᓯᒪᙱᓇᑦᑕ ᓱᓕ 
ᑕᐃᔅᓱᒪᓂ.83 

ᓄᓇᓖᑦ ᐊᒥᓲᓂᖏᑦ ᐃᓄᐃᓪᓗ ᖃᓪᓗᓈᓪᓗ 
ᐊᓯᔾᔨᓚᐅᕐᓯᒪᓐᓂᕐᒥᔪᑦ. 1960ᒥ, ᖃᓪᓗᓈᑦ 590ᓚᐅᕐᓯᒪᔪᑦ, 
ᐊᒻᒪᓗ ᐃᓄᐃᑦ 800ᖑᓪᓗᑎᒃ, ᐊᕕᔅᓯᒪᓪᓗᐊᑦᑎᐊᐸᓗᑦᑐᑎᒃ 
ᓂᐊᖁᕐᒥ ᐃᑲᓗᓐᓂᓗ.84 ᓇᓗᓇᖅᑐᖅ ᖃᓄᑎᒋᓪᓚᑦᑖᖅ 
ᐊᓯᔾᔨᐸᓪᓕᐊᓂᖓ ᖃᓪᓗᓈᕐᓄᑦ ᐊᑦᑐᐃᑎᒋᓐᓂᕐᒪᖔᖅ, 
ᐊᖑᑏᑦ ᐃᓐᓇᓵᑦ − ᐃᓛᓐᓂᒃᑯᑦ 100ᖏᓐᓃᑦᑐᑦ − 
ᖁᑦᑎᓂᕐᓴᒥᐅᑕᐅᓪᓗᑎᒃ ᐊᑦᑎᓂᕐᓴᒥᐅᑕᐅᓪᓗᑎᓪᓗ 
ᐃᓄᓐᓂᑦ ᑲᑎᒻᒪᑦᑎᓗᐊᖃᑦᑕᓂᙱᒻᒪᑕ. ᑲᓇᑕᒥᐅᑦ 
ᐃᖏᕐᕋᔪᓕᕆᔨᖏᑦ ᓄᓇᓖᑦ ᐅᓇᑕᖅᑐᔅᓴᖃᕐᕕᐅᑉ 
ᓯᓚᑖᓂ ᐊᒻᒪᓗ ᐃᓄᓕᕆᔨᑐᖃᒃᑯᓐᓂ ᐃᖅᑲᓇᐃᔭᖅᑏᑦ 
ᓂᐊᖁᙴᕐᒥᐅᑕᐅᒐᔪᓐᓂᕐᓴᐅᓂᕐᖓᑕ ᐃᓄᓐᓂᑦ 
ᓄᓇᖅᑲᑎᖃᖅᑐᑎᒃ, ᐊᒻᒪᓗ ᐃᓄᒋᐊᔅᓯᕙᓪᓕᐊᖑᔭᖅᑎᓪᓗᒋᑦ 
ᑲᑎᒻᒪᑦᑎᒐᔪᓐᓂᕐᓴᐅᓕᕐᐸᓪᓕᐊᓂᕐᖓᑕ.85 ᓄᓇᓖᑦ ᐊᒥᓲᓂᑦ 
ᑎᑎᕋᖅᑕᐅᓯᒪᔪᓂᑦ ᑕᑯᔭᔅᓴᑦ 1ᒥ ᐅᖃᓕᒫᖅᑕᐅᒋᐊᖃᕋᔭᖅᑐᑦ 
ᑖᒃᑯᐊ ᐱᔾᔪᑎᒋᓪᓗᒋᑦ.86 [ᑕᑯᓗᒍ ᑎᑎᕋᕐᓯᒪᔪᑦ ᑕᑯᔭᔅᓴᑦ 1].

ᑕᑯᔭᔅᓴᑦ 1: ᑐᓴᖅᑎᑦᑎᒍᑕᐅᓯᒪᓂᖏᑦ ᓄᓇᓖᑦ ᐊᒥᓲᓂᖏᑦ ᐃᖃᓗᓐᓂ 
ᐱᖃᓯᐅᑎᓪᓗᒍ ᓂᐊᖁᙴᑦ, 1941-1969

ᐊᕐᕌᒍ ᐃᓄᐃᑦ ᖃᓪᓗᓈᑦ ᑲᑎᑦᑐᒋᑦ ᐅᖃᐅᓯᔅᓴᐃᑦ

1942 500 500 ᐃᓄᐃᑦ ᐊᒥᓲᓂᒥᓂᖏᑦ ᑕᒫᓂ 183 ᒪᓕᑦᑐᒋᑦ 1941ᒥ ᓈᓴᖅᑕᐅᓯᒪᔪᑦ.

1943 156 156 ᑎᑎᖅᑲᐃᑦ J.L. ᕌᕕᓐᓴᓐᒥ ᓄᓇᙳᐊᓕᕆᔨ ᑲᓇᓐᓇᖓᓂ ᐅᑭᐅᖅᑕᖅᑑᑉ 
ᓄᓇᓕᓐᓂᑦ, 1944.

1950 25 66 91

1956 258 93 351 ᐊᒥᐊᓕᒐᐃᑦ ᖃᖓᑕᓲᒃᑯᑦ ᐅᓇᑕᖅᑐᔅᓴᐃᑦ ᐅᑎᓚᐅᕐᓯᒪᔪᒥᓃᑦ 1951ᒥ, ᐊᒻᒪᓗ 
ᓇᐹᖅᑐᖃᕐᕕᐅᑉ ᑭᓪᓕᖓᓂ ᐊᒻᒪᓗ ᐴᓪᕚᓪᑦ ᐋᖅᑭᑦᑕᐅᓚᐅᕐᓯᒪᔪᒥᓃᑦ 1954ᒥ. 

1958 650 441 1091

1959 654 437 1091

1960 770 983 1753

1961 761 1040 1801

1963 906 713 1619 ᐊᒥᐊᓕᒐᕐᒥᐅᑦ ᖃᖓᑕᓲᒃᑯᑦ ᖃᓄᖅᑑᑎᔅᓴᖏᑦ ᑕᒫᓃᒍᓐᓃᓚᐅᕐᓯᒪᔪᑦ ᐊᕐᕌᒍᒻᒪᑦ.

1966 1036 566 1602

1969 1174 530 1704

ᓄᓇᓕᙳᖅᑎᑕᐅᓕᖅᑎᓪᓗᑕ,  
1960-1975
ᐊᑐᖅᑕᐅᔪᔅᓴᐃᑦ ᐊᒻᒪᓗ 
ᐊᑐᓛᕐᓂᐊᕐᓂᕋᖅᑕᐅᓯᒪᔪᑦ
1960ᖏᓐᓂ, ᑲᓇᑕᒥᐅᑦ ᒐᕙᒪᒃᑯᖏᑦ 
ᑲᔪᓯᑎᑦᑎᕙᓪᓕᐊᑐᐃᓐᓇᓚᐅᕐᓯᒪᔪᑦ ᐱᐅᓯᕆᕙᑦᑕᖏᓐᓂᒃ 
ᐊᐅᓚᑦᑎᓂᕐᒥᒃ ᐊᐃᕙᖃᑎᖃᕐᐸᑦᑐᑎᒃ ᒐᕙᒪᒃᑯᓐᓂ ᐊᒻᒪᓗ 
ᑐᔅᓯᐊᕐᕕᒻᒥ ᓯᕗᓕᖅᑎᓂᑦ ᐃᓄᐃᑦ ᑎᓕᐅᖅᑕᐅᔭᕆᐊᖃᕐᒪᖔᑕ 
ᑮᓇᐅᔾᔭᔅᓴᓂᕐᒥ ᒪᑭᒪᓇᓱᐊᕈᑎᖃᕐᓗᑎᒃ ᐅᕝᕙᓘᓐᓃᑦ 
ᓄᓇᒋᕙᑦᑕᖏᓐᓂᒃ ᐃᓅᓯᖃᑐᐃᓐᓇᕐᓗᑎᒃ. ᑭᓯᐊᓂᓕ, 
ᑕᐃᔅᓱᒪᓂᔅᓴᐃᓐᓇᖅ ᐃᓄᐃᑦ ᑎᓕᐅᖅᑕᐅᓪᓚᕆᓚᐅᕐᓯᒪᒻᒪᑕ 
ᓄᓇᓕᙳᖁᔭᐅᓕᖅᑐᑎᒃ ᐃᓪᓗᕐᔪᐊᖃᐅᕐᓗᑎᒃ ᐊᒻᒪᓗ 
ᑮᓇᐅᔾᔭᔅᓴᕕᖃᕐᓗᑎᒃ ᓄᓇᓕᕋᓛᒡᒍᑎᑎᑐᑦ ᖃᓪᓗᓈᑦ ᓄᓇᖓᓐᓂ 
ᑲᓇᑕᒥ ᑕᐃᒪᐃᑦᑐᖅᑎᑐᑦ. ᒐᕙᒪᑐᖃᒃᑯᑦ ᓴᖅᑭᑎᑦᑎᓚᐅᕐᓯᒪᒧᑦ 
ᐊᒻᒪᓗ ᐃᓛᓐᓂᒃᑯᑦ ᕿᒪᐃᓐᓇᐃᑐᐃᓐᓇᐸᑦᑐᑎᒃ 

ᐸᕐᓇᐅᑎᓂᑦ ᐆᑦᑐᕋᐅᑎᑐᐃᓐᓇᖏᓐᓂᓪᓗ, ᐃᓚᖏᑦ 
ᐃᓱᒪᓇᙱᑐᙳᐊᑐᐃᓐᓇᐅᓪᓗᑎᒃ ᐊᓯᖏᑕ ᓴᓂᐊᓂ. 
ᐃᖃᓗᓐᓂ, ᐊᔅᓱᕉᑕᐅᕙᑦᑐᑦ ᐃᓂᖃᖅᑎᑦᑎᓂᕐᒥᒃ ᐃᓄᓐᓂᑦ 
ᓴᓇᔭᐅᓯᒪᔪᓂᑦ ᐅᓇᑕᖅᑐᔅᓴᓄᑦ ᓇᓗᓇᕐᓂᖏᑦᑎᐊᖅᑐᖅ 
ᖃᓄᐃᓕᖓᓂᖏᓐᓂᒃ ᓄᓇᓕᓐᓂᑦ ᐱᖁᑎᕐᔪᐊᓂᑦ 
ᐋᖅᑭᓱᖅᑕᐅᓯᒪᔪᓂᑦ. ᐃᖅᑲᓇᐃᔭᖅᑏᑦ ᖃᐅᔨᒪᖁᔨᔪᒥᓃᑦ 
ᐅᐊᑦᑕᑯᖃᕐᕕᒃ (ᑭᓈᓗᖃᕐᕕᒃ) ᖃᓂᓗᐊᕐᖓᑦ ᐃᒥᕐᒧᑦ, ᐊᒻᒪᓗ 
ᐃᓄᐃᑦ ᐊᔅᓯᕕᓕᐊᖃᑦᑕᕐᖓᑕ ᓂᕿᓂᑦ ᐃᒋᑕᐅᓂᑯᓂᑦ 
ᓇᕝᕚᕐᓯᐅᕆᐊᕐᐸᑦᑐᑎᒃ.87 ᐃᓪᓗᐃᑦ ᐃᓄᒋᐊᓗᐊᖃᑦᑕᖅᑐᑦ ᐊᒻᒪᓗ 
ᓴᓇᑦᑎᐊᕐᓯᒪᙱᓗᐊᖅᑐᑎᒃ ᐊᒥᓲᙱᓐᓂᖏᓐᓄᑦ ᓴᓈᔅᓴᐃᑦ 
ᑎᑭᕋᖅᑐᓄᑦ ᓄᓇᓕᓐᓄᑦ. 1966ᒥ, ᒐᕙᒪᒃᑯᓐᓂ ᐅᓂᒃᑳᓕᐊᒥᓂᖅ 
ᓇᓗᓇᐃᕐᓯᓯᒪᔪᖅ ᐃᖃᓗᐃᑦ “ᐋᖅᑭᑎᐊᕐᓯᒪᙱᓪᓗᐊᕐᓂᖓᓂᒃ”, 
“ᒥᔅᓯᖃᙱᑎᐊᖅᑐᒥᒃ ᐋᖅᑭᑦᑕᐅᓯᒪᒻᒪᑦ”, ᐊᒻᒪᓗ “ᐃᓅᓯᕐᒥᒃ 
ᓱᕋᑦᑎᕕᑐᐃᓐᓇᐅᓪᓗᓂ” ᐊᒻᒪᓗ ᐃᖅᑲᓇᐃᔭᙱᑦᑐᑦ 



20ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᐊᒥᓱᐊᓘᓪᓗᑎᒃ.88 ᖃᐅᔨᓴᖅᑕᐅᔾᔪᑎᒥᓂᖏᑦ ᐱᐅᙱᓪᓚᕆᔅᓯᒪᔪᑦ, 
ᑭᓯᐊᓂ ᐃᑲᔪᕐᓯᖅᑕᐅᓯᒪᒐᑎᒃ. ᐊᕐᕌᒍᓂᑦ ᖁᓕᓂᑦ ᓯᕗᓪᓕᕐᓂᑦ, 
ᑐᑭᑖᕈᑎᒥᓃᑦ, ᐊᒻᒪᓗ ᑐᑭᑖᕈᑕᐅᙱᓗᐊᖃᑦᑕᖅᑐᒥᓃᑦ, 
ᑐᙵᕕᖃᑦᑎᐊᕈᓐᓃᑎᑦᑎᓯᒪᔪᑦ ᓄᓇᓕᓐᓄᑦ 
ᐃᓄᒋᐊᔅᓯᕙᓪᓕᐊᔪᓄᑦ. 

ᐃᓛᒃᑰᖓᓪᓗᑎᒃ ᐊᑐᕐᐸᑦᑕᖏᑦ ᐊᕕᑦᑐᕐᓯᒪᓂᖏᓐᓄᑦ 
ᑎᑎᕋᕈᑕᐅᑦᑎᐊᓚᐅᕐᓯᒪᔪᒥᓃᑦ ᖃᐅᔨᓇᓱᐊᖅᑎᓄᑦ, 
ᐱᓗᐊᖅᑐᒥᑦ ᔮᓐ J. Hᐊᓂᒡᒪᓐ ᐊᒻᒪᓗ ᐆᒪ Hᐊᓂᒡᒪᓐ 
ᑎᑎᕋᕐᓯᒪᔫᒃ. ᐅᖃᓕᒫᒐᓕᐊᕆᓯᒪᔭᖓᑦ, ᐃᓄᐃᑦ ᓄᓇᓖᑦ, 
ᐃᓅᓯᕐᒥᓂᒃ ᐊᑐᓯᕗᑦ ᒪᕐᕈᐃᓕᖅᑲᖓᔪᒥᒃ ᐃᓅᓯᖃᖅᑐᑎᒃ 
ᐃᖃᓗᓐᓂ 1963−64ᒥ. ᑎᑎᕋᕐᓯᒪᔭᖓᑕ ᓇᓛᓂ 
ᑕᐃᔭᖓᓂ, “ᑭᒃᑯᑐᐃᓐᓇᐃᑦ ᐃᓕᓴᐃᔨᓖᑦ”, ᓇᓗᓇᐃᕐᓯᔪᑦ 
ᖃᓄᖅ “ᑕᕆᐅᑉ ᐊᑭᐊᓂᒥᐅᑕᔅᓴᔭᐃᑦ ᑲᓇᑕᒥᐅᑦ” 
ᐃᖅᑲᓇᐃᔮᖅᑖᖅᑐᒥᓂᐅᓂᖏᓐᓂᒃ “ᐃᓕᓴᐃᔨᐅᓂᕐᒥᒃ”. 
ᐃᓕᓴᐃᔩᑦ ᒪᑯᐊᒥᓃᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᐋᑐᕚᒥ 
ᐃᖃᓗᓐᓂᓗ, ᐊᔪᕆᕐᓱᐃᔩᑦ, ᐋᓐᓂᐊᓯᐅᖅᑏᑦ, ᐸᓖᓰᑦ, ᐊᖏᔪᖅᑳᑦ 
ᐊᒻᒪᓗ, “ᐅᐱᓐᓇᕋᓂ, ᐃᓕᓴᕕᒻᒥ ᐃᓕᓴᐃᔩᑦ.” Hᐊᓂᒡᒪᓐᑯᒃ 
ᖃᐅᔨᖃᑦᑕᖅᑐᒥᓃᑦ ᖃᓪᓗᓈᑦ ᐃᓱᒪᒋᔭᖃᕋᔪᖃᑦᑕᓂᕐᖓᑕ ᐃᓄᓐᓂᑦ 
“ᓈᒻᒪᖏᑦᑐᓕᓂᖏᓐᓂᒃ”, ᐃᒫᖔᖅ ᐃᓱᒪᒋᓇᒋᑦ “ᓇᓗᓇᖅᑐᓂᑦ 
ᓂᕈᐊᒐᖃᖃᑦᑕᕐᓂᖅ”.89 ᐃᖃᓗᓐᓂ (ᐊᒻᒪᓗ ᕿᑭᖅᑖᓗᒻᒥ 
ᓇᒥᑐᐃᓐᓇᖅ) ᐊᐅᓚᑦᑎᔩᑦ ᐃᖅᑲᓇᐃᔮᖃᕆᐊᖃᖅᑐᒋᔪᒥᓃᑦ 
ᑭᓪᓕᖃᖅᑎᑦᑎᒋᐊᖃᑦᑕᕐᓗᑎᒃ ᓈᒻᒪᖏᑦᑐᓂᑦ ᐊᑦᑐᐃᓂᐅᔪᓂᑦ 
“ᓈᒻᒪᖏᑦᑐᓕᓂᖏᓐᓂᒃ” ᐊᒻᒪᓗ ᐃᑉᐱᒍᓱᖃᑦᑕᖏᓪᓗᑎᒃ 
ᑐᓴᕆᐊᕐᕕᖃᖃᑦᑕᖔᕆᐊᖃᕐᓂᖏᓐᓂᒃ ᐃᓄᓐᓂᑦ ᐱᔾᔪᑎᒋᓪᓗᒋᑦ 
ᓯᕗᓂᑦᑎᓐᓂ ᐊᑐᖅᑕᐅᖔᕈᓐᓇᖅᑐᑦ. ᒐᕙᒪᒃᑯᓐᓂ ᑭᒡᒐᑐᖅᑏᑦ 
ᐱᓇᓱᐊᕋᔅᓴᖅᑖᖅᑎᑕᒥᓃᑦ ᐋᖅᑭᒋᐊᕐᓯᓂᕐᒥᒃ ᖃᓄᐃᓐᓂᐅᔪᓂᑦ 
ᓄᓇᓕᓐᓂᑦ ᐊᒻᒪᓗ ᖃᓄᖅᑑᕈᑎᔅᓴᓂᑦ ᐊᑐᕋᔅᓴᖃᖅᑎᑦᑎᓗᑎᒃ 
ᐱᖅᑯᓯᖅᑎᒍᑦ ᒪᑭᒪᓇᓱᐊᕈᑕᐅᕙᑦᑐᓂᑦ ᒐᕙᒪᒃᑯᑦ ᐱᓂᐊᕐᓂᖏᓐᓄᑦ 
ᐅᓚᕕᑕᐅᓯᒪᔪᓂᑦ. ᑭᖑᓪᓕᕐᐹᑦ ᐊᒥᐊᓕᒐᕐᒥᐅᑦ ᐅᓇᑕᖅᑐᔅᓴᐃᑦ 
ᐃᖅᑲᓇᐃᔭᖅᑏᑦ ᐊᐅᓪᓚᕐᖓᑕ ᐃᖃᓗᓐᓂ 1963ᒥ, 
ᐃᖃᓗᐃᑦ ᑲᒪᒋᔭᐅᓯᓚᐅᕐᓯᒪᔪᖅ ᑲᓇᑕᒥᐅᑦ ᒐᕙᒪᒃᑯᖏᓐᓄᑦ. 
ᐊᑦᑎᓂᕐᓴᒥᐅᓂᑦ, ᒐᕙᒪᑐᖃᒃᑯᑦ ᕿᒪᐃᕕᐅᓚᐅᕐᓯᒪᒻᒪᑕ ᒥᑦᑕᕐᕕᒻᒥᑦ 
ᐊᒻᒪᓗ ᐃᓪᓗᖁᑎᒥᓂᖏᓐᓂᒃ, ᐃᓚᒋᔭᐅᓪᓗᓂ ᐃᓪᓗᕐᔪᐊᖁᑎᖓ 
ᒐᕙᒪᑐᖃᒃᑯᑦ ᐊᓪᓚᕝᕕᖃᐅᖅᑐᓂ ᐊᒻᒪᓗ ᐃᓪᓗᕈᓯᖃᐅᖅᑐᓂ. 
ᐃᓪᓗᐃᑦ ᐊᑕᐅᑦᓯᕐᒦᑦᑐᑦ ᐊᒻᒪᓗ ᑲᑎᙵᔪᑦ ᐃᓪᓗᒋᔭᒥᓃᑦ 
ᑕᒫᓂ 450ᖏᓐᓃᑦᑐᓄᑦ ᖃᓪᓗᓈᕐᓄᑦ ᐃᖅᑲᓇᐃᔭᖅᑎᓄᑦ 
ᐊᒻᒪᓗ ᐊᒥᓱᑲᓪᓚᓄᑦ ᐃᖅᑲᓇᐃᔭᖅᑎᒥᓂᖏᓐᓄᑦ ᐃᓄᓐᓄᑦ 
ᐃᓚᖏᓐᓄᓪᓗ. ᐅᓇᑕᖅᑐᔅᓴᖃᕐᕕᒃ ᑮᓇᐅᔾᔭᔅᓴᕕᓐᓂᑦ ᐊᒻᒪᓗ 
ᑭᒃᑯᑐᐃᓐᓇᕐᓄᑦ ᐱᔨᑦᑎᕋᕐᕕᓕᒥᓃᑦ ᓲᕐᓗ ᒪᑯᓂᖓ ᑎᑎᖅᑲᓂᐊᕐᕕᒃ 
ᐊᒻᒪᓗ ᓂᓚᒃ ᓴᓂᐅᔭᕐᕕᒃ (ᑰᓕᕐᕕᒃ), ᐃᒥᐊᓗᑦᑖᕐᕕᒃ, ᐱᙳᐊᕐᕕᒃ 
ᐊᒻᒪᓗ ᐃᓕᓴᕕᒃ. ᐃᑲᓗᐃᑦ ᒥᑭᔪᒥᒃ ᐃᓕᓴᕕᓕᒥᓂᖅ ᐊᒻᒪᓗ 
ᐃᓄᓐᓄᑦ ᐃᓪᓗᓕᕆᔨᓂᑦ. ᓂᐊᖁᙴᑦ ᐃᒪᐃᑦᑐᖃᖅᑐᓂ 
ᒪᒥᓴᕐᕕᒃ, ᓄᓇᓖᑦ ᓯᕐᓗᐊᖓᑦ, ᓄᓇᓖᑦ ᖁᐊᒃᑯᕕᖓᑦ, 
ᐅᕕᓂᓐᓂᐊᕐᕕᒃ, ᐅᓇᓕᔅᓴᐃᑦ ᐃᓪᓗᖁᑎᖓᑦ, ᓂᐅᕕᖅᑎᒃᑯᑦ 
ᐃᓪᓗᖁᑎᖓᑦ, ᑕᕐᕆᔭᕐᕕᒃ, ᖃᒧᑕᐅᔭᓂᑦ ᓴᓇᕕᒃ, ᐃᓕᓴᕕᒃ, ᐊᒻᒪᓗ 
ᐃᓪᓗᒋᔭᐅᖏᓐᓇᕈᒫᕐᓂᐊᖅᑐᑦ ᓂᐅᕕᐊᖑᓯᒪᔪᑦ ᐃᓪᓗᓕᕆᔨᒃᑯᑦ 
ᑲᑐᔾᔨᖃᑎᒌᖏᑎᒍᑦ. 

ᐃᖃᓗᐃᑦ ᓱᓕ ᐃᓪᓗᑭᕐᓱᓂᕐᒥᒃ ᐊᑲᐅᙱᓕᐅᕈᑎᖃᐃᓐᓇᖅᑐᓂ. 
ᐃᖅᑲᓇᐃᔭᖅᑎᑦᑎᔪᓕᒫᑦ − ᓂᐅᕕᖅᑎᒃᑯᑦ, ᒐᕙᒪᒃᑯᑦ, 
ᐊᔪᕆᕐᓱᐃᔩᑦ, ᐅᓇᑕᖅᑐᔅᓴᐃᑦ ᐊᒻᒪᓗ ᑳᓐᑐᓛᒃᑕᐅᓯᒪᔪᑦ − 
ᐃᓪᓗᖃᖅᑎᑦᑎᕙᑦᑐᒥᓃᑦ ᖃᓪᓗᓈᕐᓄᑦ ᐃᖅᑲᓇᐃᔭᖅᑎᖏᓐᓄᑦ 
ᐱᔪᒪᕐᓴᐃᒍᑎᖃᖅᑐᑎᒃ. ᒐᕙᒪᑐᖃᒃᑯᑦ ᓇᒻᒥᓂᖅ, ᑲᒪᒋᔭᓕᒥᓃᑦ 
ᐃᓄᓐᓄᑦ ᐃᓪᓗᓂᑦ, ᐊᓯᖏᓐᓂᒃ ᐊᒥᓲᙱᑦᑐᓂᑦ ᐃᓪᓗᒋᔭᒥᓂᕐᓂᑦ 
ᐃᓄᓐᓄᑦ ᐅᓇᑕᖅᑐᔅᓴᖃᕐᕕᒻᒥ ᐃᖅᑲᓇᐃᔭᖅᑎᓄᑦ. 
ᓯᕗᓪᓕᕐᐹᑦ ᐃᓄᐃᑦ ᐃᓪᓗᑖᖅᑐᒥᓃᑦ ᓂᐊᖁᙴᕐᒥ 
ᐋᓐᓂᐊᕕᓕᐊᕐᓯᒪᔪᒥᓃᑦ ᐃᖃᓗᓐᓂ ᒪᒥᓴᕐᕕᒻᒥ ᐊᒻᒪᓗ ᐃᓄᐃᑦ 
ᐃᖅᑲᓇᐃᔭᖅᑐᑦ ᐃᓄᓕᕆᔨᑐᖃᒃᑯᓐᓄᑦ. ᑭᖑᓂᐊᒍᑦ, ᐋᑐᕚ 
ᐊᑐᐃᓐᓇᐅᑎᑦᑎᒋᐊᖃᑦᑕᓕᖅᑐᒥᓃᑦ ᐋᖅᑭᔅᓱᑐᐃᓐᓇᕆᐊᓕᓐᓂᑦ 
ᐃᓪᓗᓂᑦ ᐊᑐᖅᑐᐊᕋᔅᓴᓂᑦ ᐅᕝᕙᓘᓐᓃᑦ (1966 ᑭᖑᓂᐊᒍᑦ) 
ᐃᓚᖓᓂᒃ ᐊᑭᓕᖅᑕᐅᓯᒪᔪᓂᑦ ᐃᓪᓗᓂᑦ ᐃᓄᓐᓄᑦ 
ᓂᐅᕕᐊᖑᔪᓐᓇᖅᑐᓂᑦ ᐊᑐᖅᑕᐅᒍᓐᓇᖅᑐᓂᓪᓘᓐᓃᑦ 
ᐊᑭᓕᓱᖅᑕᐅᓗᑎᒃ. 

ᓯᕗᓪᓕᕐᐹᑦ ᐃᓪᓗᓕᕆᓂᕐᒧᑦ ᑲᑐᔾᔨᖃᑎᒌᑦ (ᑯᐊᑉ) 
ᐋᖅᑭᑦᑕᐅᓚᐅᕐᓯᒪᔪᑦ ᐃᖃᓗᓐᓂ 1961ᒥ, 15 ᐊᖑᑏᑦ 
ᑲᑎᓚᐅᕐᓯᒪᒻᒪᑕ ᑲᑐᔨᓪᓗᑎᒃ ᐊᑭᓖᓂᐊᕋᒥᒃ 15ᓂᑦ 
ᐱᖓᓱᓂᑦ−ᐃᓪᓗᕈᓯᓕᓐᓂᑦ ᐃᓪᓗᓂᑦ, ᐱᓇᓱᐊᖅᑐᑎᓪᓗ 
$1,000ᓂᑦ−ᐊᑐᓂᑦ ᐊᑭᓕᓐᓂᑦ−ᐃᓪᓗᓂᑦ ᐃᓚᖓ 
ᐊᑭᓕᖅᑕᐅᓯᒪᓪᓗᓂ ᑕᐃᔅᓱᒪᓂ ᑕᐃᒪᐃᓕᖓᓚᐅᕐᓯᒪᒻᒪᑕ.90 
ᐃᓪᓗᔅᓴᐃᑦ ᑎᑭᕋᓚᐅᕐᓯᒪᔪᑦ ᐅᑭᐊᔅᓵᒃᑯᑦ 1962ᒥ, ᐊᒻᒪᓗ 
ᐃᓚᒌᓄᑦ ᓴᓇᔭᐅᓚᐅᕐᓯᒪᔪᑦ ᑕᐃᔅᓱᒪᓂ ᐅᑭᐊᔅᓵᖑᑎᓪᓗᒍ 
ᐅᑭᐅᖑᑎᓪᓗᒍᓗ, ᓴᓇᖃᑎᒌᑦᑐᑎᒃ. ᑕᐃᒫᒃ, ᑲᑐᔾᔨᖃᑎᒌᑦ 
ᐊᑑᑎᖃᑦᑎᐊᕐᓂᕋᖅᑕᐅᓚᐅᕐᓯᒪᔪᑦ, ᐊᒻᒪᓗ ᒪᕐᕈᑲᓐᓃᓐᓂᒃ 
ᐃᖃᓗᓐᓂ ᐃᓪᓗᓕᐅᓕᓚᐅᕐᓯᒪᒻᒥᔪᑦ ᑲᑐᔾᔨᖃᑎᒌᑦᑐᑎᒃ 1963ᒥ. 
ᑯᐊᐸᒃᑯᑎᒍᑦ ᐃᓪᓗᔅᓴᐃᑦ ᑭᓯᐊᓂ ᐃᓪᓗᑖᖑᔪᓐᓇᓚᐅᕐᓯᒪᔪᑦ 
ᐊᑭᓕᕐᓱᐃᔪᓐᓇᖅᑐᓄᑦ ᑕᖅᑭᑕᒫᑦ $120ᓂᑦ 
ᓇᒻᒥᓂᖅᑖᕆᕙᓪᓕᐊᓂᐊᕐᓗᒍ ᐊᒻᒪᓗ ᐊᐅᓚᔾᔪᑎᖏᓐᓄᑦ. 
ᐃᓚᒌᑦ ᑭᓯᐊᓂ ᐃᖅᑲᓇᐃᔮᓖᑦ ᐃᓚᒋᔭᐅᒍᓐᓇᕆᐊᔅᓴᖅ 
ᐃᓱᒪᔅᓴᕐᓯᐅᕈᓐᓇᖃᑦᑕᓚᐅᕐᓯᒪᔪᑦ. 1971ᒥ, ᐃᓪᓗᓕᕆᔨᕐᔪᐊᒃᑯᑦ 
ᐋᖅᑭᑦᑕᐅᓚᐅᕐᓯᒪᔪᑦ ᐃᑲᔪᕐᓂᐊᕐᖓᑕ ᓄᓇᓕᓐᓂᑦ. 
ᓄᓇᓕᓐᓂᑦ ᓯᕗᓪᓕᕐᐹᒥ ᑭᒃᑯᑐᐃᓐᓇᕐᓄᑦ ᐃᓪᓗᓕᐅᓚᐅᕐᓯᒪᔪᑦ 
1974ᒥ, ᐊᕙᑎᓂᑦ (20) ᐊᑐᐃᓐᓇᕈᖅᑎᑦᑎᓚᐅᕐᓯᒪᔪᑦ 
ᐃᓪᓗᓂᑦ ᐊᑭᓕᕐᓱᐃᔾᔪᑎᒋᖃᑦᑕᓂᐊᖅᑕᖏᑦ ᒪᓕᑦᑐᑎᒃ 
ᑮᓇᐅᔭᓕᐊᕆᕙᑦᑕᖏᓐᓄᑦ.91 ᑖᓐᓇ ᑲᒪᒋᕙᑦᑕᖓᑕ ᐃᓚᖏᓐᓂ 
ᐋᖅᑭᑦᑕᐅᓂᑯ ᑲᓇᑕᒥᐅᓄᑦ ᓇᒻᒥᓂᖅ ᐃᓪᓗᑖᕐᐸᓪᓕᐊᓂᕐᒧᑦ 
ᐊᒻᒪᓗ ᐃᓪᓗᓕᕆᔨᕐᔪᐊᑯᓐᓄᑦ ᑎᒥᐅᔪᓄᑦ ᑲᑐᔾᔨᖃᑎᒌᓪᓗᑎᒃ 
ᐃᓪᓗᓕᕆᓂᕐᒧᑦ ᓇᒥᓕᒫᖅ ᑲᓇᑕᒥ. 

ᐊᔾᔨᒋᙱᑎᐊᖅᑐᓂᐅᓪᓕ ᓂᐊᖁᙴᕐᒥ ᐊᒻᒪᓗ 
ᐅᓇᑕᖅᑐᔅᓴᖃᕐᕕᒻᒥ, ᓄᓇᓖᑦ ᐃᑲᓗᓐᓂ 
ᐊᓐᓇᐅᒪᔾᔪᑎᔅᓴᑐᐃᓐᓇᑦᑎᐊᓂᑦ ᐃᑲᔪᖅᑕᐅᔾᔪᑎᖃᕐᓂᕐᖓᑕ 
1960−ᕿᑎᖏᓐᓄᑦ ᑎᑭᑦᑐᒍ. ᓂᐊᖁᙴᕐᒥᐅᑦ ᐅᕐᓴᑦᑕᐅᕙᑦᑐᒥᓃᑦ, 
ᐃᑲᓗᒻᒥᐅᑦ ᓇᒻᒥᓂᖅ ᐅᕐᓱᐊᓗᑦᑕᕆᐊᖃᖃᑦᑕᑎᓪᓗᒋᑦ ᐅᕐᓱᐊᓗᒻᒥᒃ 
ᐃᒻᐱᐅᕆᐅᓪ ᐅᕐᓱᐊᓗᖃᐅᑎᖃᕐᕕᒻᒥ. ᑕᐃᒫᓪᓗ, ᓂᐊᖁᙴᕐᒥᐅᑦ 
ᐃᒥᖅᑕᖅᑕᐅᕙᓐᓂᕆᓪᓗᑎᒃ ᐊᖏᕐᕋᖏᑦ, ᐃᑲᓗᒻᒥᐅᑦ 



21ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᒪᑐᖃᙱᑦᑐᓂᑦ ᐃᒪᖃᐅᑎᓂᑦ ᓯᓚᒨᕐᓯᒋᐊᖃᖃᑦᑕᖅᑐᒥᓂᐅᑎᓪᓗᒋᑦ 
ᐊᐃᑦᑕᐅᑎᒋᒋᐊᖃᖃᑦᑕᖅᑐᒋᓪᓗ. ᑕᒪᓐᓇ ᐊᑐᖅᑕᖓᑦ 
ᓇᓗᓇᐃᖅᑕᐅᓯᒪᔪᖅ ᓱᓇᖃᙱᑦᑐᒥᓂᐅᓂᖏᓐᓂᒃ ᒐᕙᒪᒃᑯᑦ 
ᐅᓂᒃᑳᖏᓐᓂ 1960 ᐊᕐᕌᒍᖏᓐᓂ:

ᓂᐊᖁᙴᕐᒥ ᐅᓇᑕᖅᑐᔅᓴᖃᕐᕕᒻᒥᓗ, 
ᖃᐅᒪᔾᔪᑏᑦ ᐃᑯᒪᔾᔪᑕᐅᕙᑦᑐᑦ ᐃᓪᓗᓄᑦ, 
ᐊᑐᕆᐊᓂᓪᓗ, ᐊᒻᒪᓗ ᐃᑯᒪᔾᔪᑕᐅᕙᒃᑭᓪᓗᑎᒃ 
ᓈᓚᐅᑎᓄᑦ, ᓂᔾᔭᐅᑎᓄᑦ, ᖁᐊᒃᑯᕕᓐᓄᑦ, 
ᑰᖃᕐᕕᒻᒥᓗ ᐊᓂᓚᕆᒍᑎᓄᑦ. ᐃᖃᓗᒻᒥᐅᑦ 
ᖃᓄᖅᑑᓯᒃᑳᒥᓂᐅᒻᒪᑕ ᐅᐊᑦᑎᐊᕈ, 
ᒪᓕᒐᕐᒥᑦ ᓱᕋᐃᔪᔅᓴᐅᔪᒥᓃᑦ, ᐅᐊᔭᓄᑦ 
ᑲᑉᐳᔾᔨᕙᓐᓂᕐᖓᑕ, ᖃᐅᒻᒪᖅᑯᑎᖃᖅᑎᓐᓇᒋᑦ 
ᐃᓪᓗᖏᑦ, ᑭᓯᐊᓂ ᐊᑐᕆᐊᖏᓐᓂ ᓇᐸᕈᑕᐃᑦ 
ᐃᑯᒪᕙᑦᑐᒥᓃᑦ.92 

ᐊᔾᔨᒌᙱᓐᓂᖏᑦ ᓴᓂᑦᑕᖅᑕᐅᕙᑦᑐᑦ ᐅᐊᑦᑕᑯᑕᖅᑕᐅᕙᑦᑐᓪᓗ. 
ᐅᓇᑕᖅᑐᔅᓴᖃᕐᕕᒥᓂᕐᒦᑦᑐᑦ ᑯᕕᓲᓂᑦ ᖁᕝᕕᓕᒥᓃᑦ, ᑭᓯᐊᓂ 
ᓂᐊᖁᙴᕐᒥᐅᑕᐃᑦ ᐅᐊᑦᑕᑯᑕᖅᑎᓄᑦ ᖃᐅᑕᒫᑦ ᐊᑐᓂᑦ ᐃᓪᓗᐃᑦ 
“ᖁᕝᕕᖏᑦ”ᖁᕝᕕᑕᖅᑕᐅᕙᑦᑐᒥᓃᑦ. ᐃᑲᓗᒻᒥᐅᑦ ᐅᐊᑦᑕᑯᖏᓐᓂᒃ 
ᐅᐊᑦᑕᑯᖃᐅᑎᓅᕈᔾᔨᕙᑦᑐᒥᓃᑦ.

ᐃᖅᑲᓇᐃᔮᔅᓴᖅᑕᖃᕐᐸᑦᑐᒥᓂᖅ ᒐᕙᒪᒃᑯᓐᓂ ᐅᕝᕙᓘᓐᓃᑦ ᒪᕐᕉᓐᓂᒃ 
ᐊᖏᔪᐊᓘᓐᓂᒃ ᖃᓪᓗᓈᑦ ᓄᓇᖓᓐᓂ ᓇᒻᒥᓂᖁᑎᒋᔭᐅᔫᓐᓂᒃ 
ᐱᔨᑦᑎᕋᐅᑎᖃᕐᐸᑑᓐᓂᒃ ᒐᕙᒪᒃᑯᓐᓄᑦ. ᐊᒥᓲᙱᑦᑐᑦ 
ᓇᒻᒥᓂᖅ ᐃᖅᑲᓇᐃᔭᕐᕕᖁᑎᕋᓛᒃ ᑮᓇᐅᔾᔭᔅᓴᕕᐅᕙᑦᑐᒥᓃᑦ, 
ᐊᒻᒪᓗ ᑭᓯᐊᓂ ᑕᐃᒃᑯᐊ ᐃᓕᙵᔪᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᑖᖑᙳᐊᑕᕐᓯᓇᕐᓯᒪᔪᑦ ᐃᖅᑲᓇᐃᔭᕐᐸᑦᑐᒥᓃᑦ. 
ᑭᒃᑯᑐᐃᓐᓇᐃᑦ ᒥᔅᓵᓄᑦ ᖃᐅᔨᓇᓱᐊᖅᑎ ᔮᓐ ᔪ. Hᐊᓂᒡᒪᓐ 
ᖃᐅᔨᓴᖅᑐᒥᓂᖅ ᐃᖃᓗᓐᓂ 1963ᒥ, ᑎᑎᕋᖅᑐᒥᓂᖅ: 

ᐱᕕᑐᓂᖓ ᐃᖃᓗᐃᑦ 
ᐱᓇᓱᐊᕐᕕᓴᓪᓚᕆᐅᕗᖅ. ᓂᐅᕕᕐᕕᒃ 
ᑎᑭᑎᑦᑎᕙᑦᑐᓂ ᓄᑖᓂᑦ ᓂᐅᕕᐊᔅᓴᓂᑦ, 
ᐊᐅᓚᑦᑎᔩᑦ ᑎᑭᑉᐸᑦᑐᑎᒃ ᓄᑖᓂᑦ 
ᖃᓄᖅᑑᕈᑎᔅᓴᓂᑦ ᐃᓱᒪᖃᖅᑐᑎᒃ, 
ᐅᖃᓕᒫᒐᐃᑦ ᑎᑎᖅᑐᒐᖃᐅᖅᑐᑎᒃ ᓄᑖᓂᑦ 
ᐃᓅᓕᑦᓯᔪᔅᓴᙳᐊᓂᑦ ᑕᑯᑎᑦᑎᕙᑦᑐᑎᒃ, 
ᓈᓚᐅᑦ ᓄᑖᓂᑦ ᐃᙱᐅᓯᕐᓂᑦ 
ᑐᓴᕋᓐᓈᑎᑦᑎᕙᑦᑐᑎᒃ, ᐊᒻᒪᓗ [ᐃᓄᐃᑦ] 
ᐅᑎᕐᐸᑦᑐᑎᒃ ᐃᓕᓴᔭᖅᑐᕐᓯᒪᓚᐅᖅᑐᑎᒃ, 
ᐋᓐᓂᐊᕕᓕᐊᕐᓯᒪᓚᐅᖅᑐᑎᒃ, 
ᐊᓄᓪᓚᔅᓰᕕᓐᓃᓚᐅᖅᑐᑎᒃ ᐊᒻᒪᓗ 
ᑎᒍᔭᐅᖅᑲᕕᓪᓚᕆᓐᓂᓪᓗ ᓄᑖᓂᑦ 
ᐃᓕᓯᒪᓕᖅᑐᑎᒃ ᐃᓱᕐᕆᐅᑕᐅᔪᓐᓇᖅᑐᓂᑦ.93 

ᑕᒪᒃᑯᐊ “ᓄᑖᑦ ᑭᓱᑐᐃᓐᓇᐃᑦ” ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
(ᑐᑭᓯᐅᒪᔭᑐᖃᖏᓐᓄᑦ) ᓈᒻᒪᙱᒐᔪᖃᑦᑕᓚᐅᕐᓯᒪᒻᒪᑕ. 
ᑕᒪᓐᓇ ᐱᔾᔪᑎᒋᓪᓗᒍ, ᐃᖃᓗᐃᑦ ᐊᓯᔾᔨᐸᓪᓕᐊᓯᒪᕕᐅᑎᑦᑐᖅ 
ᓄᓇᓕᐅᓪᓗᓂ, ᐃᓄᐃᑦ ᐊᔅᓱᕈᕐᐸᑦᑐᑎᒃ 
ᐃᓚᒥᓐᓂᒃ ᓂᕆᔭᔅᓴᖃᖅᑎᑦᑎᒋᐊᖃᖅᑐᑎᒃ ᐊᒻᒪᓗ 
ᑐᑭᑖᕈᑎᖃᑦᑎᐊᕋᓱᖃᑦᑕᖅᑐᑎᒃ ᑐᑭᓯᓇᑦᑎᐊᖅᑐᒥᒃ 
ᐊᖅᑯᑎᒋᓂᐊᖅᑕᖓᓂᒃ ᖃᐅᔨᒪᓇᑎᒃ ᓄᑖᓂᑦ 
ᒪᑭᒪᓇᓱᐊᕈᑎᔅᓴᓂᑦ, ᒪᓕᒐᓕᕆᔾᔪᑎᓂᑦ ᒐᕙᒪᓕᕆᓂᕐᒥᓪᓗ 
ᐊᑐᕐᐸᓪᓕᐊᑎᓪᓗᒋᑦ ᐊᐅᓚᑕᐅᔪᓂᑦ ᑕᒫᓂᒥᐅᑕᔅᓴᔭᐅᙱᑦᑐᓄᑦ. 
ᒪᓕᒐᖅᑎᒎᖓᔪᑦ ᒪᓕᒐᖅᑎᒎᖓᙱᑐᓪᓗ ᓇᓖᕌᕋᔅᓴᐃᑦ, 
ᓲᕐᓗ ᓂᕈᐊᕐᓂᖅ ᑐᓴᕋᔅᓴᓄᑦ ᐃᑲᔪᕐᓂᖅ, ᑭᒃᑯᑐᐃᓐᓇᐃᑦ 
ᓈᒻᒪᓴᙱᓂᕐᒥᓂᒃ ᑲᑎᒻᒪᓪᓗᑎᒃ ᑕᑯᔅᓴᐅᑎᑦᑎᖃᑦᑕᓲᖑᓂᖏᑦ, 
ᐱᖃᓐᓇᕆᔭᖏᓐᓂᒃ ᐃᖅᑲᓇᐃᔮᖅᑖᑎᑦᑎᖃᑦᑕᕐᓂᖅ ᐊᒻᒪᓗ 
ᓯᓚᐃᕐᕆᔭᐃᖃᑦᑕᕐᓂᖅ, ᐊᑐᖅᑕᐅᕙᑦᑐᑦ ᖃᓪᓗᓈᓂᒥᐅᑕᕐᓄᑦ 
ᐊᓯᔾᔩᓂᐊᕋᒥᒃ ᐅᕝᕙᓘᓐᓃᑦ ᐊᑐᕆᐊᑐᓂᐊᙱᓐᓇᒥᒃ 
ᒪᓕᒐᕐᓂᑦ ᐊᒻᒪᓗ ᒐᕙᒪᒃᑯᑦ ᐊᑐᐃᓐᓇᐅᓯᒪᒐᑎᒃ 
ᐃᓄᓐᓄᑦ. ᐃᓚᖏᑦ ᐃᓄᐃᑦ ᓵᙵᑦᑎᒍᑎᖃᕐᐸᑦᑐᒥᓃᑦ 
ᐊᐅᓚᑦᑎᔨᓂᑦ ᕿᐱᓗᖃᑦᑕᖅᑐᑎᒃ ᐃᖅᑲᓇᐃᔮᔅᓴᓂᑦ, 
ᐃᖅᑲᓇᐃᔭᕆᐊᖃᑦᑕᕋᑎᒃ ᐊᒻᒪᓗ ᐃᓕᓐᓂᐊᕆᐊᖃᑦᑕᕋᑎᒃ; 
ᐱᓂᐊᕐᓂᖃᕐᐸᑦᑐᒥᓃᑦ ᐊᑲᐅᙱᓕᐅᕈᑕᐅᓕᕐᐸᑦᑐᒥᓂᕐᓂᑦ 
ᑭᓯᐊᓂ ᐊᓄᓪᓚᔅᓰᕕᒻᒦᒍᑕᐅᒋᐊᑐᔾᔮᖏᑦᑐᓂᑦ ᐅᕝᕙᓘᓐᓃᑦ 
ᖃᓄᐃᓕᔭᐅᑲᒻᒪᒍᑎᒋᔾᔮᙱᑕᖏᓐᓂᒃ ᐃᓚᖏᑕ. 

ᐱᔾᔪᑎᒋᓗᐊᖅᑐᒍ ᐃᖃᓗᐃᑦ ᓯᕗᓂᔅᓴᖓ ᓇᓗᓇᓚᐅᕐᓯᒪᒻᒪᑦ, 
ᒐᕙᒪᒃᑯᑦ ᓴᓇᓚᐅᕐᓯᒪᔪᑦ ᐊᑐᑲᐃᓐᓇᑐᐃᓐᓇᓂᐊᖅᑐᓂᑦ 
ᐊᑐᐃᓐᓇᕈᒫᕐᓂᐊᖏᑦᑐᓂᑦ ᐃᓪᓗᓂᑦ. ᒪᑯᐊ ᐱᖃᓯᐅᑎᓇᒋᑦ 
ᖃᖓᑕᓲᒃᑯᕕᒃ, ᐋᓐᓂᐊᕕᒃ, ᐊᐅᓚᐅᑎᖃᕐᑯᒃ ᐊᒻᒪᓗ ᐃᒥᖅᑕᕐᕕᒃ. 
ᐊᓪᓛᑦ ᑲᓇᑕᐅᑉ ᒐᕙᒪᒃᑯᖏᑕ ᐃᓪᓗᖁᑎᖓᑦ ᐅᓇᑕᖅᑐᔅᓴᓄᑦ 
ᐃᓪᓗᒋᔭᒥᓂᐅᒐᓗᐊᖅ. 1966ᒥ, ᒐᕙᒪᒃᑯᑦ ᖃᐅᔾᔨᐊᓚᑦᑐᒥᓃᑦ 
ᐊᑭᑭᓐᓂᕐᓴᐅᒐᔭᕐᖓᑦ ᓴᓇᒍᑎᓂᒃ ᐊᑕᐃᓐᓇᕈᒫᕐᓂᐊᖅᑐᓂᑦ 
ᐃᓪᓗᓂᑦ ᐊᒻᒪᓗ ᐃᓕᓴᕕᒻᒥᑦ ᐃᖃᓗᓐᓂ ᐊᑐᙱᖔᕐᓗᑎᒃ 
ᓴᓇᑦᑎᐊᕐᓯᒪᙱᓗᐊᖅᑐᐊᓗᓐᓂᑦ ᐊᑐᐃᓐᓇᕈᒫᕐᓂᐊᖏᑦᑐᓂᑦ.94 
ᑐᑭᑖᕈᑕᐅᓚᐅᕐᓯᒪᒻᒥᔪᖅ ᓄᓇᓖᑦ ᐊᕕᑦᑐᕐᓯᒪᕕᒻᒥ 
ᑐᖅᑲᑕᕐᕕᐅᖏᓐᓇᓂᐊᕐᓂᖓᓂᒃ. ᑕᒪᒃᑯᐊ ᑐᑭᑖᕈᑕᐅᓯᒪᑎᓪᓗᒋᑦ, 
ᐃᓪᓗᓕᕆᓂᖅ ᑲᒪᒋᔭᐅᓪᓗᐊᑕᓯᓚᐅᕐᓯᒪᔪᖅ. 1966ᒥ, 
ᐱᖓᓱᑦ ᐊᕐᕌᒍᑦ ᐊᓂᒍᕐᖓᑕ ᖃᓪᓗᓈᖏᑦ ᓄᖑᓕᕐᖓᑕ 
ᐊᒻᒪᓗ ᐊᒥᓱᕈᕐᐸᓪᓕᐊᓪᓗᑎᒃ ᐃᓄᐃᑦ ᓄᓇᓖᑦ, ᑲᓇᑕᐅᑉ 
ᒐᕙᒪᒃᑯᖏᑦ ᑐᑭᑖᕈᑎᖃᓕᓚᐅᕐᓯᒪᔪᑦ ᐊᑭᑐᓗᐊᙳᓱᒻᒪᑦ 
ᐋᖅᑭᐅᒪᑏᓐᓇᕋᓱᓐᓂᐊᕐᓗᒍ. ᑲᑎᒻᒪᖏᓐᓂᖏᓪᓗ ᐃᓄᓐᓄᑦ 
ᖃᓪᓗᓈᕐᓄᓪᓗ ᐃᓛᒃᑰᖓᔪᒥᒃ ᐱᐅᓯᖃᕈᑕᐅᕙᑦᑐᒥᓃᑦ ᐊᒻᒪᓗ 
ᑲᑎᒻᒪᑦᑕᐃᓕᒍᑕᐅᕙᑦᑐᒥᓂᖅ. 

ᓄᑖᖅ ᓄᓇᓕᓐᓂᑦ ᐸᕐᓇᐅᑦ 1966ᒥ ᓄᑖᓂᑦ 
ᐃᓪᓗᓕᐅᕈᑕᐅᓯᓚᐅᕐᓯᒪᔪᖅ ᖃᖅᑲᒥ ᐃᑲᓗᐃᑦ 
ᖁᓛᓂ, ᐊᔅᑐᕈ ᖃᖅᑲᖓᓂ, ᐲᔭᐃᕙᓪᓕᐊᓯᓐᓈᖅᑐᑎᒃ 
ᐱᔨᑦᑎᕋᐅᑎᒋᕙᑦᑕᖏᓐᓂ ᓂᐊᖁᙴᒥ.95 ᓂᐊᖁᙳᕐᒥᐅᑦ 
ᐃᓕᓐᓂᐊᖅᑏᑦ ᖁᕝᕙᓯᓐᓂᓖᑦ ᐱᖓᓲᔪᖅᑐᑦ ᐅᖓᑖᓂ 
ᐃᓄᑦᑕᐅᒻᒧᑦ ᐅᓯᔭᐅᒍᓐᓇᖃᑦᑕᔪᔪᑦ ᐃᓕᓴᕕᒻᒧᑦ ᐃᑲᓗᓐᓃᑦᑐᒧᑦ 
ᐊᒻᒪᓗ “ᐊᖏᔫᙱᑦᑐᒥᒃ” ᐋᖅᑭᐅᒪᑎᑦᑎᒍᑎᖃᕐᐸᑦᑐᑎᒃ 
ᒐᕙᒪᒃᑯᓐᓄᑦ ᐃᓪᓗᖁᑎᒋᔭᐅᔪᓄᑦ.96 ᒐᕙᒪᒃᑯᑦ ᓅᑎᑦᑎᓚᐅᕐᓯᒪᔪᑦ 
ᐃᓚᒌᓂᑦ ᐃᓚᖏᓐᓂ ᓂᐊᖁᙴᕐᒥ ᐃᑲᓗᓐᓄᑦ, ᐊᒻᒪᓗ 



22ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᐊᒥᓲᓂᕐᓴᓂᑦ ᓅᑎᑦᑎᒍᒫᕐᓂᐊᖅᑐᑎᒃ ᑭᖑᓂᐊᒍᑦ. 
1968ᒥ, ᒐᕙᒪᒃᑯᑦ ᐊᑐᕆᐊᓕᕆᖃᑦᑕᔾᔮᒍᓐᓃᕐᓂᕋᖅᑐᑎᒃ 
ᓯᕘᕋᓵᕆᓚᐅᕐᓯᒪᔪᑦ ᐊᑐᕆᐊᕐᒥ ᓂᐊᖁᙴᕐᒨᖓᔪᒥᒃ ᐅᑭᐅᒃᑯᑦ, 
ᐅᖃᖅᑐᑎᒃ ᐊᑭᑐᓗᐊᖃᑦᑕᕐᖓᑦ ᑕᒫᓂ $250,000 (ᐃᒪᓐᓇ 
ᐊᑭᖃᕋᖅᑐᖅ $1,680,000 2013ᒥ) ᐊᕐᕌᒍᑕᒫᑦ.97 ᒐᕙᒪᒃᑯᑦ 
ᑐᓴᖅᑎᑦᑎᒍᑎᓕᒥᓃᑦ ᑐᑭᑖᕈᑎᖓᓐᓂᒃ ᓂᐅᕕᖅᑎᑯᓐᓄᑦ, 
ᑖᒃᑯᐊ ᓂᐅᕕᕐᕕᐅᓕᐅᓯᑦᑕᐅᑎᒋᓚᐅᕐᓯᒪᔪᒥᓃᑦ ᐃᑲᓗᓐᓂ. 
ᓂᐅᕕᕐᕕᑖᖅᑲᐅᖅ ᒪᑐᐃᖓᖃᑦᑕᖅᑐᒥᓂᖅ ᐱᖓᓱᓂᑦ ᐅᓪᓗᓂᑦ 
ᐱᓇᓱᐊᕈᓯᑕᒫᑦ ᐊᒻᒪᓗ ᓂᐅᕕᐊᔅᓴᖃᕋᔪᖃᑦᑕᖅᑐᒥᓂᐅᓪᓗᓂ 
ᓅᑦᑐᕐᓯᐅᑏᓐᓇᕈᔪᓐᓂᑦ. 

ᑐᑭᑖᕈᑎᖃᓚᐅᕐᓯᒪᔪᒥᓃᑦ ᐊᔅᑐᕈ ᖃᖅᑲᖓᓂ 
ᑲᒪᒋᔭᖃᓪᓗᐊᑕᙳᓱᓐᓂᖏᓐᓂ ᓄᓇᓕᓐᓂᑦ ᐃᓪᓗᓕᐅᕐᓗᑎᒃ 
W.G. ᕗᕋᐅᓐ ᐃᓪᓗᐊᓗᒻᒥᒃ, ᑖᓐᓇ ᖃᐅᔨᒪᔭᐅᔾᔪᑎᖃᓲᖑᒻᒥᔪᖅ 
ᐃᒫᒃ ᐊᔅᑐᕈ ᖃᖅᑲᖓᑕ ᐃᓪᓗ ᐊᒥᓱᐃᓕᖅᑲᖓᔪᖅ (ᑲᔪᖅ 
ᐃᓪᓗᐊᓗᒃ) ᐅᕝᕙᓘᓐᓃᑦ ᐃᖃᓗᓐᓂ ᐃᓪᓗᐊᓗᒃ, 1971ᒥ. 
ᓴᓇᔭᐅᓂᑯ ᕗᕈᐱᓴ ᐱᕙᓪᓕᐊᔪᓕᕆᔨᓂᑦ ᒐᕙᒪᑐᖃᒃᑯᓐᓂ 
ᑮᓇᐅᔭᖃᖅᑎᑕᐅᓪᓗᓂ, ᑖᓐᓇ ᖄᖅᑎᓕᒻᒥᒃ ᑐᔪᕐᒥᕕᖃᖅᑐᓂ 
ᐊᒻᒪᓗ ᑎᓴᒪᐅᔪᖅᑐᓂᑦ ᖄᖅᑎᓕᒻᒥᒃ ᖃᓄᑐᐃᓐᓇᖅ 
ᐊᑐᕋᔅᓴᐅᓂᐊᖅᑐᒥᒃ ᐃᓪᓗᐊᓗᖃᖅᑐᓂ. ᐱᖓᓲᔪᖅᑐᓂᑦ−ᖄᖅᑎᓕᒃ 
ᐃᓪᓗᖃᕐᕕᒃ ᓄᓇᓕᓐᓄᑦ, ᓰᐱᓰᒃᑯᓐᓄᑦ ᐃᓪᓗ ᐊᒻᒪᓗ ᐳᐃᔾᔪᕋᕐᕕᒃ 
ᐃᓚᔭᐅᓚᐅᕐᓯᒪᔪᑦ ᑕᕝᕗᖓ ᐃᓪᓗᐊᓗᒻᒧᑦ. ᖃᑦᑎᑐᐃᓐᓇᕐᓂᑦ−
ᐃᓪᓗᓕᒃ ᓄᓇᓕᓐᓄᑦ ᖃᐅᔨᒪᔭᐅᔾᔪᑎᓕᒃ “ᖃᑯᖅᑕᑦ ᐃᓪᓗᑯᑖᑦ” 
ᓴᓇᔭᐅᔪᔪᑦ ᐃᓪᓗᒋᔭᐅᖃᑦᑕᓂᐊᕐᖓᑕ ᐃᖅᑲᓇᐃᔭᖅᑎᓄᑦ. 
ᑕᐅᓇᓂ ᐊᑖᓃᑦᑐᑎᒃ ᐃᖃᓗᐃᑦ ᐃᓪᓗᐊᓗᐊᓂ, ᒪᕐᖂᒃ ᑲᓱᒪᓪᓗᑎᒃ 
ᓱᓪᓗᑯᑖᖓᒍᑦ ᐱᓱᕝᕕᓕᐊᕆᓯᒪᔪᒧᑦ ᑖᓐᓇ ᐲᔭᖅᑕᐅᓕᓚᐅᕐᓯᒪᔪᖅ 
ᐊᑦᑕᕆᔭᐅᓕᖅᑐᓂ ᐊᒻᒪᓗ ᓴᓇᓯᒪᓂᖓ ᐱᔾᔪᑕᐅᓪᓗᓂ. 

1972ᒥ, ᓂᐊᖁᙴᕐᒥᐅᑦ ᐃᓅᓴᓪᓕᔪᒥᓃᑦ ᓇᑉᐸᖏᓐᓂ 
1966ᒥ ᐃᓄᒋᐊᓐᓂᕐᓴᐅᖃᑦᑕᓚᐅᕐᓯᒪᒐᓗᐊᖅᑎᓪᓗᒋᑦ. 
ᓄᓇᑦᓯᐊᑉ ᒐᕙᒪᒃᑯᖏᑦ (ᑖᒃᑯᐊ ᑲᒪᖃᑦᑕᓚᐅᕐᓯᒪᔪᑦ ᓄᓇᓕᓐᓂᑦ 
ᐱᔨᑦᑎᕋᐅᑎᓂᑦ ᓄᓇᑦᓯᐊᕐᒥ) ᐊᖏᓚᐅᕐᓯᒪᔪᑦ ᓂᐊᖁᙴᕐᒥᐅᑕᐃᑦ 
ᐊᒥᐊᒃᑯᐃᑦ ᑕᐅᕙᓂᒥᐅᑕᐅᒍᓐᓇᕐᓂᕋᖅᑐᒋᑦ, ᑭᓯᐊᓂ ᐊᓯᖏᓐᓂᒃ 
ᐃᓪᓗᖃᕐᕕᓕᐊᖑᒐᔭᖅᑐᓂᑦ ᑲᔪᓯᑎᑦᑎᒍᓐᓇᓗᐊᓚᐅᕐᓯᒪᙱᑦᑐᑦ 
ᐊᒻᒪᓗ ᐱᕙᓪᓕᐊᑎᑦᑎᓗᐊᕐᓯᒪᒐᑎᒃ.98 

ᐃᓄᐃᑦ−ᖃᓪᓗᓈᑦ 
ᓄᓇᖅᑲᑎᒌᖃᑦᑕᕐᓂᒥᓂᖏᑦ
ᑲᓇᑕᒥᐅᑦ ᐊᑐᐊᒐᖓᑦ ᐊᕐᕌᒍᓂᑦ ᐊᑯᓐᓂᖏᓐᓂ 
1950 ᐊᒻᒪᓗ 1975 ᓇᓕᐊᓐᓄᕋᕐᓂᕐᖓᑦ 
ᑲᑎᒻᒪᑎᑦᑎᑦᑕᐃᓕᓪᓗᑎᒃ ᐊᒻᒪᓗ ᑲᑎᒻᒪᖁᔨᓪᓗᑎᒃ. 
ᑕᒪᕐᒥᓕᒫᐸᓗᒃ ᐃᖅᑲᓇᐃᔭᖅᑏᑦ ᐃᓱᒪᒋᔭᖃᓚᐅᕐᓯᒪᔪᑦ 
ᐃᖃᓗᐃᑦ ᐃᓄᓐᓄᑦ ᓇᔪᒐᐅᖃᑦᑕᕆᐊᔅᓴᖓᓂᒃ ᐊᒻᒪᓗ 
ᐃᓱᒪᒋᔭᖏᑦ ᐊᓯᔾᔨᕇᕐᓂᐊᖅᑐᒋᔭᐅᓚᐅᕐᓯᒪᔪᑦ. ᐃᓚᖏᑦ 
ᖃᐅᔨᖃᑦᑕᖅᑐᑦ ᖃᐅᔨᒪᙱᓗᐊᒧᑦ ᐅᑉᐱᕆᔭᖃᕐᓯᒪᒻᒪᑕ ᐃᓄᐃᑦ 
ᑐᑭᓯᕙᓪᓕᐊᒐᔭᕆᐊᔅᓴᖏᓐᓂᒃ ᐊᐅᓚᑦᑎᔩᑦ “ᐃᑲᔫᑎᖃᕐᓂᕋᖅᑐᒋᑦ” 
ᐊᑑᑎᖃᕐᓂᕋᖅᑕᖏᓐᓂᒃ, ᐱᔾᔪᑎᖃᓗᐊᖅᑐᑦ ᐃᖅᑲᓇᐃᔭᐅᓯᕐᓂᑦ 
ᐊᒻᒪᓗ ᑐᙵᕕᖏᓐᓂ. ᐃᓄᓐᓂᑦ ᑲᓲᒪᖁᔨᓐᓂᖏᑦᑎᐊᖅᑐᑦ 
“ᓴᙲᓪᓕᒍᑎᖃᕐᓯᒪᓗᑎᒃ”, ᓲᕐᓗ ᐃᒥᐊᓗᖃᑦᑕᓂᕐᒥᒃ, 
ᑮᓇᐅᔭᐃᔭᖃᑦᑕᓂᕐᒥᒃ ᐊᒻᒪᓗ ᐊᓯᓐᓂᐊᖃᑦᑕᓂᕐᒥᒃ 

ᑲᑎᑎᑕᐅᓯᒪᓗᓂ.99 ᐃᓄᐃᑦ ᓯᕗᓕᖅᑏᑦ ᐅᖃᐅᓯᖃᕐᓯᒪᒻᒥᔪᑦ 
ᑕᒪᒃᑯᓂᖓ ᐃᓱᒫᓘᑎᖃᕐᓂᕋᖅᑐᑎᑦᑕᐅᖅ. 

ᐃᓄᓕᒫᐸᓗᐃᑦ, ᐱᖃᑕᐅᓪᓗᑎᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᐊᒻᒪᓗ ᐃᓄᐃᑦ, ᑐᑭᓯᔪᒥᓃᑦ ᐃᖃᓗᓐᓂ ᐊᕕᓯᒪᓐᓂᕐᖓᑕ 
ᓄᓇᖅᑲᑎᒌᑎᒍᑦ ᐃᓕᖅᑯᓯᖅᑎᒍᓪᓗ. ᐃᓚᖏᑦ ᐊᕕᓯᒪᒍᑕᐅᔪᑦ 
ᖃᓄᖅ ᐱᒋᐊᕐᓂᕐᒪᖔᑕ ᑐᑭᓯᔭᐅᕙᓪᓕᐊᒍᓐᓇᖅᑐᑦ 
ᓄᓇᓕᙳᐸᓪᓕᐊᓂᒥᓂᖏᓐᓄᑦ ᐅᓇᑕᖅᑐᖃᖅᑎᓪᓗᒍ, 
ᐊᒻᒪᓗ ᑲᑐᑎᓪᓗᑎᒃ ᐊᑐᐊᒐᖃᕐᓂᒥᓂᖏᓐᓄᑦ 
ᐊᒥᐊᓕᒐᕐᒥᐅᑦ ᑲᓇᑕᒥᐅᓪᓗ ᒐᕙᒪᒃᑯᖏᑦ ᐅᓇᑕᖅᑐᔅᓴᐃᑦ 
ᐊᒻᒪᓗ ᓄᓇᓖᑦ ᐃᓛᒃᑰᖓᖁᔭᐅᓯᒪᓪᓗᑎᒃ, ᐊᓯᖏᑦ 
ᐊᕕᓯᒪᒍᑕᐅᓕᕐᓂᑯᐃᑦ ᑐᑭᓯᐅᒪᙱᓗᐊᒧᑦ ᖃᐅᔨᒪᙱᓗᐊᒧᓪᓗ 
ᐃᖅᑲᓇᐃᔭᕆᐊᖅᑎᑕᐅᕙᑦᑐᓂᑦ ᐅᑭᐅᖅᑕᖅᑐᒧᑦ, ᐊᒻᒪᓗᑦᑕᐅᖅ 
ᓂᐅᕐᕈᐊᖑᓂᖏᓐᓄᑦ ᖃᓪᓗᓈᑦ. 1965ᒥ, ᐋᖓᓕᒃᑲᒃᑯᑦ 
ᐊᔪᕆᕐᓱᐃᔨᖓᑦ ᑎᑎᕋᓚᐅᕐᓯᒪᔪᒥᓂᖅ, “ᐊᓯᔾᔨᖃᑦᑕᕐᓂᖏᑦ 
ᐃᖅᑲᓇᐃᔭᖅᑏᑦ ᖃᓪᓗᓈᑦ ᐱᐅᔪᐊᓘᙱᒻᒪᑦ. ᐊᓪᓛᑦ 
ᐃᓱᒪᓇᕐᐸᑦᑐᖅ ᓱᒻᒪᑦ ᑕᒪᐅᙵᑕᕐᐸᒃᑲᓗᐊᕐᒪᖔᑕ. ᐃᓕᓴᕕᒻᒥ 
ᐃᓕᓴᐃᔩᑦ, ᐃᓄᓕᕆᔩᑦ, ᐊᒻᒪᓗ ᐊᓯᓕᒫᖏᑦ ᑎᑭᓚᐅᖅᑐᑎᒃ 
ᐊᐅᓪᓚᕇᕐᐸᒻᒪᑕ ᐊᑯᓂᐅᕙᙱᑎᐊᕐᖓᑕ. ᖃᓄᑭᐊᖅ 
ᐊᓐᓇᐅᒪᕈᓘᔭᕐᐸᑦᑐᒍᑦ ᑕᒪᓐᓇ ᑕᐃᒪᐃᒃᑲᓗᐊᖅᑎᓪᓗᒍ.”100 

ᑕᐃᔅᓱᒪᓂᓴᕐᓂᑦ ᖃᐅᔨᓇᓱᐊᖅᑎᓪᓗᒋᑦ ᑭᓪᓕᓯᓂᐊᖅᑏᑦ 
ᖃᐅᔨᓚᐅᕐᓯᒪᔪᑦ ᐊᒥᓱᐊᓗᓐᓂᑦ, ᐃᒻᒪᖃ Hᐊᓐᓇᓚᖏᓐᓃᑦᑐᓂᑦ, 
ᑎᑎᖅᑲᓂᑦ, ᐊᒻᒪᓗᑦᑕᐅᖅ ᐊᒥᓱᐊᓗᓐᓂᑦ ᐅᓂᒃᑳᖑᓯᒪᔪᓂᑦ 
ᐃᓄᓐᓄᑦ ᐊᓯᖏᓐᓄᓪᓗ ᖃᐅᔨᓇᖅᑐᑎᒃ ᖃᓄᑎᒋ 
ᓇᓪᓕᐊᓐᓂᒃ ᖃᓪᓗᓈᑦ ᐋᖅᑭᔅᓱᐃᕙᑦᑐᑦ ᐊᐅᓚᑦᑎᕙᑦᑐᓪᓗ 
ᐃᑉᐱᒍᓱᖃᑦᑕᓂᙱᒻᒪᖔᑕ ᐃᓄᐃᑦ ᐃᓕᖅᑯᓯᖓᓐᓂᒃ 
ᐅᕝᕙᓘᓐᓃᑦ ᑲᑦᑐᖓᑎᒋᓐᓂᕐᒪᖔᑕ ᐋᖅᑭᓯᒪᓂᐊᕐᖓᑦ ᒪᓕᓪᓗᓂ 
ᖃᓪᓗᓇᓂᒥᐅᑦ ᓂᕆᐅᒋᔭᖏᓐᓄᑦ ᐊᒻᒪᓗ ᒪᑭᒪᓇᓱᐊᕈᑎᓂᑦ 
ᐅᑉᐱᕆᔭᖃᕐᓂᖏᓐᓄᑦ. 1959ᒥ, ᐱᔾᔪᑎᒋᓪᓗᒍ ᒪᒥᓴᕐᕕᒃ, 
ᑲᑎᒪᔨᕋᓛᑦ ᐃᓄᓕᕆᓂᕐᒧᑦ ᑐᓴᖅᑎᑦᑎᒍᑎᖃᓚᐅᕐᓯᒪᔪᑦ ᒪᒥᓴᕐᕕᒃ 
“ᑲᔪᖏᕐᓴᐃᔾᔪᑎᖃᕆᐊᓕᒃ ᓇᒻᒥᓂᖅ−ᒪᑭᑕᒍᓐᓇᕐᓂᖏᓐᓂᒃ 
ᐊᒻᒪᓗ ᓇᒻᒥᓂᖅ−ᐱᓇᓱᐊᕈᓐᓇᕐᓂᖏᓐᓂᒃ ᐃᓄᐃᑦ” ᓲᕐᓗ 
ᐱᔪᓐᓇᖏᑦᑐᖅᑎᑐᑦ ᐃᓱᒪᒋᔭᒥᓂᐅᓪᓗᑎᒃ.101 ᑕᐃᒫᔅᓴᐃᓐᓇᖅ, 
ᐊ.ᕗ. ᕗᓘᒃ, ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ ᐃᖅᑲᓇᐃᔭᖅᑎ 
ᐃᖃᓗᓐᓂ 1959ᒥ ᐊᒻᒪᓗ ᐃᑦᑕᕐᓂᓴᓕᕆᔨᒥᓂᖅ, 
ᐳᓚᕋᑦᑎᑦᑎᓚᐅᕐᓯᒪᔪᒥᓂᖅ ᐱᕙᓪᓕᐊᔪᓕᕆᔨᒥᒃ ᓂᐊᖁᙴᕐᒥ 
ᐊᒻᒪᓗ ᐃᒫᒃ ᐅᖃᖅᑐᒥᓂᐅᓪᓗᓂ “ᐃᖃᓗᐃᑦ ᐸᕐᓇᑕᐅᒻᒪᑦ 
ᓇᑭᑐᐃᓐᓈᕐᓯᒪᔪᑦ ᓄᓇᓕᐅᓗᑎᒃ ᑮᓇᐅᔾᔭᔅᓴᔪᑦ ᐃᓄᐃᑦ 
ᓄᓇᖃᖃᑦᑕᓂᐊᕐᓗᑎᒃ ᑕᒫᓂ ᐊᒻᒪᓗ ᓄᓇᑖᖃᑦᑕᓂᐊᕐᓗᑎᒃ 
ᓄᓇᖅᑲᑎᖃᕐᓗᑎᒃ ᖃᓪᓗᓈᕐᓂᑦ.”102 

ᐃᓱᒫᓗᓇᖅᑐᖃᖃᑦᑕᓚᐅᕐᓯᒪᒻᒥᔪᖅ ᐱᔾᔪᑎᒋᓪᓗᒋᑦ ᐊᒥᓱᑦ 
ᖃᓪᓗᓈᑦ ᐊᖑᑏᑦ − ᐅᓇᑕᖅᑐᔅᓴᐃᑦ, ᐸᓖᓰᑦ ᐊᒻᒪᓗ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑏᑦ − ᐃᓄᓐᓂᑦ ᐊᕐᓇᓂᑦ ᓄᓕᐊᕐᓂᒃᑯᑦ 
ᐊᐃᑉᐸᖃᖃᑦᑕᓚᐅᕐᓯᒪᒻᒪᑕ. ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ 
ᐃᓱᒪᔅᓴᕐᓯᐅᕈᑎᖃᖃᑦᑕᖅᑐᒥᓃᑦ ᖃᓄᖅᑑᕈᑎᔅᓴᓂᑦ 
ᐃᓐᓇᐃᑦ ᐃᓱᒪᕐᓱᖅᑎᑕᐅᑐᐃᓐᓇᖃᑦᑕᓂᐊᕐᒪᖔᑕ, 
ᐅᕝᕙᓘᓐᓃᑦ ᐃᓄᐃᑦ ᐊᕐᓇᐃᑦ ᐃᓱᒫᓗᓇᕐᓂᖏᓐᓂᒃ 
ᓴᐳᑎᔭᐅᒋᐊᖃᕐᓂᖏᓐᓂᓪᓗ ᖃᓪᓗᓈᕐᓂᑦ ᐊᖑᑎᓂᑦ. 
1961ᒥ, ᑲᓇᑕᒥᐅᑕᖅ ᐃᔅᓯᕙᐅᑕᖅ ᑲᑐᔾᔨᖃᑎᒌᑦᑐᑎᒃ−



23ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᑲᑎᒪᔨᓄᑦ ᐅᓇᑕᖅᑐᔅᓴᓕᕆᔨᒃᑯᓐᓂ ᑲᔪᓯᒋᐊᓚᐅᕐᓯᒪᔪᑦ 
ᐊᖏᖅᑐᑎᒃ ᐋᖅᑭᒋᐊᖅᑕᐅᓂᖓᓂᒃ ᑲᓇᑕᐅᑉ−ᐊᒥᐊᓕᒐᐃᓪᓗ 
ᐅᓇᑕᖅᑐᔅᓴᖃᕐᕕᒻᒧᑦ ᐊᖏᕈᑎᖓᓂᒃ ᑐᑭᓯᓇᑦᑎᐊᓂᐊᕐᖓᑦ 
“ᑲᓇᑕᐅᑉ ᒐᕙᒪᒃᑯᖏᑦ ᓄᖅᑲᖓᑎᑦᑎᔾᔪᑎᖃᕈᒪᙱᒻᒪᑕ 
ᐃᓅᖃᑎᒌᙱᑦᑐᓂᑦ ᑲᑎᒻᒪᕙᑦᑐᓂᑦ.”103 ᑕᐃᒫᔅᓴᐃᓇᕐᓗ 
ᐅᖃᐅᓯᕆᔭᔅᓴᐅᓐᓂᕆᓪᓗᓂ, ᑕᐃᒪᐃᓕᖓᒐᓗᐊᖅᑎᓪᓗᒍ, 
ᐱᐅᓯᕆᔭᐅᕙᑦᑐᑦ ᐃᓱᒪᒋᔭᑦ “ᒪᓕᒐᕐᒥᒃ ᒪᓕᙱᓐᓂᐅᒋᐊᖏᑕ” 
(ᐱᔾᔪᑎᒋᓪᓗᒋᑦ ᒪᓕᒐᑦ ᐱᔾᔪᑎᓖᑦ ᖁᓄᔪᕐᓂᐊᓂᕐᒥᒃ ᐊᒻᒪᓗ 
ᐊᕐᕌᒍᖏᑎᒍᑦ ᖃᓄᐃᒋᔭᐅᒍᓐᓃᓲᖑᓂᖏᓐᓂᒃ) ᐱᔾᔪᑕᐅᒐᔭᖅᑐᖅ 
ᓄᖅᑲᑎᑦᑎᒍᑕᐅᓗᑎᒃ. ᐊᑦᑐᐃᓂᖓ ᑕᒪᑐᒪ ᐊᓯᔾᔨᖅᑕᐅᓂᖓᑕ, 
ᐱᐅᔪᒧᑦ ᐱᐅᙱᑦᑐᒧᓪᓘᓐᓃᑦ, ᐃᓄᓐᓂᑦ ᐊᒻᒪᓗ ᓄᓇᖅᑲᑎᒌᓂᑦ 
ᓱᓕ ᖃᐅᔨᓴᖅᑕᐅᒋᐊᒃᑲᓐᓂᕈᓐᓇᖅᑐᖅ. 

ᐱᓗᖅᑯᑕᐅᕙᑦᑐᒥᓂᖅ ᑲᑎᒻᒪᒍᑕᐅᕙᑦᑐᓂ 
ᐃᒥᐊᓗᑦᑖᕈᓐᓇᖃᑦᑕᕐᓂᖅ ᐃᒥᐊᓗᑦᑖᕐᕕᒻᒥ ᒪᑐᐃᓚᐅᕐᓯᒪᒻᒪᑦ 
1960ᒥ, ᐊᒻᒪᓗ ᐊᒥᓲᙱᑦᑐᑦ ᓚᐃᓴᓖᑦ ᐃᒥᕋᓚᕝᕕᐅᖃᑦᑕᕈᓐᓇᖅᑐᑦ 
ᐅᕝᕙᓘᓐᓃᑦ ᓇᒻᒥᓂᕆᔭᐅᔪᑦ. 1960ᒥ, ᒐᕙᒪᑐᖃᒃᑯᑦ 
ᐃᖅᑲᖅᑐᐃᕕᖓᑦ ᑐᑭᑖᕈᑎᖃᓚᐅᕐᓯᒪᔪᖅ ᐃᓄᐃᑦ ᐃᓱᒪᕐᓱᕐᓗᑎᒃ 
ᓂᐅᕕᕆᐊᖃᑦᑕᕈᓐᓇᕐᖓᑕ ᐃᒥᐊᓗᒻᒥᒃ ᐱᔾᔪᑎᒋᓪᓗᒍ 
ᐱᑦᑕᐃᓕᑎᑦᑎᒍᑕᐅᔪᓄᑦ ᐃᓚᒋᔭᐅᙱᒻᒪᑕ ᐊᓪᓚᓄᑦ ᒪᓕᒐᕐᒧᑦ.104 
ᐊᕐᕌᒍᒻᒪᑦ, ᐊᒥᓱᕈᕆᐊᒃᑲᓐᓂᓚᐅᕐᓯᒪᔪᑦ ᐸᓯᔭᔅᓴᕈᖅᑎᑕᐅᕙᑦᑐᑦ 
ᐊᖓᔮᖅᑐᑎᒃ ᐱᓂᕐᓗᐸᑦᑐᑦ ᐱᖓᓱᐊᖅᑎᓗᐊᖅᑐᑎᖅᑲᐃ 
ᐊᒥᓱᕈᒃᑲᓂᖅᑐᑎᒃ ᐊᕐᕌᒍᒥ ᓯᕗᓪᓕᕐᒥ; 40% ᐸᓯᔭᔅᓴᕈᖅᑎᑕᒥᓃᑦ 
ᐃᓅᓪᓗᑎᒃ. ᐸᓯᔭᔅᓴᕈᕐᐸᑦᑐᑦ 20%ᑲᓂᕐᒥᒃ ᐊᒥᓱᕈᒃᑲᓂᖅᑐᒥᓃᑦ 
ᐊᕐᕌᒍᒻᒪᑦ. ᐊᒥᓲᓂᕐᐹᖑᕙᑦᑐᒥᓃᑦ ᐊᑭᓕᕋᔅᓴᓂᑦᑎᑦᑎᒍᑕᐅᔪᑦ 
ᐸᓯᔭᔅᓴᕈᖅᑎᑦᑎᒍᑕᐅᔪᓪᓗ ᐱᑦᑎᐊᖏᓐᓂᖏᓐᓄᑦ ᐃᒥᐊᓗᒻᒧᑦ 
ᒪᓕᒐᖅ ᐱᔾᔪᑎᒋᓪᓗᒍ. 

ᒪᑐᐃᕐᖓᑦ ᐃᒥᐊᓗᑦᑖᕐᕕᒃ ᐊᒻᒪᓗ ᐃᒥᐊᓗᖃᑦᑕᖅᑐᑦ ᐱᔾᔪᑎᒋᓪᓗᒋᑦ 
ᐊᕕᒍᑕᐅᕙᓪᓕᐊᓚᐅᕐᓯᒪᔪᖅ ᓄᓇᓕᓐᓄᑦ, ᐃᓚᖏᑦ ᓄᓇᓖᑦ 
(ᐃᓄᐃᓪᓗ ᖃᓪᓗᓈᓪᓗ) ᑭᓪᓕᑖᖅᑎᑦᑎᖁᔨᓂᕐᓴᐅᓕᓚᐅᕐᓯᒪᔪᑦ. 
1969ᒥ, ᐅᓂᒃᑳᓕᐊᒥᓂᕐᓂᑦ ᓄᓇᑦᓯᐊᕐᒥ ᑲᑎᒪᔨᓂᑦ 
ᐃᒥᐊᓗᓕᕆᓂᕐᒧᑦ ᖃᐅᔨᓇᓱᐊᕈᑕᐅᔪᒥ ᓇᓗᓇᐃᕐᓯᔪᒥᓃᑦ 
ᐃᖃᓗᐃᑦ “ᑐᑭᓕᐅᑎᒐᔅᓴᐅᑎᐊᕐᓂᖓᓂᒃ ᓄᓇᓕᐅᓪᓗᑎᒃ 
ᐱᔭᕆᐊᑐᔪᒃᑰᖃᑦᑕᕐᓂᖏᓐᓂᒃ ᐃᒥᐊᓗᑦᑖᕐᕕᑕᖃᕐᓂᖓᓄᑦ.”105 
ᑎᑎᕋᕐᓯᒪᔪᒥᓃᑦ “3 ᑐᖁᔪᒥᓂᐅᒋᐊᖏᑕ ᐋᖓᔮᖅᑐᑎᒃ” ᑕᐃᒪᙵᑦ 
ᓂᐅᕕᕐᕕᒃ ᒪᑐᐃᓚᐅᕐᓯᒪᒻᒪᑦ, ᑭᓯᐊᓂ ᐃᓄᐃᑦ ᓯᕗᓕᖅᑏᑦ 
ᐊᒻᒪᓗ ᓄᓇᓕᕆᓂᕐᒧᑦ ᑲᑎᒪᔩᑦ ᐅᖃᕐᓯᒪᓪᓗᑎᒃ ᐊᒥᓲᓂᖏᑦ 
18ᖑᓂᕋᖅᑐᒋᑦ ᓄᓇᓕᓐᓂᑦ 1,800ᓂᑦ ᐃᓄᓕᒻᒥ.106 ᐊᒻᒪᓗ ᓱᓕ, 
60%ᖏᑦ ᓄᓇᓖᑦ ᐃᓅᓪᓗᑎᒃ ᐊᒻᒪᓗ “ᓇᓗᓇᙱᑎᐊᖅᑐᑎᒃ 
ᐊᒥᓲᓂᕐᓴᐃᑦ ᐃᓄᐃᑦ ᐊᑭᕋᖅᑐᓂᕐᖓᑕ ᒪᑐᐃᖅᑕᐅᓂᖓᓂᒃ 
ᐃᒥᐊᓗᑦᑖᕐᕕᐅᑉ, ᑭᓯᐊᓂ ᑐᑭᓯᒋᐊᕐᕕᐅᓚᐅᕐᓯᒪᓐᓂᖏᑦᑐᑦ 
ᖃᓄᖅ ᐃᓱᒪᒋᔭᖃᕐᓂᕐᒪᖔᑕ ᒪᑐᐃᕐᓯᓂᐊᖅᑎᓪᓗᒋᑦ.” ᐅᓂᒃᑳᓂᑦ 
ᑎᑎᕋᕐᓯᒪᒻᒥᔪᑦ ᐃᓄᐃᑦ ᑕᑯᓐᓇᐃᖃᑦᑕᓂᕐᖓᑕ ᖃᓪᓗᓈᕐᓂᑦ 
ᐊᖑᑎᓂᑦ ᐃᒥᐊᓗᓗᐊᖅᑐᓂᑦ, ᐱᐅᓯᕆᔭᐅᖁᔭᐅᓲᖑᙱᑦᑐᑦ 
ᐅᖓᑎᐊᓗᐊᓄᑦ ᐱᐅᓯᖃᕐᐸᑦᑐᑎᒃ ᐊᖑᑏᑦ ᐃᓚᒥᓐᓃᑦᑐᑎᒃ 
ᐱᐅᓯᕆᓲᖏᓐᓂᒃ. ᖃᐅᔨᒋᐊᕈᑕᐅᓯᒪᔪᓂᑦ ᐃᒪᐃᓕᖓᔪᖅ, 
“ᐅᖃᐅᓯᐅᔭᕆᐊᓕᒃ, ᐅᖃᐅᓯᕆᓪᓚᑦᑖᖏᒃᑲᓗᐊᕐᓗᒍ, ᑕᒪᒃᑯᐊ 
ᑭᒃᑯᑐᐃᓐᓇᐃᑦ ᐊᑐᕋᔭᙱᑕᖏᓐᓂᒃ ᐊᑐᖅᑎᑕᐅᓕᕐᓯᒪᒻᒪᑕ 
ᖃᓄᑐᐃᓐᓇᖅ ᐃᒥᕐᓯᒪᒍᓯᕐᓂᑦ, ᐊᒻᒪᓗ ᐃᓚᖓᒍᑦ ᓱᓕ ᑕᒪᒃᑯᓄᑦ 
ᐊᐅᓚᔾᔭᑦᑕᐅᕙᑦᑐᑎᒃ.”107 

1973ᒥ, 50 ᑭᒃᑯᑐᐃᓐᓇᐃᑦ ᐱᖃᑕᐅᔪᔪᑦ ᐃᓄᓕᒫᓂᑦ 
ᑲᑎᒪᓂᑎᑦᑎᓂᕐᒥ ᐃᒥᐊᓗᑦᑖᕈᑎᑖᕋᓱᑦᑎᓪᓗᒋᑦ ᓂᕆᕕᒻᒧᑦ. 
ᐱᕙᓪᓕᐊᔪᓂᑦ, ᐃᓄᒃᓱᒃ, ᑐᓴᖅᑎᑦᑎᒍᑕᐅᓚᐅᕐᓯᒪᒻᒥᔪᖅ ᓱᓕ 
ᐃᓄᐃᑦ “ᐊᑲᕐᓴᓂᙱᒻᒪᑕ ᐃᒥᐊᓗᖃᖅᑎᑦᑎᒍᓐᓇᓯᓐᓂᕐᖓᑕ 
ᓄᓇᓕᓐᓂᑦ ᑐᑭᓯᒋᐊᕐᕕᖃᓚᐅᖃᑎᒃ.”108 ᑕᐃᒪᓕ, 
1976ᒥ, ᓱᕈᓯᕐᒥᑦ ᑐᖁᔪᖃᓚᐅᕐᓯᒪᒻᒪᑦ ᐱᔅᓯᒐᐅᒻᒪᑦ 
ᖃᒧᑕᐅᔭᕐᒥ ᐊᖁᑦᑐᓂ ᐋᖓᔮᖅᑐᓂᑦ ᐊᑖᑕᖓ. ᑐᖁᓂᖓ 
ᐃᑉᐱᒋᔭᐅᓪᓚᕆᓚᐅᕐᓯᒪᒻᒪᑦ ᐃᖃᓗᒻᒥᐅᓄᑦ ᐊᒻᒪᓗ 
300 ᓄᓇᓖᑦ ᐊᔪᐃᓐᓇᕈᑎᖃᖅᑐᑎᒃ ᒪᑐᔭᐅᑎᑦᑎᔪᔪᑦ 
ᐃᒥᐊᓗᑦᑖᕐᕕᒻᒥᑦ.109 ᐅᓪᓗᒥ, ᐃᒥᐊᓗᓐᓂᑦ ᓂᐅᕕᐊᔅᓴᖃᕐᐸᑦᑐᑦ 
ᒪᐅᓇᑐᐃᓐᓇᖅ ᐊᑲᐅᙱᓕᐅᕈᑕᐅᓕᕋᓗᐊᖅᑎᓪᓗᒍ, ᐊᒻᒪᓗ 
ᑭᒃᑯᑐᐃᓐᓇᐃᑦ ᓱᓕ ᐃᒥᕆᐊᖅᑐᕈᓐᓇᐸᑦᑐᑎᒃ ᓚᐃᓴᓕᓐᓂᑦ 
ᑮᓇᐅᔾᔭᓂᑦ ᐃᒥᕋᓚᕝᕕᓐᓂᑦ ᐊᒻᒪᓗ ᑎᑭᓴᐃᒍᓐᓇᖃᑦᑕᖅᑐᑎᒃ 
ᐃᒥᐊᓗᓐᓂᒃ ᑎᑭᓴᐃᒍᓐᓇᐅᑎᑖᕐᓯᒪᓗᑎᒃ, ᐃᒥᐊᓗᑦᑖᕐᕕᒻᒥᑦ 
ᒪᑐᐃᖅᑐᖃᒃᑲᓐᓂᓚᐅᕐᓯᒪᙱᑦᑐᖅ.110 

ᐃᒥᐊᓗᑦᑖᕐᕕᖃᕋᓗᐊᖅᑎᓪᓗᒍ ᐊᒻᒪᓗ 
ᐃᒥᐊᓗᑦᑖᕐᕕᖃᙱᒃᑲᓗᐊᖅᑎᓪᓗᒍ, ᓂᐅᕐᕈᐊᑦ ᖃᓪᓗᓈᑦ 
ᐃᓄᓐᓃᖃᑦᑕᖅᑐᑦ ᖃᐅᔨᒪᙱᑦᑐᓂᑦ ᒪᓕᒐᖅᑎᒍᑦ 
ᐱᔪᓐᓇᐅᑎᖏᓐᓂᒃ ᐊᒻᒪᓗ ᐃᖅᑲᓇᐃᔮᖏᓐᓂᒃ 
ᐸᓖᓯᒃᑯᑦ, ᐱᓂᕐᓗᒍᑕᐅᖃᑦᑕᓕᕐᐸᓪᓕᐊᓯᒪᕗᖅ, 
ᖃᐅᔨᒍᑎᔅᓴᖅᑕᖃᓗᐊᓲᖑᙱᒃᑲᓗᐊᖅᑎᓪᓗᒍ 
ᐸᓯᔭᔅᓴᕈᖅᑎᑦᑎᒍᑕᐅᓯᒪᔪᓂᑦ ᑎᑎᖅᑲᖁᑎᑐᖃᕐᓂᑦ. 
ᐃᓱᒪᒋᔭᐅᔪᓐᓇᖅᑐᖅ ᐱᓂᕐᓗᒍᑕᐅᖃᑦᑕᕐᓂᒥᓂᖏᑦ ᐃᓄᐃᑦ 
ᑐᓴᖅᑎᑦᑎᒍᑕᐅᓗᐊᖃᑦᑕᕐᓯᒪᙱᑦᑐᑦ ᐱᓂᕐᓗᑦᑕᒥᓂᕐᓄᑦ 
ᐅᕝᕙᓘᓐᓃᑦ ᖃᐅᔨᓴᖅᑕᐅᓚᐅᕐᓯᒪᙱᑦᑐᑦ, ᖃᐅᔨᓇᓱᐊᕐᓂᖅ 
“ᖁᓄᔪᓐᓂᐊᖅᑕᐅᔪᒥᓂᕐᒥᒃ” ᐱᔭᕆᐊᑐᔪᐊᓘᕙᓐᓂᕐᖓᑦ ᐸᓖᓰᑦ 
ᑲᒪᒋᐊᖅᑕᐅᑎᒋᕙᓐᓂᖏᑦᑐᑦ ᖃᐅᔨᓴᕋᔭᕋᓗᐊᖅᑐᑎᒃ, ᐊᒻᒪᓗ 
ᖃᐅᔨᔪᖃᖅᑐᒥᓂᐅᔪᔅᓴᐅᒐᓗᐊᖅᑎᓪᓗᒍ ᐱᑦᑎᐊᑕᐅᙱᑦᑐᓂᑦ 
ᑭᓯᐊᓂ ᑐᓴᖅᑎᑦᑎᒍᑕᐅᓯᒪᙱᑦᑐᑦ, ᐱᓗᐊᖅᑐᒥᒃ 
ᐱᑦᑎᐊᖅᑕᐅᑎᓐᓇᒋᑦ ᐃᓄᐃᑦ. ᖃᐅᔨᒍᑎᔅᓴᐃᑦ ᐱᕋᔭᓐᓂᒥᓃᑦ 
ᑐᓴᖅᑎᑦᑎᒍᑕᐅᖃᑦᑕᖏᓐᓂᒥᓂᖏᓐᓂᒃ ᓄᐊᑕᐅᔪᓐᓇᖅᑐᑦ ᐊᒥᓱᓂᑦ 
ᑎᑎᖅᑲᖁᑎᓂᑦ, ᐱᖃᓯᐅᑎᓪᓗᒋᑦ ᐸᓖᓯᒃᑯᑦ ᑎᑎᕋᕐᓯᒪᔭᖏᓐᓂ, 
ᑭᓯᐊᓂ ᓴᖅᑭᔮᓪᓚᕆᑦᑐᑦ ᐊᓯᖏᓐᓂ ᑎᑎᕋᖅᑕᐅᓯᒪᔪᓂᑦ. 1958ᒥ, 
ᐆᑦᑑᑎᒋᓗᒍ, ᑲᓇᑕᒥᐅᑕᖅ ᐃᖅᑲᓇᐃᔭᖅᑎ ᐅᓇᑕᖅᑐᔅᓴᖃᕐᕕᒻᒥ 
(FOX-3 ᐅᓇᑕᖅᑐᔅᓴᖃᕐᕕᒻᒥ) ᕿᑭᖅᑕᓂ ᑎᑎᕋᕆᐊᖃᕐᓂᕐᒥᓂᒃ 
ᐃᑉᐱᒍᓱᓚᐅᕐᓯᒪᔪᖅ ᑭᓇᐅᒻᒪᖔᕐᒥ ᖃᐅᔨᒪᔭᐅᑎᙱᓪᓗᓂ 
ᒥᓂᔅᑕᖓᓐᓄᑦ ᐅᑭᐅᖅᑕᖅᑐᒥᐅᑕᓕᕆᔨᒃᑯᑦ, ᐃᒪᐃᓕᓪᓗᓂ: 

ᐃᓄᐃᑦ ᓈᒻᒪᖏᑦᑐᓕᕕᐅᒻᒪᑕ 
ᐅᓇᑕᖅᑐᔅᓴᖃᕐᕕᒻᒥ. ᑐᑭᓕᐅᑎᓗᒍ 
ᑲᓇᑕᐅᑉ ᒐᕙᒪᒃᑯᖏᓐᓂ ᐅᐊᔭᓕᕆᔨ 
ᒫᓐᓇ ᐃᖅᑲᓇᐃᔮᖓ ᐊᖅᑯᑎᒋᑲᒻᒪᒻᒪᒍ 
ᐃᖅᑲᓇᐃᔭᕐᕕᒻᒥ ᐃᓱᒪᑕᐅᓪᓗᓂ Fox-
3ᒥ ᖁᓄᔪᕐᓂᐊᖃᑦᑕᕐᓂᐊᕋᒥ ᐃᓄᓐᓂᑦ 
ᐊᕐᓇᓂᑦ. ᑖᓐᓇ ᐊᖑᑦ ᐊᐅᓪᓚᖅᑎᑕᐅᒋᐊᓕᒃ 
ᓄᓇᑦᓯᐊᕐᒥ ᒪᓕᒐᕐᓂᑦ ᐱᖁᔭᓂᓪᓗ 
ᐊᑐᖅᑎᑦᑎᓂᐊᕈᔅᓯ ᑕᒫᓂ ᓄᓇᖃᕐᕕᒻᒥ. 



24ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᓇᓗᓇᙱᒻᒪᑦ ᑲᓇᑕᐅᑉ ᒐᕙᒪᒃᑯᖏᓐᓂ 
ᐅᐊᔭᓕᕆᔨ ᑕᒪᑐᒥᖓ ᖃᐅᔨᒪᔪᖅ 
ᐅᐱᓐᓇᕋᓂ ᑭᒃᑯᓕᒫᑦ ᑕᒫᓂ ᖃᐅᔨᒪᔪᑦ 
ᑕᒪᑐᒪ ᒥᔅᓵᓄᑦ.111

ᖃᐅᔨᒪᔭᐅᙱᑦᑐᖅ ᑕᒪᓐᓇ ᖃᓄᖅᑑᕈᑕᐅᓐᓂᕋᓗᐊᕐᒪᖔᖅ.

ᐊᖏᔪᖅᑲᐅᑏᑦ ᐊᒻᒪᓗ ᐸᓖᓯᒃᑯᑦ ᐅᖃᐅᓯᓕᒥᓃᑦ ᐱᔭᕆᐊᑐᓂᖓᓂᒃ 
ᑭᓪᓕᖃᖅᑎᑦᑎᒐᓱᖃᑦᑕᓂᕐᒥᒃ ᓱᕋᐃᒍᑕᐅᓂᐊᖅᑐᓂᑦ 
ᑲᑎᒻᒪᖃᑦᑕᕐᓂᖏᓐᓄᑦ ᐃᓄᐃᓪᓗ ᖃᓪᓗᓈᓪᓗ, 
ᐋᖅᑭᔅᓱᐃᕙᓪᓕᐊᓯᓐᓈᑦ “ᑲᑎᒻᒪᓗᑎᒃ” ᓄᓇᖅᑲᑎᒌᓐᓂᕐᒥᒃ 
ᐃᖃᓗᓐᓂ. ᐃᓄᓐᓄᑦ, ᐅᐱᓐᓇᕋᓂ, ᑐᑭᖓ “ᑲᑎᒻᒪᓗᑎᒃ” 
ᑭᐳᑦᑕᐅᖔᕐᓯᒪᑐᐃᓐᓇᕆᐊᕐᖓᑦ “ᐃᓚᓕᐅᔾᔭᐅᕙᓪᓕᐊᓂᕐᒧᑦ”. 
ᑭᓱᓕᒫᑦᑎᐊᐸᓗᐃᑦ ᐊᑐᖅᑐᒥᓃᑦ ᖃᐅᑕᒫᑦ ᐃᓅᓯᕐᒥ − ᐅᖃᐅᓯᖅ, 
ᐊᑐᐊᒐᖃᖅᑎᑦᑎᓂᖅ, ᐃᓕᓐᓂᐊᕐᓂᖅ, ᐋᓐᓂᐊᖅᑐᓕᕆᓂᖅ, 
ᑮᓇᐅᔾᔭᔅᓴᓂᒃᑯᑦ ᑕᐅᕐᓰᒍᑕᐅᕙᑦᑐᑦ, ᐃᓚᒌᓐᓃᑦ ᐊᒻᒪᓗ 
ᓱᕈᓯᓕᕆᓂᖅ − ᐊᐅᓚᑕᐅᓯᒪᒻᒪᑕ ᖃᓪᓗᓈᕐᓄᑦ. ᐃᓚᓕᐅᑎᓪᓗᑎᒃ 
ᐃᓱᒫᓗᓇᖅᑐᑦ ᓂᕿᒋᕙᑦᑕᖏᓐᓄᑦ ᐃᓕᖅᑯᓯᖓᓐᓄᓪᓗ 
(ᐱᖃᓯᐅᑎᓪᓗᒍ, ᐅᐱᓐᓇᕋᓂ, ᐅᖃᐅᓯᖓᓐᓄᑦ), ᐃᓄᐃᑦ 
ᐊᔾᔨᒌᙱᑐᒡᒍᑎᓂᑦ ᓈᒻᒪᖏᑦᑐᓕᕕᐅᕙᑦᑐᒥᓃᑦ ᒪᓕᑦᑐᒋᑦ 
ᐃᓚᐃᓐᓈᕐᓂᕐᒥᒃ ᐃᓱᒪᒍᓰᑦ ᐱᓕᕆᔾᔪᓯᕆᔪᓐᓇᖅᑕᖏᓐᓂᒃ 
ᐊᒻᒪᓗ ᐊᑐᕈᒪᒐᔭᖅᑕᖏᓐᓂᒃ. ᑕᒪᒃᑯᐊ ᐊᑐᓗᐊᙳᐊᖅᑐᒥᓃᑦ 
ᐅᐱᓐᓇᕋᓂ ᐃᓕᓴᕕᓐᓄᑦ ᐃᓕᓐᓂᐊᕆᐊᖃᑦᑕᓯᑕᐃᓐᓇᓚᐅᕐᓯᒪᔪᑦ 
ᓯᓚᑦᑐᓴᕐᕕᓄᓪᓗ ᐅᕝᕙᓘᓐᓃᑦ ᐱᓕᒻᒪᔅᓴᖃᑦᑕᓂᕐᒥᒃ. 
ᐃᖅᑲᓇᐃᔭᖅᑏᑦ ᐊᐅᖃᑎᒋᙱᑕᖏᑎᒍᑦ 
ᐊᕕᑦᑐᕐᓯᒪᖃᑦᑕᖅᑐᒥᓂᐅᓪᓗᑎᒃ, ᐃᖅᑲᓇᐃᔮᑦ 
ᑮᓇᐅᔾᔭᔅᓴᕕᐅᓪᓚᕆᑦᑐᑦ ᐃᖅᑲᓇᐃᔮᖑᓪᓗᑎᒃ ᖃᓪᓗᓈᕐᓄᑦ 
ᑕᒪᒃᑯᐊ ᐃᓕᓐᓂᐊᓯᓐᓈᐸᑦᑐᒥᓂᐅᓪᓗᑎᒃ ᐃᖅᑲᓇᐃᔭᕐᓯᓐᓈᑦ, 
ᐃᓄᐃᓪᓕ ᐊᒥᓱᑦ ᐃᖅᑲᓇᐃᔮᔅᓴᖅᑕᖃᑲᐃᓐᓇᕐᓂᖓᓂ 
ᐃᖅᑲᓇᐃᔭᕐᐸᑦᑐᒥᓂᐅᓪᓗᑎᒃ ᐊᒻᒪᓗ ᐃᓄᓕᕆᔨᒃᑯᑎᒋᑦ 
ᐃᑲᔫᓯᐊᖅᑖᕆᓂᐊᖅᑕᖏᓐᓂᒃ ᑭᓯᐊᓂ ᐱᔪᓐᓇᐸᑦᑐᒥᓂᐅᓪᓗᑎᒃ 
(ᐃᓄᑐᖃᕐᓯᐅᑏᑦ, ᓱᕈᓯᐊᖀᑦ ᐊᒻᒪᓗ “ᐊᔪᕐᓴᓗᐊᖅᑐᓄᑦ ᐃᑲᔫᑏᑦ”). 

ᖃᓪᓗᓈᕐᓄᑦ, ᐃᖃᓗᐃᑦ ᑮᓇᐅᔾᔭᔅᓴᕕᔅᓴᐅᒍᓐᓇᓚᕆᓐᓂᖓ 
ᖃᐅᔨᒪᔭᐅᖃᑦᑕᕐᓯᒪᒻᒪᑦ. ᐃᓄᓐᓄᑦ, ᑕᒪᓐᓇ ᓱᓕᔫᓯᒪᔪᖅ ᑭᓯᐊᓂ 
ᑕᑯᓪᓗᒋᑦ ᐊᓯᖏᑦ ᑲᓇᓐᓇᕐᒥ ᐅᑭᐅᖅᑕᖅᑐᒥ ᓄᓇᓖᑦ. ᑕᒪᓐᓇ 
ᐱᔾᔪᑎᒋᓪᓗᒍ, ᐃᓕᖅᑯᓯᖅᑎᖑᑦ ᐊᐅᖃᑎᒌᑎᒍᑦ ᐊᕕᓯᒪᓃᑦ 
ᐱᒋᐊᓪᓚᑲᓐᓂᓚᐅᕐᓯᒪᔪᖅ ᐊᔾᔨᒌᙱᓐᓂᖏᓐᓄᑦ ᒪᑭᒪᓇᓱᐊᕈᑏᑦ 
ᐊᒻᒪᓗ ᐃᖅᑲᓇᐃᔭᕈᓐᓇᕐᓂᖏᑦ ᐃᖃᓗᒻᒥᐅᑕᐅᔭᕇᖅᑐᑦ, 
ᐱᓗᐊᖅᑐᒥ ᐃᓄᐃᑦ, ᐃᖅᑲᓇᐃᔮᖅᑖᖃᑦᑕᕈᓐᓇᕐᓯᒪᒻᒪᑕ 
ᐃᖅᑲᓇᐃᔮᔅᓴᖅᑕᖃᖅᑎᓪᓗᒍ. 1963ᒥ, ᒥᓂᔅᑕ 
ᐅᑭᐅᖅᑕᖅᑐᒥᐅᓕᕆᓂᕐᒧᑦ ᓄᓇᒥᐅᑕᓕᕆᓂᕐᒧᓪᓗ 
ᐅᖃᐅᔾᔭᐅᓚᐅᕐᓯᒪᔪᖅ “ᐋᖅᑭᒋᐊᒃᑲᐃᓂᖅ” ᒥᓂᔅᑕᐅᑉ ᑐᖏᓕᐊ 
ᑕᐃᒪᐃᑎᑦᑎᓂᖓᓄᑦ ᐅᑭᐅᖅᑕᖅᑐᒥ ᑲᓇᑕᒥ ᐆᒻᒪᖅᑯᓯᕆᔨᒃᑯᓐᓂ 
“ᑲᑐᔾᔨᖃᑎᒌᒋᐊᒃᑲᓂᕐᒧᑦ” ᑐᕌᕈᑕᒥᓂᖅ ᐃᖅᑲᓇᐃᔭᖅᑎᑖᖅᑐᑎᒃ 
ᐃᓄᓐᓂᑦ, ᑭᓯᐊᓂ ᐃᖏᕐᕋᔪᓕᕆᔨᒃᑯᑦ “ᐃᑉᐱᒍᓱᙱᓂᕐᓴᒥᓃᑦ 
ᑕᒪᑐᒥᖓ.” ᐆᑦᑑᑎᒥᓂᖅ ᐃᖏᕐᕋᔪᓕᕆᔨᒃᑯᑦ ᖃᓪᓗᓈᓂᒥᐅᒥᒃ 
ᐊᖁᑎᖃᕐᓂᕐᖓᑕ, ᐅᑭᐅᖅᑕᖅᑐᒥᐅᑕᓕᕆᔨᒃᑯᑦ “ᐃᓄᑦᑕᐅᑎᖏᓐᓂ 
ᐊᖁᑎᖃᑦᑎᐊᐸᑦᑐᒥᓃᑦ ᐃᓄᓐᓂᑦ.” 

ᖃᐅᔨᓴᕈᑎᒥᓂᖏᑦ ᓰᓚ ᒥᐅᓪᑐᕋᒻ 1966ᒥ ᖃᐅᔨᒍᑎᒥᓃᑦ 
ᐱᔭᕆᐊᑐᔪᒃᑰᕈᑎᖃᖃᑦᑕᓂᕐᖓᑕ ᐃᓄᐃᑦ ᐊᖑᑏᑦ 
ᐃᖅᑲᓇᐃᔭᕈᓯᖏᓐᓂᒃ. ᐊᒥᓲᙱᑦᑐᑦ ᐃᓄᐃᑦ ᐅᖓᑖᓂ 
26 ᐃᖅᑲᓇᐃᔭᖃᑦᑕᓂᙱᒻᒪᑕ. ᐃᖅᑲᓇᐃᔭᖅᑐᑦ ᒥᔅᓵᓄᑦ 
ᐊᑐᓂᑦ ᐱᖃᓯᐅᔾᔨᓯᒪᔪᑦ 30%ᖏᑦ ᓇᓗᓇᐃᖅᑕᐅᓯᒪᓪᓗᑎᒃ 
“ᐃᖅᑲᓇᐃᔭᖅᑎᒋᔭᐅᖏᓐᓇᕐᓂᖏᓐᓂᒃ” ᐊᒻᒪᓗ 20% 
ᓇᓗᓇᐃᖅᑕᐅᓯᒪᓪᓗᑎᒃ “ᐃᖅᑲᓇᐃᔭᓚᐅᒡᖃᑦᑖᓂᖏᓐᓂᒃ”. 
“ᐃᖅᑲᓇᐃᔭᖅᑎᒋᔭᐅᑲᐃᓐᓇᐸᑦᑐᑦ” ᑕᐃᒃᑯᐊ ᐃᖅᑲᓇᐃᔭᕐᐸᑦᑐᑦ 
ᐱᖓᓲᔪᖅᑐᑦ ᑐᖔᓂᓘᓐᓃᑦ ᑕᖅᑭᓂᑦ ᐊᕐᕌᒎᑉ ᐃᓗᐊᓂ, 
ᐊᓯᒃᑲᓐᓂᖏᓪᓗ “ᐃᖅᑲᓇᐃᔭᑲᐃᓐᓇᐸᑦᑐᑦ” ᒪᕐᕉᓐᓂᒃ 
ᐱᖓᓲᔪᖅᑐᓄᑦ ᑕᖅᑭᓄᑦ ᐊᕐᕌᒍᒥ, ᐊᒻᒪᓗ ᐃᓚᖏᑦ 
ᐃᖅᑲᓇᐃᔭᑲᐃᓐᓇᐸᑦᑐᑎᒃ ᐅᕝᕙᓘᓐᓃᑦ ᓴᓇᙳᐊᐸᑦᑐᑎᒃ 
ᐊᖑᓇᓱᖃᑦᑕᓯᓐᓈᑦ. ᐱᐅᓯᖃᕋᔪᖃᑦᑕᓚᐅᕐᖓᑕ ᑕᐃᒫᒃ ᐊᕐᕌᒍᖏᑦ 
ᒪᓕᑦᑐᒋᑦ. ᐊᒥᓲᓂᕐᐹᖑᓯᒪᔪᑦ “ᐃᖅᑲᓇᐃᔭᐃᓐᓇᐸᑦᑐᑦ” ᐊᕐᕌᒍᓖᑦ 
30 ᑐᖔᓂ, ᐊᒻᒪᓗ ᐃᖅᑲᓇᐃᔭᖅᑎᐅᖏᓐᓇᖅᑐᑦ ᑕᒫᓂ 
ᓱᕐᕋᓱᐃᑦᑐᐸᓘᓪᓗᑎᒃ ᐅᕝᕙᓘᓐᓃᑦ ᐅᖓᑖᓃᑉᐸᑦᑐᑎᒃ 50% 
ᐊᕐᕌᒍᓖᑦ 30ᓂᑦ 40ᓂᓪᓗ. ᐊᒥᓲᙱᑦᑐᑦ ᐊᖑᓇᓱᐃᓐᓇᐸᑦᑐᑦ 
ᑕᒫᓂ ᐊᕐᕌᒍᖃᖅᑐᑎᒃ 26ᓂᑦ 46ᓄᑦ, ᐊᒻᒪᓗ ᓴᓇᙳᐊᖏᓐᓇᐸᑦᑐᑦ 
ᑕᒫᓂᑦᑕᐅᖅ ᐊᕐᕌᒍᓖᑦ, ᑭᓯᐊᓂ 10% ᑖᒃᑯᓇᓂ 60 ᐅᖓᑖᓂ 
ᐊᕐᕌᒍᖃᖅᑐᑎᒃ ᓴᓇᙳᐊᖏᓐᓇᐸᑦᑐᑦᑕᐅᖅ. ᑐᙵᕕᓪᓗᐊᑕᒥᓃᑦ 
ᑮᓇᐅᔾᔭᔅᓴᕕᒻᒥ ᒐᕙᒪᖃᕐᕕᐅᔪᒥ ᓄᓇᓕᓐᓂᑦ ᑖᒃᑯᐊᒥᓃᑦ, 
ᐅᐱᓐᓇᕋᓂ, ᐃᖅᑲᓇᐃᔭᖅᑐᑦ 165 ᐊᖑᑏᑦ, ᑲᑎᑦᑐᒋᑦ ᐃᓄᐃᑦ 
ᓄᓇᓖᑦ 1,000ᖏᓐᓃᑎᓪᓗᒋᑦ.112 ᑖᒃᑯᐊ ᐃᓚᒋᔭᐅᓪᓗᑎᒃ 71 
ᐊᖑᑏᑦ ᐃᖅᑲᓇᐃᔭᕐᐸᑦᑐᒥᓃᑦ 40ᓂᑦ ᐱᓇᓱᐊᕈᓯᕐᓂᑦ ᐊᕐᕌᒍᑕᒫᑦ 
ᐊᒻᒪᓗ ᐲᕐᓯᕕᐅᓚᐅᖅᑎᓪᓗᒋᑦ ᑮᓇᐅᔭᓕᐅᖃᑦᑕᖅᑐᒥᓃᑦ 
ᑕᒫᓂ $191,858, ᐅᕝᕙᓘᓐᓃᑦ ᐅᖓᑖᓂ ᓇᑉᐸᖏᑕ ᑲᑎᑦᑐᒋᑦ 
ᑮᓇᐅᔾᔭᔅᓵᕆᕙᑦᑕᒥᓂᖏᑦ $274,237, ᐊᒻᒪᓗ 84 ᐊᖑᑏᑦ 
ᐃᖅᑲᓇᐃᔭᕐᐸᑦᑐᒥᓃᑦ ᑎᓴᒪᑦ ᐱᓇᓱᐊᕈᓰᑦ ᑐᖔᓂ ᐊᕐᕌᒍᑕᒫᑦ, 
ᓇᑉᐸᖏᑕ ᑐᖔᓃᕌᕐᔪᑦᑐᑦ. 

ᒪᕐᕈᐃᓕᖅᑲᖓᔪᒥᒃ ᐊᑐᓯᓚᐅᕐᓯᒪᔪᑦ, ᐃᓄᐃᑦ ᖃᓪᓗᓈᓪᓗ 
ᓄᓇᖅᑲᑎᒌᓯᓪᓗᑎᒃ, ᑭᓯᐊᓂ ᑲᑎᙵᒐᔪᖃᑦᑕᕋᑎᒃ 
ᐃᖅᑲᓇᐃᔭᕐᕕᒻᒥ ᐅᕝᕙᓘᓐᓃᑦ ᓄᓇᖅᑲᑎᒌᓂᑦ. ᓂᐅᕕᖅᑎᒃᑯᑦ, 
ᐆᑦᑑᑎᒋᓗᒍ, ᐊᑐᕐᐸᑦᑐᒥᓃᑦ ᑐᑭᖓᓂᒃ “ᓄᓇᓕᓐᓂᑦ 
ᐃᖅᑲᓇᐃᔭᖅᑏᑦ” ᖃᓪᓗᓈᕐᓂᑦ ᐊᕐᓇᓂᑦ ᐱᔾᔪᑎᖃᖅᑐᑎᒃ, 
ᐃᓅᙱᑦᑐᓂᑦ. ᐃᖅᑲᓇᐃᔭᖅᑏᑦ ᐊᐅᓚᑦᑎᕕᒻᒥ ᖃᐅᔨᒪᖁᔨᓯᒪᔪᑦ 
ᑕᐃᒫᔅᓴᐃᓐᓇᖅ ᐊᕕᓯᒪᖃᑦᑕᕆᐊᔅᓴᖏᓐᓂᒃ ᐃᓕᓴᕕᒻᒥ.113 
ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᓂᐅᕕᕆᐊᕐᐸᑦᑐᒥᓃᑦ 
ᒐᕙᒪᒃᑯᓐᓄᑦ−ᐊᐅᓚᑕᐅᔪᒥ ᓂᐅᕕᕐᕕᒻᒥ ᐊᒻᒪᓗ ᑎᑭᓴᐃᕙᑦᑐᑎᒃ 
ᓂᕿᓂᑦ ᓄᐊᑎᐅᒃᑯᑎᒍᑦ. ᒪᓕᑦᑐᒍ ᑎᑎᕋᖅᑕᒥᓂᖓ ᕋ. 
ᑯᐃᓐ ᑕᕕ, ᐊᐅᖃᖃᑎᒋᙱᑕᒥᒃ ᐃᓚᐃᓐᓈᕐᕕᖃᕐᓂᖅ 
“ᐃᓚᒋᔭᐅᓕᕐᓯᒪᒻᒪᑦ ᓄᓇᖅᑲᑎᒌᓂᑦ” ᐃᖃᓗᓐᓂ.114 
ᒐᕙᒪᑐᖃᒃᑯᑦ ᑲᒪᒋᐊᓯᔪᒥᓃᑦ ᑲᑎᑎᒐᓱᑦᑐᒋᑦ ᐃᓛᒃᑰᖓᓂᑯᐃᑦ 
ᐱᔨᑦᑎᕋᐅᑏᑦ 1960ᖏᓐᓂ, ᖃᓄᖅᑑᕆᐊᕈᑎᖃᖅᑐᑎᒃ 
ᓂᕆᐅᑦᑐᑎᒃ ᐊᐅᓚᔾᔭᐃᒋᐊᕈᑕᐅᓂᐊᕆᐊᔅᓴᖓᓂᒃ ᓄᓇᓖᑦ 
ᐱᕙᓪᓕᐊᓂᖓᓂ. ᐆᑦᑑᑎᒋᓗᒍ, 1963ᒥ, ᒪᕐᕈᒃ ᐃᓛᒃᑰᖓᔪᒃ 
ᐱᙳᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖑᓐᓂᕐᖓᑎᒃ: ᐃᖃᓗᓐᓂ 
ᖃᖓᑕᓲᒃᑯᕕᒻᒥ ᐱᓯᐊᖅᑐᓕᕆᔩᑦ ᑐᕌᖓᔪᒥᖅ ᐃᖏᕐᕋᔪᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᑭᓯᐊᓂ (ᖃᓪᓗᓈᖏᓐᓇᓕᒫᑦᑎᐊᐸᓗᐃᑦ), 
ᐊᒻᒪᓗ ᐱᙳᐊᕐᕕᒃ ᓂᐊᖁᙴᕐᒥ ᓴᓇᔭᓚᐅᕐᓯᒪᔪᖅ 

ᑮᓇᐅᔭᓂᑦ ᐊᑐᖅᑐᑎᒃ ᑐᓂᔭᐅᓂᑯᓂᑦ ᐊᖏᔪᖅᑳᕐᔪᐊᑦ 
ᐸᓂᖏᑕ ᑲᑐᔾᔨᖃᑎᒌᖏᓐᓂ (IODE) ᐊᑐᖅᑕᐅᕙᑦᑐᒥᓂᖅ 
ᐃᓄᓐᓄᑦ. ᒐᕙᒪᑐᖃᒃᑯᑦ ᐋᖅᑮᓇᓱᓚᐅᕐᓯᒪᔪᒥᓃᑦ ᓄᑖᕐᒥᒃ 
ᐱᙳᐊᕐᕕᐅᖃᑦᑕᓂᐊᖅᑐᒥᒃ ᓄᓇᓕᓕᒫᓄᑦ ᑐᕌᖓᔪᒥᒃ, ᑭᓯᐊᓂ 
ᐃᖏᕐᕋᔪᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐊᑭᕋᖅᑐᓪᓚᕆᓚᐅᕐᓯᒪᒻᒪᑕ 
ᐊᒻᒪᓗ ᐸᕐᓇᑕᐅᓯᒪᔪᖅ ᖁᔭᓈᖅᑕᐅᑐᐃᓐᓇᓚᐅᕐᓯᒪᔪᖅ. ᐃᓄᐃᑦ 
ᐃᑲᓗᓐᓃᑦᑐᑦ ᐊᑐᕋᔅᓴᖃᖃᑦᑕᓚᐅᕐᓯᒪᙱᒻᒪᑕ ᖃᓂᑦᑐᒥᒃ 
ᓂᐊᖁᙴᒥ ᑭᓯᐊᓂ ᒧᒥᕐᓂᕐᒧᑦ, ᕕᙴᓂᕐᒧᑦ ᑕᕐᕆᔭᕐᓂᒧᓪᓗ 
ᐊᑐᕈᓐᓇᐸᑦᑐᒥᓃᑦ. ᐃᓛᓐᓂᒃᑯᑦ, ᐃᓄᐃᑦ ᖃᓪᓗᓈᓪᓗ 
ᑲᑎᒻᒪᑲᐃᓐᓇᐸᑦᑐᒥᓃᑦ; ᑕᐃᒫᒃ ᓯᓕᔅᑎᓐ ᐃᕿᔾᔪᑦ ᐅᖃᕐᓯᒪᒻᒪᑦ 
ᑭᓪᓕᓯᓂᐊᖅᑎᓄᑦ, “ᐃᑲᔪᖅᑎᒌᒋᐊᖃᖃᑦᑕᓚᐅᕐᓯᒪᒐᑦᑕ.”115 
ᐋᖅᑭᑦᑕᐅᓚᐅᕐᓯᒪᓂᖓ ᓄᓇᓕᓐᓂᑦ ᖁᕕᐊᓲᑕᐅᖃᑦᑕᓂᐊᖅᑐᖅ 
ᑐᓂᖅ ᑕᐃᒻ 1965ᒥ ᑭᒃᑯᓕᒫᑦᑎᐊᓄᑦ 
ᐃᓚᐅᕕᐅᒍᓐᓇᖃᑦᑕᓯᓚᐅᕐᓯᒪᔪᖅ ᓂᔾᔭᐅᓯᔭᕐᓂᕐᒥᒃ, ᐃᓄᑦᑎᑐᑦ 
ᐱᙳᐊᕈᓯᕐᓂᑦ, ᐊᔪᙱᑕᖏᓐᓂᒃ ᑕᑯᖅᑯᑎᖃᑦᑕᐅᑎᖃᑦᑕᕐᓂᖅ 
ᐊᒻᒪᓗ ᓂᕆᕕᔾᔪᐊᖃᑦᑕᓂᕐᒥ. ᐊᒻᒪᓗᑦᑕᐅᖅ, ᐊᐃᕙᓚHᐊᒻ ᐅᒃᐱᒃ 
ᓱᖅᑯᐃᓱᔪᒻᒥᔪᖅ, ᓂᐊᖁᙴᕐᒥ ᐱᙳᐊᕐᕕᒃ ᑮᓇᐅᔭᓂᑦ ᐊᒥᐊᒃᑯᓂᑦ 
ᐊᑐᖃᑦᑕᓚᐅᕐᓯᒪᔪᖅ ᐊᕐᕌᒎᑉ ᓄᓯᐊᓂ ᓂᐅᕕᐅᑕᐅᕙᑦᑐᑎᒃ 
ᖁᕕᐊᓱᕝᕕᒻᒥ ᑐᓂᔭᐅᓂᐊᖅᑐᓂᑦ ᓱᕈᓯᓕᒫᓄᑦ ᐃᖃᓗᓐᓂ, 
ᖃᓪᓗᓈᖑᒐᓗᐊᖅᑲᑕ ᐃᓅᒐᓗᐊᖅᑲᑕᓘᓐᓃᑦ.116 

ᐃᓚᖏᑦ ᐱᓕᕆᐊᖑᕙᑦᑐᑦ ᑭᒃᑯᑐᐃᓐᓇᕐᓄᑦ 
ᑐᕌᖓᖃᑦᑕᕋᓗᐊᖅᑎᓪᓗᒋᑦ ᓄᓇᓕᓐᓂᑦ, ᒐᕙᒪᒃᑯᓐᓂ−
ᑮᓇᐅᔭᖃᖅᑎᑕᐅᔪᑦ ᐱᔨᑦᑎᕋᐅᑏᑦ, ᐱᖃᓯᐅᑎᓪᓗᒋᑦ ᑲᑐᔾᔨᖃᑎᒌᑦ, 
ᐃᓪᓗᐃᑦ ᐱᔨᑦᑎᕋᐅᑏᓪᓗ ᓲᕐᓗ ᓯᐱᓰᒃᑯᑦ ᓈᓚᐅᓯᕆᔩᑦ, 
ᑐᕌᖓᓗᐊᖃᑦᑕᓂᕐᖓᑕ ᐊᒥᓲᙱᑦᑐᓄᑦ ᖃᓪᓗᓈᕐᓄᑦ 
ᓄᓇᓕᓐᓄᑦ ᐃᓄᐃᑦ ᓴᓂᐊᓂ.117 ᓯᐱᓰᒃᑯᓐᓂ ᓯᕗᓪᓕᕐᐹᖑᓪᓗᓂ 
ᐃᓅᓪᓗᓂ ᐅᖃᖅᑎᐅᓚᐅᕐᓯᒪᔪᖅ ᒪᓐᑐᕆᐊᓪᒥᐅᑕᐅᓪᓗᓂ 
ᐊᒻᒪᓗ ᐃᖃᓗᓐᓄᑦ ᓅᓚᐅᕐᓯᒪᓪᓗᓂ ᐋᓂ ᐸᓪᓗᖅ. 
ᐊᑐᕐᓯᒪᕙᓗᑦᑐᖅ ᑐᑭᓯᐅᒪᖃᑦᑕᐅᑎᑎᑦᑎᒍᓐᓇᕐᓂᕐᒥᓂᒃ 
ᓄᓇᓕᓐᓂᑦ ᐊᑲᐅᙱᓕᐅᕈᑕᐅᕙᑦᑐᓂᑦ ᑲᒪᒋᔭᖃᕐᓂᕐᒧᑦ. 
ᐊᑲᕐᓴᖏᑦᑐᖃᓚᐅᕐᓯᒪᒻᒪᑦ 1963ᒥ “ᐅᓚᕕᑦᑎᓕᕐᖓᒡᒎᖅ 
ᐃᓄᐃᑦ ᐊᐅᓚᔾᔭᑦᑕᐅᕙᓪᓕᐊᓂᖏᓐᓂᒃ”, ᑭᓯᐊᓂ 
ᑐᑭᓯᓇᙱᑦᑐᖅ ᐱᔾᔪᑎᖃᕐᓂᕐᒪᖔᑕ ᐅᓂᒃᑳᕆᕙᑦᑕᖏᓐᓂᒃ 
ᐃᓄᐃᑦ ᖃᓪᓗᓈᓂᒥᐅᑕᐅᖃᑦᑕᖅᑐᑦ ᒥᔅᓴᓄᑦ 
ᐋᓐᓂᐊᕕᓕᐊᕐᓯᒪᓪᓗᑎᒃ ᐅᕝᕙᓘᓐᓃᑦ ᐊᓯᖏᓐᓂᒃ. 
ᐅᑭᐅᖅᑕᖅᑐᒧᑦ ᐱᔨᑦᑎᕋᐅᑎᖃᖃᑦᑕᕋᓗᐊᖅᑎᓪᓗᖏᑦ 
ᐃᓄᓐᓂᑦ ᑐᓴᕐᓴᐅᔪᖃᖃᑦᑕᖅᑐᓂ, ᐃᓚᐃᓐᓇᖓᓂ ᐃᓄᓐᓄᑦ 
ᑐᕌᖓᔪᓂᑦ ᑐᓴᕐᓴᐅᔪᖃᖃᑦᑕᕐᓯᒪᔪᖅ. ᖃᐅᔨᓴᔪᐊᕈᑕᐅᓯᒪᔪᖅ 
“ᓄᓇᖃᖅᑳᕐᓯᒪᔪᓂᑦ ᑐᓴᐅᒪᖃᑦᑕᐅᑎᓕᕆᓂᕐᒥᒃ” 
ᒐᕙᒪᑐᖃᒃᑯᓐᓂᑦ 1973ᒥ, ᐆᑦᑑᑎᒋᓗᒍ, ᑎᑎᕋᖅᑐᒥᓃᑦ 
ᓯᐱᓰ ᓈᓚᐅᓯᕆᔩᑦ ᐃᖃᓗᓐᓂ 59.5%ᓄᑦ ᐃᓄᓐᓄᑦ 
ᐱᔨᑦᑎᕋᖃᑦᑕᕆᐊᔅᓴᖏᓐᓂᒃ, ᑭᓯᐊᓂ ᑐᓴᕐᓴᐅᕙᑦᑐᑎᒃ 
25.2%ᖏᓐᓇᖓᓂ ᑐᓴᕐᓴᐅᕕᒋᕙᑦᑕᖏᓐᓂ.118 ᐃᖃᓗᒻᒥᐅᑕᖅ, 
ᒥᐊᓕ ᐸᓂᒍᓯᖅ ᑲᓯᓐᔅ, ᐅᖃᕐᓯᒪᔪᖅ ᖃᐅᔨᓇᓱᐊᖅᑐᒥᓂᕐᓄᑦ 
ᑎᑎᕋᕐᓯᒪᔪᓄᑦ ᑐᓴᐅᒪᖃᑦᑕᐅᑎᒍᑎᖃᑦᑎᐊᓂᕐᓴᐅᒋᐊᓖᑦ 
ᐱᔨᑦᑎᕋᐅᑎᖃᑦᑎᐊᓂᕐᓴᐅᓗᑎᓪᓗ, ᓇᓗᓇᐃᕐᓯᓪᓗᓂ, “ᐃᓅᓪᓗᑕ 
ᐅᑭᐅᖅᑕᖅᑐᒥ ᑖᒃᑯᑐᐊᑦᑎᐊᖑᔮᖃᑦᑕᕋᑦᑕ. ᑕᑯᖃᑦᑕᐅᑎᓚᐅᕐᓯᒪᓇᑕ 
ᐅᖃᐅᓯᖃᕋᔭᕋᓗᐊᖅᑕ ᐊᑲᐅᙱᓕᐅᕈᑕᐅᕙᑦᑐᓂᑦ ᐅᕙᒍᑦ ᑕᒪᑦᑕ 
ᐊᑐᖅᑕᓕᒫᕆᕙᑦᑕᑎᓐᓂᒃ.”119 

ᐃᓄᒋᐊᔅᓯᕙᓪᓕᐊᓂᖏᑦ ᓄᓇᓖᑦ ᐃᖃᓗᐃᑦ ᓵᖓᓂ 
ᐱᔭᕆᐊᑦᑐᓯᒍᑕᐅᓐᓂᕐᖓᑦ ᐱᓇᓱᐊᕈᑎᔅᓴᐅᒋᐊᓕᓐᓄᑦ 
ᑕᒫᓂ. 1960 ᑭᖑᓂᐊᓂ, ᖃᐃᕈᓕᒐᓱᖃᑦᑕᕐᓂᖅ 
ᓄᖅᑲᐅᒥᑎᑕᐅᒋᐊᓚᐅᕐᓯᒪᒻᒪᑦ ᐃᓅᓴᓪᓕᓂᖏᓐᓄᑦ, ᐊᒻᒪᓗ 
ᑮᓇᐅᔾᔭᔅᓴᐅᑕᐅᓪᓗᓂ ᐃᖃᓗᒐᓱᖃᑦᑕᕐᓂᖅ ᐃᖃᓗᐃᑦ ᑰᖓᓂ 
ᐃᓱᒫᓗᓇᕐᓯᓚᐅᕐᓯᒪᒋᓪᓗᓂ ᓄᖑᑕᐅᑐᐃᓐᓇᕆᐊᖃᕐᓂᖏᓐᓂᒃ 
1966 ᖃᓂᒋᔮᓂ. ᑕᒪᒃᑯᐊᓕᒫᑦ ᐊᓯᔾᔨᕐᖓᑕ 
ᐱᕈᓇᐃᒋᔭᐅᓚᐅᕐᓯᒪᔪᖅ ᐃᓚᖏᓐᓄᑦ ᐃᓄᓐᓄᑦ, ᐊᒻᒪᓗ 1971ᒥ, 
ᑎᓴᒪᐅᔪᖅᑐᑦ ᐃᓚᒌᑦ ᐸᕐᓇᓯᓚᐅᕐᓯᒪᔪᑦ ᐅᑎᓛᕐᓂᐊᖅᑐᑎᒃ 
ᓄᓇᒋᕙᑦᑕᖏᓐᓄᑦ. ᑲᑎᒪᑎᓪᓗᒋᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ, 
ᐃᓚᒌᑦ ᓇᓗᓇᐃᕐᓯᓚᐅᕐᓯᒪᔪᑦ “ᒫᓐᓇ ᐱᐅᓯᕆᔭᐅᕙᑦᑐᖅ 
ᐃᖃᓗᓐᓂ ᐃᓅᓯᖃᑦᑎᐊᕈᑕᐅᙱᒻᒪᑦ’ ᐊᒻᒪᓗ ᐱᓇᓱᐊᕈᓯᐅᑉ 
ᓄᙳᐊᓃᓐᓇᑲᓪᓚᒃ ᐊᖑᓇᓱᖃᑦᑕᕐᓂᖅ ᖃᒧᑕᐅᔭᕐᓗᓂ 
ᐊᖑᓇᓱᑦᑕᐅᒐᔭᖅᑑᒐᓗᐊᓂᑦ ᔭᒐᓛᒃᑳᕆᒍᑕᐅᑐᐃᓐᓇᐸᒻᒪᑦ.120 
1974ᒥ, ᕿᓄᔭᖅ ᑲᑐᔾᔨᖃᑎᒌᑦ ᐊᐱᕆᓚᐅᕐᓯᒪᔪᑦ 
ᐅᖃᐅᔾᔨᓚᐅᕐᓯᒪᔪᑦ ᐃᓄᓐᓂᑦ ᐃᓄᑦᑎᑐᑦ ᐱᐅᓯᕆᕙᑦᑕᖏᓐᓄᑦ 
ᐅᑎᖁᔨᓪᓗᑎᒃ ᐱᔾᔪᑎᒋᓪᓗᒍ “ᐃᓅᓱᑦᑐᐃᑦ ᐃᓄᑐᖃᕐᓄᑦ 
ᑲᓲᒪᙱᓂᕐᓴᐅᓕᕐᖓᑕ ᐊᒻᒪᓗ ᐃᓄᑦᑎᑐᑦ ᐱᐅᓯᖏᓐᓂᒃ 
ᐃᓕᙵᔭᕆᐊᓕᖏᓐᓂᓪᓗ ᐃᓕᙵᒍᓐᓃᐸᓪᓕᐊᓕᖅᑐᑎᒃ 
ᐊᓐᓇᐅᒪᒍᓐᓇᓂᕐᒥᑦ ᓅᓯᒪᓗᓂ ᓄᓇᒥ.”121 1970ᖏᓐᓂ, 
ᐱᖓᓱᑦ ᓄᓇᓕᕋᓛᖑᓂᐊᖅᑐᑦ ᐃᓚᒌᑦ ᓄᓇᒋᕙᑦᑕᖏᓐᓂ 
ᐋᖅᑭᑦᑕᐅᓚᐅᕐᓯᒪᔪᑦ − ᒪᕐᕉᒃ ᐃᖃᓗᓐᓂ ᒥᕐᖑᖅᑑᕐᒥ (Nouyarn 
Island in Hamlin Bay) ᐊᒻᒪᓗ ᐅᓇᓂᒋᐊᒃᑲᓐᓂᖅ ᐹᖓᓂ 
ᐅᐃᔅᐅᐃᓪ ᑲᖏᖅᑐᖓᑕ (Wiswell Inlet). ᐱᖓᔪᐊᑦ ᐃᓚᒌᑦ 
ᓄᓇᒋᕙᑦᑕᖓᑦ ᐃᓄᖃᓚᐅᕐᓯᒪᔪᖅ ᐅᐊᑦᑎᐊᕈ ᐊᑕᐅᓯᐊᖅᑐᓂ 
70ᓂᑦ ᐅᑲᓕᐊᓗᓐᓂᑦ ᑰᓂᓘᓯ ᐃᒪᖓᓂ (Cornelius 
Grinnell Bay) ᖃᓂᒋᔭᖓᓂ ᐊᕐᕙᓂᐊᕐᕕᒥᓂᐅᑉ ᓯᖓᐃᔭᖅ. 
ᐃᖃᓗᓐᓂ ᐊᖑᓇᓱᑦᑐᓕᕆᔩᑦ ᑲᑐᔾᔨᖃᑎᒌᖏᑦ ᑲᑐᑎᓚᐅᕐᓯᒪᔪᑦ 
ᓇᓐᓄᒐᓱᒍᑕᐅᖃᑦᑕᓂᐊᖅᑐᓂᑦ ᑰᑕᓂᑦ ᖃᓂᒋᔭᓕᓐᓂᑦ ᓄᓇᓕᓐᓂᑦ 
ᐊᒻᒪᓗ ᑕᒪᓐᓇ, ᐊᓯᖏᓪᓗ ᓄᑖᑦ ᐊᓯᔾᔨᐸᓪᓕᐊᓂᒥᓂᐅᔪᑦ, 
ᐊᑑᑎᖃᓪᓚᕆᑦᑐᒥᓂ ᐃᓕᖅᑯᓯᕐᒧᑦ ᐊᕙᑎᑦᑎᓐᓂ ᐊᕙᑎᓂᑦ 
ᐊᕐᕌᒍᓂᑦ.122 ᐱᖅᑯᓯᖏᓐᓂᒃ ᐃᓅᓯᖃᕋᓱᓐᓂᕐᓴᐅᑎᓪᓗᒋᑦ 
ᓄᓇᓕᓐᓂᑦ ᑕᐃᒫᒃ ᐃᓅᓯᖃᐃᓐᓇᕕᔅᓴᐅᖏᒃᑲᓗᐊᖅᑎᓪᓗᒍ, 
ᐊᖑᓇᓱᑦᑏᑦ ᐃᖅᑲᓇᐃᔮᖅᑖᖃᑦᑕᕐᓯᒪᒻᒥᔪᑦ ᐆᒪᔪᓕᕆᔨᓂᑦ 
ᐱᖃᑎᖃᖅᑐᑎᒃ ᖃᖓᑕᓲᒃᑯᑦ ᖃᐅᔨᓴᖃᑦᑕᖅᑐᑎᒃ ᑐᑦᑐᓂᑦ 
ᓴᐅᒥᐊᓂ.123 ᑭᓯᐊᓂᓕ, ᐃᓄᓕᒫᐸᓗᐃᑦ ᐃᖃᓗᓐᓃᑦᑐᑦ 
ᐊᖑᓇᓱᖃᑦᑕᖏᓐᓂᕐᓴᐅᕙᓪᓕᐊᓕᓚᐅᕐᓯᒪᒻᒪᑕ.124 1969ᒥ, 
95%ᖏᑦ ᓄᓇᓖᑦ ᑐᙵᕕᖃᕐᓂᕐᓴᐅᓕᓚᐅᕐᓯᒪᒻᒪᑕ 
ᑮᓇᐅᔾᔭᔅᓴᕕᒻᒥᑦ ᐃᓚᐃᓐᓇᖓᓂᐅᒐᓗᐊᕐᖏᓛᒃ.125

ᐃᓚᖏᑦ ᐊᔅᓱᕈᕈᑕᐅᒐᔭᖅᑐᑦ ᐅᐊᑦᑎᐊᕈᒋᐊᕐᓕ 
ᐊᑐᖅᑕᐅᑦᑕᐃᓕᔪᒥᓃᑦ ᐊᖅᑯᑎᒋᓪᓗᒋᑦ ᐃᓱᕐᕆᐅᑕᐅᕙᑦᑐᑦ 
ᐊᓯᔾᔨᐸᓪᓕᐊᓂᖏᓐᓄᑦ. ᑕᐃᒫᒃ ᐃᖅᑯᓪᓕᐅᑕᐅᒌᕐᓯᒪᒻᒪᑦ, 
ᐊᒥᓱᑦ ᖃᓪᓗᓈᑦ ᑕᒫᓃᓯᒻᒪᒪᑕ ᐱᐅᓯᕆᔭᐅᕙᑦᑐᒥᒃ ᕿᒻᒥᓂᑦ 
ᒫᓂᖅᑭᑎᑦᑎᖃᑦᑕᓂᕐᒥᒃ ᓄᖅᑲᑎᑦᑎᒍᑕᐅᓐᓂᕐᖓᑦ. 
Hᐊᓐᓇᓚᖏᓐᓃᑦᑐᑦ ᕿᒻᒦᑦ ᑐᖁᕋᖅᑕᐅᓚᐅᕐᓯᒪᒻᒪᑕ 1950ᖏᓐᓄ, 
ᑭᖑᕝᕕᖅᑕᒥᓂᐅᓪᓗᑎᒃ. 1965ᒥ, ᐊᖑᓇᓱᑦᑎᓕᒫᐸᓗᐃᑦ ᓱᓕ 
ᕿᒻᒥᖃᕐᐸᑦᑐᒥᓃᑦ, ᑭᓯᐊᓂ ᐊᑐᕋᔅᓴᐅᓂᕐᓴᐃᑦ ᖃᒧᑕᐅᔭᐃᑦ 
ᐱᑕᖃᓕᕐᐸᓪᓕᐊᔪᒥᓂᐅᓪᓗᑎᒃ ᓂᐅᕕᐊᕆᒐᔅᓴᐅᓪᓗᑎᓪᓗ. 
1969ᒥ, ᖃᒧᑕᐅᔭᐃᑦ ᐊᑐᖅᑕᐅᕕᐅᑎᖃᑦᑕᓕᖅᑎᓪᓗᒋᑦ 

ᐃᖃᓗᓐᓂ ᐃᖃᓗᒻᒥᐅᑦ ᐊᑲᕐᓴᖃᑦᑕᕈᓐᓃᖅᑐᒥᓃᑦ ᓱᕈᓰᑦ 
ᖃᒧᑕᐅᔭᖃᑦᑕᓗᐊᓕᕐᓂᖏᓐᓂᒃ ᐅᔾᔨᓱᑦᑎᐊᕋᑎᒃ ᓄᓇᓕᓐᓂᑦ. 
ᑕᐃᑲᓂ ᓱᓕ ᐊᕐᕌᒍᒥ, ᓯᑭᑑᓕᕆᕕᒃ ᒪᑐᐃᖅᑕᐅᓚᐅᕐᓯᒪᔪᖅ 
ᓂᐊᖁᙴᕐᒥ.126

ᐋᖅᑭᔅᓱᐃᓂᖅ ᓄᓇᓕᓐᓂᑦ 
ᐃᓅᓯᐅᓂᐊᖅᑐᒥᒃ 
ᓄᓇᓕᓐᓂᑦ ᐃᓅᓯᖃᕐᓂᖅ ᐃᖃᓗᓐᓂ ᐊᑯᓐᓂᖏᓐᓂ 
ᐊᕐᕌᒍᐃᑦ 1960 ᐊᒻᒪᓗ 1975 ᐊᐅᓚᔾᔭᑦᑕᐅᒋᐊᕐᓯᒪᕗᖅ, 
ᑕᐃᒫᔾᔮᖅ, ᒐᕙᒪᒃᑯᑦ ᐊᑐᐊᒐᖏᓐᓄᑦ, ᒪᑭᒪᓇᓱᐊᕈᑏᑦ ᒪᓕᑦᑐᒋᑦ 
ᖃᓄᐃᓕᖓᓂᖏᑦ, ᐊᒻᒪᓗ ᓄᓇᓕᓐᓂᑦ ᐱᔨᑦᑎᕋᐅᑎᓂᓪᓗ. 
ᓄᓇᓕᓐᓂᑦ, ᐃᓄᐃᑦ ᐃᖅᑲᓇᐃᔮᖅᑖᖅᑎᑕᒥᓃᑦ ᓄᓇᓕᓕᕆᓂᕐᒥᒃ, 
ᐋᖅᑭᓱᖅᑕᐅᓯᒪᒐᓗᐊᖅᑎᓪᓗᒋᑦ ᐋᖅᑭᓯᒪᓂᖏᑦ ᒐᕙᒪᒃᑯᓐᓂ. 
1958ᒥ, ᒐᕙᒪᒃᑯᑦ ᐋᖅᑮᓚᐅᕐᓯᒪᔪᑦ ᖃᐅᔨᒪᔨᑕᕐᓂᑦ 
ᓄᓇᓕᓕᕆᔩᑦ ᑲᑎᒪᔨᒋᓂᐊᖅᑕᖏᓐᓂᒃ ᐱᖓᓲᔪᖅᑑᓪᓗᑎᒃ 
ᐃᓄᐃᑦ ᓂᐊᖁᙴᕐᒥ (ᐊᑕᐅᓯᖅ ᐊᕐᓇᖅ, ᑕᓪᓕᒪᑦ ᐊᖑᑏᑦ); 
ᐱᖓᓲᔪᖅᑐᑦ ᐃᑲᓗᓐᓂ (ᐊᑕᐅᓯᖅ ᐊᕐᓇᖅ, ᑕᓪᓕᒪᑦ ᐊᖑᑏᑦ); 
ᒪᕐᕉᒃ ᐅᓇᑕᖅᑐᔅᓴᖃᕐᕕᒻᒥᑦ (ᐊᕐᓇᖅ, ᐊᖑᑦ); ᐊᒻᒪᓗ ᒪᕐᕉᒃ 
ᖃᓪᓗᓈᒃ ᓄᓇᓕᓐᓂᑦ ᐃᖅᑲᓇᐃᔭᖅᑏᒃ.127 ᐲᖅᑕᐅᓚᐅᕐᓯᒪᔪᑦ 
ᖃᓪᓗᓈᑦ ᑲᑎᒪᔨᐅᖃᑕᒥᓃᑦ ᑕᒫᙵᑦ ᐊᐅᓪᓚᕐᖓᑕ, ᑭᓯᐊᓂ 
ᐅᐊᑦᑎᐊᕉᓕᖓᑦ ᐱᒋᐊᖅᑎᑕᐅᒃᑲᓐᓂᓚᐅᕐᓯᒪᔪᑦ 1962ᒥ. ᑲᑎᒪᔩᑦ 
ᐊᑦᑎᓂᕐᓴᐅᓯᒪᔪᑦ, ᑕᐃᒪᐃᓕᖓᒐᓗᐊᖅᑎᓪᓗᒋᑦ, ᒐᕙᒪᒃᑯᓐᓂᑦ 
ᐊᐅᓚᑦᑎᔨᖏᓐᓂᓪᓗ.128 ᑕᐃᔅᓱᒪᓂ ᐅᑭᐅᖅᑕᖅᑐᒥᐅᓕᕆᔩᑦ 
ᓄᓇᒥᐅᑕᓕᕆᔩᓪᓗ ᐊᐅᓚᑦᑎᔨᓪᓗᐊᑕᐅᒐᓗᐊᖅᑎᓪᓗᒋᑦ. 
1966ᒥ, ᐆᑦᑑᑎᒋᓗᒍ, ᐃᖅᑲᓇᐃᔭᖅᑏᑦ 131 ᒪᑯᐊᖑᓚᐅᕐᓯᒪᔪᑦ 
ᐃᓄᓕᕆᔩᑦ, ᐃᓕᓴᐃᔩᑦ, ᓴᓇᔩᑦ, ᐃᓱᕐᕆᐅᑎᓕᕆᔩᑦ, ᑮᓇᐅᔭᓕᕆᔩᑦ 
ᐊᓪᓚᑏᓪᓗ. ᐊᕝᕙᐸᓗᖏᑦ ᐃᖅᑲᓇᐃᔭᖅᑏᑦ ᐃᓅᓪᓗᑎᒃ. 
ᑕᒪᕐᒥᓕᒫᐸᓗᒃ ᑕᐃᔭᐅᖃᑦᑕᓚᐅᕐᓯᒪᔪᑦ “ᐃᖅᑲᓇᐃᔭᖅᑏᑦ”, 
ᐊᔾᔨᒌᙱᑐᒡᒍᑎᓂᑦ ᑮᓇᐅᔾᔭᔅᓵᖃᖅᑐᑎᒃ ᑲᒪᒋᔭᔅᓴᒫᖃᖅᑐᑎᓪᓗ. 
ᐃᖏᕐᕋᔪᓕᕆᔨᒃᑯᑦ ᑲᒪᖃᑦᑕᔪᔪᑦ ᖃᖓᑕᓲᒃᑯᕕᒻᒥ ᐊᐅᓚᓂᐅᔪᓂᑦ 
ᐊᒻᒪᓗ ᓯᓚᓕᕆᕕᓐᓂᑦ. ᒪᕐᕉᒃ ᐸᓖᓯᒃᑯᑦ ᐊᓪᓚᕝᕕᒋᔪᔭᖏᒃ 
ᐃᖃᓗᓐᓂ 1966ᖑᓕᖅᑎᓪᓗᒍ − ᐊᐃᑉᐹ ᐃᖃᓗᓐᓄᑦ 
ᑐᕌᖓᔪᖅ ᐊᒻᒪᓗ ᐊᐃᑉᐹ ᒐᕙᒪᑐᖃᒃᑯᓐᓄᑦ ᑲᓇᓐᓇᖓᓄᑦ 
ᐅᑭᐅᖅᑕᖅᑑᑉ ᑐᕌᖓᓪᓗᑎᒃ, ᑐᖅᑲᑕᕐᕕᑦᑖᖑᓯᒪᔪᖅ ᐋᑐᕚᒥ. 
ᑲᓇᑕᒥᑦ ᐅᒥᐊᕐᔪᐊᒃᑯᑦ ᐅᓇᑕᖅᑐᔅᓴᖁᑎᖏᑦ ᐊᐅᓚᑦᑎᓚᐅᕐᓯᒪᔪᑦ 
ᑐᓴᐅᒪᖃᑦᑕᐅᑎᓕᕆᕕᒻᒥᑦ 1968ᒧᑦ ᑎᑭᑦᑐᒍ, ᐊᒻᒪᓗ ᓯᐱᓰᒃᑯᑦ ᓱᓕ 
ᓈᓚᐅᓯᕆᔨᐅᑎᓪᓗᒋᑦ ᑕᒪᒃᑮᓐᓂᒃ ᓄᓇᓕᓐᓄᑦ ᐊᒻᒪᓗ ᑲᓇᑕᓕᒫᒥ 
ᓈᓚᐅᓯᕆᓂᕐᒥᒃ ᓄᓇᓕᓐᓂᑦ.129 

ᐊᒥᓲᙱᑦᑐᑦ ᑮᓇᐅᔾᔭᔅᓴᕖᑦ ᐱᕙᓪᓕᐊᓯᓚᐅᕐᓯᒪᒻᒥᔪᑦ 
ᐃᖃᓗᓐᓂ. ᕗᕋᐃᔭᓐ ᐱᐅᓴᓐ ᐅᖃᕐᓯᒪᔪᖅ ᑭᓪᓕᓯᓂᐊᖅᑎᓄᑦ 
ᐃᖅᑲᓇᐃᔭᓚᐅᕐᓯᒪᓂᖓᓂᒃ ᐃᓕᓴᐃᔨᐅᓪᓗᓂ ᒪᒥᓴᕐᕕᒻᒥ 
1960ᖏᓐᓂ ᒪᐃᔭᕈᓚᐅᖅᑎᓐᓇᒍ ᓱᓕ, ᐊᒻᒪᓗ ᑭᖑᓂᐊᒍᑦ 
ᒪᓕᒐᓕᐅᖅᑎᕈᓚᐅᕐᓯᒪᓪᓗᓂ ᓄᓇᑦᓯᐊᕐᒥ ᒪᓕᒐᓕᐅᕐᕕᒻᒧᑦ.130 
ᐊᒻᒪᓗᑦᑕᐅᖅ, ᐃᑲᔪᕐᓯᒪᒋᓪᓗᓂ ᐋᖅᑭᑦᑕᐅᓂᖓᓄᑦ ᓴᓇᕕᐅᑉ, 
ᓴᓗᒻᒪᕐᓴᐃᔨᓄᑦ ᓴᓇᔨᓄᓪᓗ ᐱᔨᑦᑎᕋᕐᕕᒻᒥᑦ, ᓂᐅᕕᕐᕕᒻᒥᑦ 

ᐊᒻᒪᓗ ᑐᓵᔨᒡᒍᑎᓂᑦ. ᐱᐅᓴᓐ ᐊᐅᓚᑦᑎᓚᐅᕐᓯᒪᒻᒥᔪᖅ 
ᓯᕗᓪᓕᕐᐹᒥ ᑖᒃᓯᓕᕆᔨᓂᑦ, ᑖᒃᓰᑦ ᓂᐅᕕᐊᖑᓯᒪᔪᑦ ᐅᑯᓇᙵᑦ 
ᓴᐃᒨᓂ, ᑎᑭᕝᕕᒃ, ᐊᐃᕝ ᐅᒃᐱᒃ ᐊᒻᒪᓗ ᔮᓂ ᐅᐃᓕᐊᒻᔅ. 
ᑕᒪᒃᑯᐊ ᐃᖅᑲᓇᐃᔮᑦ, ᐊᒻᒪᓗᑦᑕᐅᖅ ᐱᓕᕆᐊᖑᖃᑦᑕᕐᓯᒪᔪᑦ 

ᔫ ᑎᑭᕝᕕᒃ ᐹᒥ ᒪᑐᐃᖓᑎᑦᑎᕗᖅ ᓄᓇᓯᐅᒻᒥ ᐃᓗᓕᖃᖅᑐᒥ ᐃᓄᖕᓂ 
ᐅᓂᒃᓯᒪᔪᓂ ᐃᖃᓗᖕᓂ ᐋᓐᓂᐊᕕᖓᓂ ᓯᕗᓂᐊᓂ, [1950s].
ᓇᑭᙶᕐᓂᖓ: ᑲᓇᑕᒥ. ᐋᓐᓂᐊᖅᑐᓕᕆᔩᑦ ᐊᒻᒪ ᓂᖃᐃᓱᕐᓂᕐᒧᑦ ᑲᓇᑕᒥ 
ᑲᑎᙵᓂᐅᔪᓂ / ᐅᖃᓕᒫᒐᖃᕐᕕᒃ ᐊᒻᒪ ᐃᑦᑕᕐᓂᓴᓕᕆᔨᒃᑯᑦ ᑲᓇᑕᒥ / 
e004665169.

ᐃᖏᕐᕋᔪᓕᕆᓂᕐᒨᖓᔪᑦ ᓴᓇᔪᓕᕆᓂᕐᒧᓪᓗ, ᐃᑲᔫᑎᖃᕐᓯᒪᔪᑦ 
ᐊᔾᔨᒌᙱᑐᒡᒍᑎᓂᑦ ᐃᖅᑲᓇᐃᔮᔅᓴᖃᖅᑎᑎᓪᓗᑎᒃ ᐃᓄᓐᓄᑦ. 
ᔫᓇ ᑭᓕ ᐅᖃᕐᓯᒪᔪᖅ ᑭᓪᓕᓯᓂᐊᖅᑎᓄᑦ ᐃᓅᓯᐅᑉ ᒥᔅᓵᓄᑦ 1960 
ᐊᕐᕌᒍᑦ ᐊᑐᖅᑎᓪᓗᒋᑦ ᐃᓅᓱᑦᑑᑎᓪᓗᒍ: 

ᐃᖅᑲᓇᐃᔭᓯᓚᐅᕐᓯᒪᔪᒍᑦ 
ᐃᓕᓐᓂᐊᖅᑎᐅᓪᓗᑕ. 
ᐃᓕᓐᓂᐊᕐᕕᒻᒥ ᓄᖅᑲᖓᓂᐅᓴᑎᓪᓗᑕ 
ᐅᐱᕐᖔᒃᑯᑦ ᐊᐅᔭᒃᑯᓪᓗᑭᐊᖅ, 
ᐃᖅᑲᓇᐃᔭᓯᓚᐅᕐᓯᒪᔪᒍᑦ ᐊᒥᐊᓕᒐᕐᓄᑦ 
ᐅᕝᕙᓘᓐᓃᑦ DOT−ᑯᓐᓄᑦ. ᑕᐃᔅᓱᒪᓂ 
ᐃᖅᑲᓇᐃᔭᕆᐅᕐᓴᓯᓚᐅᕐᓯᒪᔪᒍᑦ. ᑕᐃᒪᑐᐊᖅ 
ᐊᑲᐅᙱᓕᐅᕈᑎᑐᐊᕆᓚᐅᕐᓯᒪᔭᕋ 
ᐃᖅᑲᓇᐃᔭᕆᐊᖃᓯᒐᒪ ᐊᓪᓚᕕᒻᒥ. 
ᐅᖃᓚᐅᕐᓯᒪᒻᒪᑕ ᐃᓕᓐᓂᐊᕈᒪᒍᑦᑕᒎᖅ 
ᐃᓕᓐᓂᐊᕈᓐᓇᕋᑦᑕ, ᑕᐃᒫᒃ 
ᐃᓕᓐᓂᐊᕆᐊᓚᐅᕐᓯᒪᔪᖓ ᐱᖓᓱᓂᑦ 
ᑕᖅᑭᓂᑦ. ᐃᓄᓕᕆᔨᒃᑯᓐᓅᓚᐅᕐᓯᒪᔪᖓ 
ᐅᖃᐅᑎᓪᓗᒋᑦ ᐃᖅᑲᓇᐃᔮᖅᑖᕈᒪᓂᕋᖅᑐᖓ. 
ᐅᖃᐅᑎᓪᓗᒋᑦ ᐃᖅᑲᓇᐃᔭᕈᒪᔪᖓ. 
ᐃᖅᑲᓇᐃᔭᕈᒪᓚᐅᕐᓯᒪᙱᓐᓇᒪ 
ᑕᖅᑳᓂ. ᐅᖁᒪᐃᑦᑐᓕᕆᔪᑎᓂᓪᓗ 
ᐃᖅᑲᓇᐃᔮᖃᕈᒪᓇᖓ. ᐃᖅᑲᓇᐃᔮᖃᕈᒪᔪᒐᒪ 
ᐃᓕᓐᓂᐊᕈᑎᒋᓚᐅᖅᑕᓐᓂᒃ ᕙᐅᑕᓐᒥ 
1963ᒥ. ᐃᖅᑲᓇᐃᔭᓚᐅᕐᓯᒪᔪᖓ 
1964ᒥ ᒪᒥᓴᕐᕕᒻᒥ ᐋᓐᓂᐊᕕᓕᐊᕐᓯᒪᔪᑦ 
ᑐᔪᕐᒥᕕᒋᕙᑦᑕᖓᓐᓂ. ᐊᐃᕝᕙᓚHᐊᒻ 
[ᐊᐃᐱᓕ] ᑲᒪᔨᐅᓚᐅᕐᓯᒪᒻᒪᑦ ᐊᒻᒪᓗ 
ᐅᕙᓐᓂᒃ ᐃᓕᓐᓂᐊᑎᑦᑎᕙᔪᔪᖅ ᖃᓄᖅ 
ᐃᖅᑲᓇᐃᔮᓐᓂᒃ ᑲᒪᖃᑦᑕᕆᐊᖃᕐᒪᖔᕐᒪ.131

ᑭᓯᐊᓂᓕ, ᐃᖅᑲᓇᐃᔮᑦ ᐊᒥᓲᖃᑦᑕᓚᐅᕐᓯᒪᙱᒻᒪᑕ 
ᐊᒥᓲᖃᑦᑕᕋᓗᐊᖅᑎᓪᓗᒋᑦ ᐊᖑᑏᑦ ᐊᕐᓇᐃᓪᓗ 
ᐃᖅᑲᓇᐃᔮᔅᓴᓯᐅᕐᐸᑦᑐᑦ. ᐃᖅᑲᓇᐃᔭᕐᓂᖅ 
ᐃᓱᒫᓗᓇᓪᓚᕆᖃᑦᑕᕐᓯᒪᐃᓐᓇᖅᑐᖅ 1970ᖏᓐᓄᑦ ᑎᑭᑦᑐᒍ. 
1975ᒥ, ᕿᑭᖅᑖᓘᑉ ᓂᒋᐊᓂ ᑲᑎᒪᔨᐅᖃᑕᐅᔪᖅ ᓄᓇᑦᓯᐊᕐᒥ 
ᑲᑎᒪᔨᓄᑦ ᐱᓗᐊᖅᑎᑦᑎᓚᐅᕐᓯᒪᔪᒥᓂᖅ ᓈᓴᐅᑎᖏᓐᓂᒃ, 
ᑭᓯᐊᓂ ᑐᑭᓯᓇᖅᑐᒥᒃ ᐅᖃᐅᓯᖃᓚᐅᕐᓯᒪᔪᖅ “ᑕᐅᓴᙱᓐᓃᒻᒪᑕ” 
ᐃᓅᓱᑦᑐᐃᑦ ᐃᓕᓐᓂᐊᖅᑐᑦ ᐃᖃᓗᓐᓂ, ᑭᓯᐊᓂ ᖁᓖᓐᓇᐃᑦ 
ᐃᖅᑲᓇᐃᔮᔅᓴᐅᕗᑦ ᓄᓇᓕᓐᓂᑦ.132 

ᐃᓚᖓᑦ ᐃᖅᑲᓇᐃᔭᕐᕕᒃ ᐃᖅᑲᓇᐃᔮᔅᓴᖅᑕᓕᒥᓂᖅ ᐃᓄᓐᓄᑦ 
ᐃᑲᔪᖅᑕᐅᕕᒃ ᑎᒍᔭᐅᖅᑲᔪᓄᑦ ᑎᒍᔭᐅᒪᕕᒃ. 1973ᒥ, 
ᓄᓇᑦᓯᐊᕐᒥ ᒐᕙᒪᖃᕐᕕᒻᒥ ᑲᑎᒪᔩᑦ ᒪᑐᐃᕐᓯᓚᐅᕐᓯᒪᔪᑦ 
ᓯᕗᓪᓕᕐᐹᒥ ᑎᒍᔭᐅᒪᕕᐅᓂᐊᓕᖅᑐᒥᒃ ᐃᖃᓗᓐᓂ. ᑎᒍᔭᐅᒪᔪᑦ 
ᕿᑭᖅᑖᓗᒻᒥᐅᑕᔅᓴᔭᐃᑦ ᑎᒍᔭᐅᖅᑲᔪᑦ ᔨᐊᓗᓇᐃᕝᒥ 
ᓅᑕᐅᓚᐅᕐᓯᒪᔪᑦ ᑕᕝᕗᖓ ᓄᑖᕐᒧᑦ.133 ᐃᓚᖏᑦ ᓄᓇᓖᑦ 
ᐊᐃᕙᒍᑎᖃᓚᐅᕐᓯᒪᔪᑦ ᑎᒍᔭᐅᖅᑲᔪᑦ ᑎᒍᔭᐅᖅᑲᖃᑦᑕᖁᓪᓗᒋᑦ 
ᓄᓇᓕᓐᓂᐅᖏᑦᑐᖅ, ᐊᒻᒪᓗ ᑲᑎᒻᒪᑎᙱᓪᓗᑎᒃ 
ᑎᒍᔭᐅᖅᑲᔫᑉ ᐃᓚᖏᓐᓂᒃ. ᓄᓇᑦᓯᐊᑉ ᒐᕙᒪᒃᑯᖏᑦ 
ᓇᓗᓇᐃᕐᓯᓚᐅᕐᓯᒪᔪᑦ ᑎᒍᔭᐅᖅᑲᑕᖅᑐᓂᒃ ᐃᓕᓐᓂᐊᕋᔅᓴᓂᑦ 
ᐃᓕᓐᓂᐊᑎᑦᑎᖃᑦᑕᕈᒪᓪᓗᑎᒃ ᐃᓕᓐᓂᐊᕋᔅᓴᐅᕙᑦᑐᓂᑦ 
ᓄᓇᓕᓐᓂᑦ. ᒪᑐᐃᖅᑕᐅᒻᒪᑦ, ᑎᒍᔭᐅᒪᕕᒻᒥ ᐊᑐᖅᑕᐅᕙᑦᑐᖅ 
ᐃᓄᐃᓐᓇᕐᓄᑦ ᑐᕌᖓᓚᐅᕐᓯᒪᔪᖅ. ᐱᔾᔪᑎᖃᓗᐊᖃᑦᑕᔪᔪᑦ 
ᐃᓕᓐᓂᐊᑎᑦᑎᑲᓐᓂᖃᑦᑕᓂᕐᒥᒃ ᐊᒻᒪᓗ ᓅᓯᒪᓗᑎᒃ ᓯᓚᒥ 
ᐃᓕᓐᓂᐊᑎᑦᑎᖃᑦᑕᓂᕐᒥᒃ, ᑕᒪᕐᒥᒃ ᐃᓕᓐᓂᐊᑎᑦᑎᒍᑕᐅᕙᑦᑐᓂᑦ 
ᐃᑲᔪᖃᑦᑕᔪᔪᖅ ᐸᐅᓗᓯ ᕿᓚᕝᕙᖅ, ᓯᕗᓪᓕᕐᐹᖑᓪᓗᓂ ᑲᒪᔨᒥᓂᖅ 
ᑕᒪᑐᒥᖓ. 

ᐃᓕᓐᓂᐊᕋᔅᓴᐃᑦ ᐊᒻᒪᓗ ᐊᒥᓲᓂᖏᑦ ᐃᖅᑲᓇᐃᔮᑦ 
ᐃᓕᓴᕕᑦᑎᒍᑦ ᐊᒥᓱᕈᒃᑲᓂᖅᑐᒥᓃᑦ ᐃᖃᓗᓐᓂ ᑕᐃᔅᓱᒪᓂ 
ᒐᕙᒪᒃᑯᓐᓂᑦ ᐊᑕᐅᑦᓯᕐᒧᑦ ᐱᓕᕆᐊᔅᓴᓂᑦ ᐋᖅᑭᔅᓱᐃᓕᕐᖓᑕ 
ᑕᒫᓂ. 1955ᒥ, ᓂᐊᖁᙴᑦ ᐃᓂᑖᖑᓂᐊᕐᕙᓗᓚᐅᕐᓯᒪᔪᖅ 
ᒐᕙᒪᒃᑯᑦ ᐃᓕᓴᕕᖁᑎᑖᕆᓂᐊᖅᑕᖏᑕ ᐅᑭᐅᖅᑕᖅᑐᒥ 
ᓄᓇᓕᓐᓂᑦ ᑐᖅᑲᑕᕐᕕᓕᐅᕐᐸᓪᓕᐊᑎᓪᓗᒋᑦ ᒐᕙᒪᒃᑯᑦ 
ᐊᑐᖅᑎᑦᑎᒋᐊᒃᑲᓂᕐᕕᒋᓂᐊᖅᑕᖏᓐᓂᒃ ᐃᓅᓯᕐᒥ 
ᐃᓕᖅᑯᓯᕐᒥᓪᓗ ᐊᓯᔾᔨᐸᓪᓕᐊᓂᐅᔪᓂᑦ ᐃᓄᓐᓂᑦ. 1958ᒥ, 
ᐱᖓᓱᓂᑦ ᐃᓕᓐᓂᐊᑎᑦᑎᕕᖃᓚᐅᕐᓯᒪᔪᖅ ᐊᒻᒪᓗ 
ᐃᓕᓐᓂᐊᑎᑦᑎᕙᑦᑐᑎᒃ ᖁᕝᕙᓯᓐᓂᓕᓐᓂᑦ 1ᒥ 8ᒧᑦ, ᑕᒪᕐᒥᒃ 
ᐃᓱᒪᒋᓪᓗᒋᑦ ᑎᓴᒪᐃᓐᓇᑯᓘᓚᐅᕐᓯᒪᒐᓗᐊᖅᑎᓪᓗᒋᑦ 120ᓂᑦ 
ᐃᓕᓐᓂᐊᖅᑎᓂᑦ ᖁᕝᕙᓯᓐᓂᓕᒻᒦᑦᑐᑦ 1ᒥ-3ᒧᑦ. ᑎᓴᒪᐅᔪᖅᑐᑦ 
ᖃᓪᓗᓈᑦ ᐃᓕᓐᓂᐊᖅᑏᑦ ᓂᐊᖁᙴᕐᒥ ᕿᑐᕐᖓᕆᔭᐅᓚᐅᕐᓯᒪᔪᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ ᐃᓕᓴᐃᔨᒧᑦ.134 
ᐊᑕᐅᓯᑐᐊᕐᒥᓪᓗ ᐃᓕᓐᓂᐊᑎᑦᑎᕕᑦᑕᖃᓚᐅᕐᓯᒪᓪᓗᓂ ᐃᑲᓗᓐᓂ 
1957-58ᒥ. ᐃᓕᓴᕕᒻᒥ ᐊᖏᔪᖅᑳᖅ ᑲᒪᓇᖅᑐᒥᒃ ᐃᖅᑲᓇᐃᔮᖓ 
ᑕᐃᔭᐅᓂᖃᓚᐅᕐᓯᒪᔪᖅ “ᐃᑲᔫᓯᐊᖅᑖᑎᑦᑎᓂᕐᒧᑦ ᐃᓕᓴᕕᒻᒥ 
ᐊᖏᔪᖅᑳᖅ”, ᐃᖅᑲᐃᑎᑦᑎᔾᔪᑎ ᐱᒋᐊᓕᕋᑖᕐᓂᖏᓐᓂ 1950 
ᐊᕐᕌᒍᑦ ᑕᒪᕐᒥᒃ ᒐᕙᒪᒃᑯᓐᓂ ᐃᓕᓴᐃᔩᑦ ᓂᕆᐅᒋᔭᐅᓚᐅᕐᓯᒪᒻᒪᑕ 
ᐊᒥᓱᕈᒃᑲᓐᓂᕋᔭᕆᐊᔅᓴᖏᓐᓂᒃ ᒪᕐᕈᐊᑎᕐᓗᑎᒃ 
ᐊᔪᕐᓴᖅᑐᓕᕆᔨᐅᓗᑎᒃ. ᐃᓚᒋᔭᐅᖃᑦᑕᔪᒻᒥᔪᖅ ᓄᓇᓕᓐᓂᑦ 
ᐱᓕᕆᓂᐅᕙᑦᑐᓂᑦ. ᐊᒥᓱᕈᕐᐸᓪᓕᐊᓂᖏᓐᓄᑦ ᖃᓪᓗᓈᑦ 
ᕿᑐᕐᖓᕇᒡᒍᑏᑦ ᐊᑦᑎᓂᕐᓴᒥ ᐊᒻᒪᓗ ᐃᓄᐃᑦ ᕿᑐᕐᖓᕇᒡᒍᑏᑦ 
ᐃᑲᓗᓐᓂ ᒐᕙᒪᒃᑯᓐᓄᑦ ᒪᑐᐃᕐᓯᒍᑕᐅᓕᓚᐅᕐᓯᒪᔪᖅ 
ᑎᓴᒪᓂᑦ−ᐃᓪᓗᕈᓯᓕᒻᒥᒃ ᐃᓕᓴᕕᒻᒥᑦ 1958ᒥ ᖃᓂᒋᔭᖓᓂ 
ᐊᑦᑎᓂᕐᓴᒥᐅᑦ. 1962ᖑᓕᖅᑎᓪᓗᒍ, ᐃᓕᓴᕖᑦ ᓇᒥᑐᐃᓐᓇᖅ 
ᐃᖃᓗᓐᓂ 16ᓂᑦ ᐃᓕᓴᐃᔨᖃᓚᐅᕐᒥᔪᑦ, ᐃᓕᓐᓂᐊᑎᑦᑎᓪᓗᑎᒃ 
237ᓂᑦ ᐃᓕᓐᓂᐊᖅᑎᓂᑦ ᖁᕝᕙᓯᓐᓂᓕᓐᓂᑦ 1ᒥ 10ᒧᑦ. 
1970ᒥ, ᑖᒃᑯᐊ ᐊᒥᓱᕈᒃᑲᓂᖅᑐᒥᓃᑦ 35ᓄᑦ ᐊᒻᒪᓗ 572ᓄᑦ, 
ᐃᓕᓐᓂᐊᖅᑏᑦ ᖁᕝᕙᓯᓐᓂᖓᑕ 10 ᐅᖓᑖᓄᑦ ᐃᓕᓐᓂᐊᕈᒪᑉᐸᑕ 
ᐃᓕᓐᓂᐊᕆᐊᖃᑦᑕᕆᐊᖃᓚᐅᕐᓯᒪᒐᓗᐊᖅᑎᓪᓗᒋᑦ ᕗᐊᑦ ᓯᒥᔅᒧᑦ, 
ᔨᐊᓗᓇᐃᒧᓪᓗ, ᐅᕝᕙᓘᓐᓃᑦ ᖃᓪᓗᓈᑦ ᓄᓇᖓᓐᓄᑦ ᑲᓇᑕᒥ. 



28ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᑕᒪᓐᓇ ᐊᓯᔾᔨᓪᓚᕆᓚᐅᕐᓯᒪᔪᖅ 1971ᒥ, ᐊᑯᓂ−ᐸᕐᓈᖑᓯᒪᔪᖅ 
ᐊᒥᓱᐃᓕᖅᑲᖓᔪᖅ ᐃᓕᓐᓂᐊᕐᕕᐊᓗᔅᓴᖅ ᐊᒻᒪᓗ 
ᐃᖅᑲᓇᐃᔭᕐᕕᐅᓗᓂ ᐃᓕᓴᕕᔅᓴᖅ ᒪᑐᐃᕐᖓᑦ ᐋᔅᑐᕈ ᖃᖅᑲᖓᓂ. 
ᑲᓇᑕᐅᑉ ᒐᕙᒪᒃᑯᖏᑕ ᐃᓪᓗᖁᑎᒋᓚᐅᕐᓯᒪᔭᖓ ᖃᓂᒋᔭᖓᓂ 
ᖃᖓᑕᓲᒃᑯᕕᐅᑉ ᓴᓇᔭᐅᑦᑎᐊᓚᐅᕐᓯᒪᔪᖅ ᑐᔪᕐᒥᕕᐅᓂᐊᓕᖅᑐᓂ, 
ᖃᐅᔨᒪᔭᐅᔾᔪᑎᓕᒃ ᐃᒫᒃ ᐅᑮᕕᒃ, ᐃᓕᓐᓂᐊᖅᑎᓄᑦ 
ᓇᑭᑐᐃᓐᓈᐸᑦᑐᓄᑦ ᕿᑭᖅᑕᓗᒻᒥ ᑭᕙᓪᓕᒥᓪᓗ. 1970 
ᓄᙳᖏᓐᓂ, ᐃᖃᓗᐃᑦ ᐱᖓᓱᓂᑦ ᐃᓕᓴᕕᖃᓕᓚᐅᕐᓯᒪᔪᖅ. 
ᐅᑯᐊᖑᓪᓗᑎᒃ ᓇᑲᓱᒃ, 23ᓂᑦ ᐃᓕᓴᐃᔨᖃᖅᑐᓂ 379ᓂᑦ 
ᐃᓕᓐᓂᐊᖅᑎᖁᑎᖃᖅᑐᑎᒃ ᖁᕝᕙᓯᓐᓂᓕᓐᓂᑦ 1ᒥ 6ᒧᑦ; 
ᒥᑭᓂᕐᓴᖅ ᓇᓄᖅ ᓱᕈᓯᕐᓄᑦ ᐃᓕᓴᕕᒃ ᓂᐊᖁᙴᕐᒥ, 4ᓂᑦ 
ᐃᓕᓴᐃᔨᖃᖅᑐᓂ ᐊᒻᒪᓗ 66ᓂᑦ ᐃᓕᓐᓂᐊᖅᑎᖁᑎᖃᖅᑐᓂ; 
ᐊᒻᒪᓗ ᐃᓕᓐᓂᐊᕐᕕᐊᓗᒃ - ᖁᕝᕙᓯᓐᓂᓕᓐᓄᑦ 7ᒥ 12ᒧᑦ − 
ᑕᐃᔭᐅᓪᓗᓂ ᒍᐊᑕᓐ ᕌᕗᑦᓴᓐ ᐃᓕᓴᕕᒃ (ᒍᕆᒃ), ᑕᐃᑲᓂ 22 
ᐃᓕᓴᐃᔩᑦ ᐃᓕᓐᓂᐊᑎᑦᑎᓚᐅᕐᓯᒪᔪᑦ 312ᓂᑦ ᐃᓕᓐᓂᐊᖅᑎᓂᑦ.135 
ᐃᓕᓐᓂᐊᖅᑏᑦ ᒍᕆᒃᒥ 92ᓂᑦ ᐃᓕᓐᓂᐊᖅᑎᖃᔪᔪᑦ 
ᐃᖃᓗᐃᑦ ᓯᓚᑖᓃᙶᕐᓯᒪᔪᓂᑦ ᑖᒃᑯᐊ ᐃᓄᑦᑕᐅᑎᒃᑯᑦ 
ᐃᓕᓴᕕᓕᐊᕐᐸᔪᔪᑦ ᖃᐅᑕᒫᑦ ᐅᑮᕕᒻᒦᙶᖅᑐᑎᒃ. ᐃᓚᒌᑦ 
ᐃᖃᓗᐃᑦ ᓯᓚᑖᓃᙶᕐᓯᒪᔪᑦ ᖃᐅᔨᒪᑦᑎᐊᕋᓱᓪᓚᕆᖃᑦᑕᖅᑐᒥᓃᑦ 
ᐃᓕᓐᓂᐊᕆᐊᖅᑎᑦᑎᓂᐊᕈᑎᒃ ᕿᑐᕐᖓᖏᓐᓂᒃ ᒍᕆᒃᒧᑦ ᐊᒻᒪᓗ 
ᐅᑮᕕᒻᒧᑦ. ᐃᖃᓗᐃᑦ ᐃᓱᒫᓗᒋᔭᐅᖃᑦᑕᔪᒻᒪᑦ ᑐᖅᑲᑕᕐᕕᐅᓂᖓᓂᒃ 
ᐃᓕᓐᓂᐊᖅᑏᑦ ᕿᓚᒥᐊᓗᒃ ᓵᒍᓐᓇᕐᓂᖏᓐᓄᑦ 
ᐋᖓᔮᖃᑦᑕᓂᕐᒧᑦ, ᓂᙵᐅᔾᔭᐅᖃᑦᑕᓂᕐᒧᑦ ᐊᒻᒪᓗ ᓇᒻᒥᓂᖅ 
ᓂᐅᕕᐊᔅᓴᐅᑎᖃᑦᑕᓂᕐᒧᑦ. ᐃᓕᓴᕕᑦᑖᖅᑲᐅᖅ ᐊᒻᒪᓗ ᑐᔪᕐᒥᕕᒃ 
ᒪᑐᐃᖅᑕᐅᕋᑖᕐᓂᑰᓪᓗᓂ ᑐᑭᓯᒋᐊᕐᕕᐅᓯᒪᓗᐊᕋᑎᒃ ᐃᓄᐃᑦ, 
ᐊᒻᒪᓗ 1970 ᐊᒻᒪᓗ 1980 ᐊᕐᕌᒍᑦ ᐊᑐᖅᑎᓪᓗᒋᑦ, ᐊᒥᓱᑦ ᐃᓄᐃᑦ 
ᐊᔅᓱᕈᐊᖃᖅᑐᑎᒃ ᖁᕝᕙᓯᓐᓂᕐᓴᓂᑦ ᐃᓕᓐᓂᐊᕇᕋᓱᓐᓂᑰᒻᒪᑕ 
ᐃᓕᓐᓂᐊᑎᑦᑎᒍᑕᐅᕙᑦᑐᓂᑦ ᓄᓇᓕᓐᓂᑦ ᐃᓕᓴᕕᓕᒫᓂᑦ. 
ᖁᕝᕙᓯᓐᓂᕐᓴᓂᑦ ᓴᖅᑭᑎᑦᑎᑲᓐᓂᕐᖓᑕ, ᐊᒻᒪᓗ ᒪᑐᐃᕐᖓᑦ 
ᑭᕙᓪᓕᖅ ᑲᑎᕕᒃ ᑲᖏᖅᖠᓂᕐᒥ 1985ᒥ, ᐅᑮᕕᒃ 
ᐊᑐᖅᑕᐅᖏᓐᓂᕐᓴᐅᓕᓚᐅᕐᓯᒪᒻᒪᑦ ᒪᑐᒐᓱᓐᓂᖓᓂ 1996ᒥ. 

ᐋᖅᑭᓱᕐᐸᓪᓕᐊᑎᓪᓗᒋᑦ ᐃᓕᓴᕖᑦ, ᐊᐅᓚᑦᑎᕕᒻᒥ 
ᐋᓐᓂᐊᖅᑐᓕᕆᔩᑦ ᐃᖃᓗᓐᓂ ᑐᖅᑲᑕᕐᕕᑦᑖᐸᓪᓕᐊᓯᓚᐅᕐᓯᒪᒻᒥᔪᑦ. 
1930ᒥ ᑐᖏᓕᐊᓂ ᐅᓇᑕᕕᔾᔪᐊᖅᑐᖃᕋᓱᓐᓂᖓᓂ, 
ᐊᑕᐅᓯᑐᐊᑦᑎᐊᕐᒥᒃ, ᑖᓐᓇᑑᓪᓗᓂ, ᐋᓐᓂᐊᕕᑦᑕᖃᕐᓯᒪᔪᖅ 
ᕿᑭᖅᑖᓗᒻᒥ. ᑖᓐᓇ ᓴᐃᓐ ᓘᒃ ᐋᓐᓂᐊᕕᐅᓚᐅᕐᓯᒪᔪᖅ 
ᐸᓐᓂᖅᑑᒥ. ᓴᐃᓐ ᓘᑲ ᐊᐅᓚᑕᐅᓚᐅᕐᓯᒪᔪᖅ ᐋᖓᓕᒃᑲᓐ 
ᑐᔅᓯᐊᕐᕕᖓᓐᓄᑦ ᒐᕙᒪᒃᑯᑎᒍᑦ ᐃᑲᔫᓯᐊᖅᑖᖃᑦᑕᖅᑐᑎᒃ 
ᐃᑲᔫᑎᖃᖃᑦᑕᕋᑎᒃ ᐋᓐᓂᐊᕕᓕᐊᕐᓯᒪᔪᓄᑦ ᐃᖃᓗᓐᓂ. 
1941ᒥ ᐱᒋᐊᖅᑐᒍ, ᐅᓇᑕᖅᑐᔅᓴᐃᑦ ᓘᑦᑖᑦ ᐃᓂᑖᓚᐅᕐᓯᒪᔪᑦ 
(ᐱᓗᐊᖅᑐᒥᑦ ᐋᓐᓂᖃᑦᑕᖅᑐᓄᑦ ᐊᒻᒪᑎᕐᓂᑖᕐᐸᑦᑐᓄᓪᓗ) 
ᐃᖃᓗᓐᓂ. ᐃᓄᓐᓂᑦ ᑲᒪᒋᔭᔅᓴᒫᖃᓪᓚᑦᑖᖏᒃᑲᓗᐊᖅᑎᓪᓗᒋᑦ, 
ᓘᑦᑖᖅᑕᐅᔪᒪᔪᓂᑦ ᑲᒪᙱᑦᑑᓚᐅᕐᓯᒪᔪᔅᓴᐅᓐᓂᖏᑦᑐᑦ 
ᐊᐱᕆᔭᐅᔭᕋᐃᒻᒪᑕ. RCAF−ᑯᑦ ᐋᓐᓂᐊᓯᐅᖅᑎᖏᑦ ᑲᒪᕙᑦᑐᒥᓃᑦ 
ᐅᓇᑕᖅᑐᔅᓴᖃᕐᑯᒻᒥ 1950ᒥ 1953ᒧᑦ. ᑕᐃᔅᓱᒪᓂ, RCAF−ᑯᑦ 
ᐃᑲᔪᖃᑦᑕᓂᕐᒥᔪᑦ ᐳᕙᓪᓗᓕᖁᔨᒐᑎᒃ ᖃᓄᖅᑑᕈᑕᐅᔪᓂᑦ, 
ᐊᐅᓪᓚᑎᑦᑎᕙᑦᑐᑎᒃ ᐋᓐᓂᐊᕕᓕᐊᖅᑐᓂᑦ ᖃᓪᓗᓈᑦ ᓄᓇᖓᓐᓄᑦ, 

ᐊᒻᒪᓗ ᐱᔨᑦᑎᕋᖃᑦᑕᖅᑐᒥᓂᐅᓪᓗᑎᒃ, ᐃᓛᓐᓂᑯᖅᑲᐃ 
ᐱᔭᕆᐊᑐᔪᒃᑰᐸᒃᑲᓗᐊᖅᑐᑎᒃ, ᐃᓛᒃᑰᖓᔪᒥᓪᓕ ᓯ.ᑎ. Hᐊᐅᒃᑯᑦ 
ᐊᑐᖅᑕᐅᓯᒪᔪᒥᒃ ᓯᕘᕋᓇᖅᑐᒥᒃ ᓯᕗᓂᕆᓂᐊᖅᑕᖓᓐᓂ.136

ᐊᔾᔨᒋᔭᐅᙱᑦᑐᒥᒃ ᐃᓂᖃᕐᓂᖏᓐᓄᑦ, ᐃᖃᓗᐃᑦ 
ᖁᕝᕙᓯᓐᓂᕐᐹᖑᕙᑦᑐᒥᓂᖅ ᒐᕙᒪᒃᑯᑦ ᑎᑎᕋᕐᓯᒪᔭᖏᓐᓂ 
ᐸᕐᓇᐅᑎᖏᓐᓄᑦ ᐋᓐᓂᐊᕕᔅᓴᓄᑦ, ᑭᓯᐊᓂ 
ᑕᒫᓃᓐᓂᖏᓐᓄᑦ ᐅᓇᑕᖅᑐᔅᓴᐃᑦ ᐋᓐᓂᐊᓯᐅᖅᑎᖏᑦ 
ᓴᓇᔭᐅᑦᑕᐅᑎᒋᓚᐅᕐᓯᒪᙱᑦᑐᖅ. 1953ᖑᓕᖅᑎᓪᓗᒍ, 
ᐃᓄᓕᕆᔨᑐᖃᒃᑯᑦ ᐋᓐᓂᐊᖅᑐᓕᕆᔨᖏᑦ (INHS) 
ᓇᓗᓇᐃᕐᓯᓚᐅᕐᓯᒪᔪᑦ ᓂᕆᐅᓐᓂᕋᖅᑐᑎᒃ 20ᓂᑦ−ᐃᓪᓕᓕᒻᒥᒃ 
ᐋᓐᓂᐊᕕᑦᑖᓂᐊᕐᓂᕋᖅᑐᑎᒃ, ᑭᓯᐊᓂ ᓴᓇᔪᖃᖔᓚᐅᕐᓯᒪᔪᖅ 
ᑎᓴᒪᓂᑦ−ᐃᓪᓕᓕᒻᒥᒃ ᐋᓐᓂᐊᕕᒻᒥᑦ ᓂᐊᖁᙴᕐᒥ 1955ᒥ. ᑕᒪᓐᓇ 
ᐃᓱᒪᑐᒍᑕᐅᑦᑎᐊᖅᑐᒥᓂᖅ ᐃᓱᒪᒋᓪᓗᒋᑦ ᐅᑎᖃᑦᑕᓂᐊᖅᑐᑦ 
ᐳᕙᓪᓗᒋᐊᕐᓯᒪᔪᒥᓃᑦ ᒪᒥᓴᕐᕕᒻᒨᖅᑎᑕᐅᖃᑦᑕᓂᐊᖅᑐᑦ. 
ᑕᐃᔅᓱᒪᓂ ᑖᒃᑯᐊ ᐊᕐᕌᒍᑦ ᐊᑐᖅᑎᓪᓗᒋᑦ, ᐋᓐᓂᐊᖅᑐᓕᕆᔩᑦ 
ᐋᔩᕈᑎᖃᓚᐅᕐᓯᒪᒻᒥᔪᑦ ᐊᑯᓂ−ᐊᑐᕐᓂᐊᖅᑐᒥᒃ 
ᑲᑐᔾᔨᖃᑎᖃᕐᓂᐊᕐᓂᖏᓐᓂᒃ ᒪᒃᒋᐅᓪ ᓯᓚᑦᑐᓴᕐᕕᔾᔪᐊᕐᒥ 
ᐋᓐᓂᐊᖅᑐᓕᕆᓂᕐᒧᑦ ᐃᓕᓴᕕᒻᒥᑦ ᑐᕌᕈᑕᐅᓯᒪᔪᖅ 
ᖃᐅᔨᓇᓱᐊᕈᑎᕐᓂᕐᒧᑦ ᐱᓇᓱᐊᕈᑕᐅᖃᑦᑕᓂᐊᖅᑐᓂᑦ 
ᐃᓕᓴᕕᒻᒧᑦ ᐊᒻᒪᓗ ᖃᐅᔨᓴᖅᑕᐅᕕᐅᖃᑦᑕᓂᐊᖅᑐᒥᒃ ᐃᓄᓐᓄᑦ. 
ᐋᓐᓂᐊᕕᑦᑖᖅᑲᐅᖅ, ᓴᖅᑭᓛᕐᓂᐊᕐᓂᕋᖅᑕᐅᖏᓐᓇᖅᑐᖅ, 
ᒪᑐᐃᑦᑕᓯᓐᓇᓕᓚᐅᕐᓯᒪᔪᖅ 1964ᒥ ᐋᓐᓂᐊᕕᒻᒥ 
ᐱᔨᑦᑎᕋᐅᑕᐅᕙᑦᑐᑦ ᒪᓕᓐᓂᕐᓴᐅᓂᐊᕐᖓᑕ ᓂᕆᐅᒋᔭᐅᕙᑦᑐᓂᑦ 
ᑳᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᒪᓕᒐᖅᑎᒍᑦ.137 ᓄᑖᖅ ᐃᓪᓗ 
ᐊᖏᓂᕐᓵᕐᔪᑐᐃᓐᓇᐅᓚᐅᕐᓯᒪᔪᖅ 1953ᒥ ᐸᕐᓇᑕᐅᓯᒪᔪᒥ, 
ᐃᓄᒋᐊᔅᓯᓯᒪᓂᕐᓴᕐᐹᓘᒐᓗᐊᖅᑎᓪᓗᒋᑦ ᓄᓇᓖᑦ ᑕᐃᔅᓱᒪᓂ. 20ᓂᑦ 

ᐊᖓᔪᒃᖠᓄᑦ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑏᑦ ᐊᔾᔨᓕᐅᖅᑕᐅᓚᐅᖅᐳᑦ 
ᒍᐊᑕᓐ ᕌᐳᑦᓴᓐ ᐃᓕᓐᓂᐊᕐᕕᖕᒥ ᐃᖃᓗᖕᓂ.
ᓇᑭᙶᕐᓂᖓ: ᓄᓇᑦᓯᐊᑉ ᑐᖅᑯᖅᑕᐅᓯᒪᕝᕕᐊᓂ, G-1979-023: 1999.



29ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᐃᓐᓇᕐᓄᑦ ᐃᓪᓕᖃᖅᑐᓂ, ᑎᓴᒪᐅᔪᖅᑐᓂᑦ ᓱᕈᓯᕐᓄᑦ ᐃᓪᓕᖃᖅᑐᓂ, 
ᐱᓚᑦᑐᐃᕕᖃᖅᑐᓂ, ᓇᔾᔨᔪᓄᑦ ᐱᐊᕋᖅᑖᕋᑖᕐᓯᒪᔪᓄᓪᓗ 
ᐃᓂᖃᖅᑐᓂ, ᖃᐅᔨᓴᖅᑕᐅᔭᖅᑐᑐᐃᓐᓇᖅᑐᓄᓪᓗ 
ᖃᐅᔨᓴᕐᕕᖃᖅᑐᓂ − ᐊᒻᒪᓗᑦᑕᐅᖅ ᐅᖃᖃᑎᖃᕐᕕᒻᒥ ᐊᒻᒪᓗ 
ᑲᒪᕕᓐᓂᑦ − ᑕᕐᕋᖅᑑᑦ, ᐋᓐᓂᖅᑐᓕᕆᔾᔪᑏᑦ, ᑭᒍᓯᕆᔩᑦ ᐊᒻᒪᓗ 
ᑭᒃᑯᑐᐃᓐᓇᕐᓄᑦ ᐃᓗᓯᓕᕆᕕᒃ/ᐊᔪᕆᕐᓯᐅᔾᔨᕕᒃ. ᓯᕗᓪᓕᕐᒥ 
ᐃᖅᑲᓇᐃᔭᖅᑎᖃᓚᐅᕐᓯᒪᔪᖅ ᐱᖓᓱᓂᑦ ᐃᓅᓕᓴᐃᔩᑦ , 
ᐊᑕᐅᓯᕐᒥᒃ ᑭᒍᓐᓂᐊᖅᑎᖃᖅᑐᓂ, 10ᓂᑦ ᐃᑲᔪᖅᑎᖃᖅᑐᑎᒃ 
ᐊᒻᒪᓗ 17ᓂᑦ ᐋᓐᓂᐊᓯᐅᖅᑎᖃᖅᑐᑎᒃ. ᐊᒻᒪᓗᑦᑕᐅᖅ 1,500ᓄᑦ 
ᐃᓚᓕᐅᑎᓯᒪᒋᓪᓗᑎᒃ ᓄᓇᓕᓐᓄᑦ ᐃᖃᓗᓐᓂ, ᐋᓐᓂᐊᕕᒻᒥ 
ᐃᖅᑲᓇᐃᔭᖅᑏᑦ ᐱᔨᑦᑎᕋᐅᑎᖃᕆᐊᖃᖅᑎᑕᐅᓐᓂᕐᒥᔪᑦ 
ᐊᕕᑦᑐᕐᓯᒪᕕᒻᒧᑦ 4,500ᑲᓐᓂᕐᓄᑦ ᑭᒃᑯᑐᐃᓐᓇᕐᓄᑦ 
(1969ᓕᓴᐃᑦ ᓈᓴᐅᑏᑦ). ᐊᓯᒃᑲᓐᓂᖏᓐᓂᒃ ᐃᓪᓕᓂᑦ 
ᐃᓚᓯᔪᖃᓚᐅᕐᓯᒪᓐᓂᖏᑦᑐᖅ 15ᓂᑦ ᐊᕐᕌᒍᓂᑦ, 
ᐋᓐᓂᐊᕖᑦ ᓄᓇᓕᓐᓂᑦ ᒥᑭᑦᑑᑕᐅᓂᕐᓴᓂᑦ ᓇᒥᓕᒫᖅ 
ᕿᑭᖅᑖᓗᒻᒥ ᐋᖅᑭᓱᖅᑕᐅᒻᒪᑕ ᐃᑲᔫᑎᖃᖅᑐᔅᓴᐅᓐᓂᕆᕗᑦ 
ᐃᓄᒋᐊᔅᓯᕙᓪᓕᐊᑎᓪᓗᒋᑦ ᓄᓇᓖᑦ. 

ᐋᓐᓂᐊᕕᒻᒥ ᐃᓱᒫᓗᑎᖃᖅᑐᒥᓂᐅᒐᓗᐊᖅᑎᓪᓗᒋᑦ 
ᑭᒃᑯᑐᐃᓐᓇᐃᑦ ᐃᓄᓯᖏᑕ ᒥᔅᓵᓄᑦ, ᓲᕐᓗ ᖃᐅᔨᓴᖃᑦᑕᕐᓂᖅ 
ᐃᒥᕐᒥᒃ ᐃᒥᕆᔭᐅᕙᑦᑐᒥᒃ 1969ᒥ, ᓂᕿᑦᑎᐊᕙᓕᕆᓂᖅ 
ᐱᔾᔪᑕᐅᖏᓐᓇᓕᒫᖃᑦᑕᖅᑐᒥᓂᖅ ᐃᓄᒋᐊᑦᑐᒥ ᓄᓇᖃᕐᕕᐅᔪᒥ 
ᓲᕐᓗ ᐃᖃᓗᓐᓂ. ᓂᖀᑖᖑᕙᑦᑐᑦ ᖃᑦᑖᕐᔪᓛᓃᒐᔪᖃᑦᑕᓂᕐᖓᑕ 
ᐊᓯᖏᓐᓂᓪᓗ ᓂᐅᕕᕐᕕᒻᒥ ᓂᐅᕕᐊᖑᕙᑦᑐᓂᑦ, 
ᐊᖑᓂᑦᑕᐅᓂᑰᖔᕋᑎᒃ. ᑲᒪᔨᓪᓗᐊᑕᖅ ᓘᑦᑖᖅ ᐃᖃᓗᓐᓂ 
1970ᖏᓐᓂ ᑖᓐᓇᐅᓚᐅᕐᓯᒪᒻᒪᑦ ᓘᑦᑕᖅ ᐋᓕᒃᔅ ᐅᐃᓕᐊᒻᔅ, 
ᑐᑭᒧᐊᑦᑎᑦᑎᔨ ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ 
ᐃᓅᓯᖏᓐᓄᑦ ᕿᑭᖅᑖᓗᒻᒥ. ᑲᓇᑕᒥ ᖃᐅᔨᓴᕐᓂᖃᖅᑎᓪᓗᒋᑦ 
ᓂᕿᑦᑎᐊᕙᐃᑦ ᒥᔅᓵᓄᑦ, ᐅᐃᓕᐊᒻᔅ ᐅᖃᓚᐅᕐᓯᒪᔪᖅ 
ᓂᕿᑦᑎᐊᕙᖃᙱᓗᐊᕐᓂᖏᓐᓂᒃ ᐃᖃᓗᒻᒥᐅᑦ. ᓄᓇᓕᓐᓂᑦ 
ᐱᕙᓪᓕᐊᔪᑦ, ᐃᓄᒃᓱᒃ, ᐃᓱᒪᓚᐅᕐᓯᒪᔪᑦ ᐊᖑᓇᓱᑦᑎᓄᑦ 
ᑯᐊᐸᑦᑕᖃᕆᐊᖃᕐᒪᖔᖅ ᐊᒻᒪᓗ ᐊᖑᓂᑦᑕᐅᔪᓐᓇᖅᑐᑦ ᐃᖃᓗᐃᑦ 
ᐊᕙᑖᓂ ᓈᒻᒪᒃᑲᔭᕋᓗᐊᕐᒪᖔᑕ ᓂᕆᖃᑦᑕᕆᐊᖃᖅᑕᖏᑦ 
ᐃᓱᒪᒋᓪᓗᒋᑦ ᐊᖑᓂᑦᑕᐅᓯᒪᔪᓂᑦ.138 1975ᒥ, 
ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑦᑎᒍᑎᖃᕋᔭᕆᐊᔅᓴᖅ 
ᓄᓇᓕᓐᓂᑦ ᒪᑭᒪᓇᓱᐊᕈᑎᔅᓴᓂᑦ ᐱᕙᓪᓕᐊᑎᑦᑎᓂᕐᒧᑦ 
ᐃᓱᒪᒋᔭᖃᓚᐅᕐᓯᒪᔪᑦ ᐃᖅᑲᓇᐃᔭᖅᑎᑦᑎᖃᑦᑕᕐᓗᑎᒃ 
ᐊᖑᓇᓱᑦᑎᓂᑦ ᐃᓄᔅᓯᐅᑎᓂᑦ ᓂᕿᖃᖅᑎᑦᑎᖃᑦᑕᓂᐊᕐᖓᑕ 
ᐃᖃᓗᓐᓂ. ᑐᑭᓯᒋᐊᕐᕕᖃᓪᓚᕆᓚᐅᖅᑎᓪᓗᒋᑦ ᐃᓄᓐᓂᑦ 
ᐊᒻᒪᓗ ᐊᖑᓇᓱᑦᑐᓕᕆᔨᓂᑦ, ᑮᓇᐅᔭᓕᐅᕋᓱᐊᖅᑎᐅᔾᔮᖏᑦᑐᓂᑦ 
ᓄᓇᓕᓐᓂᑦ ᑲᑐᔾᔨᖃᑎᒌᖑᓂᐊᖅᑐᓂᑦ ᐋᔩᕈᑎᖃᓚᐅᕐᓯᒪᔪᑦ 
ᐱᖓᓱᓂᑦ ᐊᖑᓇᓱᑦᑎᓂᑦ ᓇᑦᑎᕐᓯᐅᖃᑦᑕᓂᐊᖅᑐᓂᑦ 
ᓄᓇᓕᓐᓂᑦ ᐃᓚᒌᒡᒍᑎᓄᑦ ᑐᑭᑖᕈᑎᖃᓚᐅᖅᑎᓐᓇᒋᑦ 

ᓱᓕ ᑖᓐᓇ ᐊᑭᑐᓗᐊᙳᓱᒻᒪᑦ. ᑕᐃᒫᒃ ᓱᓕ, ᖃᓪᓗᓇᑦ 
ᓄᓇᖓᓐᓂ ᖃᐅᔨᒪᔭᐅᑦᑎᐊᖅᑐᑦ ᐊᒻᒪᓗ ᐱᕈᕐᐸᓪᓕᐊᑎᑕᐅᓲᑦ 
ᐊᑐᖅᑕᐅᒍᓐᓇᕐᓯᒪᔪᑦ ᑐᖓᐅᑦᑎᓯᒪᔪᑦ ᐊᔾᔨᒋᔭᐅᙱᑦᑐᒥᒃ 
ᓄᓇᖃᖅᑎᓪᓗᒋᑦ ᐅᑭᐅᖅᑕᖅᑐᒥᐅᑦ ᐊᑐᕆᐊᖃᕐᐸᑦᑕᖏᓐᓄᑦ. 

ᐱᔭᕇᕈᑖ
ᐃᖃᓗᓐᓂ ᐊᑐᖅᑕᐅᓯᒪᔪᑦ ᐅᓂᒃᑳᕆᓇᓱᓪᓗᒋᑦ 
ᓈᒪᙱᒻᒪᑕ. ᓄᓇᓕᓐᓂᑦ ᐃᓄᒋᐊᓐᓂᕐᓴᐅᓛᖑᑎᓪᓗᒋᑦ, 
ᐅᔾᔨᓱᑦᑎᐊᙱᓗᐊᖅᑐᑎᒃ ᐸᕐᓇᐅᓯᐅᖃᑦᑕᕐᓂᒥᓂᖏᑦ 
ᓇᓕᑐᐃᓐᓴᖏᑦ ᐅᓇᑕᖅᑐᔅᓴᓕᕆᔩᑦ ᒐᕙᒪᒃᑯᓪᓗ ᐅᕝᕙᓘᓐᓃᑦ 
ᑭᒃᑯᑐᐃᓐᓇᕐᓄᑦ ᐃᖅᑲᓇᐃᔭᕈᑎᓖᑦ ᓇᓗᓇᙱᑎᐊᖅᑐᖅ. 
ᐱᖓᓐᓇᖓᓂ 40 ᐊᒻᒪᓗ ᖁᑦᑎᓂᕐᓴᒥᐅᑦ ᐊᑐᖅᑕᐅᒍᓐᓃᖅᑐᑦ, 
ᐊᑦᑎᓂᕐᓴᒥᐅᑦ ᓱᓕ ᐊᑐᖅᑐᑦ ᑮᓇᐅᔾᔭᔅᓴᕕᓐᓂᑦ ᐊᒻᒪᓗ 
ᐃᖅᑲᓇᐃᔭᕐᕕᐅᔪᓂᑦ, ᖃᖓᑕᓲᒃᑯᕕᒃ, ᑐᔪᕐᒥᕖᓪᓗ ᐊᓪᓚᕖᓪᓗ 
ᒪᓂᕋᐅᓂᖓᓃᑦᑐᑎᒃ ᖃᓂᒋᔮᓂ ᐅᓯᑲᑦᑕᖅᑐᓄᑦ ᖃᐃᙴᑉ 
ᐊᑐᖅᑕᐅᓲᑉ. ᐃᓚᖏᑦ ᐃᑲᓗᓐᓂ ᐃᓪᓗᖃᕐᕕᒥᓃᑦ ᓱᓕ 
ᐃᓪᓗᖃᕐᕕᐅᕗᑦ, ᑕᒪᒃᑯᐊ ᓂᐅᕕᕐᕕᒐᓚᐃᑦ ᐃᖅᑲᓇᐃᔭᕐᕖᓪᓗ ᓲᕐᓗ 
ᐃᓄᑐᖃᕐᓄᑦ ᑲᑎᕕᒃ ᐊᒻᒪᓗ ᑕᑯᔭᒐᖃᕐᕕᒃ ᐊᒻᒪᓗ ᐳᓚᕋᑦᑐᓕᕆᕕᒃ 
ᐊᓯᔾᔨᕐᓯᒪᒐᓗᐊᖅᑎᓪᓗᒋᑦ ᑕᐅᑦᑐᖏᑦ ᑕᐅᓇᓂ ᐃᒪᐅᑉ ᖃᓂᒋᔮᓂ. 
ᐋᔅᑐᕈ ᖃᖅᑲᖅ ᓱᓕ ᓇᓗᓇᐃᒃᑯᑕᐅᕗᖅ 1960ᒥ ᓄᓇᓕᓕᕆᔩᑦ 
ᐸᕐᓇᐅᑎᒥᓂᖓ, ᓯᕗᓪᓕᕐᒥ ᐊᑐᖅᑕᐅᖃᑦᑕᓂᐊᖅᑐᓄᑦ 
ᐃᖅᑲᓇᐃᔭᕐᕕᓐᓄᑦ ᐃᓱᒪᒋᔭᐅᓚᐅᕐᓯᒪᔪᓄᑦ 
ᓯᕕᑦᑐᕆᐊᕐᓯᒍᑕᐅᓯᒪᓪᓗᓂ ᓴᓇᔭᐅᓪᓗᑎᒃ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒃ ᐊᒻᒪᓗ ᑕᒻᒫᑎᕐᕕᒃ, ᐋᓐᓂᐊᕕᓕᐊᕐᐸᑦᑐᓄᑦ ᑐᔪᕐᒥᕕᒃ. 
ᒐᕙᒪᒃᑯᑦ ᐊᑐᐊᒐᓕᐅᓚᐅᕐᓯᒪᒐᓗᐊᖅᑎᓪᓗᒋᑦ 1960ᖏᓐᓂ 
ᒪᑐᔭᐅᓛᖁᓪᓗᒍ ᐃᓪᓗᖃᕐᕕᒃ, ᓂᐊᖁᙴᑦ ᓱᓕ ᓄᓇᒋᔭᐅᕗᖅ 
ᓂᒋᐊᓃᑦᑐᖅ ᑲᓇᓐᓇᖓᓂ ᐃᖃᓗᐃᑦ ᖃᓂᒋᔮᓂ. 

ᐃᖃᓗᐃᑦ ᓄᓇᖓ ᓱᓕ ᐱᑕᖃᐅᖅᑐᖅ ᖃᐅᔨᔾᔪᑎᔅᓴᓂᑦ 
ᒐᕙᒪᒃᑯᑦ ᐊᐅᓚᑦᑎᒍᑎᒋᔪᒫᕐᓂᐊᓚᐅᕐᓯᒪᔭᖏᓐᓂᒃ ᐃᓄᐃᓪᓗ 
ᖃᓪᓗᓈᓪᓗ ᐊᑦᑐᐊᓂᖏᓐᓂᒃ. ᒐᕙᒪᑐᖃᒃᑯᑦ ᓯᕗᓪᓕᕐᒥ 
ᐃᓛᒃᑰᖓᑎᑦᑏᓐᓇᕆᐊᔅᓵᓚᐅᕐᓯᒪᒐᓗᐊᖅᑎᓪᓗᒋᑦ ᐃᓄᓐᓂᓪᓗ 
ᖃᓪᓗᓈᕐᓂᓪᓗ ᐱᔪᓐᓇᕐᕕᓕᒫᖓᒍᑦ, ᑕᐃᒫᒃ ᑕᑯᔭᔅᓴᐅᒻᒪᑦ 
ᓂᐊᖁᙴᕐᒥ ᓴᓇᓚᐅᕐᓯᒪᓂᖏᓐᓂᒃ 1950ᖏᓐᓂ, 
ᐱᓇᓱᐊᕈᑎᖃᖔᓕᓚᐅᕐᓯᒪᔪᑦ ᐊᑐᐊᒐᕐᒥᒃ ᑲᑎᒻᒪᑎᑦᑎᖔᓕᕐᓗᑎᒃ 
1960ᖏᓐᓂ ᑖᓐᓇ ᐅᖃᓕᒫᖅᑕᐅᑎᓪᓗᒍ ᑐᑭᓯᔭᐅᔪᓐᓇᖅᑐᖅ 
ᑲᑎᑎᑦᑎᕙᓪᓕᐊᓂᕐᒧᑦ ᐊᑐᐊᒐᐅᓂᖓᓂᒃ. ᐃᓪᓗᓕᐅᕐᓂᖅ 
ᐋᔅᑐᕈ ᖃᖅᑲᖓᑕ ᖃᓂᒋᔮᓂ, “ᖃᑯᖅᑕᑯᑖᑦ”, ᐊᒻᒪᓗ 
ᐃᓪᓗᓕᐅᕐᓂᖅ ᑲᓇᓐᓇᖓᓂ ᖃᖓᑕᓲᒃᑯᕕᐅᑉ ᓴᓇᔭᐅᓯᒪᔪᑦ 
ᑲᑎᑎᑦᑎᕙᓪᓕᐊᓕᖅᑎᓪᓗᒋᑦ.

ᓇᒻᒥᓂᖅ ᐊᑐᖅᑕᐅᓯᒪᔪᑦ ᓄᓇᖓᑕ ᒥᔅᓵᓄᑦ ᐃᖃᓗᓐᓂ 
ᐊᔾᔨᒌᙱᑐᒡᒍᑎᐅᕗᑦ, ᒪᓕᑦᑐᒋᑦ ᐊᑐᕐᓯᒪᔭᖏᑦ ᐊᒻᒪᓗ 
ᐱᕙᓪᓕᐊᓯᒪᓂᖏᑦ.139 ᖃᐅᔨᔪᒪᓗᐊᕐᓂᑯᒧᑦ ᐊᒥᐊᓕᒐᕐᒥᐅᓂᑦ 
ᐃᓚᖏᓐᓄᑦ ᐃᓄᓐᓄᑦ ᐃᖃᓗᓐᓅᕈᑕᐅᓯᒪᕗᖅ. ᐃᓚᖏᑦ 
ᐃᓚᒌᑦ ᐅᓂᒃᑳᖏᑦ ᑕᐃᔅᓱᒪᓂ ᐊᑐᖅᑕᐅᓂᑯᓂᑦ ᐱᒋᐊᕈᑎᖃᓲᑦ 
ᑭᒃᑯᑐᐃᓐᓇᐃᑦ ᐃᖏᕐᕋᖃᑦᑕᕐᓂᒥᓂᖏᓐᓂᒃ ᑕᕆᐅᒃᑯᑦ, ᓄᓇᒃᑯᑦ 
ᓯᑯᒃᑯᓪᓗ ᓄᑖᓂᑦ ᐱᓇᓱᐊᕋᔅᓴᓯᐅᖅᑐᑎᒃ, ᑕᐃᒫᒃ ᓇᓗᓇᐃᕐᓯᓯᒪᒻᒪᑦ 
ᑭᓪᓕᓯᓂᐊᖅᑎᓄᑦ ᔫᓇ ᑭᓕ: 

ᐱᖓᓱᓂᑦ ᐅᓪᓗᓂᑦ 
ᑕᒪᐅᙵᕋᓱᓚᐅᕐᓯᒪᔪᒍᑦ ᑭᒻᒥᕈᕐᒦᙶᖅᑐᑕ. 
ᑎᓴᒪᐅᔪᙱᒐᖅᑑᓚᐅᕐᓯᒪᔪᑦ ᐊᑐᓂᑦ 
ᕿᒧᔅᓯᖅᑐᑦ. ᐃᓚᓕᒫᑦᑎᐊᕗᑦ, ᐊᑖᑕᒪ 
ᐃᓚᓕᒫᑦᑎᐊᖏᑦ, ᐊᒻᒪᓗ ᐊᓈᓇᒪ 
ᓂᖓᐅᖓ ᑕᒪᐅᙵᓚᐅᕐᓯᒪᔪᑦ. 
ᐊᑐᓂᑦ ᑎᓴᒪᐅᔪᙱᒐᖅᑐᓂᖅᑲᐃ 
ᕿᒻᒥᖃᖅᑐᒡᒍᑎᐅᓪᓗᑎᒃ ᐊᒻᒪᓗ 
ᓇᔅᓴᖅᑐᑕ ᐊᑐᕈᓐᓇᓂᐊᖅᑕᑎᓐᓂᒃ 
ᐊᓐᓇᐅᒪᔾᔪᑎᒋᓂᐊᖅᑕᑎᓐᓂᒃ. … 
ᐊᖑᓇᓱᒍᑎᔅᓴᓕᒫᑦᑎᐊᕗᑦ ᓇᔅᓴᖅᑐᒋᑦ. 
ᐅᐱᕐᖔᖑᓚᐅᕐᓯᒪᔪᖅ ᑕᒪᐅᙵᕋᑦᑕ 
ᕿᒧᔅᓯᒃᑯᑦ.140 

ᑭᓕ ᐅᖃᐅᓯᖃᑦᑎᐊᔪᔪᖅ ᐱᔾᔪᑎᒥᓂᖏᓐᓂᒃ ᐊᑖᑕᖓᑕ ᓱᒻᒪᑦ 
ᓅᓐᓂᕐᒪᖔᑕ ᑭᒻᒥᕈᕐᒥ ᐃᖃᓗᓐᓄᑦ 1957ᒥ, ᐅᖃᖅᑐᓂ 
ᑭᓪᓕᓯᓂᐊᖅᑎᓄᑦ “ᐊᑖᑕᒐ ᖃᐅᔨᒪᕙᓪᓚᐃᓂᕐᖓᑦ 
ᐃᓕᓐᓂᐊᕆᐊᕈᑦᑕ ᐃᓅᑯᑖᓐᓂᕐᓴᐅᒐᔭᕆᐊᔅᓴᑎᓐᓂᒃ.” 
ᐅᖃᒃᑲᓂᖅᑐᓂᓗ, “ᐃᓱᒪᒋᓚᐅᕐᓯᒪᙱᑎᐊᖅᑕᕋ, ᑭᓯᐊᓂ ᑕᐃᒫᒃ 
ᐋᖅᑮᔪᔅᓴᐅᔪᒥᓂᖅ ᐃᓅᓂᐊᕋᑦᑕ.” 

ᐊᓯᖏᓐᓄᑦ, ᑭᓯᐊᓂᓕ, ᓇᒻᒥᓂᖅ ᐊᑐᖅᑕᐅᓯᒪᔪᑦ ᑕᒫᓂ 
ᐋᓐᓂᓇᖅᑐᓂᑦ ᓱᖅᑯᐃᓱᒍᑕᐅᕗᖅ ᐃᓕᑦᑐᕆᐊᖃᕐᓯᒪᓂᖏᓐᓂᒃ 
ᓄᓇᖃᐅᓯᖅᑖᖅᑲᐅᕐᒥ ᐃᓕᓐᓂᐊᕆᐊᖅᑎᑕᒥᓂᐅᓪᓗᑎᒃ 
ᐅᕝᕙᓘᓐᓃᑦ ᐋᓐᓂᐊᕕᓕᐊᖅᑎᑕᒥᓂᐅᓪᓗᑎᒃ, ᑭᓯᐊᓂ 
ᐅᑎᕈᓐᓇᐃᓕᓪᓗᑎᒃ ᓄᓇᒥᓐᓄᑦ ᐱᔾᔪᑎᒋᓪᓗᒍ ᐊᑭᖓ 
ᖃᖓᑦᑕᐅᑎᐅᑉ. 

ᐃᓄᐃᑦ ᐱᓇᓱᐊᕋᔅᓴᖃᓚᐅᕐᓯᒪᔪᑦ ᐊᒻᒪᓗ ᐊᔅᓱᕈᕐᓇᑐᒃᑰᕐᓯᒪᔪᑦ, 
ᐱᖃᓯᐅᑎᓪᓗᒋᑦ ᓇᓗᓪᓗᑎᒃ, ᑲᒪᓕᓂᐅᒐᑎᒃ ᐊᒻᒪᓗ 
ᖃᓪᓗᓈᑎᑐᑦ−ᐃᓱᒪᖃᕐᓗᓂ ᐊᐅᓚᑦᑎᒍᓯᕐᒥᒃ, ᑲᒪᓪᓚᑦᑖᓕᕐᓗᑎᒃ 
ᐊᒻᒪᓗ ᐱᓪᓚᑦᑖᕐᒥᒃ. ᑕᒪᕐᒥᒃ ᐃᖅᑲᓇᐃᔭᕐᓯᒪᓪᓚᕆᑦᑐᑦ, 
ᐱᓇᓱᐊᕈᑎᖃᕐᓯᒪᓪᓚᕆᑦᑐᑎᒃ ᓯᕗᓕᕐᓯᓯᒪᓪᓗᑎᓪᓗ 
ᐋᖅᑭᓱᖅᑕᐅᓂᖓᓂ ᓄᓇᓖᑦ ᐃᓪᓗᒐᓴᓕᕐᔪᐊᑦ 
ᐋᖅᑭᓯᒪᓂᕆᓂᐊᖅᑕᖓᓂᒃ, ᐃᖅᑲᓇᐃᔭᕐᕕᓐᓂᑦ ᑎᒥᐅᔪᓂᓪᓗ 
ᑖᒃᑯᐊ ᐊᑑᑎᖃᕐᓯᒪᓪᓚᕆᑦᑐᑦ ᐃᖃᓗᐃᑦ ᓄᓇᕗᒥ 
ᐊᖏᔪᖅᑳᖃᕐᕕᐅᓕᕈᑎᒋᓯᒪᓪᓗᓂᒋᑦ.

ᓱᐊᓂ ᐅᖃᐅᓯᒃᓴᐃᑦ
1 ᐅᓇ ᐅᓂᒃᑳᓕᐊᖅ ᐊᑐᓲᖑᕗᖅ ᐅᖃᐅᓯᕐᒥ “ᒐᕙᒪᒃᑯᑦ” ᐃᓚᖃᕐᓂᕐᒥ 

ᑎᒥᓕᒫᓂ ᐱᑕᖃᓚᐅᖅᑐᓂ ᐅᕘᓇ ᑲᓇᑕᒥ ᒐᕙᒪᑐᖃᒃᑯᓐᓂ 
ᒪᓕᒐᐅᔪᓂ ᐱᔨᑦᑎᕋᕐᓂᕐᒧᑦ ᐊᒻᒪ ᐊᐅᓚᑦᑎᓂᕐᒥ ᐃᓄᖕᓂ, 
ᐃᓄᐃᓐᓇᒐᓚᖕᓂ, ᕿᑭᖅᑖᓗᒃ ᐊᕕᒃᑐᖅᓯᒪᓂᐅᔪᒥ. ᐅᑯᐊ 
ᑎᒥᖁᑕᐅᔪᑦ ᐊᑐᓚᐅᖅᐳᑦ ᑕᒪᒃᑭᓂ ᐱᔪᓐᓇᕐᓂᕆᔭᖏᓐᓂ 
ᑐᓐᓂᖅᓴᖅᑕᐅᓯᒪᔪᓂ ᒐᕙᒪᑐᖃᒃᑯᓐᓂ, ᑲᓇᑕᒥ ᐊᕕᒃᑐᖅᓯᒪᓂᐅᔪᓂ 
ᐊᒻᒪ ᓄᓇᓕᖕᓂ ᑎᓕᐅᕈᑕᐅᔪᓂ ᐊᒥᐊᒃᑯᖓᓄᑦ ᑲᓇᑕᒥ. 
ᐋᑐᕚᒥ ᐊᒻᒪ ᓄᓇᓕᖕᓂ, ᑕᒪᒃᑭᒐᓚᑦ ᒐᕙᒪᒃᑯᓐᓂ ᐱᓕᕆᐊᖑᔪᑦ 

ᑎᑎᖅᑲᐅᓯᐅᖅ ᐊᖏᔪᖅᑳᒥᑦ

ᐅᓂᒃᑳᕆᐊᖅᑐᖃᑦᑕᕐᓂᒃᑯᑦ, ᐃᓄᐃᑦ ᐅᖃᐅᓯᖃᓚᐅᖅᑯᑦ ᐊᑐᖅᓯᒪᔭᑦᑎᓐᓂᑦ ᑕᐃᔅᓱᒪᓂ. ᑖᒃᑯᐊᑦ ᐅᓂᒃᑳᓕᐊᑦ ᑎᑎᖅᑲᐃᓪᓗ 
ᐃᑲᔪᖅᑐᐃᔪᑦ ᐅᕙᑦᑎᓐᓅᖓᕗᑦ. ᑕᒪᓐᓇ ᐱᓕᕆᐊᖑᓯᒪᓂᖓ ᐅᖃᐅᓯᒃᑯᑦ ᐅᓂᒃᑳᓕᐅᖃᑦᑕᕐᓂᕆᕙᑦᑕᑐᖃᕆᔭᖏᓐᓂ ᐃᓄᐃᑦ 
ᑐᙵᕕᒋᔭᐅᓪᓗᓂ ᓇᑭᙶᖅᓯᒪᓂᑦᑎᓐᓄᑦ ᐃᓄᖕᓄᑦ ᐅᓂᒃᑳᖅᑕᐅᑎᓪᓗᒋᑦ, ᐃᓄᐃᑦ ᐅᓂᒃᑳᕐᕕᐅᑎᓪᓗᒋᑦ, ᐃᓄᖕᓄᓪᓗ 
ᑐᕌᖓᓪᓗᓂ.

ᐅᕙᓐᓄᑦ ᐊᑦᑐᐊᖓᒻᒥᔪᖅ ᐊᓈᓇᑦᓯᐊᕆᓚᐅᖅᑕᕋ ᖃᐅᔨᓚᐅᖅᓯᒪᖏᑦᑕᕋ, ᑐᖁᓚᐅᖅᓯᒪᒻᒪᑦ ᐋᓐᓂᐊᕕᓕᐊᖅᓯᒪᓪᓗᓂ 
ᖃᓪᓗᓈᓂ ᕼᐋᒻᒥᐅᓪᑕᓐᒥ; ᐅᓇ ᐃᕐᙳᑕᓐᓅᖓᕗᖅ, ᑐᑭᓯᒍᓐᓇᕐᓂᐊᕐᒪᑕ ᐃᓚᕗᑦ ᐊᑐᖅᓯᒪᔭᖏᓐᓂᒃ; ᑐᕌᖓᒻᒥᔪᖅ 
ᒪᒃᑯᓐᓂᖅᓴᓄᑦ ᑲᓇᑕᒥ, ᐅᓂᒃᑳᕆᔭᑦᑎᓐᓂ ᑐᑭᓯᒍᓐᓇᕐᓂᐊᒪᑎᑦᑕᐅᖅ.

ᐃᓚᒃᑲᓄᑦᑕᐅᖅ ᑕᐃᒪᐃᒻᒪᑦ, ᑕᐃᒪᐃᒃᑭᕗᖅ ᐊᓯᖏᓐᓄᑦ ᐃᓚᒌᓄᑦ ᓄᓇᑦᑎᓐᓂ.

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖅᑲᐅᒪᓇᑦᑎᐊᖅᑐᒥᒃ ᐱᔾᔪᑎᖃᖅᑐᒥᒃ ᐱᓕᕆᐊᒃᓴᐅᓯᒪᕗᖅ ᕿᑭᖅᑕᓂ 
ᐃᓄᖁᑎᖏᓐᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᐱᒍᓱᒻᒪᕆᒃᑭᕗᑦ ᑎᒍᒥᐊᖅᑎᐅᓯᒪᓂᕐᒥᓄᑦ  ᑕᒪᑐᒥᖓ ᐱᓕᕆᐊᕐᒥᒃ.

ᐊᖏᕈᑎᒥ ᐊᒻᒪ ᓴᖅᑭᑎᑕᐅᓂᖓᓂ ᓄᓇᕗᒻᒥ. ᐸᕐᓇᒃᓯᒪᓕᓚᐅᖅᐳᑦ ᖃᐅᔨᓴᕐᓂᕐᒥ ᑕᐃᔅᓱᒪᓂᑐᖃᕐᒥ, ᐃᓚᖃᖅᑐᒥ 
ᓱᔪᐃᓂᐅᔪᒥ ᐱᓕᕆᓂᐅᔪᒥ ᐊᖏᓛᖑᔪᒥ ᐊᓯᔾᔨᕐᓂᐅᔪᒥ, 1950−ᒥ 1975−ᒧᑦ. ᑐᑭᓯᒃᑲᓐᓂᕈᒪᓚᐅᖅᐳᑦ ᓇᖕᒥᓂᖅ 
ᐃᓅᓯᖏᓐᓂ ᐊᒻᒪ ᑕᐃᒃᑯᓄᖓ ᐃᓅᓯᕆᔭᐅᓚᐅᖅᑐᒥ ᐊᖓᔪᖅᑳᖏᓐᓂ, ᐊᑖᑕᑦᑎᐊᒃᑯᖏᓐᓂ ᐊᓈᓇᑦᑎᐊᒃᑯᖏᓐᓂ, 
ᐊᒻᒪ ᖃᑕᙳᑎᖏᓐᓂ ᖃᖓᐅᓂᐅᔪᒥ ᐊᖏᕐᔪᐊᖅᑐᒥ ᓇᓗᓇᖅᑕᐅᓯᒪᔪᒥ ᐆᒪᔪᓄᑦ ᒪᓕᒐᐅᔪᓂ, ᐊᐅᓪᓚᖅᑎᑕᐅᓪᓗᑎᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂ, ᐃᓅᓕᓴᖅᑕᐅᓂᕐᒧᑦ ᐊᐅᓪᓚᖅᑎᑕᐅᕙᓚᐅᖅᑐᓂ, ᐊᖏᐸᓗᒃᑐᒥ ᐃᓄᒋᐊᖑᔪᓂ 
ᓅᑎᑕᐅᓂᐅᔪᓂ, ᐊᒻᒪ ᓱᕋᒃᓯᒪᔪᓂ ᐱᓕᕆᐊᖑᓂᐊᕐᓂᕋᖅᑕᐅᔪᓂ ᐃᒡᓗᖃᖅᑎᑕᐅᓂᕐᒥ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ. 
ᐊᑕᐅᓯᐅᔪᒥ ᐱᓗᐊᖅᑐᒥ ᐃᕐᐱᒋᔭᐅᕐᔪᐊᖅᑐᒥ ᐊᒃᓱᕈᕐᓇᕐᓂᐅᔪᒥ ᓇᑭᙶᕐᓂᖓᓂ ᐊᒻᒪ ᐃᓱᒫᓗᓗᐊᕐᓇᑦᑐᒥ 
ᐃᖅᑲᐅᒪᓂᐅᔪᓂ ᒐᕙᒪᒃᑯᑦ ᐱᓕᕆᐊᕆᔭᖓᓂ ᓄᖑᑎᑦᑎᓂᕐᒥ ᕿᒻᒥᓂᑦ (ᐃᓄᐃᑦ ᕿᒧᒃᓯᐅᑎᖏᓐᓂ ᕿᒻᒥᓂ) ᓄᓇᓕᖕᓂᑦ. 
ᕿᒻᒦᑦ ᐅᑭᖅᑕᐅᒐᔪᓚᐅᖅᐳᑦ ᐃᓂᖅᑎᕆᙱᑦᐊᖅᖢᑎᒃ ᑲᓇᑕᒥ ᐸᓖᓯᒃᑯᓐᓂ ᐊᒻᒪ ᐊᓯᖏᓐᓂ, ᕿᒪᐃᓪᓗᑎᒃ ᐊᒥᓱᓂ ᐃᓄᖕᓂ 
ᐅᑭᐅᒃᑯᑦ ᐃᖏᕐᕋᔾᔪᑎᖃᔮᕈᓐᓃᖅᖢᑎᒃ. ᐃᓕᖅᑯᓯᐅᔪᒥ ᕿᒻᒦᑦ ᐱᓪᓚᕆᐅᓚᐅᖅᐳᑦ ᐊᖑᓇᓱᖕᓂᕐᒧᑦ ᐊᒻᒪ ᐊᐅᓪᓛᕐᓂᕐᒧᑦ, 
ᐊᒻᒪ ᐱᓐᓇᕆᔭᐅᓪᓗᑎᒃ ᐊᐃᑉᐸᕆᔭᐅᓪᓗᑎᒃ, ᐅᓇ ᐱᓕᕆᐊᖑᓂᐅᔪᖅ ᐊᒃᑐᖅᓯᓂᖃᕐᔪᐊᓚᐅᖅᐳᖅ ᖃᓄᐃᙱᑦᑎᐊᕐᓂᐅᔪᒥ 
ᑕᒪᒃᑭᓄᑦ ᐃᓄᖕᓂ ᐃᓚᒌᖑᔪᓄᑦ. ᐊᑐᖅᑕᐅᓂᑯᖓ ᓱᓕ ᐋᓐᓂᕐᓇᖅᐳᖅ ᐊᒥᓱᓄᑦ ᐃᓄᖕᓄᑦ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ. 

ᐊᑯᓂᒻᒪᕆᐊᓗᒃ, ᐊᒥᓱᑦ ᐃᓄᐃᑦ ᐃᓗᐃᓪᓕᕿᓚᐅᖅᐳᑦ ᓂᐱᖃᕐᓇᑎᒃ. ᐊᓯᖏᑦ ᐅᖃᓪᓚᒃᐸᓚᐅᖅᐳᑦ ᓂᙵᐅᒪᓪᓗᑎᒃ, 
ᐅᔾᔨᕈᓱᒃᖢᑎᒃ ᐊᑐᕐᓂᑯᖏᑦ ᒪᓕᒃᑑᔮᕐᓂᖓᓂ ᐊᑐᖅᑕᐅᕙᒃᑐᒥ ᐊᔪᕐᓇᓚᐅᖅᑐᒥ ᑐᑭᓯᔭᕆᐊᒃᓴᖅ, ᑭᓯᐊᓂ ᐱᒻᒪᕆᐅᓂᖓᓂ 
ᑐᑭᓯᐅᒪᓂᕐᒧᑦ ᐊᑲᐅᙱᓕᐅᕈᑕᐅᔪᓂ ᓄᓇᓕᖕᓂ ᐅᓪᓗᒥᐅᔪᒥ. ᐅᑯᐊ ᐃᒃᐱᒍᓱᖕᓂᐅᔪᑦ ᑐᕌᖅᑎᑦᑎᓚᐅᖅᐳᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA) ᐊᐱᖅᓱᕐᓂᕐᒥ ᐃᓄᑐᖃᕐᓂ 2004−ᒥ ᐊᔾᔨᒌᙱᑦᑐᓂ ᐊᑲᐅᙱᓕᐅᕈᑕᐅᔪᓂ 
ᐱᔾᔪᑎᖃᖅᑐᒥ ᓅᑎᑕᐅᓂᐅᔪᓂ ᓄᓇᓕᖕᓄᑦ. 2007−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑎᑦᑎᓚᐅᖅᐳᑦ 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ (QTC), ᐃᓂᐅᔪᒥ ᐃᓄᐃᑦ ᒪᑐᐃᖓᑦᑎᐊᕐᓗᑎᒃ ᐅᖃᓪᓚᒍᓐᓇᕐᓗᑎᒃ ᐊᔪᕐᓇᖅᑐᓂ 
ᖃᓄᐃᓐᓂᐅᔪᓂ ᐊᕐᕌᒍᒐᓴᓂ ᑭᖑᓂᐊᒍᑦ ᒪᕐᕈᖓᓂ ᓄᓇᕐᔪᐊᒥ ᐅᓇᑕᕐᔪᐊᕐᓂᐅᔪᒥ ᐊᒻᒪ ᑐᑭᓯᐅᒪᒃᑲᓐᓂᕐᓂᕐᒥ ᖃᓄᖅ 
ᓄᓇᓕᐅᔪᑦ ᐋᖅᑭᒃᑕᐅᓚᐅᕐᓂᖏᓐᓂ ᐊᒻᒪ ᐊᑭᓪᓚᕆᖏᑦ ᐊᓯᔾᔨᕐᓂᐅᔪᓄᑦ.

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᖅᑕᐅᓂᐅᔪᖅ ᒪᕐᕉᖕᓂ ᖃᓂᒌᒃᑐᓂ ᐱᔾᔪᑎᓕᖕᓂ ᖃᓄᐃᓕᐅᕐᓂᐅᔪᓂ. 
ᓯᕗᓪᓕᖅ ᑲᑎᖅᓱᐃᓂᕐᒥ ᓱᓕᔪᓂ ᐅᓂᒃᑲᐅᓯᓂ ᖃᓄᐃᓐᓂᐅᓚᐅᖅᑐᓂ ᕿᑎᐊᓂ 1950−ᒥ ᐊᒻᒪ 1975−ᒧᑦ ᐃᓄᖕᓂ 
ᐊᑐᓚᐅᖅᓯᒪᔪᓂ ᐅᕘᓇ ᐊᔪᕐᓇᖅᑐᐊᓗᖕᒥ ᐱᓕᕆᓂᐅᔪᒥ, ᐊᒻᒪᓗᑦᑕᐅᖅ ᕿᑐᕐᙵᖏᓐᓂ ᐃᖅᑲᐅᒪᐃᓐᓇᖅᑐᓂ 
ᐊᒃᓱᕉᓴᖕᓂᕆᓚᐅᖅᑕᖏᓐᓂ ᐊᖓᔪᖅᑳᖏᓐᓂ ᐊᒻᒪ ᐊᓯᖏᓐᓂ ᐃᓚᖏᓐᓂ. ᑲᒥᓴᓇ ᐃᒡᓗᓕᐅᕐᑎ ᐊᒻᒪ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᒃᑯᑦ ᐃᖅᑲᓇᐃᔭᖅᑎᖏᑦ ᐊᐅᓪᓛᓚᐅᖅᐳᑦ ᑕᒪᒃᑭᓄᑦ 13−ᖑᔪᓄᑦ ᓄᓇᓕᐅᔪᓂ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ 
ᕿᑎᐊᓂ ᔭᓄᐊᕆ 2008−ᒥ ᐊᒻᒪ ᒪᐃ 2009−ᒧᑦ, ᐊᒻᒪ ᖃᐃᖁᔨᓪᓗᑎᒃ ᐱᔪᒪᔪᓕᒫᓂᒃ ᓄᓇᖃᖅᑎᐅᔪᓂ ᐅᖃᐅᓯᖃᕐᓂᖏᓐᓂ 
ᐃᖅᑲᐅᒪᓂᖏᓐᓂ ᐊᒻᒪ ᐃᒃᐱᒋᓯᒪᔭᖏᓐᓂ ᖃᓄᖅ ᐃᓅᓯᖏᑦ ᐊᓯᔾᔨᓚᐅᖅᓯᒪᓂᖓᓐᓂ. ᐱᓕᕆᓚᐅᕆᕗᑦ ᑐᓵᑎᑦᑎᓂᐅᔪᓂ 
ᐃᓄᖕᓄᑦ ᓄᓇᓕᐅᔪᒥ ᐋᑐᕚᒥ, ᐊᒻᒪ ᐊᑭᓖᓪᓗᑎᒃ ᐅᑎᒧᑦ ᐳᓚᕋᕐᓂᐅᔪᓂ ᑕᒪᒃᑭᓄᑦ ᓄᓇᓕᐅᔪᓄᑦ 2010 ᐱᒋᐊᕐᓂᐸᓗᐊᓂ 
ᐅᓂᒃᑳᕆᓂᕐᒥ ᓇᓂᔭᐅᓂᐅᔪᓂ ᐊᒻᒪ ᐊᐱᖅᓱᕐᓂᕐᒧᑦ ᐅᖃᐅᓯᒃᓴᐅᔪᓂ ᑐᒃᓯᕋᖅᑕᐅᔪᓄᑦ ᐊᑐᖁᔭᐅᓇᔭᖅᑐᓂ. ᐃᓚᖃᖅᖢᓂ 
ᐊᐱᖅᓱᖅᑕᐅᓂᐅᔪᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᕆᓚᐅᖅᓯᒪᔭᖏᓐᓂ 2004−ᒥ, ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ ᓱᓕᔪᓂ ᐅᓂᒃᑲᐅᓯᓕᐅᓚᐅᖅᐳᑦ 350−ᐸᓗᖕᓂ ᐃᓄᖕᓂ. ᑐᓵᑎᑕᐅᓂᐅᔪᑦ ᐱᓕᕆᐊᖑᓚᐅᖅᐳᑦ 
ᓴᖑᓴᕋᐃᓐᓂᖅᓴᐅᓪᓗᓂ ᑕᐃᒪᐃᒐᔪᒃᑐᓂ ᒪᓕᒐᑎᒍᑦ ᐱᓕᕆᐊᖑᓂᐅᕙᒃᑐᓂ, ᑭᓯᐊᓂ ᓇᓗᓇᐃᖅᓯᓂᕐᒧᑦ ᐱᓪᓚᕆᐅᓂᖓᓂ 
ᐱᓕᕆᐊᒃᓴᐅᔪᒥ, ᑲᒥᓴᓇ ᐃᒡᓗᓕᐅᕐᑎ ᐊᐱᕆᓚᐅᖅᐳᖅ ᑕᒪᒃᑭᓂ ᖁᙱᐊᕐᓂᑰᔪᓂ ᓇᓗᓇᐃᖅᓯᓂᖏᓐᓂ 
ᐅᖃᕋᔭᕐᓂᖏᓐᓂ ᓱᓕᔪᒥᒃ ᐱᐅᓂᖅᐹᖑᔪᒥ ᖃᐅᔨᒪᓂᖏᓐᓂ. ᐃᒃᐱᒍᓱᑦᑎᐊᓚᐅᕆᕗᖅ ᐃᓱᒪᓕᐊᖑᔪᒥ ᓴᓇᔭᐅᔪᒥ 
ᖃᔅᓯᐊᕐᔪᖕᓂ ᐃᓄᖕᓂ ᐊᑐᕐᓂᑯᖏᓐᓂ ᐊᓯᒧᑦ ᑕᑯᔭᐅᖁᔭᐅᙱᓐᓂᖏᓐᓂ.

ᖄᒃᑲᓐᓂᐊᒍᑦ ᐃᓕᑦᑎᓂᕐᒥ ᖃᓄᐃᓐᓂᐅᔪᓂ ᐊᒻᒪ ᐊᒃᑐᐃᓂᐅᔪᓂ ᐅᕘᓇ ᓱᓕᔪᒥᒃ ᐅᓂᒃᑲᐅᓯᓂᑦ, ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ ᐱᔭᕇᖅᓯᓚᐅᕆᕗᑦ ᐱᔭᕆᑐᔪᒥᒃ ᐃᑦᑕᕐᓂᓴᓕᕆᓂᕐᒧᑦ ᐱᓕᕆᐊᖑᔪᒥ ᐊᒻᒪ ᐊᐱᖅᓱᓚᐅᖅᐳᑦ ᖃᓪᓗᓈᓂ 
ᐃᖅᑲᓇᐃᔭᓚᐅᖅᑐᓂ ᐊᕕᒃᑐᖅᓯᒪᓂᐅᔪᒥ ᑕᐃᑲᓂ ᐱᓕᕆᓂᐅᔪᒥ. ᐃᓚᒋᔭᐅᔪᒥ ᐃᓄᖕᓂ ᐊᐱᖅᓱᖅᑕᐅᔪᓂ ᖃᔅᓯᒐᓚᖕᓂ 
ᓄᖅᑲᖓᓕᖅᑐᓂ ᑲᓇᑕᒥ ᐸᓖᓯᐅᓚᐅᖅᑐᓂ, ᒐᕙᒪᒃᑯᓐᓂ ᐱᓕᕆᔨᕐᔪᐊᖑᔪᓂ, ᐊᒻᒪ ᐃᓕᓐᓂᐊᕐᓂᐅᔪᒥ ᖃᐅᔨᓴᖅᑎᐅᔪᓂ.

ᑕᑯᒃᓴᐅᓂᐅᔪᖅ
ᐅᓂᒃᑳᖅᑎᑦ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐊᑭᓕᒃᓴᖃᖅᐳᑦ ᐊᒥᓱᓄᑦ ᐊᖑᑎᓄᑦ ᐊᒻᒪ ᐊᕐᓇᓄᑦ ᐅᐸᓚᐅᖅᑐᓂ ᑲᑎᒪᓂᐅᔪᓄᑦ ᐊᒻᒪ 
ᐊᖏᕐᕋᒥᓂᒃ ᒪᑐᐃᖅᓯᓪᓗᑎᒃ ᑐᓂᓯᓂᕐᒥ ᓱᓕᔪᒥ ᐅᓂᒃᑲᐅᓯᓂᑦ. ᐃᓄᐃᑦ ᑐᙵᓱᒃᑎᑦᑎᑦᑎᐊᓚᐅᖅᐳᑦ ᑭᓪᓕᓯᓂᐊᖅᑎᓂ 
ᓄᓇᓕᖏᓐᓄᑦ ᐊᒻᒪ ᐃᓱᒪᖅᓱᖅᖢᑎᒃ ᐅᖃᓪᓚᓚᐅᖅᐳᑦ ᐊᒻᒪ ᓱᓕᓪᓗᑎᒃ ᐃᓅᓯᖏᓐᓂ. ᐱᓯᒪᙱᒃᑯᑎᒃ ᓱᓕᔪᓂ 
ᐅᓂᒃᑲᐅᓯᓂᑦ, ᑭᓪᓕᓯᓂᐊᖅᑏᑦ ᑕᒪᒃᑭᐅᒪᔪᒥ ᑐᑭᓯᑦᑎᐊᕋᔭᓚᐅᙱᓚᑦ ᐃᓄᖕᓄᑦ ᖃᓄᐃᓐᓂᐅᔪᓂ ᑕᒪᑐᒪᓂ ᐱᓕᕆᓂᐅᔪᒥ 
ᐊᖏᕐᔪᐊᖅᑐᒥ ᓅᓐᓂᐅᔪᒥ. ᑐᓂᓯᓚᐅᕆᕗᑦ ᐃᓱᒪᑦᑎᐊᕐᓂᐅᔪᒥ ᐊᒻᒪ ᐱᐅᔪᒥ ᐅᖃᐅᓯᒃᓴᓕᐊᓂ ᐊᒻᒪ ᐃᒪᐃᖁᔨᓇᔭᕐᓂᐅᔪᓂ 
ᐱᔾᔪᑎᖃᖅᑐᒥ ᖃᓄᐃᑦᑑᓂᖏᓐᓂ ᐊᑐᖁᔭᐅᓇᔭᖅᑐᓂ ᖁᕝᕙᖅᓴᐃᓇᔭᖅᑐᒥ ᓴᐃᒻᒪᖃᑎᒌᖕᓂᐅᔪᒥ ᐃᓄᖕᓂ ᐊᒻᒪ 
ᒐᕙᒪᐅᔪᓄᑦ. ᑕᒪᒃᑭᐅᒪᔪᒥ ᑎᑎᕋᖅᓯᒪᓂᐅᔪᒥ ᐃᓄᖕᓂ ᐃᓚᓕᐅᔾᔭᐅᓯᒪᕗᖅ ᑎᑎᕋᖅᓯᒪᓂᐅᔪᒥ ᐅᓂᒃᑳᖅᑎᓂ  ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑏᑦ ᐃᑭᐊᖅᑭᕕᖓᓐᓂ.

ᐃᑦᑕᕐᓂᓴᓕᕆᓂᕐᒧᑦ ᑎᑎᖅᑲᖁᑕᐅᔪᓂ ᐊᒻᒪ ᐅᖃᓕᒫᒐᓕᐊᓂ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᕐᓂᐅᔪᒥ ᑲᑎᙵᔪᓂ ᑲᑎᖅᓱᐃᓚᐅᖅᐳᑦ ᐊᒻᒪ ᕿᒥᕐᕈᓪᓗᑎᒃ ᐊᑐᐃᓐᓇᐅᔪᒥ 
ᐃᑦᑕᕐᓂᓴᓕᕆᓂᕐᒥ ᐊᒻᒪ ᒪᕐᕈᖓᓂ ᓇᑭᙶᕐᓂᐅᔪᒥ ᐱᓕᕆᓂᐅᔪᒥ ᑕᐅᑐᒃᑕᑐᐊᖃᑲᐃᓐᓇᕐᓂᐅᔪᒥ, 1950−ᒥ 1975−ᒧᑦ. 
ᐅᓇ ᐃᓚᖃᓚᐅᖅᐳᖅ ᖃᐅᔨᓴᕐᓂᐅᔪᓂ ᐊᑑᑎᓕᖕᓂ ᑎᑎᖅᑲᖁᑕᐅᔪᓂ ᐅᖃᓕᒫᒐᖃᕐᕕᖕᒥ ᐊᒻᒪ ᐃᑦᑕᕐᓂᓴᓕᕆᓂᕐᒧᑦ 
ᓄᓇᑦᓯᐊᕐᒥ, ᑲᓇᑕᒥ ᐸᓖᓯᒃᑯᓐᓂ, ᓂᐅᕕᖅᑎᒃᑯᓐᓂ (Hudson’s Bay Company), ᐊᒻᒪ ᐋᖕᓕᑲᓂ ᐊᒻᒪ ᐃᒃᓯᕋᕐᔪᐊᒃᑯᓐᓂ 
ᑎᒥᖁᑕᐅᔪᓂ. ᑕᐅᓴᓐ−ᒐᓚᖕᓂ ᑎᑎᖅᑲᖁᑕᐅᔪᓂ ᖃᕋᓴᐅᔭᒃᑰᖅᑎᑕᐅᓚᐅᖅᐳᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ 
ᖃᐅᔨᓴᖅᑕᐅᓂᕐᒧᑦ ᑎᑎᕋᖅᓯᒪᔪᓂᒃ ᖃᐅᔨᓴᖅᑕᐅᓯᒪᔪᓂ ᑲᑎᖅᓱᖅᑕᐅᓂᐅᔪᓂ.

ᓄᓇᙳᐊᑦ
ᓄᓇᙳᐊᑦ ᑐᓂᓯᕗᑦ ᐱᒻᒪᕆᐅᔪᓂ ᐅᓂᒃᑳᕆᓯᒪᓂᐅᔪᓂ ᖃᓄᖅ ᐃᓄᐃᑦ ᐃᓅᕙᓚᐅᕐᓂᖏᓐᓂ ᐊᒻᒪ ᐊᑐᖅᖢᑎᒃ ᓄᓇᕗᒻᒥ 
ᐊᕙᓗᓯᒪᔪᒥ ᒫᓐᓇᐅᔪᒥ−ᐅᓪᓗᒥᒥ ᓄᓇᓕᖏᓐᓂ. ᐅᑯᐊ ᓄᓇᙳᐊᑦ ᐊᖏᕐᓂᖃᙱᓚᑦ ᑕᐃᒪᐃᒐᔪᒃᑯᒥ ᐃᓱᒪᒋᔭᐅᓂᐅᔪᒥ 
ᖃᓪᓗᓈᑦ ᓄᓇᖓᓐᓂ ᐅᑭᐅᖅᑕᖅᑐᑦ “ᐃᓄᖃᙱᓐᓂᖓᓂ.” ᖄᒃᑲᓐᓂᐊᒍᑦ ᑕᑯᒃᓴᐅᑎᑦᑎᓂᕐᒥ ᐃᓂᐅᔪᓂ ᐃᓚᒌᑦ 
ᓄᓇᒋᕙᒃᑕᖏᓐᓂ, ᐅᓂᒃᑳᕆᓂᐅᔪᒥ 1900−ᖏᓐᓂ ᓄᓇᙳᐊᓂ ᐃᓚᖃᖅᐳᖅ ᐃᓂᐅᔪᒥ ᐊᑎᖏᓐᓂ ᓇᓗᓇᐃᖅᓯᔪᒥ 
ᖃᓄᖅ ᐃᓄᐃᑦ ᖃᐅᔨᒪᓂᖏᓐᓂ ᐊᒻᒪ ᐊᑐᖅᐸᓚᐅᕐᓂᖏᓐᓂ ᓄᓇᒥ, ᓴᓂᓕᐊᓂ ᐊᐅᓪᓛᖅᐸᖕᓂᖏᓐᓂ ᐊᖅᑯᑎᖏᓐᓂ, 
ᐊᒻᒪ ᐱᐅᓛᖑᔪᓂ ᐃᓂᐅᔪᓂ ᐊᖑᓇᓱᒡᕕᐅᕙᒃᑐᓂ. ᑕᐃᒪᐃᑦᑐᒥ ᑐᓴᒐᒃᓴᓂ ᐋᖅᑭᒃᑕᐅᕙᓪᓕᐊᓕᓚᐅᖅᐳᖅ ᐸᐃᑉᐹᑎᒍᑦ 
1840 ᓯᕗᓂᐊᓂ. ᑭᓯᐊᓂ, ᐃᓚᖏᓐᓂ ᑕᒪᒃᑭᐅᒪᓛᖑᔪᒥ ᓄᓇᙳᐊᓂ ᑕᐃᒃᑯᐊ ᓴᖅᑭᑎᑕᐅᓯᒪᔪᓂ ᐃᓄᖕᓂ ᐃᓄᐃᑦ ᓄᓇᒥ 
ᐊᑐᖅᑕᐅᓂᖓᓄᑦ ᐊᒻᒪ ᐃᓄᖃᕐᓂᖓᓂ ᐱᓕᕆᐊᒃᓴᐅᔪᒥ (1976) ᐊᒻᒪ ᓄᓇᕗᒻᒥ ᓄᓇᙳᐊᖑᔪᒥ (1992).

ᖄᒃᑲᓐᓂᐊᒍᑦ ᑐᓴᒐᒃᓴᐃᑦ (2024 ᑎᑎᕋᖅᓯᒪᓂᐅᔪᖅ)
ᐅᓂᒃᑳᓕᐊᑦ ᑎᑎᕋᖅᑕᐅᒋᐊᙵᓚᐅᖅᑐᑦ 2010−ᒥ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᐅᕘᓇ ᑎᓕᐅᕆᔭᐅᓂᖓᓂ 
ᔭᐃᒥᓯ ᐃᒡᓗᓕᐅᕐᑎ, ᑲᒥᓴᓇ, ᐊᒻᒪ ᒫᑕᓕᓐ ᕆᐊᑦᕘᓐ, ᐃᓱᒻᒥᖅᑐᐃᔨ, ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ. ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᒃᓴᐅᔪᒧᑦ ᐊᐅᓚᑦᑎᔨᐅᔪᑦ 2013−ᒥ ᐅᑯᐊᖑᓚᐅᖅᐳᑦ ᐸᑕᓂ ᔅᑳᑦ, ᓇᕙᕋᓇ ᐸᕗᕆᑦᔅ, ᐊᒻᒪ 
ᓵᓐᑐᕋ ᖃᐅᓐᓇᖅ.

ᓯᕗᓪᓕᐅᓪᓗᑎᒃ ᑎᑎᕋᖅᑎᐅᔪᑦ ᑕᒪᒃᑭᒐᓚᖕᓂ ᐅᓂᒃᑳᓕᐊᖑᔪᓂ ᐅᑯᐊᖑᓚᐅᖅᐳᑦ ᔫᓕ ᕼᐃᐊᕆᔅ, Contentworks Inc. 
ᐊᒻᒪ ᕕᓕᑉ ᐱ. ᒎᓪᑦᕆᖕ, Ph.D. ᑎᑎᕋᕐᓂᕐᒧᑦ ᐊᒻᒪ ᖃᐅᔨᓴᕐᓂᕐᒧᑦ ᐃᑲᔪᖅᓱᐃᓂᐅᔪᒥ ᑐᓂᔭᐅᓚᐅᖅᐳᖅ ᔫᓐ ᐹᑦ ᒥᓗᕐ, ᕗᕌᓐᓯᔅ 
ᓚᕙᒃ, ᕋᐃᔭᓐ ᓵᑯᓪᑎᓐ, ᕗᐹᖕᒃ ᔭ. ᑕᔅᑐᕐ, ᐋᓇ ᒋᐅᓪᒧᕐ, ᐋᓕᔅ ᒐᓚᐃᔅ, ᑎᕇᓴ ᐃᐊᑯᐸᓕ, ᓇᑖᓴ ᒧᐊᕆᓴᓐ, ᓕᓐᑕ ᕌᑦᕗᑦ ᐊᒻᒪ 
ᐳᕋᐃᔭᓐ ᑳᒧᕆᓐ. 

ᐃᓄᒃᑎᑑᕆᔭᐅᓂᖓᓂ ᑲᑎᙵᓂᐅᔪᑦ ᐅᓂᒃᑳᓕᐊᓄᑦ ᑎᑎᕋᖅᑕᐅᔪᓄᑦ 2013−ᒥ ᐃᓚᖃᓚᐅᖅᐳᑦ ᔭᐃ ᐊᕐᓇᒃᑲᖅ, ᒪᓕ ᑰᓕ, 
ᔪᓕᐊ ᑕᒻᓴᓴᓐ, ᕗᕌᓂᑲ ᑑᕗᕐ, ᐃᓕᓴᐱ ᐃᑭᓪᓗᐊᖅ, ᐃᒪᓕ ᐃᕐᓂᖅ, ᑕᐃᕕᑦ ᔪᐊᓇᓯ, ᓕᐅᓂ ᑲᑉᐱ, ᐳᔾᔪᑦ ᑯᓱᒐᖅ, ᓃᓇ ᑑᑑ, 
ᐊᒻᒪ ᐸᓛᓐᑎᓇ ᑐᓗᒑᕐᔪᒃ. 

ᐱᓕᕆᓂᐅᔪᒥ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᐊᔪᕐᓇᕋᔭᓚᐅᖅᐳᖅ ᑮᓇᐅᔭᑎᒍᑦ ᐃᑲᔪᖅᓱᐃᓂᖃᓚᐅᙱᒃᑯᓐᓂ 
ᐅᑯᓇᓂ ᑲᑐᔾᔨᖃᑎᒌᖑᔪᓂ: ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ; ᓄᓇᕗᒻᒥ ᑐᙵᕕᒃᑯᑦ; ᒪᑭᕕᒃ ᑎᒥᖁᑕᐅᔪᑦ; ᐅᐊᓪᑐᕐ ᐊᒻᒪ 
ᑕᖕᑲᓐ ᒍᐊᑕᓐ ᑐᙵᕕᐅᔪᒥ; ᕘᖅᑎᐊ; ᐃᓄᐃᑦ ᖃᖓᑕᓲᖓ;  ᐅᓈᓕᒃ ᖃᖓᑕᓲᖅᑏᑦ; ᑭᐊᓐ ᐳᐊᕆᒃ ᖃᖓᑕᓲᖅᑏᑦ ᓕᒥᑎᑦ.



38ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖃᓗᐃᑦ

ᐅᓂᒃᑳᓕᐊᓂ ᑲᑎᖅᓱᐃᓯᒪᓂᐅᔪᑦ
ᐃᓗᓯᑦᑎᒍᑦ ᖃᓄᐃᓐᖏᓯᐊᕐᓂᖅ 
1950-1975

ᑭᓪᓕᓯᓂᐊᖅᑏᑦ 
ᑭᖑᓪᓕᐹᕐᓯᐅᑎᒋᓪᓗᒋᑦ 
ᐅᓂᒃᑳᖏᑦ: ᑲᔪᓯᑎᑦᑎᓂᖅ 
ᓴᐃᒻᒪᖃᑎᒌᓐᓂᕐᒥ

ᕿᒥᕐᕈᔭᐅᓂᖏᑦ ᐸᓖᓯᒃᑯᑦ ᐊᒻᒪᓗ 
ᐃᓄᐃᑦ ᕿᒻᒦᔭᖅᑕᐅᓂᖏᑕ 
ᒥᒃᓵᓄᑦ ᐅᓂᒃᑳᑦ

ᐃᒃᐱᐊᕐᔪᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᑲᖏᖅᑐᒑᐱᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐊᐅᓱᐃᑦᑐᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᒡᓗᓕᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᒡᓗᓕᕆᓂᖅ ᐃᒡᓗᓕᕆᔨᑦ 
ᕿᑭᕐᑖᓗᖕᓂ 1950-1975

ᐃᓕᓐᓂᐊᕐᓂᖅ ᕿᑭᖅᑖᓗ  
1950-1975

ᐃᖃᓗᐃᑦ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᑭᒻᒥᕈᑦ ᓄᓇᓕᖕᓂ ᐊᑐᖅᑕᐅᓂᑯᓂ, 
1950-1975

ᑭᙵᐃᑦ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓅᒋᐊᕐᓂᖏᑦ ᐃᓄᐃᑦ ᐃᓅᓯᖏᑦᑕ 
1950-1975

ᐱᐅᓯᐅᓯᒪᔪᖅ ᐸᓖᓯᓄᑦ 
ᕿᑭᖅᑖᓗᒻᒥ 1950-1975

ᐸᖕᓂᖅᑑᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐱᕙᓪᓕᐊᔪᓕᕆᓂᖅ 
ᒪᑭᒪᔾᔪᑎᔅᓴᓕᕆᓂᖅ ᕿᑭᖅᑖᓗᒻᒥ 
1950-1975

ᒥᑦᑎᒪᑕᓕᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᕿᑭᖅᑕᕐᔪᐊᖅᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᕿᒻᒦᑦ 1950-1975

ᖃᐅᓱᐃᑦᑐᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓴᓂᑭᓗᐊᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓴᓂᕋᔭᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᓱᒪᒋᐊᓐᖓᐅᑎᖏᑦ 
ᑲᓇᑕᒥ ᓵᓚᖃᑖᖅᑲᕐᓂᕐᒥᑦ: 
ᒐᕙᒪᒃᑯᑦ ᐊᖏᔪᖅᑲᐅᑎᑦ 
ᐱᔪᓐᓇᐅᑎᖃᖅᑐᑎᒃ ᐊᒻᒪᓗ 
ᕿᑭᖅᑖᓗᒻᒥ

ᐊᒥᓱᓂ ᐊᕐᕌᒎᔪᓂ, ᐃᓄᐃᑦ ᐃᓄᑐᖃᐃᑦ ᕿᑭᖅᑕᓂ (ᕿᑭᖅᑖᓗᖕᒥ) ᐊᕕᒃᑐᖅᓯᒪᓂᐅᔪᒥ ᐸᒡᕕᓵᕆᔭᐅᓂᖏᓐᓂ 
ᐃᓗᑐᔪᒥ ᐃᔨᖅᓯᒪᓂᐅᔪᒥ ᔭᒐᐃᓂᐅᔪᒥ ᐃᖅᑲᐅᒪᓪᓗᑎᒃ ᖃᓄᖅ ᐃᓅᓯᖏᑦ ᐊᓯᔾᔨᓚᐅᕐᓂᖏᓐᓂ ᐊᕐᕌᒍᒐᓴᓂ 
1950 ᑭᖑᓂᐊᓂ. ᐱᔾᔪᑎᖃᖅᑐᓂ ᐅᓂᒃᑳᓕᐊᓂ ᐊᒻᒪ ᐊᓯᐊᒎᖅᑐᓂ ᖃᐅᔨᓴᖅᑕᐅᓂᐅᔪᓂ ᐆᒥᖓ ᑲᑎᙵᓂᐅᔪᒥ 
ᕿᒥᕐᕈᕗᖅ ᐱᔾᔪᑎᖃᖅᑐᓂ ᓴᖅᑭᓚᐅᖅᑐᓂ ᐱᓕᕆᑎᓪᓗᒋᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ. 
ᐱᒋᐊᓚᐅᖅᑐᒥ ᑐᑭᓯᒋᐊᕐᓂᕐᒥ ᖃᐅᔨᒐᓱᖕᓂᐅᔪᒥ ᑐᖁᕋᐃᓂᐅᔪᒥ ᕿᒧᒃᓯᐅᑎᓂ ᕿᒻᒥᓂᑦ ᕿᓚᒻᒥᐅᔪᒥ 
ᐱᕈᓚᐅᖅᐳᖅ ᐃᓚᖃᕐᓂᖓᓂ ᐊᓯᖏᓐᓂ ᐊᑐᖅᑕᐅᓂᑯᓂ ᑲᒪᓇᖅᑐᓂ ᐱᖅᑯᓯᕆᙱᑕᓄᑦ ᐱᐅᓯᖃᓕᖅᑎᑕᐅᓂᕐᒥ 
ᐊᓯᔾᔨᕐᓂᐅᔪᓂ.

ᑲᒥᓴᓇ ᔭᐃᒥᓯ ᐃᒡᓗᓕᐅᕐᑎᐅᑉ ᑭᖑᓪᓕᖅᐹᖑᔪᒥ ᐅᓂᒃᑳᓕᐊᖓ, ᑕᐃᒎᓯᓕᖕᒥ ᑎᑭᐅᑎᓂᖅ ᓴᐃᒻᒪᖃᑎᒌᖕᓂᕐᒥ, 
ᐊᒻᒪ 22−ᖑᔪᓂ ᐃᓚᒋᔭᐅᔪᓂ ᐱᔾᔪᑎᖃᖅᑐᓂ ᐊᒻᒪ ᑕᐃᔅᓱᒪᓂᑐᖃᖅ ᐅᓂᒃᑳᓕᐊᓂ ᑎᑎᕋᖅᑕᐅᔪᓂ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖑᔪᓂ ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ ᓄᕕᓯᕗᖅ ᑕᑯᒃᓴᐅᓂᐅᔪᒥ ᓱᓕᔪᒥᒃ ᐅᓂᒃᑲᐅᓯᓂᑦ ᐊᒻᒪ 
ᑎᑎᖅᑲᖁᑕᐅᔪᓂ ᑲᑎᖅᓱᖅᑕᐅᔪᓂ ᑕᐃᑲᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᒪᓕᒃᑐᒥ 1950-1975−ᒧᑦ 
ᐱᓕᕆᓂᐅᔪᒥ.


